
Shrimat Lakshyasangitam First edition

શ્રીમલ્લક્ષ્યસઙ્ગીતમ્  પ્રથમાવૃત્તિઃ

A treatise, in Sanskrit, on the theory of music in slokas and describing the important ragas

by Pandit Vishnu Narayan Bhatkhande.

ભરતખણ્ડનિવાસિચતુરાખ્યપણ્ડિતેન નિર્મિતમ્   ।
(અર્વાચીનસઙ્ગીતપદ્ધતિપરિચયસૌકર્યસમેતમ્ )
॥ શ્રીઃ ॥
શ્રીગણેશાય નમઃ । શ્રીસરસ્વત્યૈ નમઃ । શ્રીગુરુભ્યો નમઃ ।
અથ શ્રીમલ્લક્ષ્યસઙ્ગીતપ્રારમ્ભઃ  ।

મઙ્ગલાચરણમ્
પ્રણમ્ય શિરસા દેવં ગૌરીપુત્રં વિનાયકમ્ ।
સર્વવિઘ્નોપશાન્ત્યર્થં લક્ષ્યસઙ્ગીતમારભે  ॥ ૧॥
શ્રીબ્રહ્માદ્યૈરર્ચિતા   યા સુરેન્દ્રૈ-ર્ભક્તિશ્રદ્ધાભાવયુક્તૈઃ સદૈવ ।
પ્રાચીનાર્વાચીનસઙ્ગીતતત્ત્વસ્ફૂર્ત્યૈ  તાં શ્રીશારદાં નૌમ્યભીષ્ટામ્ ॥ ૨॥
શ્રીસદ્ગુરોસ્તસ્ય પદારવિન્દદ્વન્દ્વં તમોન્નતય આશુ વન્દે ।
યસ્યાનુકમ્પા સહસૈવ મૂકં કરોતિ વાચાલમિતિ પ્રથેયમ્ ॥ ૩॥
સઙ્ગીતપૂર્વાચાર્યાણાં  મહતામપ્યનુજ્ઞયા ।
ધૈર્યમાલમ્બ્ય કુર્વેઽમું પ્રબન્ધં સ્વાન્તશુદ્ધયે ॥ ૪॥

શ્રીમલ્લક્ષ્યસઙ્ગીતમ્  પ્રથમાવૃત્તિઃ

પ્રથમાધ્યાય

અથ શ્રીલક્ષ્યસઙ્ગીતપ્રથમાધ્યાય  ઈર્યતે ।
ચતુરાખ્યેન ભરત-પૂર્વખણ્ડનિવાસિના ॥ ૫॥
નિર્મથ્યાતિપ્રયત્નેન મતભેદપયોનિધિમ્ ।
ચતુરાભિમતાં વક્ષ્યે હિન્દુસ્થાનીયપદ્ધતિમ્ ॥ ૬॥
પ્રણાલ્યૌ તત્ર દ્વે પ્રોક્તે સઙ્ગીતસ્ય  વિચક્ષણૈઃ ।
આદ્યા કર્ણાટકીયાસૌ હિન્દુસ્થાની તથા પરા ॥ ૭॥
કર્ણાટકી પદ્ધતિર્યા સા મદ્રાસનિબન્ધિની ।
અન્યત્ર સર્વતો હિન્દુસ્થાનીયા બહુસમ્મતા ॥ ૮॥
તત્ર તત્ર સ્થાનભેદે વૈચિત્ર્યે સત્યપિ ક્વચિત્ ।
સામાન્યત્વેન સૈકૈવ પદ્ધતિર્વિદુષાં   મતા ॥ ૯॥
ગીતં વાદ્યં તથા નૃત્યં ત્રયં સઙ્ગીતમુચ્યતે  ।
માર્ગદેશીવિભાગેન સઙ્ગીતં  દ્વિવિધં મતમ્ ॥ ૧૦॥
માર્ગિતં   પ્રથમાચાર્યૈર્યન્ત્રિતં નિયમોત્તમૈઃ ।
અતિશુદ્ધરૂપમપિ સામ્પ્રતં નૈવ ગોચરમ્ ॥ ૧૧॥
અધુના લક્ષ્યમાર્ગે યત્ સ્વરૂપં પરિદૃશ્યતે ।
તત્સર્વં દેશિસંજ્ઞં સ્યાદિત્યાહુર્લક્ષ્યવેદિનઃ ॥ ૧૨॥

રાગવિબોધે
ગીતં દ્વેધા માર્ગો દેશી માર્ગઃ સ યો વિરિઞ્ચાદ્યૈઃ ।
અન્વિષ્ટો ભરતાદ્યૈઃ શમ્ભોરગ્રે પ્રયુક્તોઽર્ચ્યઃ ॥ ૧૩॥
દેશે દેશે રુચ્યા યજ્જનહૃદ્રઞ્જનં તુ સા દેશી ।

સ તુ લોકરુચિવિકલિતઃ પ્રાયો લક્ષ્યાત્ર દેશી તત્ ॥ ૧૪॥

રત્નાકરે
માર્ગો દેશીતિ તદ્દ્વેધા  તત્ર માર્ગઃ સ ઉચ્યતે ।
યો માર્ગિતો   વિરિઞ્ચ્યાદ્યૈઃ પ્રયુક્તો ભરતાદિભિઃ ।
દેવસ્ય પુરતઃ શમ્ભોર્નિયતાભ્યુદયપ્રદઃ   ॥ ૧૫॥
દેશે દેશે જનાનાં યદ્રુચ્યા હૃદયરઞ્જકમ્ ।
ગાનં ચ વાદનં નૃત્યં તદ્દેશીત્યભિધીયતે ॥ ૧૬॥
અબલાબાલગોપાલૈઃ ક્ષિતિપાલૈર્નિજેચ્છયા   ।
ગીયતે યાનુરાગેણ સ્વદેશે દેશિરુચ્યતે ॥ ૧૭॥

સઙ્ગીતદર્પણે
ગીતં વાદ્યં નર્તનં ચ ત્રયં સઙ્ગીતમુચ્યતે  ।
માર્ગદેશીવિભાગેન સઙ્ગીતં  દ્વિવિધં મતમ્ ॥ ૧૮॥
દ્રુહિણેન યદન્વિષ્ટં પ્રયુક્તં ભરતેન ચ ।
મહાદેવસ્ય પુરતસ્તન્માર્ગાખ્યં વિમુક્તિદમ્ ॥ ૧૯॥
તત્તદ્દેશસ્થયા રીત્યા યત્સ્યાલ્લોકાનુરઞ્જનમ્ ।
દેશે દેશે તુ સઙ્ગીતં  તદ્દેશીત્યભિધીયતે ॥ ૨૦॥

ટિપ્પની
રત્નાકરઃ શાસ્ત્રગ્રન્થેષ્વાદ્યેષ્વનુપમો મતઃ ।
તત્રાપ્યઙ્ગીકૃતં  નૂનં પ્રાધાન્યં દેશિકસ્ય તત્ ॥ ૨૧॥
પૂર્વપ્રસિદ્ધસઙ્ગીતં  પ્રસિદ્ધમધુના તથા ।
દ્વિવિધમેવ તત્રોક્તં સઙ્ગીતં  શાસ્ત્રકારિણા ॥ ૨૨॥
શાર્ઙ્ગદેવસ્યાપિ  કાલે દેશી સઙ્ગીતમેવ  હિ ।
લક્ષ્યેઽધિકં સુપ્રતીતમિતિ તર્કયિતું ક્ષમમ્ ॥ ૨૩॥
રત્નાકરાનુગાશ્ચાપિ તદ્વિનિર્મિતપદ્ધતિમ્   ।

યથાયોગ્યપ્રમાણેન નૈવ જ્ઞાતુમશક્નુવન્ ॥ ૨૪॥
દાક્ષિણાત્યપ્રણાલ્યાસ્તુ નિર્માતા વ્યઙ્કટેશ્વરઃ ।
રત્નાકરગતાન્રાગાનુદ્દિશ્ય ચેદમબ્રવીત્ ॥ ૨૫॥

ચતુર્દણ્ડિપ્રકાશિકાયામ્
રાગાસ્તાવદ્દશવિધા ભરતાદ્યૈરુદીરિતાઃ ।
ગ્રામરાગાશ્ચોપરાગા રાગા ભાષાવિભાષિકાઃ ॥ ૨૬॥
તથૈવાન્તરભાષાખ્યા રાગાઙ્ગાખ્યાસ્તતઃ  પરમ્ ।
ભાષાઙ્ગાનિ  ક્રિયાઙ્ગાનિ  ચોપાઙ્ગાનિ  પુનઃ ક્રમાત્ ॥ ૨૭॥
દશસ્વેતેષુ રાગેષુ ગ્રામરાગાદયઃ પુનઃ ।
રાગાસ્ત્વન્તરભાષાન્તા માર્ગરાગા ભવન્તિ ષટ્ ॥ ૨૮॥
તતો ગન્ધર્વલોકેન પ્રયોજ્યાસ્તે વ્યવસ્થિતાઃ ।
તસ્માદ્રાગાઙ્ગભાષાઙ્ગક્રિયાઙ્ગોપાઙ્ગસંજ્ઞિકાઃ     ।
રાગાશ્ચત્વાર એવૈતે દેશિરાગાઃ પ્રકીર્તિતાઃ   ॥ ૨૯॥
રાગાઙ્ગાદિચતુષ્ટયમધુનાપિ  સુગોચરમ્ ।
સઙ્ગીતે  દાક્ષિણાત્યાનામિતિ સર્વસુસમ્મતમ્ ॥ ૩૦॥
મૂર્છનાયા રહસ્યં તદ્રત્નાકરપ્રપઞ્ચિતમ્ ।
સ્ફુટમેવાભવદ્બોદ્ધું  ન શક્તઃ કોઽપિ પણ્ડિતઃ ॥ ૩૧॥
જાતિપ્રકરણં ચાપિ તદ્ગ્રન્થે સુનિરૂપિતમ્ ।
અનેકાનુકૃતં સદ્યો જ્ઞાતું શક્તો ન કોઽપિ તત્ ॥ ૩૨॥
સઙ્ગીતસમયસારે  ચન્દ્રિકાયાં સુધાકરે ।
ચૂડામણિશિરોમણ્યો રત્નાકરાનુવર્તનમ્ ॥ ૩૩॥
અર્વાચીનૈર્ગ્રન્થકારૈર્દૃશ્યતેઽનુકૃતો ભૃશમ્ ।
રત્નાકરસ્વરાધ્યાયો રાગાધ્યાયસ્ત્વનાદૃતઃ ॥ ૩૪॥
દામોદરશ્ચ સોમેશો રત્નાકરાનુગાવપિ ।
રાગાધ્યાયમપસાર્ય ચક્રતુર્ગ્રન્થનિર્મિતિમ્   ॥ ૩૫॥
અહોબલવ્યઙ્કટેશરામામાત્યતુલાધિપાઃ ।
રાગાખ્યાને સ્વતન્ત્રાસ્તે દોષભાજો ન મે મતે ॥ ૩૬॥

પુણ્ડરીકો ભાવભટ્ટો મોષદેવસ્તથૈવ ચ ।
લક્ષ્યમાર્ગમનુસૃત્ય સ્વસ્વગ્રન્થાનકુર્વત ॥ ૩૭॥
રાગલક્ષણકારાદ્યા અન્યેપિ લેખકાઃ સ્ફુટમ્ ।
વિષયે તત્ર રાગાણાં સ્વાતન્ત્ર્યં દર્શયન્તિ તે ॥ ૩૮॥
શ્રીમદ્રત્નાકરપ્રોક્તરાગાધ્યાયાશયોઽખિલઃ ।
સ્વશ્લોકૈર્ગ્રથિતઃ કૈશ્ચિદ્ગ્રન્થકારૈરસંશયમ્ ॥ ૩૯॥
તથાપ્યેતૈરાશયોઽસાવવબુદ્ધો યથાર્થતઃ ।
ઇતિ તલ્લેખતો નૈવ પ્રતિભાતિ કથઞ્ચન ॥ ૪૦॥
યદ્ગૂઢં તદ્ગૂઢતરભાવં પ્રાપયિતું ભૃશમ્ ।
નૈવોચિતં કદાચિત્સ્યાદ્ધીમતામિતિ મે મતિઃ ॥ ૪૧॥
પ્રાચીનશાસ્ત્રે હ્યજ્ઞાતે સઙ્ગીતપરિવર્તનાત્  ।
વસ્તુસ્થિતિરુદાહાર્યા ગ્રન્થકૃદ્ભિરમાયયા ॥ ૪૨॥
પરિવર્તનશીલં યત્સઙ્ગીતં  ગ્રન્થકર્તૃભિઃ ।
પ્રાચીનં નષ્ટપ્રાયં તત્સ્પષ્ટીકર્તું ન શક્યતે ॥ ૪૩॥
નાવશ્યકં હિ તત્કિન્તુ યયા કયાપિ ભાષયા ।
તદસામઞ્જસ્યવૃદ્ધિર્નેષ્ટેત્યેવ બ્રવીમ્યહમ્ ॥ ૪૪॥
યા રત્નાકરીયરાગવ્યાખ્યોક્તા જાતિમૂર્છનાઃ ।
તદધીનગ્રામરાગમેલા ન ક્વાપ્યવેક્ષિતાઃ ॥ ૪૫॥
અજ્ઞાતે ગ્રામરાગાણાં મેલે ગ્રન્થો નિરર્થકઃ ।
યતસ્તે જનકા રાગાસ્તતશ્ચ રાગવિસ્તરઃ ॥ ૪૬॥
રાગાદીનામુદીર્યન્તે નાનાગ્રન્થેષુ મૂર્તયઃ ।
તત્ર તેષાં ચ રાગાણાં ન સ્વરાદ્યુપલભ્યતે ॥ ૪૭॥
સઙ્ગીતદૃષ્ટ્યા  તે ગ્રન્થાઃ કેવલં નિષ્ફલા મતાઃ ।
મેલાઃ કથં મૂર્તિતઃ   સ્યુરિત્યપ્યુલ્લેખમર્હતિ ॥ ૪૮॥
હનુમન્મતમદ્યાપિ પ્રચરત્યેવ સર્વથા ।
ઇતિ પ્રતિપાદયન્તિ બહવઃ પણ્ડિતા ઇહ ॥ ૪૯॥
તથાપિ કસ્તસ્ય ગ્રન્થઃ કિં  ચ તત્રાભિધીયતે ।

ઇત્યેવં નૈવ સ્વપ્નેઽપિ તેષાં સમુપલભ્યતે ॥ ૫૦॥
જાને નાક્ષેપ ઇષ્ટઃ સ્યાદ્ગ્રન્થકારોક્તિષુ ક્વચિત્ ।
તથાપિ નાર્થો વસ્તુસ્થિત્યા વૃત્યાસ્તીતિ મે મતિઃ ॥ ૫૧॥
જાતિપ્રકરણસ્યોપયોગઃ સમ્યક્તયા તથા ।
યત્ર સ્પષ્ટતયા ચોક્તઃ સ ગ્રન્થો નોપલભ્યતે ॥ ૫૨॥
વિદ્યતે હ્યભિમાનો મે ગ્રન્થોપરિ મહત્તરઃ ।
નૂનં પરિશ્રમોપ્યત્ર યથાશક્તિ સમાદૃતઃ ॥ ૫૩॥
રત્નાકરીયરાગાણાં મેલૈરાત્મીયમેલને ।
ન યત્નો વિહિતઃ કૈશ્ચિદ્ગ્રન્થકૃદ્ભિરિતિ સ્ફુટમ્ ॥ ૫૪॥
અતએવ કીદૃશાસ્તે રાગાઃ સ્યુરિતિ તત્ત્વતઃ ।
જ્ઞાતં તૈરથ વા નેતિ શઙ્કાસ્પદમિદં ભવેત્ ॥ ૫૫॥
તે તત્કાલીનસઙ્ગીતનિપુણાઃ  સ્યુર્બુધાસ્તથા ।
નાવશ્યકતયા રત્નાકરસઙ્ગીતકોવિદાઃ  ॥ ૫૬॥
ન દર્પણાદિગ્રન્થેષુ સમીચીનતયા પુનઃ ।
મૂર્છનાનાં વિચારોઽપિ કૃતો રાગેષ્વિતિ સ્ફુટમ્ ॥ ૫૭॥
રત્નાકરાભિધં ગ્રન્થં પઠતો યસ્ય કસ્યચિત્ ।
પુરતઃ પ્રસ્ફુરન્ત્યેવ પ્રશ્ના એવંવિધા દ્રુતમ્ ॥ ૫૮॥
શ્રુતિજાત્યુપયોગઃ ક્વ ક્રિયેત નિયમૈશ્ચ કૈઃ ।
મેલા આધુનિકાઃ કે સ્યુર્મધ્યમગ્રામનામકાઃ ॥ ૫૯॥
મધ્યમગ્રામગા રાગાઃ પ્રચરન્તિ નવાઽધુના ।
પ્રચારેઽપ્યેકવાક્યત્વં ભવેદ્રત્નાકરેણ કિમ્ ॥ ૬૦॥।
ગ્રામરાગે સાધારણપ્રકરણસ્ય સર્વદા ।
ઉપયોગઃ કીદૃશઃ સ્યાદિષ્ટઃ સઙ્ગીતવેદિનામ્  ॥ ૬૧॥
રત્નાકરે મૃદુગનીગ્રાહા રાગાઃ ક ઈરિતાઃ ।
તીવ્રમગ્રાહકાઃ કે સ્યુઃ કિઞ્ચાત્ર કારણં ભવેત્ ॥ ૬૨॥
કે ચ ત્રિંશદ્ગ્રામરાગમેલા   રત્નાકરે સ્થિતાઃ ।
કથમેતે ચ સિધ્યેયુરિત્યુદાહ્રિયતામિહ ॥ ૬૩॥

યથાર્થમૂર્ચ્છનાટીકા કલ્લીનાથકૃતાઽસ્તિ કિમ્ ।
તથાત્વે કીદૃશા મેલાઃ સિધ્યેયુરિતિ કથ્યતામ્ ॥ ૬૪॥
પ્રતિરાગમલઙ્કારા નિયતાઃ કિમિતીર્યતામ્ ।
શુદ્ધતાનરહસ્યં ચ કિમાસીદિત્યુદીર્યતામ્ ॥ ૬૫॥
રાગાધ્યાયે કિમિત્યેષામુલ્લેખો નોપલભ્યતે ।
કેષુચિચ્છુદ્ધતાનેષુ  કુતઃ ષડ્જવિવર્જનમ્ ॥ ૬૬॥
રાગતત્સ્ત્ર્યા(?)દિરચના તત્ત્વમાશ્રિત્ય કિં  કૃતા ।
રાગમિશ્રણમાનાનિ તત્ર જ્ઞેયાન્યથો કથમ્ ॥ ૬૭॥
મધ્યમગ્રામાપેક્ષાઽસીત્પ્રાક્કસ્માત્સાઽદ્ય નો કુતઃ ।
આસીત્તીવ્રમરાગેણ સમ્બન્ધઃ કશ્ચિદસ્ય કિમ્ ॥ ૬૮॥
એવં સ્યુઃ કતિચિત્પ્રશ્ના અર્વાચીનવિદાં હૃદિ ।
જ્ઞાનસામગ્ર્યભાવે તુ કિં  તે બ્રૂયુસ્તપસ્વિનઃ ॥ ૬૯.. ..

દુર્બોધાંશં પરિત્યજ્ય પ્રચારમનુસૃત્ય ચ ।
યત્તેષાં ગ્રન્થનિર્માણં સમીચીનં તદેવ તુ ॥ ૭૦॥
સ્વાભિપ્રાયં સ્પષ્ટતયા જાનીયુઃ સકલા જનાઃ ।
એતદર્થં લેખનં સ્યાદ્ગ્રન્થાનામિત્યસંશયમ્ ॥ ૭૧॥
રાગબોધશ્ચતુર્દણ્ડી સ્વરમેલકલાનિધિઃ ।
સારામૃતં ચેતિ ગ્રન્થાન્ કુર્વાણા યાન્તિ ધન્યતામ્ ॥ ૭૨॥
સ્પષ્ટં પ્રામાણિકતયાપ્યુક્તાનિ સ્વમતાનિ તૈઃ ।
અકારિ ચ સમીચીનં યત્પ્રચારોઽનુલક્ષિતઃ ॥ ૭૩॥
નનુ નાવગતાઃ સમ્યગ્ ગ્રન્થાસ્ત ઇતિ ચેન્મતમ્ ।
તદાસ્મલ્લેખજાદ્વાદાદિષ્ટઃ સ્યાત્તત્ત્વનિર્ણયઃ ॥ ૭૪॥
સઙ્ગીતં  ગ્રન્થગં લક્ષ્યગં ભાવિગમિતિ ત્રિધા ।
ગ્રન્થગેન્તર્ગતં હ્યસ્મત્કૃતં ભાષાન્તરં પૃથક્ ॥ ૭૫॥
યદિદાનીં  પ્રચરતિ લક્ષ્યસઙ્ગીતમેવ  તત્ ।
એતાવદેવ ગ્રન્થેઽસ્મિન્નાન્યચ્છાસ્ત્રરહસ્યકમ્ ॥ ૭૬॥
કેનોપાયેનાધુનિકં લક્ષ્યસઙ્ગીતમાશ્વિદમ્  ।
અવગન્તવ્યમિત્યેવ સાધ્યમત્ર ન સંશયઃ ॥ ૭૭॥

lakShyasangItam.pdf 7



શ્રીમલ્લક્ષ્યસઙ્ગીતમ્  પ્રથમાવૃત્તિઃ

ગીતપ્રશસ્તિઃ, દર્પણે
નાદેન વ્યજ્યતે વર્ણઃ પદં વર્ણાત્પદાદ્વચઃ ।
વચસો વ્યવહારોઽયં નાદાધીનમતો જગત્ ॥ ૭૮॥

રત્નાકરે
અજ્ઞાતવિષયાસ્વાદો બાલઃ પર્યઙ્કિકાગતઃ ।
રુદન્ગીતામૃતં પીત્વા હર્ષોત્કર્ષં પ્રપદ્યતે ॥ ૭૯॥
વનેચરસ્તૃણાહારશ્ચિત્રં મૃગશિશુઃ પશુઃ ।
લુબ્ધો લુબ્ધકસઙ્ગીતે  ગીતે ત્યજતિ જીવિતમ્ ॥ ૮૦॥

પારિજાતે
ક્રુદ્ધો વિષં વમન્સર્પઃ ફણામાન્દોલયન્મુહુઃ  ।
ગાનં જાઙ્ગલિકાચ્છ્રુત્વા   હર્ષોત્કર્ષં પ્રપદ્યતે ॥ ૮૧॥

દર્પણેઽપિ
પશુઃ શિશુર્મૃગો વાપિ નાદેન પરિતુષ્યતિ ।
અતો નાદસ્ય માહાત્મ્યં વ્યાખ્યાતું કેન શક્યતે ॥ ૮૨॥
અખિલસ્યાસ્ય શાસ્ત્રસ્ય નાદો હિ જીવિતોપમઃ ।
તસ્ય દ્વાવિંશતિર્ભેદાઃ   સઙ્ગીતે  શ્રુતયો મતાઃ ॥ ૮૩॥
નિત્યં ગીતોપયોગિત્વમભિજ્ઞેયત્વમુત્તમમ્ ।
લક્ષ્યમાર્ગે સમાદિષ્ટં પણ્ડિતૈઃ શ્રુતિલક્ષણમ્ ॥ ૮૪॥
નાદસ્ય મુખ્યતો ભેદાસ્ત્રય એવ પ્રકીર્તિતાઃ   ।
મન્દ્રમધ્યતારસંજ્ઞા લક્ષ્યમાર્ગવિશારદઃ ॥ ૮૫॥

8 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

રત્નાકરે
વ્યવહારે ત્વસૌ ત્રેધા હૃદિ મન્દ્રોઽભિધીયતે ।
કણ્ઠે મધ્યો મૂર્ધ્નિ  તારો દ્વિગુણશ્ચોત્તરોત્તરઃ ॥ ૮૬॥
પ્રતિસ્થાનસમ્પ્રસક્તા પૂર્વોક્તશ્રુતયો મતાઃ ।
સઙ્ગીતોક્તસ્વરાણાં  સ્યુરખિલા જન્મભૂરિમાઃ ॥ ૮૭॥
શ્રુતિભ્યઃ સ્યુઃ સ્વરાઃ ષડ્જર્ષભગાન્ધારમધ્યમાઃ ।
પઞ્ચમો ધૈવતશ્ચાથ નિષાદ ઇતિ સપ્ત તે ॥ ૮૮॥

શ્રુતિવણ્ટનપ્રકારઃ
ચતુશ્ચતુશ્ચતુશ્ચૈવ ષડ્જમધ્યમપઞ્ચમાઃ ।
દ્વે દ્વે નિષાદગાન્ધારૌ ત્રિસ્ત્રી રિષભધૈવતૌ ॥ ૮૯॥

શ્રુતિનામાનિ
તીવ્રા કુમુદ્વતી મન્દા છન્દોવત્યસ્તુ ષડ્જગાઃ ।
દયાવતી તુરેજ્ઞે(ર્જ્ઞે?)યા રઞ્જની રક્તિકેત્યમૂઃ ॥ ૯૦॥
રૌદ્રી ક્રોધીતિ ગાન્ધારે વજ્રિકાથ પ્રસારિણી ।
પ્રીતિશ્ચ માર્જનીત્યેતાઃ શ્રુતયો મધ્યમાશ્રિતાઃ ॥ ૯૧॥
ક્ષિતી રક્તા ચ સન્દીપિન્યાલાપિન્યપિ પઞ્ચમે ।
મદન્તી રોહિણી રમ્યેત્યેતાસ્તિસ્રસ્તુ ધૈવતે ।
ઉગ્રા ચ ક્ષોભિણીતિ દ્વે નિષાદે વસતઃ શ્રુતી ॥ ૯૨॥
પુરાતનૈર્ગ્રન્થકારૈર્વર્ણિતાઃ   શ્રુતયો હ્યમૂઃ ।
દ્વયોર્હિ  ષડ્જયોર્મધ્યે મતં તાસાં સુવણ્ટનમ્ ॥ ૯૩॥
યદ્યપિ દ્વાવિંશતિસ્તે   નાદા ઇત્થં વ્યવસ્થિતાઃ ।
પ્રત્યક્ષોપયોગિનસ્તે સર્વે નૈવ કદાચન ॥ ૯૪॥
ઉપર્યુક્તસ્વરાણાં ચ સંજ્ઞા લક્ષ્યે પ્રકીર્તિતાઃ   ।
સરિગમપધનીતિ હ્યપરાઃ સર્વસમ્મતાઃ ॥ ૯૫॥

પ્રાચીનસ્વરવ્યવસ્થિતિઃ, રત્નાકરે
વ્યવસ્થિતાઃ સ્વરાઃ પ્રાચ્યૈસ્તત્ર ષડ્જશ્ચતુઃશ્રુતિઃ ।
સ્થાપ્યઃ શ્રુત્યાં તૃતીયાયામૃષભસ્ત્રિશ્રુતિસ્તતઃ ॥ ૯૬॥
પઞ્ચમીતસ્તૃતીયાયાં ગાન્ધારો દ્વિશ્રુતિસ્તતઃ ।
અષ્ટમીતો દ્વિતીયાયાં મધ્યમોઽથ ચતુઃશ્રુતિઃ ॥ ૯૭॥
દશમીતશ્ચતુર્થ્યાં સ્યાત્પઞ્ચમોઽથ ચતુઃશ્રુતિઃ ।
ચતુર્દશીતસ્તુર્યાયાં ધૈવતસ્ત્રિશ્રુતિસ્તતઃ ॥ ૯૮॥
અષ્ટાદશ્યાસ્તૃતીયાયાં નિષાદો દ્વિશ્રુતિસ્તતઃ ।
એકવિંશ્યા   દ્વિતીયાયામિતિ ગ્રન્થવ્યવસ્થિતિઃ ॥ ૯૯॥

શ્રુતિસ્વરસઙ્કેતઃ, શ્રુતિવીણાદણ્ડે

સર્વગ્રન્થકારસમ્મતં શુદ્ધસ્વરસ્થાપનમ્
શ્રુતયઃ અંકઃ શુદ્ધસપ્તસ્વરાઃ
તીવ્રા ૧
કુમુદ્વતી ૨
મન્દા ૩
છન્દોવતી ૪ ષડ્જઃ શુદ્ધઃ
દયાવતી ૫
રઞ્જની ૬
રક્તિકા ૭ રિષભઃ શુદ્ધઃ
રૌદ્રી ૮
ક્રોધી ૯ ગાંધારઃ શુદ્ધઃ
વજ્રિકા ૧૦
પ્રસારિણી ૧૧
પ્રીતિઃ ૧૨
માર્જની ૧૩ મધ્યમઃ શુદ્ધઃ
ક્ષિતિઃ ૧૪
રક્તા ૧૫

સન્દીપિની ૧૬
આલાપિની ૧૭ પંચમઃ શુદ્ધઃ
મદન્તી ૧૮
રોહિણી ૧૯
રમ્યા ૨૦ ધૈવતઃ શુદ્ધઃ
ઉગ્રા ૨૧
ક્ષોભિણી ૨૨ નિષાદઃ શુદ્ધઃ
તીવ્રા ૧
કુમુદ્વતી ૨
મન્દા ૩
છન્દોવતી ૪

સઙ્ગીતસારામૃતે  શુદ્ધસ્વરમેલનિર્ણયઃ
સર્વેષુ રાગમેલેષુ મુખારીમેલ આદિમઃ ।
શુદ્ધૈઃ સપ્તસ્વરૈર્યુક્તો મુખારીમેલ ઈરિતઃ ॥ ૧૦૦॥
ચતુશ્ચતુશ્ચતુશ્ચૈવ ષડ્જમધ્યમપઞ્ચમાઃ ।
દ્વે દ્વે નિષાદગાન્ધારૌ ત્રિસ્ત્રી રિષભધૈવતૌ ॥ ૧૦૧॥
લોકપ્રસિદ્ધનામાયં શાસ્ત્રસિદ્ધાભિધસ્ત્વસૌ ।
શુદ્ધસાધારિત ઇતિ તુલજેન્દ્રેણ નિશ્ચિતઃ ॥ ૧૦૨॥
એનયૈવ વ્યવસ્થિત્યા હ્યુત્પન્નઃ સ્વરમેલકઃ ।
કનકાઙ્ગીતિ  સમ્પ્રોક્તઃ કર્ણાટકીયપણ્ડિતૈઃ ॥ ૧૦૩॥
ગ્રન્થાનાં તત્ર ચાદ્યાનાં શુદ્ધમેલો ભવેદસૌ ।
ઇતિ સર્વેપિ જાનન્તિ મર્મજ્ઞા લક્ષ્યવેદિનઃ ॥ ૧૦૪॥
તયૈવ ચ વ્યવસ્થિત્યા શુદ્ધમેલઃ સુસાધિતઃ ।
હરપ્રિયઃ સમાખ્યાતો હ્યહોબલાદિપણ્ડિતૈઃ ॥ ૧૦૫॥
હિન્દુસ્થાનીયપદ્ધત્યાં શ્રુતિક્રમવિપર્યયાત્ ।
શઙ્કરાભરણાખ્યાતો મેલઃ શુદ્ધઃ સુનિશ્ચિતઃ ॥ ૧૦૬॥
અત્ર મેલે મતઃ ષડ્જઃ પ્રથમશ્રુતિમાશ્રિતઃ ।
ગ્રન્થેષુ દૃશ્યતે સોઽપિ ચતુર્થ્યાં સ્થાપિતો બુધૈઃ ॥ ૧૦૭॥

કેષુચિદપિ ગ્રન્થેષુ મૃદુત્વં સપયોર્મતમ્ ।
હિન્દુસ્થાનીયપદ્ધત્યાં તૌ સ્વરૌ ત્વચલા મતૌ ॥ ૧૦૮॥
શુદ્ધમેલો હિ સર્વત્ર ષડ્જગ્રામ ઇતીરિતઃ ।
શઙ્કરાભરણસ્તસ્માત્ષડ્જગ્રામત્વમર્હતિ ॥ ૧૦૯॥

વિકૃતસ્વરનિર્ણયઃ
સ્વરસ્તુ પ્રચ્યુતઃ શ્રુત્યા નિયતાયા યદા ભવેત્ ।
તદા તસ્ય વિકૃતત્વમઙ્ગીકુર્વન્તિ  પણ્ડિતાઃ ॥ ૧૧૦॥
રિગમધનયો લક્ષ્યે વિકૃતાઃ સમ્ભવન્તિ યત્ ।
અથ તેષાં વિકારાંસ્તાન્વર્ણયામિ સવિસ્તરમ્ ॥ ૧૧૧॥
ષડ્જર્ષભયોશ્ચ મધ્યે (/ ષડ્જર્ષભયોર્મધ્યે)કોમલો રિષભઃ સ્થિતઃ ।
કોમલો ધૈવતશ્ચાપિ પધયોરન્તરે પુનઃ ॥ ૧૧૨॥
ગાન્ધારો રિગયોર્મધ્યે સમ્મતઃ કોમલાભિધઃ ।
નિષાદોઽપિ ધનીમધ્યે મૃદુસંજ્ઞઃ સુસંસ્થિતઃ ॥ ૧૧૩॥
તીવ્રમધ્યમસ્તુ પ્રોક્તો હ્યન્તરે મપયોરપિ ।
સર્વસઙ્ગીતવૈચિત્ર્યાધારભૂતોઽતિરક્તિદઃ  ॥ ૧૧૪॥

પ્રાચીનવિકૃતસંજ્ઞાઃ
અથ વક્ષ્યે ગ્રન્થસંજ્ઞા વિકૃતાનાં તતઃ ક્રમાત્ ।
યતઃ સ્યાદ્ગ્રન્થરાગાણામનાયાસેન વ્યક્તતા ॥ ૧૧૫॥
સમપા લક્ષ્યશુદ્ધાસ્તે ગ્રન્થેષ્વપિ તથૈવ ચ ।
કોમલૌ તુ રિધાવત્ર ગ્રન્થેષુ શુદ્ધસંજ્ઞકૌ ॥ ૧૧૬॥
અસ્માકં યઃ કોમલો ગસ્તત્ર સાધારણો મતઃ ।
તીવ્રગાન્ધારસંજ્ઞોઽત્ર ગ્રન્થેષુ ચાન્તરાભિધઃ ॥ ૧૧૭॥
નિષાદસ્તીવ્રકોઽસ્માકં ભવેત્કાકલિનામકઃ ।
કોમલો નિર્વ્યવહારે ગ્રન્થે સ્યાત્કૈશિકાહ્વયઃ ॥ ૧૧૮॥
તીવ્રમસ્ય ગ્રન્થસંજ્ઞા બહવઃ સ્યુઃ સુલક્ષિતાઃ ।

વરાળીમઃ પ્રતિમોઽપિ કૈશિકી પઞ્ચમો મૃદુઃ ॥ ૧૧૯॥
અસ્મચ્છુદ્ધરિધૌ  તત્ર શુદ્ધૌ સ્યાતાં ગની ક્રમાત્ ।
સૌકર્યાર્થં તતઃ કુર્વે વીણાદણ્ડે નિદર્શનમ્ ॥ ૧૨૦॥

શુદ્ધવિકૃતસ્વરાણાં વીણાદણ્ડે નિદર્શનમ્
શુદ્ધમતન્ત્ર્યાં
હિન્દુસ્થાનીયપદ્ધત્યાં સ્વરનામાનિ ।
૧ શુદ્ધમધ્યમઃ, અથવા કોમલમધ્યમઃ
૨ તીવ્રમધ્યમઃ
૩ શુદ્ધપઞ્ચમઃ
૪ કોમલધૈવતઃ
૫ શુદ્ધધૈવતઃ, અથવા તીવ્રધૈવતઃ
૬ કોમલનિષાદઃ
૭ તીવ્રનિષાદઃ, અથવા શુદ્ધનિષાદઃ
૮ શુદ્ધષડ્જઃ
૯ કોમલર્ષભઃ
૧૦ શુદ્ધઃ ઋષભઃ, અથવા તીવ્રરિષભઃ
૧૧ કોમલગાન્ધારઃ
૧૨ શુદ્ધગાન્ધારઃ, અથવા તીવ્રગાન્ધારઃ
૧ કોમલમધ્યમઃ, અથવા શુદ્ધમધ્યમઃ
૨ તીવ્રમધ્યમઃ
૩ શુદ્ધપઞ્ચમઃ
૪ કોમલધઃ
૫ શુદ્ધધૈવતઃ અથવા તીવ્રધઃ
૬ કોમલનિઃ
૭ તીવ્રનિષાદઃ, અથવા શુદ્ધનિઃ
૮ શુદ્ધષડ્જઃ
ચ્યુતૌ ષડ્જમધ્યમૌ તાવન્તર્ભૂતો મતૌ બુધૈઃ ।
કાકલ્યન્તરયોર્લક્ષ્યે સુપ્રસિદ્ધં મતં ત્વિદમ્ ॥ ૧૨૧॥

તથાહિ સ્વરમેલકલાનિધૌ
ચ્યુતમધ્યમગાન્ધારચ્યુતષડ્જનિષાદકૌ ।
ક્રમાદન્તરકાકલ્યોઃ સ્થાને પ્રતિનિધી વિદુઃ ॥ ૧૨૨॥

પુણ્ડરીકવિઠ્ઠલકૃતરાગમઞ્જર્યામ્
કાકલ્યન્તરયોઃ સ્થાને તૃતીયગતિકૌ નિગૌ ।
પ્રયોગે ચ પ્રતિનિધી ક્રિયેતે સામ્પ્રદાયિકૈઃ ।
સ્વલ્પપ્રયોગઃ સર્વત્ર કાકલી ચાન્તરસ્વરઃ ॥ ૧૨૩॥

તત્ર રાગવિબોધે દ્વિતીયવિવેકે સમ્મતિઃ
શ્રુત્યૈકયાધિકત્વં ન્યૂનત્વં વા ન દોષાય ॥ ૧૨૪॥
લક્ષ્યસઙ્ગીતોપયોગી  યોંઽશોઽન્યગ્રન્થગઃ સ્વયમ્ ।
અધ્યાયેઽસ્મિન્મયાપ્યસૌ યથાયથમુદાહૃતઃ ॥ ૧૨૫॥
તદ્ગતસ્યૈવાશયસ્ય કેવલં સ્વીયભાષયા ।
નાસ્ત્યર્થો લેખનેનૈવં કૃતં પ્રાગ્ગ્રન્થકર્તૃભિઃ ॥ ૧૨૬॥
સ્વરાણાં શુદ્ધત્વવિકૃતત્વવિષયે ગ્રન્થોક્તયઃ

રત્નાકરે
શુદ્ધસ્વરવ્યવસ્થિતિઃ
તીવ્રા કુમુદ્વતી મન્દા છન્દોવત્યસ્તુ ષડ્જગાઃ ।
દયાવતી રઞ્જની ચ રક્તિકા ચર્ષભે સ્થિતાઃ ॥ ૧૨૭॥
રૌદ્રી ક્રોધા ચ ગાન્ધારે વજ્રિકાથ પ્રસારિણી ।
પ્રીતિશ્ચ માર્જનીત્યેતાઃ શ્રુતયો મધ્યમાશ્રિતાઃ ॥ ૧૨૮॥
ક્ષિતી રક્તા ચ સન્દીપિન્યાલાપિન્યપિ પઞ્ચમે ।
મદન્તી રોહિણી રમ્યેત્યેતાસ્તિસ્રસ્તુ ધૈવતે ॥
ઉગ્રા ચ ક્ષોભિણીતિ દ્વે નિષાદે વસતઃ શ્રુતી ॥ ૧૨૯॥

તદુક્તમ્
શ્રુતિભ્યઃ સ્યુઃ સ્વરાઃ ષડ્જર્ષભગાન્ધારમધ્યમાઃ ।
પઞ્ચમો ધૈવતશ્ચાથ નિષાદ ઇતિ સપ્ત તે ।
તેષાં સંજ્ઞાઃ સરિગમપધનીત્યપરા મતાઃ ॥ ૧૩૦॥
તે મન્દ્રમધ્યતારાખ્યસ્થાનભેદાન્ત્રિધા મતાઃ ।
ત એવ વિકૃતાવસ્થા દ્વાદશ પ્રતિપાદિતાઃ ॥ ૧૩૧॥

વિકૃતસ્વરાઃ
ચ્યુતોઽચ્યુતો દ્વિધા ષડ્જો દ્વિશ્રુતિર્વિકૃતો   ભવેત્ ।
સાધારણે કાકલીત્વે નિષાદસ્ય ચ દૃશ્યતે ॥ ૧૩૨॥
સાધારણે શ્રુતિં  ષાડ્જીમૃષભઃ સંશ્રિતો યદા ।
ચતુઃશ્રુતિત્વમાયાતિ તદૈકો વિકૃતો ભવેત્ ॥ ૧૩૩॥
સાધારણે ત્રિશ્રુતિઃ સ્યાદન્તરત્વે ચતુઃશ્રુતિઃ ।
ગાન્ધાર ઇતિ તદ્ભેદૌ દ્વૌ નિઃશઙ્કેન કીર્તિતૌ   ॥ ૧૩૪॥
મધ્યમઃ ષડ્જવદ્વેધાઽન્તરસાધારણાશ્રયાત્ ।
પઞ્ચમો મધ્યમગ્રામે વિકૃતઃ સ્યાચ્ચતુઃશ્રુતિઃ ॥ ૧૩૫॥
કૈશિકે કાકલીત્વે ચ નિષાદસ્ત્રિચતુઃશ્રુતિઃ ।
પ્રાપ્નોતિ વિકૃતૌ ભેદૌ દ્વાવિતિ દ્વાદશ સ્મૃતાઃ ॥
તૈઃ શુદ્ધૈઃ સપ્તભિઃ સાર્ધં ભવત્યેકોનવિંશતિઃ   ॥ ૧૩૬॥

દર્પણે
શુદ્ધાઃ સપ્તસ્વરાસ્તે ચ મન્દ્રાદિસ્થાનતસ્ત્રિધા ।
ચ્યુતાચ્યુતાદિભેદેન વિકૃતા દ્વાદશોદિતાઃ ॥ ૧૩૭॥
ચતુઃશ્રુતિર્યદા ષડ્જો દ્વિશ્રુતિર્વિકૃતસ્તદા   ।
સાધારણે ચ્યુતઃ સ સ્યાત્કાકલીત્વેઽચ્યુતઃ સ્મૃતઃ ॥ ૧૩૮॥
ત્રિશ્રુતિરૃષભઃ સાધારણે ષાડ્જીં શ્રુતિં  શ્રિતઃ ।
ચતુઃશ્રુતિત્વમાપન્નસ્તદૈકો વિકૃતો ભવેત્ ॥ ૧૩૯॥

સાધારણે મધ્યમસ્ય ગાન્ધારસ્ત્રિશ્રુતિર્ભવેત્ ।
સ્વસ્યાન્તરત્વે ભવતિ ચતુઃશ્રુતિરિતિ દ્વિધા ॥ ૧૪૦॥
ચ્યુતાચ્યુતાદિભેદેન મધ્યમઃ ષડ્જવદ્ભવેત્ ।
સાધારણેઽન્તરત્વે ચ દ્વિશ્રુતિર્વિકૃતસ્તદા   ॥ ૧૪૧॥
પઞ્ચમો મધ્યમગ્રામે ત્રિશ્રુતિર્જાયતે સ્વરઃ ।
મધ્યમસ્ય શ્રુતિં  પ્રાપ્ય કૈશિકે તુ ચતુઃશ્રુતિઃ ॥ ૧૪૨॥
ધૈવતો મધ્યમગ્રામે વિકૃતઃ સ્યાચ્ચતુઃશ્રુતિઃ ।
કૈશિકે કાકલીત્વે ચ નિષાદસ્ત્રિચતુઃશ્રુતિઃ ।
એતૈશ્ચ સપ્તભિઃ શુદ્ધૈર્ભવન્ત્યેકોનવિંશતિઃ   ॥ ૧૪૩॥
શ્રુતિસ્વરવ્યવસ્થિતી રત્નાકરનિરૂપિતા ।
યથાર્થતોઽનુકૃતૈવ મન્યે સઙ્ગીતદર્પણે  ॥ ૧૪૪॥

વીણાદણ્ડે, રત્નાકરગતશ્રુતિસ્વરનિદર્શનમ્
શુદ્ધષડ્જતન્ત્ર્યાં
લક્ષ્યગતસ્વરાઃ ગ્રન્થોક્તસ્વરાઃ
શુદ્ધષડ્જઃ શુદ્ધષડ્જઃ; અચ્યુતષડ્જઃ
કોમલરિઃ શુદ્ધરિઃ, વિકૃતરિઃ
શુદ્ધરિઃ શુદ્ધગઃ
કોમલગઃ સાધારણગઃ
તીવ્રગઃ અન્તરગઃ

ચ્યુતમઃ
શુદ્ધમઃ શુદ્ધમ; અચ્યુતમઃ
તીવ્રમઃ કૈશિકપઃ; વિકૃતપઃ
શુદ્ધપઃ શુદ્ધપઃ
કોમલધઃ શુદ્ધધઃ; વિકૃતધઃ
શુદ્ધધઃ શુદ્ધનિઃ
કોમલનિઃ કૈશિકનિઃ
તીવ્રનિઃ કાકલીનિઃ

ચ્યુતષડ્જઃ
શુદ્ધષડ્જઃ શુદ્ધષડ્જઃ

કોમલરિઃ શુદ્ધરિઃ
શુદ્ધરિઃ શુદ્ધગઃ
કોમલગઃ સાધારણગઃ
તીવ્રગઃ અન્તરગઃ
શુદ્ધમઃ શુદ્ધમઃ

રાગવિબોધે, સ્વરનિર્ણયઃ
ઋષભસ્તૃતીયસાર્યાં ગઃ પઞ્ચમ્યાં નવમ્યાં મઃ ॥ ૧૪૫॥
પસ્તુ ત્રયોદશીસ્થઃ ષોડશ્યષ્ટાદશસ્થિતૌ ચ ધની ।
દ્વાવિંશીસ્થઃ   ષડ્જો દ્વિગુણસમઃ પૂર્વષડ્જેન ॥ ૧૪૬॥
ધ્વનિશુદ્ધિનિશ્ચયાર્થં વિકૃતન્યર્થં ચ સશ્ચતુઃશ્રુતિકઃ ।
ઇતિ સપ્તોક્તાઃ શુદ્ધા વિકૃતાન્સપ્તૈવ વચ્મિ સહ નામ્ના ।
સાધારણોઽન્તરશ્ચ શ્રુતિં  શ્રુતી ચૈત્ય ગો મસ્ય ॥ ૧૪૭॥
નિઃ કૈશિકી ચ કાકલ્યથ સસ્યૈકાં ભજશ્ચતાં તે દ્વે ।
નિગમા મૃદુપરસમપાઃ સમપતૃતીયશ્રુતિસ્થિત્યા ॥ ૧૪૮॥
દ્વાદશવિકૃતાન્પૂર્વે વદન્તિ તત્ર તુ પૃથક્ પૃથગ્ધ્વનિતઃ ।
સપ્તૈવ સ્યુર્ભિન્ના   ન પઞ્ચ યદિમે સમધ્વનયઃ ॥ ૧૪૯॥

યથાહિ
ન પૃથક્ શુદ્ધસમાભ્યામચ્યુતસમકૌ ચતુઃશ્રુતી ચ રિધૌ ।
શુદ્ધરિધાભ્યાં વિકૃતસ્ત્રિશ્રુતિપાદપિ ચતુઃશ્રુતિપઃ ॥ ૧૫૦॥
ભિન્નો ન ચતુઃશ્રુતિધો નિઃશઙ્કમતેપિ કૂટપુનરુક્તૌ ।
તલ્લક્ષણતો ભેદેપ્યમીષુ પઞ્ચસુ ન લક્ષ્યે ભિત્ ॥ ૧૫૧॥

પ્રાચીનોક્તવિકૃતેભ્યોઽન્યાનપિ વિકૃતાન્સમ્ભાવયનાહ
રિધયોઃ પરશ્રુતિગતેશ્ચતસ્ર ઇહ પઞ્ચ ષટ્ તથા શ્રુતયઃ ।
દેશીરાગેષ્વભિવીક્ષ્યન્તે ચ ષટ્ તથા ગમયોઃ ॥ ૧૫૨॥
ઇતિ તેષુ સમ્ભવન્તિ ત્રયોઽન્ય એભ્યો વિલક્ષણા વિકૃતાઃ ।

પઞ્ચશ્રુતિઃ શુચેર્ગાત્સાધારણતશ્ચ ષટ્શ્રુતિકઃ ॥ ૧૫૩॥
રિર્નપૃથક્તાદૃગ્ધો નેઃ કૈશિકિનશ્ચ ષટ્શ્રુતેર્ગો માત્ ।
કિન્તૂક્તરિધગમાનાં વ્યવહૃતયે પૃથગિમાઃ સંજ્ઞાઃ ॥ ૧૫૪॥

ટીકાયાં
પઞ્ચશ્રુતિઃ રિઃ શુચેઃ શુદ્ધાત્ ગાત્ ગાન્ધારાત્ । ષટ્શ્રુતિકશ્ચ રિઃ સાધારણતઃ સાધારણાખ્યવિકૃતગાન્ધારાત્ । ન
પૃથક્ ન ભિન્નઃ, સ એવ સ ઇત્યર્થઃ ॥ ચપરં તાદૃક્ પઞ્ચશ્રુતિઃ ષટ્શ્રુતિશ્ચ ધઃ ધૈવતઃ નેઃ । શુચેર્નિષાદાત્  , કૈશિકિનશ્ચ
તદાખ્યવિકૃતનિષાદાચ્ચ ક્રમેણેત્યેવ । ષટ્શ્રુતિર્ગઃ માત્ શુચેર્મધ્યમાત્ ન પૃથક્ । પઞ્ચશ્રુતિકો રિઃ ગાન્ધાર એવ ।
ષટ્શ્રુતિકશ્ચ રિઃ સાધારણ એવ । એવં પઞ્ચશ્રુતિર્ધો નિષાદ એવ । ષટ્શ્રુતિશ્ચ ધઃ કૈશિક્યેવ ।

ચતુઃશ્રુત્યાદિપ્રકારાણાં રિધગમાનાં પૃથક્સંજ્ઞાઃ
તીવ્રશ્ચતુઃશ્રુતિત્વે પઞ્ચશ્રુતિકત્વ એવ તીવ્રતરઃ ।
ષટ્શ્રુતિકત્વે તીવ્રતમ ઇતિ પરં તા યથાયોગ્યમ્ ॥ ૧૫૫॥

ટીકાયામ્
ચતુઃશ્રુતિત્વે એવ તીવ્ર ઇતિ રિધાદીનાં સંજ્ઞેત્યર્થાત્ । એવં પઞ્ચશ્રુતિકત્વષટ્શ્રુતિકત્વયોરેવ તીવ્રતરસ્તીવ્રતમ ઇતિ
ચ સંજ્ઞેયમ્ । એવં સતિ ગમયોરપિ સંજ્ઞાત્રયે પ્રાપ્તે આહ । પરં તા ઇતિ । પરન્તુ તાઃ સંજ્ઞા યથાયોગ્યં યથાર્હં
ગસ્ય મસ્ય ચ ષટ્શ્રુતિકત્વે તીવ્રતમ ઇત્યેકૈવ સંજ્ઞા ન તુ તીવ્રતીવ્રતરસંજ્ઞે, ગસ્ય તુ ચતુઃશ્રુતિકત્વપઞ્ચશ્રુતિકત્વયોઃ
અન્તરમૃદુમસંજ્ઞયોઃ પ્રવૃત્તેઃ, મસ્ય તુ ચતુઃશ્રુતિકત્વસ્યાવ્યભિચારાત્ પઞ્ચશ્રુતિકત્વસ્ય ચાસમ્ભવાદિત્યર્થઃ ।

રાગવિબોધે, શુદ્ધવિકૃતસ્વરનિર્ણયઃ

લક્ષ્યસઙ્ગીતે  રાગવિબોધે
શુદ્ધમઃ શુદ્ધમધ્યમઃ

તીવ્રતમમઃ
તીવ્રમઃ મૃદુપઃ
શુદ્ધપઃ શુદ્ધપઃ
કોમલધઃ શુદ્ધધૈવતઃ

તીવ્રધઃ

તીવ્રધઃ તીવ્રતરધઃ; શુદ્ધનિઃ
કોમલનિઃ કૈશિકનિઃ; તીવ્રતમધઃ
તીવ્રનિઃ કાકલી નિઃ

મૃદુસઃ
શુદ્ધષડ્જઃ શુદ્ધષડ્જઃ
કોમલરિઃ શુદ્ધરિઃ

તીવ્રરિઃ
શુદ્ધરિઃ તીવ્રતરરિઃ શુદ્ધગાન્ધારઃ
કોમલગઃ તીવ્રતમરિઃ સાધારણગઃ
તીવ્રગઃ અન્તરગઃ

મૃદુમઃ
શુદ્ધમઃ શુદ્ધમઃ, તીવ્રતમગઃ

તીવ્રતમમઃ
તીવ્રમઃ મૃદુપઃ
શુદ્ધપઃ શુદ્ધપઃ
કોમલધઃ શુદ્ધધઃ

તીવ્રધઃ
તીવ્રધઃ તીવ્રતરધઃ; શુદ્ધનિષાદઃ
કોમલનિઃ કૈશિકનિઃ; તીવ્રતમધઃ
તીવ્રનિઃ કાકલી નિઃ

મૃદુસઃ
શુદ્ધસઃ શુદ્ધસઃ
સ્વરૈરેતૈર્વર્ણિતાસ્તે   સર્વે મેલા સ્વગ્રન્થકે ।
સોમનાથેન વિદુષા સ્ફુટમેતત્તુ તદ્વિદામ્ ॥

પૂર્વાપરસ્વરૈકવાક્યતાપ્રયત્નઃ
સ્વરમેલકલાનિધૌ ।
ચતુશ્ચતુશ્ચતુશ્ચૈવ ષડ્જમધ્યમપઞ્ચમાઃ ।
દ્વે દ્વે નિષાદગાન્ધારૌ ત્રિસ્ત્રી રિષભધૈવતૌ ॥ ૧૫૬॥
એતે ષડ્જાદયઃ સપ્ત સ્વરાઃ શુદ્ધાઃ પ્રકીર્તિતાઃ   ।
વિકૃતાશ્ચૈવ સપ્તૈવેત્યેવં સર્વે ચતુર્દશ ॥ ૧૫૭॥

નનુ રત્નાકરે શાર્ઙ્ગદેવેન  વિકૃતાઃ સ્વરાઃ ।
દ્વાદશોક્તાઃ કથં તે તુ સપ્તૈવ કથિતાસ્ત્વયા ॥ ૧૫૮॥
સત્યં લક્ષણતો ભેદો દ્વાદશાનામપીષ્યતે ।
શુદ્ધેભ્યસ્તત્ર ભેદસ્તુ સપ્તાનામેવ લક્ષિતઃ ॥ ૧૫૯॥
આધારશ્રુતિસન્ત્યાગાત્ ધ્વનિભેદઃ પ્રકીર્તિતઃ   ।
પઞ્ચાનાં, પરિશિષ્ટાનાં સ્વરાણાં વિકૃતાત્મનામ્ ॥ ૧૬૦॥
પૂર્વસ્વરશ્રુતિગ્રાહાદ્વા પૂર્વશ્રુતિવર્જનાત્ ।
અપિ લક્ષણતો ભેદે પૂર્વોક્તશ્રુતિસંહતેઃ ॥ ૧૬૧॥
આધારશ્રુતિનિષ્ઠત્વાલ્લક્ષ્યભેદો ન વિદ્યતે ।
કથં ન ભેદ ઇતિ ચેત્સ લક્ષ્યતો નિરૂપ્યતે ॥ ૧૬૨॥
શુદ્ધષડ્જાદચ્યુતસ્તુ સ ષડ્જો નૈવ ભિદ્યતે ।
અચ્યુતો મધ્યમઃ શુદ્ધાન્મધ્યમાન્ન ભિદાં ભજેત્ ॥ ૧૬૩॥
શુદ્ધર્ષભાચ્ચ વિકૃતો રિષભો ન પૃથગ્ભવેત્ ।
વિકૃતો ધૈવતઃ શુદ્ધાદ્ધૈવતાન્નાતિરિચ્યતે ॥ ૧૬૪॥
મધ્યમશ્રુત્યુપાદાનાદ્વિકૃતઃ પઞ્ચમસ્તુ યઃ ।
વિકૃતાત્પઞ્ચમાચ્ચૈવ ન કામપ્યશ્નુતે ભિદામ્ ॥ ૧૬૫॥
તસ્માચ્ચતુર્દશસ્વેષુ પૂર્વોક્તેષ્વેવ પઞ્ચમઃ ।
અન્તર્ભૂતો યતસ્તસ્માન્ન પૃથક્કથિતો મયા ॥ ૧૬૬॥
ચતુર્દશસ્વરેષ્વેષુ વક્ષ્યે લક્ષ્યાનુસારતઃ ।
નામાન્તરાણિ કેષાઞ્ચિદ્વ્યવહારપ્રસિદ્ધયે ॥ ૧૬૭॥
ચ્યુતષડ્જસ્વરો લક્ષ્યે નિષાદત્વેન કીર્તિતઃ   ।
ચ્યુતષડ્જનિષાદાભિધાનં તસ્ય વિધીયતે ॥ ૧૬૮॥
ચ્યુતસ્ય મધ્યમસ્યાપિ ગાન્ધારવ્યવહારતઃ ।
ચ્યુતમધ્યમગાન્ધારસંજ્ઞાસ્ય ક્રિયતે મયા ॥ ૧૬૯॥
ચ્યુતપઞ્ચમ ઇત્યાહુર્લોકા, મધ્યમસંજ્ઞયા ।
અસ્માભિઃ કથ્યતે સોઽતશ્ચુતપઞ્ચમમધ્યમઃ ॥ ૧૭૦॥
લક્ષ્યે તુ કુત્રચિચ્છુદ્ધગાન્ધારસ્થાનમાશ્રયન્  ।

ઋષભઃ કીર્ત્યતેઽસ્માભિઃ પઞ્ચશ્રુતિસમાહ્વયઃ ॥ ૧૭૧॥
સસાધારણગાન્ધારસ્થાનસ્થો રિષભો યદિ ।
લક્ષ્યાનુસારતઃ પ્રોક્તસ્તતઃ ષટ્ચ્છ્રુતિનામકઃ  ॥ ૧૭૨॥

સ્વરમેલકલાનિધૌ સ્વરનિર્ણયઃ

લક્ષ્યે સ્વરાઃ કલાનિધૌ સ્વરાઃ
શુદ્ધમઃ શુદ્ધમધ્યમઃ
તીવ્રમઃ ચ્યુતપઞ્ચમમધ્યમઃ
શુદ્ધપઃ શુદ્ધપઞ્ચમઃ
કોમલધઃ શુદ્ધધૈવતઃ
શુદ્ધધઃ પઞ્ચશ્રુતિધૈવતઃ; શુદ્ધનિષાદઃ
કોમલનિઃ કૈશિકનિઃ; ષટ્શ્રુતિનિષાદઃ
તીવ્રનિઃ કાકલીનિઃ

ચ્યુતષડ્જનિષાદઃ
શુદ્ધસઃ શુદ્ધસઃ
કોમલરિઃ શુદ્ધરિઃ
શુદ્ધરિઃ પઞ્ચશ્રુતિરિઃ; શુદ્ધગાન્ધારઃ
કોમલગઃ સાધારણગઃ ષટ્શ્રુતિરિઃ
શુદ્ધગઃ અન્તરગઃ

ચ્યુતમધ્યમગાન્ધારઃ
શુદ્ધમઃ શુદ્ધમઃ
તીવ્રમઃ ચ્યુતપઞ્ચમમધ્યમઃ
શુદ્ધપઃ શુદ્ધપઃ
કોમલધઃ શુદ્ધધઃ
શુદ્ધધઃ પઞ્ચશ્રુતિધઃ; શુદ્ધનિઃ
કોમલનિઃ કૈશિકનિઃ, ષટ્શ્રુતિધઃ
શુદ્ધનિઃ કાકલીનિઃ

ચ્યુતષડ્જનિષાદઃ
શુદ્ધષડ્જઃ શુદ્ધષડ્જઃ

lakShyasangItam.pdf 21



શ્રીમલ્લક્ષ્યસઙ્ગીતમ્  પ્રથમાવૃત્તિઃ

ચતુર્દણ્ડિપ્રકાશિકાયાં સ્વરનિર્ણયઃ
ચતુશ્ચતુશ્ચતશ્ચૈવ પડજમધ્યમપઞ્ચમાઃ ।
દ્વેદ્વે નિષાદગાન્ધારી ત્રિસ્ત્રી રિષભધૈવત ॥
ઇત્યેવં ભરતશ્લોકસઙ્ખ્યાતશ્રુતિશાલિનઃ ॥ ૧૭૨॥ number repeated

વિકૃતાસ્તુ સ્વરાઃ પઞ્ચેત્યસ્માભિરવધાર્યતે ।
રત્નાકરે તુ નિઃશઙ્કો વિકૃતાન્ દ્વાદશસ્વરાન્ ॥ ૧૭૩॥
અબ્રવીત્કેચન પુનઃ સપ્તાહુર્વિકૃતિસ્વરાન્     ।
સર્વમેતત્સમાલોચ્ય લક્ષ્યમાર્ગાનુસારતઃ ॥ ૧૭૪॥
સ્વરાઃ પઞ્ચૈવ વિકૃતા ઇતિ સિદ્ધાન્તિતં મયા ।
તાંશ્ચ પઞ્ચસ્વરાન્ સમ્યગ્વિવિચ્ય વ્યાહરામહે ॥ ૧૭૫॥
સાધારણશ્ચ ગાન્ધારો ગાન્ધારશ્ચાન્તરાભિધઃ ।
દ્વૌ તૌ ચ મધ્યમક્ષેત્રસમ્ભૂતૌ વિકૃતૌ સ્વરૌ ॥ ૧૭૬॥
વરાળીમધ્યમશ્ચૈકઃ પઞ્ચમક્ષેત્રસમ્ભવઃ ।
ષડ્જક્ષેત્રસમુદ્ભૂતૌ કૈશિકીકાકલીસ્વરૌ ॥ ૧૭૭॥
એવમેતે સ્વરાઃ પઞ્ચ વિકૃતા ઇતિ નિર્ણયઃ ।
આહત્ય શુદ્ધવિકૃતાઃ સ્વરા દ્વાદશ કીર્તિતાઃ   ॥ ૧૭૮॥
ગ્રન્થેઽસ્મિન્ દૃશ્યતે સ્પષ્ટં દ્વાદશસ્વરકલ્પનમ્ ।
આધારઃ સર્વસઙ્ગીતમાત્રસ્ય  લક્ષ્યવર્ત્મનિ ॥ ૧૭૯॥

સઙ્ગીતસારામૃતે  સ્વરનિર્ણયઃ
અત્ર શ્રુતિપ્રકરણે શ્રુતિવીણોદિતા મયા ।
રત્નાકરાનુસારેણ સ્વરવીણોચ્યતેઽધુના ॥ ૧૮૦॥
સ્વરૈર્યા વાદ્યતે વીણા સ્વરવીણેતિ ગીયતે ।
સ્વરાઃ ષડ્જાદયઃ શુદ્ધાઃ સપ્તૈવ પરિકીર્તિતાઃ   ॥ ૧૮૧॥
વિકૃતાઃ પઞ્ચ મિલિતા દ્વાદશ પ્રતિપાદિતાઃ ।
વિભાન્તિ યત્ર સા વીણા સ્વરવીણેતિ નિશ્ચયઃ ॥ ૧૮૨॥

અથાસ્યાં પર્વસંવેશં વક્ષ્યે વૈણિકસમ્મતમ્ ।
સારણ્યાં મધ્યષડ્જાખ્યતન્ત્ર્યા શુદ્ધર્ષભો યથા ॥ ૧૮૩॥
સ્યાત્તથા સારિકા સ્થાપ્યા પ્રથમાઽથ દ્વિતીયકા ।
તત્તન્ત્ર્યા શુદ્ધગાન્ધારસિધ્યૈ સ્થાપ્યા ચ સારિકા ॥ ૧૮૪॥
તૃતીયા સારિકા સ્થાપ્યા તયા તન્ત્ર્યા યથા સ્ફુટઃ ।
સ્યાત્સાધારણગાન્ધારઃ, સ્થાપ્યા સારી ચતુર્થિકા   ॥ ૧૮૫॥
અન્તરાખ્યાનગાન્ધારસ્તયા તન્ત્ર્યા યથા ભવેત્ ।
શુદ્ધમધ્યમસિધ્યર્થં પઞ્ચમીં  સારિકાં તતઃ ॥ ૧૮૬॥
નિવેશ્યૈવ તયા તન્ત્ર્યા ષષ્ઠી સ્થાપ્યાથ સારિકા ।
યથા વ્યક્તસ્તયા તન્ત્ર્યા વરાળીમધ્યમસ્તથા ॥ ૧૮૭॥
મધ્યસ્થાનસ્વરા હ્યેતે જાતાઃ સ્યુઃ ષટ્સુ પર્વસુ ।
મન્દ્રપઞ્ચમશોભિન્યા તન્ત્ર્યા ચાથ તૃતીયયા ॥ ૧૮૮॥
શુદ્ધશ્ચ ધૈવતઃ શુદ્ધનિષાદશ્ચ તતઃ પરમ્ ।
કૈશિક્યાખ્યનિષાદશ્ચ કાકલ્યાખ્યનિષાદકઃ ॥ ૧૮૯॥
ષડ્જઃ શુદ્ધર્ષભશ્ચેતિ ષટ્સ્વરાઃ ષટ્સુ પર્વસુ ।
સ્વરાઃ સ્યુઃ શ્રુતિનિષ્પન્નાઃ શ્રુતિન્યૂનાધિકત્વતઃ ॥ ૧૯૦॥
એતે બહુવિધાઃ  શુદ્ધા વિકૃતા વ્યાવહારિકાઃ ।
ઇતિ ત્રિધા નિગદ્યન્તે તાન્ બ્રૂમોઽત્ર વિશેષતઃ ॥ ૧૯૧॥
ષડ્જાદ્યાઃ શુદ્ધશબ્દાદ્યાઃ સ્વરાઃ શુદ્ધા ઇતીરિતાઃ ।
શુદ્ધષડ્જસ્તથા શુદ્ધર્ષભ ઇત્યાદિનામભિઃ ॥ ૧૯૨॥
અત્રૈતે વ્યવહર્તવ્યા વિકૃતાસ્તત્તદાખ્યયા ।
તાભિસ્તેઽત્ર નિરૂપ્યન્તે ક્રમશો વિકૃતસ્વરાઃ ॥ ૧૯૩॥
સાધારણાખ્યગાન્ધારોન્તરગાન્ધાર એવ ચ ।
પઞ્ચમોપાન્ત્યશ્રુતૌ વિકૃતપઞ્ચમમધ્યમઃ ॥ ૧૯૪॥
કૈશિક્યાખ્યનિષાદશ્ચ કાકલ્યાખ્યનિષાદકઃ ।
પઞ્ચૈતે વિકૃતાઃ શુદ્ધૈઃ સ્વરૈર્દ્વાદશ કીર્તિતાઃ   ॥ ૧૯૫॥

ઉપર્યુક્તાનાં કેષાઞ્ચિત્સ્વરાણાં સંજ્ઞાન્તરાણિ
વિહાય સ્વસ્વસંજ્ઞા યે સ્વરા અન્યોન્યસંજ્ઞકાઃ ।
તેષાં નામાન્તરાણ્યત્ર વિહિતાનીહ તદ્યથા ॥ ૧૯૬॥
શુદ્ધગાન્ધાર એવાયં પઞ્ચશ્રુત્યૃષભાહ્વયઃ ।
સાધારણાખ્યગાન્ધારઃ ષટ્શ્રુત્યૃષભસંજ્ઞકઃ ॥ ૧૯૭॥
તથા શુદ્ધનિષાદોઽપિ સ્યાચ્ચતુઃશ્રુતિધૈવતઃ ।
સ્યાત્કૈશિકનિષાદોઽપિ તથા ષટ્શ્રુતિધૈવતઃ ।
લક્ષ્યાનુસારતસ્ત્વેતલ્લૌકિકં સુખબોધકમ્ ॥ ૧૯૮॥

ઉપર્યુક્તપર્વસંવેશનિદર્શનં વીણાદણ્ડે
ષડ્જાખ્યતન્ત્રી
પઞ્ચમાખ્યતન્ત્રી
શુદ્ધષડ્જઃ ૧
૨ ૧
૩ ૨
૪ ૩
૫ ૪
૬ ૫
વરાળીમઃ ૭ ૬

સ્પષ્ટીકરણં
ષડ્જાખ્યતન્ત્ર્યાં ક્રમેણ સ્વરાઃ
૧ શુદ્ધષડ્જઃ ૨ શુદ્ધરિઃ ૩ શુદ્ધગઃ
૪ સાધારણગઃ ૫ અન્તરગઃ ૬ શુદ્ધમઃ
૭ વરાળીમઃ
પઞ્ચમાખ્યતન્ત્ર્યાં ક્રમેણ સ્વરાઃ
૧ શુદ્ધપઞ્ચમઃ ૨ શુદ્ધધઃ ૩ શુદ્ધનિઃ
૪ કૈશિકનિઃ ૫ કાકલીનિઃ ૬ શુદ્ધસઃ
૭ શુદ્ધરિઃ

સારામૃતે; ચતુર્દણ્ડિપ્રકાશિકાયાં ચ સ્વરનિર્ણયઃ

લક્ષ્યે સ્વરાઃ ઉપર્યુક્તગ્રન્થગતસ્વરાઃ
શુદ્ધમઃ શુદ્ધમધ્યમઃ
તીવ્રમઃ વરાળીમધ્યમઃ; વિકૃતપઞ્ચમમધ્યમઃ
શુદ્ધપઃ શુદ્ધપઞ્ચમઃ
કોમલધઃ શુદ્ધધૈવતઃ
શુદ્ધધઃ શુદ્ધનિષાદઃ; ચતુઃશ્રુતિધઃ; પઞ્ચ શ્રુતિધઃ
કોમલનિઃ કૈશિકનિષાદઃ; ષટ્શ્રુતિધઃ
તીવ્રનિઃ કાકલીનિષાદઃ
શુદ્ધસઃ શુદ્ધષડ્જઃ
કોમલરિઃ શુદ્ધરિષભઃ
શુદ્ધરિઃ શુદ્ધગાન્ધાર પઞ્ચશ્રુતિરિઃ
કોમલગઃ સાધારણગઃ, ષટ્શ્રુતિરિઃ
શુદ્ધગઃ અન્તરગઃ
શુદ્ધમઃ શુદ્ધમઃ
તીવ્રમઃ વરાળીમધ્યમઃ
શુદ્ધપઃ શુદ્ધપઃ
કોમલધઃ શુદ્ધધઃ
શુદ્ધધઃ શુદ્ધનિઃ, પઞ્ચશ્રુતિધઃ,
કોમલનિઃ કૈશિકનિઃ, ષટ્શ્રુતિધઃ
તીવ્રનિઃ કાકલીનિઃ
શુદ્ધષડ્જઃ શુદ્ધષડ્જઃ

સઙ્ગીતપારિજાતગતસ્વરપ્રપઞ્ચઃ
શુદ્ધાઃ સપ્ત વિકારાખ્યા દ્વ્યધિકા વિંશતિર્મતાઃ   ।
એકોનત્રિંશદુચ્યન્તે   તે સર્વે મિલિતાઃ સ્વરાઃ ॥ ૧૯૯॥
સરી ગમૌ પધૌ નિશ્ચ સ્વરા ઇત્યપિ સંજ્ઞિતાઃ ।
ચતુઃશ્રુતિસમાયુક્તાઃ સ્વરાઃ સ્યુઃ સમપાભિધાઃ ॥ ૨૦૦॥
ગની શ્રુતિદ્વયોપેતૌ રિધૌ ત્રિશ્રુતિકૌ મતૌ ।

lakShyasangItam.pdf 25



શ્રીમલ્લક્ષ્યસઙ્ગીતમ્  પ્રથમાવૃત્તિઃ

સ્વરઃ સ્વોત્તરગામી ચેત્તીવ્રાદિવચનોદિતઃ ॥ ૨૦૧॥
સ્વરોગ્રિમશ્રુતિં  યાતિ તીવ્રસંજ્ઞાં પ્રયાત્યસૌ ।
સ્વરોગ્રિમશ્રુતીયાતિ તદા તીવ્રતરો ભવેત્ ॥ ૨૦૨॥
સ્વરોગ્રિમશ્રુતીર્યાતિ તર્હિ  તીવ્રતમઃ સ્મૃતઃ ।
ચતસ્રઃ શ્રુતયો યસ્મિન્નધિકાઃ સ્યુર્યદા સ્વરઃ ॥ ૨૦૩॥
અતિતીવ્રતમાખ્યાં ચ પ્રાપ્નોતીતિ બુધા જગુઃ ।
સ્વરઃ પશ્ચાન્નિવૃત્તશ્ચેત્ કોમલાદિભિરીરિતઃ ॥ ૨૦૪॥
એકશ્રુતિપરિત્યાગાત્ સ્વરઃ કોમલસંજ્ઞકઃ ।
શ્રુતિદ્વયપરિત્યાગાત્ પૂર્વશબ્દેન મન્યતે ॥ ૨૦૫॥

તથાપિ
પ્રત્યક્ષરાગવર્ણનપ્રસઙ્ગેઽહોબલઃ  સ્વયમેવ પ્રાહ,
પૂર્વકોમલતીવ્રૈશ્ચ તથા તીવ્રતરેણ ચ ।
અતિતીવ્રતમેનૈવ સર્વે રાગા ઉદીરિતાઃ ॥ ૨૦૬॥
રિં  ચ પૂર્વં તથા તીવ્રં તીવ્રતરં ચ ગસ્વરમ્ ।
તીવ્રતમં તથા ગં ચ મં ચ તીવ્રં સ્વરં તથા ॥ ૨૦૭॥
મં ચ તીવ્રતમં ધં ચ પૂર્વાખ્યં તીવ્રસંજ્ઞિતમ્ ।
તીવ્રતરં નિષાદં ચ તીવ્રતમં ચ નિસ્વરમ્ ।
ઇત્યેતાંશ્ચ દશ ત્યક્ત્વા રાગલક્ષણમીરિતમ્ ॥ ૨૦૮॥
સએવ પુનઃ,
ઋષભઃ શુદ્ધ એવાસૌ પૂર્વગાન્ધાર ઇષ્યતે ।
ગાન્ધારઃ શુદ્ધ એવાસૌ રિસ્તીવ્રતર ઇષ્યતે ॥ ૨૦૯॥
અતિતીવ્રતમો ગઃ સ્યાન્મધ્યમઃ શુદ્ધ એવ હિ ।
ધૈવતઃ શુદ્ધ એવાસૌ નિષાદઃ પૂર્વસંજ્ઞકઃ ॥ ૨૧૦॥
નિષાદઃ શુદ્ધ એવાસૌ ધસ્તીવ્રતર ઇષ્યતે ।
એવં સ્યાત્ સર્વયન્ત્રેષુ સ્વરસ્થાનસ્ય લક્ષણમ્ ॥ ૨૧૧॥
અતઃ
અહોબલેન વિદુષા સ્વરાસ્તુ બહવો મતાઃ ।

દ્વાદશાનામેવ લક્ષ્યે પ્રયોગઃ પ્રાયશઃ કૃતઃ ॥ ૨૧૨॥

વીણાદણ્ડે શુદ્ધવિકૃતસ્વરસ્થાપનપ્રકારઃ પારિજાતે
સ્વરસ્ય હેતુભૂતાયા વીણાયાશ્ચાક્ષુષત્વતઃ ।
તત્ર સ્વરવિબોધાર્થં સ્થાનલક્ષણમુચ્યતે ॥ ૨૧૩॥
ધ્વન્યવચ્છિન્નવીણાયાં મધ્યે તારકસઃ સ્થિતઃ ।
ઉભયોઃ ષડ્જયોર્મધ્યે મધ્યમં સ્વરમાચરેત્ ॥ ૨૧૪॥
ત્રિભાગાત્મકવીણાયાં પઞ્ચમઃ સ્યાત્તદગ્રિમે ।
ષડ્જપઞ્ચમયોર્મધ્યે ગાન્ધારસ્ય સ્થિતિર્ભવેત્ ॥ ૨૧૫॥
સપયોઃ પૂર્વભાગે ચ સ્થાપનીયોઽથ રિસ્વરઃ ।
સપયોર્મધ્યદેશે તુ ધૈવતં સ્વરમાચરેત્ ।
તત્રાંશદ્વયસન્ત્યાગાન્નિષાદસ્ય સ્થિતિર્ભવેત્ ॥ ૨૧૬॥
ઇતિ શુદ્ધસ્વરાઃ ।
ભાગત્રયાન્વિતે મધ્યે મેરોઃ ઋષભસંજ્ઞિતાત્ ।
ભાગદ્વયોત્તરં મેરોઃ કુર્યાત્ કોમલરિસ્વરમ્ ॥ ૨૧૭॥
મેરુધૈવતયોર્મધ્યે તીવ્રગાન્ધારમાચરેત્ ।
ભાગત્રયવિશિષ્ટેઽસ્મિન્ તીવ્રગાન્ધારષડ્જયોઃ ।
પૂર્વભાગોત્તરં મધ્યે મં તીવ્રતમમાચરેત્ ॥ ૨૧૮॥
ભાગત્રયાન્વિતે મધ્યે પઞ્ચમોત્તરષડ્જયોઃ ।
કોમલો ધૈવતઃ સ્થાપ્યઃ પૂર્વભાગે મનીષિભિઃ ॥ ૨૧૯॥
તથૈવ ધસયોર્મધ્યે ભાગત્રયસમન્વિતે ।
પૂર્વભાગદ્વયાદૂર્ધ્વં નિષાદં તીવ્રમાચરેત્ ॥ ૨૨૦॥

પારિજાતોક્તસ્વરાણાં વીણાદણ્ડે નિદર્શનં
શુદ્ધમતન્ત્ર્યાં
લક્ષ્યે સ્વરાઃ પારિજાતોક્તસ્વરાઃ
શુદ્ધમઃ શુદ્ધમઃ, અતિતીવ્રતમગઃ

તીવ્રમઃ

તીવ્રમઃ તીવ્રતરમઃ
તીવ્રતમમઃ

શુદ્ધપઃ શુદ્ધપઃ
પૂર્વધઃ

કોમલધઃ કોમલધઃ
શુદ્ધધઃ શુદ્ધધઃ; પૂર્વનિષાદઃ

કોમલનિઃ; તીવ્રધઃ
કોમલનિઃ શુદ્ધનિઃ; તીવ્રતરધઃ
તીવ્રનિઃ તીવ્રનિઃ

તીવ્રતરનિઃ
તીવ્રતમનિઃ

શુદ્ધષડ્જઃ શુદ્ધષડ્જઃ
પૂર્વરિઃ

કોમલરિઃ કોમલરિઃ
શુદ્ધરિઃ શુદ્ધરિઃ; પૂર્વગઃ

તીવ્રરિઃ; કોમલગઃ
કોમલગઃ શુદ્ધગઃ; તીવ્રતરરિઃ
તીવ્રગઃ તીવ્રગઃ

તીવ્રતરગઃ
તીવ્રતમગઃ

શુદ્ધમઃ શુદ્ધમઃ; અતિતીવ્રતમગઃ
તીવ્રમઃ

તીવ્રમઃ તીવ્રતરમઃ
તીવ્રતમમઃ

શુદ્ધમઃ શુદ્ધપઃ

પ્રચલિતદાક્ષિણાત્યપદ્ધત્યાં વ્યવહૃતસ્વરનામાનિ
લક્ષ્યેઽત્ર સ્વરાઃ, અધુનાપ્રસિદ્ધદાક્ષિણાત્યસ્વરાઃ,
શુદ્ધમઃ શુદ્ધમધ્યમઃ
તીવ્રમઃ પ્રતિમધ્યમઃ, વરાળીમઃ
શુદ્ધપઃ શુદ્ધપઞ્ચમઃ

કોમલધઃ શુદ્ધધૈવતઃ
શુદ્ધધઃ ચતુઃશ્રુતિધઃ; પઞ્ચશ્રુતિધઃ, શુદ્ધનિઃ
કોમલનિઃ કૈશિકનિઃ, ષટ્શ્રુતિધઃ
તીવ્રનિઃ કાકલીનિઃ
શુદ્ધષડ્જઃ શુદ્ધષડ્જઃ
કોમલરિઃ શુદ્ધરિઃ
શુદ્ધરિઃ ચતુઃશ્રુતિરિઃ; પઞ્ચશ્રુતિરિઃ; શુદ્ધગઃ
કોમલગઃ સાધારણગઃ, ષટ્શ્રુતિરિઃ
તીવ્રગઃ અન્તરગઃ
શુદ્ધમઃ શુદ્ધમઃ
તીવ્રમઃ પ્રતિમઃ, વરાળીમઃ
શુદ્ધપઃ શુદ્ધપઃ

ગ્રામવિચારઃ
વિશિષ્ટશ્રુતિવિન્યાસો ગ્રામ ઇત્યભિધીયતે ।
તદ્ગૌરવં પુરા ચાસીન્ન તાવદ્દૃશ્યતેઽધુના  ॥ ૨૨૧॥
ષડ્જમધ્યમગાન્ધારાસ્ત્રયોગ્રામા નિરૂપિતાઃ ।
પુરાણૈસ્તત્ર ચાન્ત્યસ્ય લોપ્યત્વં પરિકલ્પિતમ્ ॥ ૨૨૩॥
અપુરાણૈર્ગ્રન્થકારૈર્લક્ષ્યમાર્ગાનુસારતઃ ।
એક એવ ષડ્જગ્રામઃ સ્વીકૃતો લક્ષ્યકેઽધુના ॥ ૨૨૩॥
પ્રતિરાગગતો મેલઃ પુરાસીન્મૂર્છનાશ્રિતઃ ।
ગ્રામો હિ મૂર્ચ્છનાધારઃ સ્વરાન્તરનિયામકઃ ॥ ૨૨૪॥
વિકૃતાનાં સ્વરાણાં ચ તદાસીદ્વણ્ટનં મતમ્ ।
દ્વયોસ્તુ ગ્રામયોર્મધ્યે ન તદિહોપલભ્યતે ॥ ૨૨૫॥
તિરોધાનં મધ્યમસ્ય ગ્રામસ્ય વર્ણિતં   પુનઃ ।
અર્વાચીનેષુ ગ્રન્થેષુ દૃશ્યતે સુપરિસ્ફુટમ્ ॥ ૨૨૬॥

ગ્રામપરિવર્તને ગ્રન્થોક્તયઃ
સઙ્ગીતસારામૃતે ,
ભરતેનોદિતે શાસ્ત્રે ગ્રામૌ દ્વૌ ષડ્જમધ્યમૌ ।
ષડ્જગ્રામઃ પઞ્ચમે તુ સપ્તદશ્યાં શ્રુતૌ સ્થિતે ॥ ૨૨૭॥
સ્વરેઽસ્મિન્ પઞ્ચમે કિન્તુ ષોડશીં  શ્રુતિમાસ્થિતે ।
તદૈવ મધ્યમગ્રામઃ સોઽત્ર લક્ષ્યે ન દૃશ્યતે ॥ ૨૨૮॥
ષડ્જગ્રામાશ્રિતાન્રાગાન્ સર્વે ગાયન્તિ ગાયકાઃ ।
તસ્માન્મુખ્યતમઃ ષડ્જગ્રામોઽસૌ નૈવ મધ્યમઃ ॥ ૨૨૯॥

ચતુર્દણ્ડિપ્રકાશિકાયામ્
ગ્રામેષ્વેતેષુ ગાન્ધારગ્રામો નાસ્તિ મહીતલે ।
સ્વર્ગલોકે વર્તતેઽસૌ સર્વેષામેવ સમ્મતમ્ ॥ ૨૩૦॥
અસ્માભિર્મધ્યમગ્રામોઽપ્યસત્પ્રાય ઇતીર્યતે ।
તથાહિ મધ્યમગ્રામે ત્રિશ્રુતિઃ પઞ્ચમઃ ખલુ ॥ ૨૩૧॥
વરાળીમધ્યમો જાતઃ સ પુનર્લક્ષ્યવર્ત્મનિ ।
મધ્યમાદિપ્રભૃતિષુ મધ્યમગ્રામજન્મસુ ॥ ૨૩૨॥
રાગેષુ દૃશ્યતે ચૈવ વરાળી મધ્યમસ્તતઃ ।
અયુક્તો મધ્યમગ્રામો લક્ષ્યમાર્ગવિરોધતઃ ॥ ૨૩૩॥
એક એવ તતઃ ષડ્જગ્રામ ઇત્યવધાર્યતે ।
ષડ્જગ્રામોદ્ભવા રાગા ઇત્યનેન નિરૂપિતમ્ ॥ ૨૩૪॥

રાગવિબોધે તથૈવ
સ્વાન્ત્યશ્રુતાવુપાન્ત્યશ્રુતૌ ચ સતિ પઞ્ચમે ક્રમાત્ સ સ્યાત્ ।
કિન્તુ વિકારો દેશ્યાં ન પઞ્ચમે તદિહ સ પ્રથમઃ ॥ ૨૩૫॥

ટિપ્પની
પ્રાચીનૈસ્તત્ર સઙ્ગીતં  વિભક્તં ગ્રામભેદતઃ ।

દાક્ષિણાત્યા અધુનાપિ કુર્વન્તિ મધ્યમાશ્રિતમ્ ॥ ૨૩૬॥
હિન્દુસ્થાનીયપદ્ધત્યાં વૈચિત્ર્યં મધ્યમસ્ય તત્ ।
સર્વસઙ્ગીતમાત્રસ્ય  સ્વભાવં સુપ્રદર્શયેત્ ॥ ૨૩૭॥
અતો મન્યે લક્ષ્યકેઽત્ર કસ્માદપિ ચ કારણાત્ ।
ગ્રામદ્વયસમ્મિશ્રણં લક્ષ્યજ્ઞૈર્દૃશ્યતે કૃતમ્ ॥ ૨૩૮॥
એકસ્મિન્નેવ ગ્રામે હિ પ્રયોજનાનુસારતઃ ।
દ્વયોરેવ મધ્યમયોઃ પ્રયોગો ન વિસઙ્ગતઃ  ॥ ૨૩૯॥
કોમલાદિવિકારાસ્તે સમ્ભવત્યેકગ્રામકે ।
સુસમ્મતમિદં નૂનં સઙ્ગીતે  પરિવર્તનમ્ ॥ ૨૪૦॥
અસ્માભિર્લક્ષ્યસઙ્ગીતમવેક્ષ્યમવશં  સ્વયમ્ ।
અતિવર્તામહે ગ્રન્થાનર્વાચીનાન્યતોઽધુના ॥ ૨૪૧॥
સઙ્ગીતાન્તર્ગતગ્રામત્રયાન્નો  દ્વાદશ સ્વરાઃ ।
મિલન્ત્યાધુનિકા એવં યદાહુર્લક્ષ્યપણ્ડિતાઃ ॥ ૨૪૨॥
લક્ષ્યદૃષ્ટ્યા સમીચીનં સ્પષ્ટીકરણમીદૃશમ્ ।
ગ્રન્થતોઽસઙ્ગતં  ત્વાસીદ્ગ્રામતત્ત્વં પૃથક્ તદા ॥ ૨૪૩॥
દેશકાલાનુવર્તિત્વાત્સઙ્ગીતે    પરિવર્તનમ્ ।
ભવિતવ્યં તત્ર ચેતિ શાસ્ત્રવિદાં સુસમ્મતમ્ ॥ ૨૪૪॥
ગ્રન્થોક્તા બહવો રાગાઃ સામ્પ્રતં પરિવર્તિતાઃ   ।
દૃશ્યન્તે સ્વીકૃતા લક્ષ્યે યતસ્તે સ્યુઃ સુરક્તિદાઃ ॥ ૨૪૫॥
અસ્મદીયે ચ સઙ્ગીતે  યવનૈરપ્યસંશયમ્ ।
નાનાવિધતયા સદ્યો વિહિતં પરિવર્તનમ્ ॥ ૨૪૬॥
પ્રમાદાદપિ સમ્મોહાદ્યે રાગા ભ્રષ્ટતાં ગતાઃ ।
લક્ષ્યે સ્યુસ્તે સુનિયતાઃ કર્તવ્યાઃ શાસ્ત્રકોવિદૈઃ ॥ ૨૪૭॥

મેલપ્રકરણમ્
હિન્દુસ્થાનીયપદ્ધત્યાં સ્વરાઃ પ્રોક્તાસ્તુ દ્વાદશ ।
ઉદ્ગમસ્થાનભૂતાસ્તે રાગાણામિતિ સમ્મતમ્ ॥ ૨૪૮॥

સપ્ત શુદ્ધાસ્તુ વિકૃતાઃ પઞ્ચ તત્ર સમીરિતાઃ ।
યોગ્યમેલવ્યવસ્થિત્યા ભવેયૂ રક્તિહેતવઃ ॥ ૨૪૯॥
સૂક્ષ્મસ્વરપ્રયોગાણાં વિધાનં શ્રૂયતે ક્વચિત્ ।
ગ્રન્થોક્તનિયમાભાવાત્તચ્ચર્ચા વાદમૂલકા ॥ ૨૫૦॥
તત્રાઽપિ મત્કૃતાઃ કેચિન્નિયમા વાઞ્છિતા યદિ ।
કથયિષ્યામિ તાન્નૂનમન્યસ્માચ્ચ પ્રસઙ્ગતઃ  ॥ ૨૫૧॥
ભિન્નશ્રુતિસમાયોગે પરિણામોઽપિ સ્યાત્પૃથક્ ।
વિજ્ઞાનં તુ તથાપ્યેતચ્છ્રોતૃગણેઽતિદુર્લભમ્  ॥ ૨૫૨॥

મૂર્ચ્છનાઃ
ક્રમાત્સ્વરાણાં સપ્તાનામારોહશ્ચાવરોહણમ્ ।
મૂર્છનેત્યુચ્યતે લક્ષ્યે સૈવ સ્યાદ્રાગજન્મભૂઃ ॥ ૨૫૩॥
પ્રાક્કાલીનેષુ ગ્રન્થેષુ મૂર્ચ્છનાઃ સપ્ત વર્ણિતાઃ   ।
પ્રતિગ્રામસમાસક્તા યાભી રાગાઃ સમુત્થિતાઃ ॥ ૨૫૪॥
ભિન્નસ્વરં સમારભ્ય સપ્તસ્વરપ્રકલ્પનાત્ ।
નૂનં પરિસ્ફુટા તત્ર સ્વરાન્તરપ્રભિન્નતા ॥ ૨૫૫॥
રત્નાકરાદિગ્રન્થેષુ મૂર્છનાભિઃ પ્રબોધિતાઃ ।
રાગમેલા રહસ્યં તત્સર્વેષાં વિદુષાં મતમ્ ॥ ૨૫૬॥
આધુનિકેષુ શાસ્ત્રેષુ રાગમેલનિરૂપણમ્ ।
તીવ્રકોમલાદિકાભિઃ સંજ્ઞાભિઃ પરિકલ્પિતમ્ ॥ ૨૫૭॥
મૂર્છનં તુ સ્વરસ્યૈવ ગમકાદિકસંજ્ઞિતમ્ ।
સ્વીકૃતં લક્ષ્યસમ્મત્યા શ્રોતૃચિત્તાનુરઞ્જકમ્ ॥ ૨૫૮॥

મૂર્છનાપ્રસ્તારઃ
ત્રૈવિધ્યં સ્વીકૃતં તત્ર મુર્છનાયા મનીષિભિઃ ।
સમ્પૂર્ણત્વં ષાડવત્વમોડવત્વં તથૈવ ચ ॥ ૨૫૯॥
યતઃ સર્વે હિ રાગાખ્યા દૃશ્યન્તે મૂર્છનાશ્રિતાઃ ।

ત્રૈવિધ્યં સુમતં તેષામપિ શાસ્ત્રે સુલક્ષિતમ્ ॥ ૨૬૦॥
ચતુઃસ્વરાદિસઙ્ઘાતાન્ન  રાગોત્પત્તિસમ્ભવઃ ।
ઇતિ શાસ્ત્રવિદાં તત્ત્વં સામ્પ્રતં સર્વસમ્મતમ્ ॥ ૨૬૧॥
સરિગમપધનીતિ સઙ્ગીતે  મેલકો મતઃ ।
પર્યાયો મૂર્છનાયાસ્તુ સત્કૃતો લક્ષ્યવર્ત્મનિ ॥ ૨૬૨॥
સરિગમસ્વરાત્મકં મેલે પૂર્વાઙ્ગમીપ્સિતમ્  ।
પધનિસસ્વરૈશ્ચાપિ સમ્ભવેદુત્તરાઙ્ગકમ્  ॥ ૨૬૩॥
પૂર્વાઙ્ગે  કોમલૌ પ્રોક્તૌ સ્વરૌ રિગૌ તથૈવ ચ ।
ઉત્તરાઙ્ગે  નિધૌ જ્ઞેયૌ રાગાવયવભૂતકૌ ॥ ૨૬૪॥
પૂર્વાઙ્ગે  હ્યચલૌ માન્યૌ સુસ્વરૌ ષડ્જમધ્યમૌ ।
ઉત્તરાઙ્ગે  પસાવપિ લક્ષિતાવચલૌ પુનઃ ॥ ૨૬૫॥
રિગધનિસ્વરાણાં ચ વિકૃતિભિર્નિરૂપિતાઃ    ।
પ્રસ્તારક્રિયયા લક્ષ્યે મુખ્યતો રાગમેલકાઃ ॥ ૨૬૬॥
મેલજ્ઞાનં વિના મેલજન્યં જ્ઞાતું ન શક્યતે ।
તસ્માત્તન્મેલબોધાર્થં તત્સ્વરૂપં નિરૂપ્યતે ॥ ૨૬૭॥

પ્રસ્તારક્રિયા

સારામૃતે
ષડ્જ આદ્યસ્તદુપરિ ચત્વારઃ ક્રમશઃ સ્વરાઃ ।
ઋષભાખ્યાનકાશ્ચાપિ ગાન્ધારાખ્યાનકાશ્ચ તે ॥ ૨૬૮॥
આદ્યસ્તત્ર ન ગાન્ધારશ્ચતુર્થો રિષભો નહિ ।
ઋષભાવપિ ગાન્ધારૌ દ્વિતીયકતૃતીયકૌ ॥ ૨૬૯॥
પ્રથમાદિત્રયં હ્યત્ર ભવેદૃષભસંજ્ઞકમ્ ।
દ્વિતીયાદિત્રયં ચાત્ર ગાન્ધારસંજ્ઞિતં ભવેત્ ॥ ૨૭૦॥
ઋષભાદિત્રયં ચાપિ રારીરૂસંજ્ઞિતં યદિ ।
ગાગીગૂસંજ્ઞકં ભૂયાદ્ગાન્ધારાદિત્રયં પુનઃ ॥ ૨૭૧॥

ચતુર્ષ્વેવં સુસ્વરેષુ ષટ્ સંજ્ઞાઃ પણ્ડિતૈર્મતાઃ ।
પ્રસ્તારસ્ય સુસિધ્યર્થમિત્યસ્તિ તદ્વિદાં સ્ફુટમ્ ॥ ૨૭૨॥
એવં ચ પઞ્ચમાગ્રેઽથ નિવસત્સુ ચતુર્ષ્વપિ ।
ધાધીધુનાનિનવશ્ચ સંજ્ઞાષટ્કં પ્રકીર્તિતમ્   ॥ ૨૭૩॥
ઉપર્યુક્તેઽથ પૂર્વાઙ્ગે  પ્રસ્તારક્રિયયા ધ્રુવમ્ ।
ષટ્પ્રકારાઃ સમ્ભવેયૂ રાગોપયોગિનશ્ચ તે ॥ ૨૭૪॥
સરાગામા સરાગીમા સરાગુમા સરીગિમાઃ ।
સરીગુમા સરૂગૂમા ઇત્યેતે સ્યુઃ પરિસ્ફુટાઃ ॥ ૨૭૫॥

વીણાદણ્ડખણ્ડે પ્રસ્તારક્રિયાનિદર્શનમ્

લક્ષ્યગતસ્વરાઃ ગ્રન્થોક્તસ્વરાઃ
શુદ્ધષડ્જઃ શુદ્ધષડ્જઃ,
કોમલરિઃ ૧ શુદ્ધરિષભઃ (રા)
શુદ્ધરિઃ ૨ પઞ્ચશ્રુતિરિઃ, શુદ્ધગઃ (રી)(ગા)
કોમલગઃ ૩ સાધારણગઃ, ષટ્શ્રુતિરિઃ; (રુઃ)(ગી)
તીવ્રગઃ ૪ અન્તરગઃ,(ગુઃ)
શુદ્ધમઃ શુદ્ધમધ્યમઃ (મા)

તથૈવ ચ
શુદ્ધપઃ શુદ્ધપઞ્ચમઃ
કોમલધઃ ૧ શુદ્ધધૈવતઃ,(ધા)।
શુદ્ધધઃ ૨ પઞ્ચશ્રુતિધઃ, શુદ્ધનિઃ; (ધી)(ના)
કોમલનિઃ ૩ કૈશિકનિઃ; ષટ્શ્રુતિધઃ; (ધુઃ)(ની)
તીવ્રનિઃ ૪ કાકલીનિઃ; (નુઃ)
શુદ્ધષડ્જઃ શુદ્ધષડ્જઃ
ઉત્તરાઙ્ગે  ત્વનેનૈવ ન્યાયેન ચોદ્ભવન્તિ હિ ।
પધાનાસા પધાનીસા પધાનુસાદિકાઃ પુનઃ ॥ ૨૭૬॥
દ્વયોરપ્યઙ્ગયોર્યોગાદુદ્ભૂતઃ  પૂર્ણમેલકઃ ।

રાગજનકત્વમપિ લોકે તસ્યૈવ યુજ્યતે ॥ ૨૭૭॥
શુદ્ધમધ્યમસ્ય સંજ્ઞા મેતિ પ્રોક્તાઽત્ર પણ્ડિતૈઃ ।
તીવ્રમસ્ય પુનશ્ચોક્તા મીતિ ભેદઃ પરિસ્ફુટઃ ॥ ૨૭૮॥
પ્રયોજનાદુત્તરાઙ્ગષટ્કસ્ય  પ્રથમે દલે ।
ષટ્ત્રિંશન્મેલસમ્પ્રાપ્તિર્ભવેત્સદ્યો   ન સંશયઃ ॥ ૨૭૯॥
માસંજ્ઞમધ્યમસ્થાને મીસંજ્ઞો યદિ મધ્યમઃ ।
પ્રયુજ્યેત તદા ચાન્યત્ષટ્ત્રિંશન્મેલસમ્ભવઃ    ॥ ૨૮૦॥
ઇતિ દ્વાસપ્તતિઃ પ્રોક્તા મેલસઙ્ખ્યા તુ લક્ષ્યકે ।
સર્વરાગાશ્રયીભૂતા વ્યઙ્કટેશ્વરનિર્મિતા   ॥ ૨૮૧॥

મૂર્છનાયા નવ પ્રકારાઃ
સમ્પૂર્ણેભ્યશ્ચ મેલેભ્યઃ ષાડવૌડવમાર્ગતઃ ।
યે પ્રકારાઃ સમ્ભવન્તિ તાન્વક્ષ્યેઽથ સવિસ્તરમ્ ॥ ૨૮૨॥
આરોહે સ્યાત્સુસમ્પૂર્ણો, વિલોમેઽપિ તથૈવ ચ ।
સ ભવેત્પ્રથમો ભેદો દ્વિતીયઃ કથ્યતેઽધુના ॥ ૨૮૩॥
અનુલોમે તુ સમ્પૂર્ણો વિલોમે ષાડવઃ પુનઃ ।
તૃતીયઃ પૂર્ણ આરોહે વિલોમે ચૌડવો મતઃ ॥ ૨૮૪॥
ષાડવો રોહણે યસ્તુ સમ્પૂર્ણઃ સ્યાદ્વિલોમકે ।
ચતુર્થો વર્ણિતો   ભેદઃ પઞ્ચમઃ કથ્યતે બુધૈઃ ॥ ૨૮૫॥
આરોહણે ષાડવત્વં વિલોમકે તથૈવ ચ ।
સ્યાત્ષાડવૌડવઃ ષષ્ઠઃ સર્વત્રાપિ સુસમ્મતઃ ॥ ૨૮૬॥
ઔડવો રોહણે યસ્તુ સમ્પૂર્ણશ્ચ વિલોમકે ।
સમ્મતઃ સપ્તમો ભેદો લક્ષ્યે નિત્યં સુખપ્રદઃ ॥ ૨૮૭॥
આરોહણે ચૌડવઃ સ્યાદ્વિલોમે ષાડવઃ પુનઃ ।
અષ્ટમો નિશ્ચિતસ્તજ્જ્ઞૈર્નવમઃ પ્રોચ્યતેઽધુના ॥ ૨૮૮॥
ઔડવો રોહણે નિત્યમવરોહેઽપિ ચૌડવઃ ।
ઇત્યેતે વર્ણિતા   ભેદાઃ સર્વરાગાશ્રયા મયા ॥ ૨૮૯॥

દ્વિસપ્તતિર્મૂર્છનાસ્તાઃ પૂર્વમેવ મયોદિતાઃ ।
ઉપર્યુક્તા નવભેદાઃ પ્રત્યેકસ્યા ભવન્તિ તે ॥ ૨૯૦॥

શક્યરાગસઙ્ખ્યાનિર્ણયઃ
અથ કુર્વે પ્રબોધાર્થં જિજ્ઞાસૂનાં નિરૂપણમ્ ।
મૂર્છનાગતરાગાણાં પ્રસ્ફુટં ચ સવિસ્તરમ્ ॥ ૨૯૧॥
શુદ્ધસ્વરમૂર્છનાઽસૌ શઙ્કરાભરણાભિધા ।
તત્ર સમ્ભાવ્યરાગાણાં કુર્મઃ સઙ્ખ્યા નિદર્શનમ્ ॥ ૨૯૨॥
સમ્પૂર્ણારોહાવરોહપ્રકાર એક એવ હિ ।
સમ્પૂર્ણષાડવાસ્તત્ર ષડેવ સમ્ભવન્તિ તે ॥ ૨૯૩॥
સમ્પૂર્ણૌડવકાશ્ચાપિ પઞ્ચદશમિતાઃ પુનઃ ।
ઇતિ પરિસ્ફુટં ભૂયાદનાયાસેન તદ્વિદામ્ ॥ ૨૯૪॥
ષાડવારોહસમ્પન્ના વિલોમે પૂર્ણતાયુતાઃ ।
ષટ્પ્રકારાઃ સમ્ભવન્તિ ન તત્ર કોઽપિ સંશયઃ ॥ ૨૯૫॥
ષાડવારોહસંયુક્તા વિલોમેઽપિ ચ ષાડવાઃ ।
ષટ્ત્રિંશદ્ભેદકાસ્તત્ર   મન્યન્તે લક્ષ્યકોવિદૈઃ ॥ ૨૯૬॥
ષાડવૌડવભેદાસ્તુ નવતિઃ સમ્પ્રકીર્તિતાઃ   ।
પઞ્ચદશહતાઃ ષટ્ તે પરિસ્ફુટમિદં પુનઃ ॥ ૨૯૭॥
ઔડવારોહસમ્પન્નાઃ સમ્પૂર્ણા અવરોહણે ।
પઞ્ચદશ પ્રકારાસ્તે સર્વગુણિસુસમ્મતાઃ ॥ ૨૯૮॥
ઔડવારોહસંયુક્તા વિલોમે ષાડવા અપિ ।
નવતિમિતપ્રભેદા લક્ષ્યજ્ઞૈસ્તત્ર નિશ્ચિતાઃ ॥ ૨૯૯॥
ઔડવૌડવભેદાસ્તે શરનેત્રકરા મતાઃ ।
એકૈકસ્યાં મૂર્છનાયાં પ્રકારાઃ સમ્ભવન્તિ તે ॥ ૩૦૦॥

મૂર્છનાપ્રસ્તારનિદર્શનમ્
ક્રમાત્સ્વરાણાં સપ્તાનામારોહશ્ચાવરોહણમ્ ।

મૂર્છનેત્યુચ્યતે શાસ્ત્રે તદ્ભેદાસ્તુ ત્રયો મતાઃ ॥

શક્યભેદસઙ્ખ્યા નિર્ણયઃ

સમ્પૂર્ણ-સમ્પૂર્ણઃ ૧ પ્રકારઃ
આરોહઃ
૧ સ રિ ગ મ પ ધ નિ
અવરોહઃ
નિ ધ પ મ ગ રિ સ

સમ્પૂર્ણષાડવાઃ ૬ પ્રકારાઃ
૧ સ રિ ગ મ પ ધ નિ -૦- ધ પ મ ગ રિ સ
૨ સ રિ ગ મ પ ધ નિ નિ -૦- પ મ ગ રિ સ
૩ સ રિ ગ મ પ ધ નિ નિ ધ -૦- મ ગ રિ સ
૪ સ રિ ગ મ પ ધ નિ નિ ધ પ -૦- ગ રિ સ
૫ સ રિ ગ મ પ ધ નિ નિ ધ પ મ -૦- રિ સ
૬ સ રિ ગ મ પ ધ નિ નિ ધ પ મ ગ -૦- સ

સમ્પૂર્ણૌડવાઃ ૧૫ પ્રકારાઃ
૧ સ રિ ગ મ પ ધ નિ -૦- -૦- પ મ ગ રિ સ
૨ સ રિ ગ મ પ ધ નિ -૦- ધ -૦- મ ગ રિ સ
૩ સ રિ ગ મ પ ધ નિ -૦- ધ પ -૦- ગ રિ સ
૪ સ રિ ગ મ પ ધ નિ -૦- ધ પ મ -૦- રિ સ
૫ સ રિ ગ મ પ ધ નિ -૦- ધ પ મ ગ -૦- સ
૬ સ રિ ગ મ પ ધ નિ નિ -૦- -૦- મ ગ રિ સ
૭ સ રિ ગ મ પ ધ નિ નિ -૦- પ -૦- ગ રિ સ
૮ સ રિ ગ મ પ ધ નિ નિ -૦- પ મ -૦- રિ સ
૯ સ રિ ગ મ પ ધ નિ નિ -૦- પ મ ગ -૦- સ
૧૦ સ રિ ગ મ પ ધ નિ નિ ધ -૦- -૦- ગ રિ સ
૧૧ સ રિ ગ મ પ ધ નિ નિ ધ -૦- મ -૦- રિ સ

૧૨ સ રિ ગ મ પ ધ નિ નિ ધ -૦- મ ગ -૦- સ
૧૩ સ રિ ગ મ પ ધ નિ નિ ધ પ -૦- -૦- રિ સ
૧૪ સ રિ ગ મ પ ધ નિ નિ ધ પ -૦- ગ -૦- સ
૧૫ સ રિ ગ મ પ ધ નિ નિ ધ પ મ -૦- -૦- સ

ષાડવસમ્પૂર્ણઃ ૬ પ્રકારાઃ
૧ સ રિ ગ મ પ ધ -૦- નિ ધ પ મ ગ રિ સ
૨ સ રિ ગ મ પ -૦- નિ નિ ધ પ મ ગ રિ સ
૩ સ રિ ગ મ -૦- ધ નિ નિ ધ પ મ ગ રિ સ
૪ સ રિ ગ -૦- પ ધ નિ નિ ધ પ મ ગ રિ સ
૫ સ રિ -૦- મ પ ધ નિ નિ ધ પ મ ગ રિ સ
૬ સ -૦- ગ મ પ ધ નિ નિ ધ પ મ ગ રિ સ

ઓડવસમ્પૂર્ણઃ ૧૫ પ્રકારાઃ
૧ સ રિ ગ મ પ -૦- -૦- નિ ધ પ મ ગ રિ સ
૨ સ રિ ગ મ -૦- ધ -૦- નિ ધ પ મ ગ રિ સ
૩ સ રિ ગ -૦- પ ધ -૦- નિ ધ પ મ ગ રિ સ
૪ સ રિ -૦- મ પ ધ -૦- નિ ધ પ મ ગ રિ સ
૫ સ -૦- ગ મ પ ધ -૦- નિ ધ પ મ ગ રિ સ
૬ સ રિ ગ મ -૦- -૦- નિ નિ ધ પ મ ગ રિ સ
૭ સ રિ ગ -૦- પ -૦- નિ નિ ધ પ મ ગ રિ સ
૮ સ રિ -૦- મ પ -૦- નિ નિ ધ પ મ ગ રિ સ
૯ સ -૦- ગ મ પ -૦- નિ નિ ધ પ મ ગ રિ સ
૧૦ સ રિ ગ -૦- -૦- ધ નિ નિ ધ પ મ ગ રિ સ
૧૧ સ રિ -૦- મ -૦- ધ નિ નિ ધ પ મ ગ રિ સ
૧૨ સ -૦- ગ મ -૦- ધ નિ નિ ધ પ મ ગ રિ સ
૧૩ સ રિ -૦- -૦- પ ધ નિ નિ ધ પ મ ગ રિ સ
૧૪ સ -૦- ગ -૦- પ ધ નિ નિ ધ પ મ ગ રિ સ
૧૫ સ -૦- -૦- મ પ ધ નિ નિ ધ પ મ ગ રિ સ

ષાડવષાડવાઃ ૬*૬=૩૬
૧ સ રિ ગ મ પ ધ -૦- -૦- ધ પ મ ગ રિ સ
૨ સ રિ ગ મ પ ધ -૦- નિ -૦- પ મ ગ રિ સ
૩ સ રિ ગ મ પ ધ -૦- નિ ધ -૦- મ ગ રિ સ
૪ સ રિ ગ મ પ ધ -૦- નિ ધ પ -૦- ગ રિ સ
૫ સ રિ ગ મ પ ધ -૦- નિ ધ પ મ -૦- રિ સ
૬ સ રિ ગ મ પ ધ -૦- નિ ધ પ મ ગ -૦- સ
૭ સ રિ ગ મ પ -૦- નિ -૦- ધ પ મ ગ રિ સ
૮ સ રિ ગ મ પ -૦- નિ નિ -૦- પ મ ગ રિ સ
૯ સ રિ ગ મ પ -૦- નિ નિ ધ -૦- મ ગ રિ સ
૧૦ સ રિ ગ મ પ -૦- નિ નિ ધ પ -૦- ગ રિ સ
૧૧ સ રિ ગ મ પ -૦- નિ નિ ધ પ મ -૦- રિ સ
૧૨ સ રિ ગ મ પ -૦- નિ નિ ધ પ મ ગ -૦- સ
૧૩ સ રિ ગ મ -૦- ધ નિ -૦- ધ પ મ ગ રિ સ
૧૪ સ રિ ગ મ -૦- ધ નિ નિ -૦- પ મ ગ રિ સ
૧૫ સ રિ ગ મ -૦- ધ નિ નિ ધ -૦- મ ગ રિ સ
૧૬ સ રિ ગ મ -૦- ધ નિ નિ ધ પ -૦- ગ રિ સ
૧૭ સ રિ ગ મ -૦- ધ નિ નિ ધ પ મ -૦- રિ સ
૧૮ સ રિ ગ મ -૦- ધ નિ નિ ધ પ મ ગ -૦- સ
૧૯ સ રિ ગ -૦- પ ધ નિ -૦- ધ પ મ ગ રિ સ
૨૦ સ રિ ગ -૦- પ ધ નિ નિ -૦- પ મ ગ રિ સ
૨૧ સ રિ ગ -૦- પ ધ નિ નિ ધ -૦- મ ગ રિ સ
૨૨ સ રિ ગ -૦- પ ધ નિ નિ ધ પ -૦- ગ રિ સ
૨૩ સ રિ ગ -૦- પ ધ નિ નિ ધ પ મ -૦- રિ સ
૨૪ સ રિ ગ -૦- પ ધ નિ નિ ધ પ મ ગ -૦- સ
૨૫ સ રિ -૦- મ પ ધ નિ -૦- ધ પ મ ગ રિ સ
૨૬ સ રિ -૦- મ પ ધ નિ નિ -૦- પ મ ગ રિ સ
૨૭ સ રિ -૦- મ પ ધ નિ નિ ધ -૦- મ ગ રિ સ
૨૮ સ રિ -૦- મ પ ધ નિ નિ ધ પ -૦- ગ રિ સ
૨૯ સ રિ -૦- મ પ ધ નિ નિ ધ પ મ -૦- રિ સ
૩૦ સ રિ -૦- મ પ ધ નિ નિ ધ પ મ ગ -૦- સ

૩૧ સ -૦- ગ મ પ ધ નિ -૦- ધ પ મ ગ રિ સ
૩૨ સ -૦- ગ મ પ ધ નિ નિ -૦- પ મ ગ રિ સ
૩૩ સ -૦- ગ મ પ ધ નિ નિ ધ -૦- મ ગ રિ સ
૩૪ સ -૦- ગ મ પ ધ નિ નિ ધ પ -૦- ગ રિ સ
૩૫ સ -૦- ગ મ પ ધ નિ નિ ધ પ મ -૦- રિ સ
૩૬ સ -૦- ગ મ પ ધ નિ નિ ધ પ મ ગ -૦- સ

ષાડવાઉડવાઃ ૬*૧૫=૯૦
૧ સ રિ ગ મ પ ધ -૦- -૦- -૦- પ મ ગ રિ સ
૨ સ રિ ગ મ પ ધ -૦- -૦- ધ -૦- મ ગ રિ સ
૩ સ રિ ગ મ પ ધ -૦- ધ પ -૦- ગ રિ સ
૪ સ રિ ગ મ પ ધ -૦- ધ પ મ -૦- રિ સ
૫ સ રિ ગ મ પ ધ -૦- ધ પ મ ગ -૦- સ
૬ સ રિ ગ મ પ ધ -૦- -૦- -૦- મ ગ રિ સ
૭ સ રિ ગ મ પ ધ -૦- -૦- પ -૦- ગ રિ સ
૮ સ રિ ગ મ પ ધ -૦- -૦- પ મ -૦- રિ સ
૯ સ રિ ગ મ પ ધ -૦- -૦- પ મ ગ -૦- સ
૧૦ સ રિ ગ મ પ ધ -૦- નિ ધ -૦- -૦- ગ રિ સ
૧૧ સ રિ ગ મ પ ધ -૦- નિ ધ -૦- મ -૦- રિ સ
૧૨ સ રિ ગ મ પ ધ -૦- નિ ધ -૦- મ ગ -૦- સ
૧૩ સ રિ ગ મ પ ધ -૦- નિ ધ પ -૦- -૦- રિ સ
૧૪ સ રિ ગ મ પ ધ -૦- નિ ધ પ -૦- ગ -૦- સ
૧૫ સ રિ ગ મ પ ધ -૦- નિ ધ પ મ -૦- -૦- સ
૧૬ સ રિ ગ મ પ -૦- નિ -૦- -૦- પ મ ગ રિ સ
૧૭ સ રિ ગ મ પ -૦- નિ -૦- ધ -૦- મ ગ રિ સ
૧૮ સ રિ ગ મ પ -૦- નિ -૦- ધ પ -૦- ગ રિ સ
૧૯ સ રિ ગ મ પ -૦- નિ -૦- ધ પ મ -૦- રિ સ
૨૦ સ રિ ગ મ પ -૦- નિ -૦- ધ પ મ ગ -૦- સ
૨૧ સ રિ ગ મ પ -૦- નિ નિ -૦- -૦- મ ગ રિ સ
૨૨ સ રિ ગ મ પ -૦- નિ નિ -૦- પ -૦- ગ રિ સ
૨૩ સ રિ ગ મ પ -૦- નિ નિ -૦- પ મ -૦- રિ સ

40 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

૨૪ સ રિ ગ મ પ -૦- નિ નિ -૦- પ મ ગ -૦- સ
૨૫ સ રિ ગ મ પ -૦- નિ નિ ધ -૦- -૦- ગ રિ સ
૨૬ સ રિ ગ મ પ -૦- નિ નિ ધ -૦- મ -૦- રિ સ
૨૭ સ રિ ગ મ પ -૦- નિ નિ ધ -૦- મ ગ -૦- સ
૨૮ સ રિ ગ મ પ -૦- નિ નિ ધ પ -૦- -૦- રિ સ
૨૯ સ રિ ગ મ પ -૦- નિ નિ ધ પ -૦- ગ -૦- સ
૩૦ સ રિ ગ મ પ -૦- નિ નિ ધ પ મ -૦- -૦- સ
૩૧ સ રિ ગ મ -૦- ધ નિ -૦- -૦- પ મ ગ રિ સ
૩૨ સ રિ ગ મ -૦- ધ નિ -૦- ધ -૦- મ ગ રિ સ
૩૩ સ રિ ગ મ -૦- ધ નિ -૦- ધ પ -૦- ગ રિ સ
૩૪ સ રિ ગ મ -૦- ધ નિ -૦- ધ પ મ -૦- રિ સ
૩૫ સ રિ ગ મ -૦- ધ નિ -૦- ધ પ મ ગ -૦- સ
૩૬ સ રિ ગ મ -૦- ધ નિ નિ -૦- -૦- મ ગ રિ સ
૩૭ સ રિ ગ મ -૦- ધ નિ નિ -૦- પ -૦- ગ રિ સ
૩૮ સ રિ ગ મ -૦- ધ નિ નિ -૦- પ મ -૦- રિ સ
૩૯ સ રિ ગ મ -૦- ધ નિ નિ -૦- પ મ ગ -૦- સ
૪૦ સ રિ ગ મ -૦- ધ નિ નિ ધ -૦- -૦- ગ રિ સ
૪૧ સ રિ ગ મ -૦- ધ નિ નિ ધ -૦- મ -૦- રિ સ
૪૨ સ રિ ગ મ -૦- ધ નિ નિ ધ -૦- મ ગ -૦- સ
૪૩ સ રિ ગ મ -૦- ધ નિ નિ ધ પ -૦- -૦- રિ સ
૪૪ સ રિ ગ મ -૦- ધ નિ નિ ધ પ -૦- ગ -૦- સ
૪૫ સ રિ ગ મ -૦- ધ નિ નિ ધ પ મ -૦- -૦- સ
૪૬ સ રિ ગ -૦- પ ધ નિ -૦- -૦- પ મ ગ રિ સ
૪૭ સ રિ ગ -૦- પ ધ નિ -૦- ધ -૦- મ ગ રિ સ
૪૮ સ રિ ગ -૦- પ ધ નિ -૦- ધ પ -૦- ગ રિ સ
૪૯ સ રિ ગ -૦- પ ધ નિ -૦- ધ પ મ -૦- રિ સ
૫૦ સ રિ ગ -૦- પ ધ નિ -૦- ધ પ મ ગ -૦- સ
૫૧ સ રિ ગ -૦- પ ધ નિ નિ -૦- -૦- મ ગ રિ સ
૫૨ સ રિ ગ -૦- પ ધ નિ નિ -૦- પ -૦- ગ રિ સ
૫૩ સ રિ ગ -૦- પ ધ નિ નિ -૦- પ મ -૦- રિ સ
૫૪ સ રિ ગ -૦- પ ધ નિ નિ -૦- પ મ ગ -૦- સ
૫૫ સ રિ ગ -૦- પ ધ નિ નિ ધ -૦- -૦- ગ રિ સ

૫૬ સ રિ ગ -૦- પ ધ નિ નિ ધ -૦- મ -૦- રિ સ
૫૭ સ રિ ગ -૦- પ ધ નિ નિ ધ -૦- મ ગ -૦- સ
૫૮ સ રિ ગ -૦- પ ધ નિ નિ ધ પ -૦- -૦- રિ સ
૫૯ સ રિ ગ -૦- પ ધ નિ નિ ધ પ -૦- ગ -૦- સ
૬૦ સ રિ ગ -૦- પ ધ નિ નિ ધ પ મ -૦- -૦- સ
૬૧ સ રિ -૦- મ પ ધ નિ -૦- -૦- પ મ ગ રિ સ
૬૨ સ રિ -૦- મ પ ધ નિ -૦- ધ -૦- મ ગ રિ સ
૬૩ સ રિ -૦- મ પ ધ નિ -૦- ધ પ -૦- ગ રિ સ
૬૪ સ રિ -૦- મ પ ધ નિ -૦- ધ પ મ -૦- રિ સ
૬૫ સ રિ -૦- મ પ ધ નિ -૦- ધ પ મ ગ -૦- સ
૬૬ સ રિ -૦- મ પ ધ નિ નિ -૦- -૦- મ ગ રિ સ
૬૭ સ રિ -૦- મ પ ધ નિ નિ -૦- પ -૦- ગ રિ સ
૬૮ સ રિ -૦- મ પ ધ નિ નિ -૦- પ મ -૦- રિ સ
૬૯ સ રિ -૦- મ પ ધ નિ નિ -૦- પ મ ગ -૦- સ
૭૦ સ રિ -૦- મ પ ધ નિ નિ ધ -૦- -૦- ગ રિ સ
૭૧ સ રિ -૦- મ પ ધ નિ નિ ધ -૦- મ -૦- રિ સ
૭૨ સ રિ -૦- મ પ ધ નિ નિ ધ -૦- મ ગ -૦- સ
૭૩ સ રિ -૦- મ પ ધ નિ નિ ધ પ -૦- -૦- રિ સ
૭૪ સ રિ -૦- મ પ ધ નિ નિ ધ પ -૦- ગ -૦- સ
૭૫ સ રિ -૦- મ પ ધ નિ નિ ધ પ મ -૦- -૦- સ
૭૬ સ -૦- ગ મ પ ધ નિ -૦- -૦- પ મ ગ રિ સ
૭૭ સ -૦- ગ મ પ ધ નિ -૦- ધ -૦- મ ગ રિ સ
૭૮ સ -૦- ગ મ પ ધ નિ -૦- ધ પ -૦- ગ રિ સ
૭૯ સ -૦- ગ મ પ ધ નિ -૦- ધ પ મ -૦- રિ સ
૮૦ સ -૦- ગ મ પ ધ નિ -૦- ધ પ મ ગ -૦- સ
૮૧ સ -૦- ગ મ પ ધ નિ નિ -૦- -૦- મ ગ રિ સ
૮૨ સ -૦- ગ મ પ ધ નિ નિ -૦- પ -૦- ગ રિ સ
૮૩ સ -૦- ગ મ પ ધ નિ નિ -૦- પ મ -૦- રિ સ
૮૪ સ -૦- ગ મ પ ધ નિ નિ -૦- પ મ ગ -૦- સ
૮૫ સ -૦- ગ મ પ ધ નિ નિ ધ -૦- -૦- ગ રિ સ
૮૬ સ -૦- ગ મ પ ધ નિ નિ ધ -૦- મ -૦- રિ સ
૮૭ સ -૦- ગ મ પ ધ નિ નિ ધ -૦- મ ગ -૦- સ

૮૮ સ -૦- ગ મ પ ધ નિ નિ ધ પ -૦- -૦- રિ સ
૮૯ સ -૦- ગ મ પ ધ નિ નિ ધ પ -૦- ગ -૦- સ
૯૦ સ -૦- ગ મ પ ધ નિ નિ ધ પ મ -૦- -૦- સ

પઞ્ચદશપ્રકારૈશ્ચેદૌડવૈઃ ષાડવા યુતાઃ ।
ખાઙ્કમિતા ભવેત્સઙ્ખ્યા તાદૃશાનામસંશયમ્ ॥ ૩૦૧॥
ઔડવૌડવભેદાસ્તે શરનેત્રકરા મયા ।
પૂર્વમેવ સમાખ્યાતાઃ પુનરુક્તિર્નિરર્થિકા     ॥ ૩૦૨॥
એવં પ્રતિમૂર્છનાયાં શક્યા મેલાઃ પરિસ્ફુટાઃ ।
વેદવસુવેદમિતાઃ સુનિશ્ચિતા વિચક્ષણૈઃ ॥ ૩૦૩॥
દ્વિસપ્તતિમેલકેષુ ન્યાયેનાનેન લક્ષિતાઃ ।
વસુવેદવસુવેદરામા રાગા તતઃ પુનઃ ॥ ૩૦૪॥
રાગોત્પાદનપદ્ધતિરિયં કર્ણાટદેશકે ।
અધુનાઽપિ સુપ્રતીતા ભવેત્સર્વસુસમ્મતા ॥ ૩૦૫॥
હિન્દુસ્થાનીયપદ્ધત્યાં માર્ગાઃ સ્યુરપરા અપિ ।
નિરૂપિતા લક્ષ્યવિદ્ભિ રાગોત્પાદનહેતવઃ ॥ ૩૦૬॥
આરોહણે ચાલિતાસ્તે સ્વરા ન સ્યુર્વિલોમકે   ।
અથવા તદ્વિપર્યાસો જનયેદ્રાગભેદકમ્ ॥ ૩૦૭॥
સ્યાદ્રાગોચિતસ્વરેષુ વિશિષ્ટા વક્રતા પુનઃ ।
સમાનસ્વરેષ્વથવા વાદિભેદાદ્ભવેદ્ભિદા ॥ ૩૦૮॥
ન રાગાણાં ન તાલાનામન્તઃ કુત્રાપિ વિદ્યતે ।
ઇતિ યચ્છ્રૂયતે  લોકે કેવલં તદ્યથાર્થકમ્ ॥ ૩૦૯॥

વસ્તુસ્થિતિઃ
એતાવતી યદિ સઙ્ખ્યા રાગાણાં શાસ્ત્રનિશ્ચિતા ।
લક્ષ્યમાર્ગે ન તે સર્વે પ્રતીતા ઇતિ પ્રસ્ફુટમ્ ॥ ૩૧૦॥
મેલસઙ્ખ્યા ગ્રન્થકૃદ્ભિર્મહત્યોઽપિ પ્રપઞ્ચિતાઃ ।
લક્ષ્યે પ્રસિદ્ધિવૈધુર્યાદ્બહવસ્તાહ્યુપેક્ષિતાઃ ॥ ૩૧૧॥
આધુનિકા ગાયકા યે નિષ્ણાતા ગાનશાસ્ત્રકે ।

ગાયન્તસ્તત્ર શ્રૂયન્તે ક્વચિદ્રાગશતદ્વયમ્ ॥ ૩૧૨॥

દ્વિસપ્તતિમેલસમર્થનં
ચતુર્દણ્ડિપ્રકાશિકાયાં
દ્વિસપ્તતિમેલકાનાં નિર્માતા વ્યઙ્કટેશ્વરઃ ।
સ્વકીયે ગ્રન્થકે બ્રૂતે સ્પષ્ટં તત્સૃષ્ટિકારણમ્ ॥ ૩૧૩॥
નનુ દ્વિસપ્તતિર્મેલા ભવતા પરિકલ્પિતાઃ ।
પ્રસિદ્ધાઃ પુનરેતેષુ મેલા કતિચિદેવ હિ ॥ ૩૧૪॥
દૃશ્યન્તે નતુ સર્વેઽપિ તેન તત્કલ્પનં વૃથા ।
કલ્પનાગૌરવન્યાયાદિતિ ચેદિદમુચ્યતે ॥ ૩૧૫॥
અનન્તાઃ ખલુ ભેદાસ્તે દેશસ્થા અપિ માનવાઃ ।
તેષુ સાઙ્ગીતિકૈરુચ્ચાવચસઙ્ગીતકોવિદઃ   ॥ ૩૧૬॥
યે કલ્પયિષ્યમાણાશ્ચ કલ્પ્યમાનાશ્ચ કલ્પિતાઃ ।
અસ્મદાદિભિરજ્ઞાતા યે ચ શાસ્ત્રૈકગોચરાઃ ॥ ૩૧૭॥
યે ચ દેશીયરાગાસ્તદ્રાગસામાન્યમેલકાઃ ।
સઙ્ગ્રહીતું  સમુન્નીતા એતે મેલા દ્વિસપ્તતિઃ ॥
તતસ્ત્વેતેષુ વૈયર્થ્યશઙ્કા કિઙ્કારણં ભવેત્ ॥ ૩૧૮॥
રઞ્જનાદ્રાગતા નિત્યં નિયમો બુધસમ્મતઃ ।
સુરાગાણામપિ સઙ્ખ્યા તેન મર્યાદિતા ભવેત્ ॥ ૩૧૯॥

પ્રાચીનરાગલક્ષણાનિ
ચતુર્દણ્ડિપ્રકાશિકાયાં
રઞ્જયન્તિ મનાંસીતિ રાગાસ્તે દશલક્ષણાઃ ।
કીર્તિતાઃ   પૂર્વગ્રન્થેષુ લક્ષણાનિ બ્રુવેઽધુના ॥ ૩૨૦॥
લક્ષણાનિ દશોક્તાનિ લક્ષ્યન્તે તાવદાદિતઃ ।
ગ્રહાંશૌ મન્દ્રતારૌ ચ ન્યાસાપન્યાસકૌ તથા ॥ ૩૨૧॥
અથ સંન્યાસવિન્યાસૌ બહુત્વં  ચાલ્પતા તથા ।

લક્ષણાનિ દશૈતાનિ રાગાણાં મુનયોઽબ્રુવન્ ॥ ૩૨૨॥

લક્ષ્યે
પ્રારભ્યતે યેન ગીતં સ સ્વરો ગ્રહકો મતઃ ।
ગીતસમાપ્તિકૃન્ન્યાસો  વર્ણ્યતે ચાંશકઃ પુનઃ ॥ ૩૨૩॥
બહુશો ગીયતે યેન સ્વરેણાંશઃ સ કથ્યતે ।
અંશસ્વરસ્ત્વસાવેવ જીવસ્વર ઇતિ સ્મૃતઃ ॥ ૩૨૪॥
ઉક્તદશલક્ષણાનાં નૂનં સ્યાદ્ગૌરવં પુરા ।
દેશ્યામિહ પુનસ્તેષાં સમ્મતં પરિવર્તનમ્ ॥ ૩૨૫॥
વ્યવહારે લક્ષણાનાં ત્રયાણામેવ વર્ણનમ્ ।
દૃશ્યતે કૃતમાચાર્યૈર્વયં લક્ષ્યાનુવર્તિનઃ   ॥ ૩૨૬॥
ગ્રહન્યાસાપન્યાસાનાં નિયમાઃ સામ્પ્રતં હિ તે ।
યથાયોગ્યં નૈવ લક્ષ્યે દૃશ્યન્ત ઇતિ સમ્મતમ્ ॥ ૩૨૭॥

તથાહિ કલ્લિનાથટીકાયાં
યેષાં શ્રુતિસ્વરગ્રામજાત્યાદિ નિયમો નહિ ।
નાનાદેશગતિચ્છાયા દેશીરાગાસ્તુ તે મતાઃ ॥ ૩૨૮॥
કામચારપ્રવર્તિત્વં   દેશીરાગત્વલક્ષણમ્ ।
નિયમે તુ સતિ તત્ર માર્ગત્વમનુલક્ષિતમ્ ॥ ૩૨૯॥

સારામૃતે મતઙ્ગસમ્મતરાગલક્ષણાનિ
ગ્રહાંશતારમન્દ્રાશ્ચ ન્યાસાપન્યાસકૌ તથા ।
અપિ સંન્યાસવિન્યાસૌ બહુત્વં  ચાલ્પતા તથા ॥ ૩૩૦॥
લક્ષણાનિ દશૈતાનિ રાગાણાં મુનયોઽબ્રુવન્ ।
દશાનામપિ ચૈતેષાં ક્રમાલ્લક્ષણમુચ્યતે ॥ ૩૩૧॥
યેનાદૌ ગીયતે ગીતે સ્વરેણ સ ભવેદ્ગ્રહઃ ।
બહુશો ગીયતે યેન સ્વરેણાંશઃ સ કથ્યતે ॥ ૩૩૨॥

અંશઃ સ્વરોપ્યસાવેવ જીવસ્વર ઇતિ સ્મૃતઃ ।
નીચૈઃ સ્વરેણ યદ્ગાનં સ મન્દ્રસ્વર ઉચ્યતે ॥ ૩૩૩॥
ઉચ્ચૈઃ સ્વરેણ યદ્ગાનં સ તારસ્વર ઉચ્યતે ।
ન્યાસસ્વરઃ સ કથિતો યેન ગીતં સમાપ્યતે ॥ ૩૩૪॥
અવાન્તરસમાપ્તિં  યો રાગસ્ય વિતનોતિ સઃ ।
અપન્યાસઃ સ સ્મૃતોઽન્યસ્ત્વાત્યન્તિકસમાપ્તિકૃત્ ॥ ૩૩૫॥
ઇતિ ભેદો ભવેન્ન્યાસાપન્યાસસ્વરયોર્દ્વયોઃ ।
સંન્યાસો નામ ગીતાદ્યખણ્ડસ્યૈવસમાપ્તિકૃત્ ॥ ૩૩૬॥
ગીતખણ્ડાદ્યાવયવસ્યાન્તે તિષ્ઠતિ સ સ્વરઃ ।
વિન્યાસ, એતૌ સન્યાસવિન્યાસૌ ભરતાદિભિઃ ॥
અન્તર્ભૂતાવપન્યાસસ્વર એવેતિ કીર્તિતમ્   ॥ ૩૩૭॥
અલઙ્ઘનં  તદભ્યાસો બહુત્વં  દ્વિવિધં મતમ્ ।
સ્વરસ્યાસ્પર્શનં યત્તલ્લઙ્ઘનં  પરિકીર્તિતમ્   ॥ ૩૩૮॥
સાકલ્યેન સ્વરસ્પર્શસ્ત્વલઙ્ઘનમિતિ  સ્મૃતમ્ ।
યદેકસ્ય સ્વરસ્યૈવ નૈરન્તર્યેણ વાથવા ॥ ૩૩૯॥
વ્યવધાનેન સ્યાદ્ભૂયો ભૂયોપ્યુચ્ચારણં હિ તત્ ।
અભ્યાસ ઇતિ શંસન્તિ બહુત્વં  દ્વિવિધં તતઃ ॥ ૩૪૦॥
અલ્પત્વં ચ દ્વિધા પ્રોક્તમનભ્યાસાચ્ચ લઙ્ઘનાત્  ।
પૂર્વોક્તાભ્યાસરાહિત્યમનભ્યાસઃ પ્રકીર્તિતઃ   ।
પૂર્વોક્તાલઙ્ઘનાભાવો  લઙ્ઘનં  પરિકીર્તિતમ્   ॥ ૩૪૧॥

વાદિસંવાદિપ્રકરણં
પ્રતિરાગે લક્ષિતવ્યાશ્ચતુર્વિધાઃ   સ્વરા બુધૈઃ ।
વાદિસંવાદ્યનુવાદિવિવાદિનશ્ચ નિત્યશઃ ॥ ૩૪૨॥
વાદીસ્વરસ્ત્વેક એવ સંવાદ્યપિ તથૈવ ચ ।
શેષાણામનુવાદિત્વં વિવાદી વર્જિતસ્વરઃ   ॥ ૩૪૩॥

ગ્રન્થોક્તયઃ
રત્નાકરે,
ચતુર્વિધાઃ   સ્વરા વાદી સંવાદી ચ વિવાદ્યપિ ।
અનુવાદી ચ વાદી તુ પ્રયોગે બહુલઃ સ્વરઃ ॥ ૩૪૪॥
શ્રુતયો દ્વાદશાષ્ટૌ વા યયોરન્તરગોચરાઃ ।
મિથઃ સંવાદિનૌ તૌ સ્તો નિગાવન્યવિવાદિનૌ ॥ ૩૪૫॥
રિધયોરેવ વા સ્યાતાં તૌ તયોર્વા રિધાવપિ ।
શેષાણામનુવાદિત્વં વાદી રાજાઽત્ર ગીયતે ॥ ૩૪૬॥
સંવાદી ત્વનુસારિત્વાદસ્યામાત્યોઽભિધીયતે ।
વિવાદી વિપરીતત્વાદ્ધીરૈરુક્તો રિપૂપમઃ ।
નૃપામાત્યાનુસારિત્વાદનુવાદી તુ ભૃત્યવત્ ॥ ૩૪૭॥
વિવાદિસ્વરવ્યાખ્યાને રત્નાકરપ્રપઞ્ચિતમ્ ।
રહસ્યં કિઞ્ચિદપ્યાસીદ્ભિન્નં મર્મવિદાં મતે ॥ ૩૪૮॥

પારિજાતે
સઙ્ગીતશાસ્ત્રવેત્તારઃ  પ્રવદન્તિ મુનીશ્વરાઃ ।
પ્રયોગો બહુધા યસ્ય વાદિનં તં સ્વરં જગુઃ ॥ ૩૪૯॥
મિથઃ સંવાદિનૌ તૌ સ્તઃ સપૌ સ્યાતાં પસૌ તથા ।
ન વાદી નચ સંવાદી ન વિવાદ્યપિ યઃ સ્વરઃ ॥
સોઽનુવાદીતિ વિજ્ઞેયઃ સૂક્ષ્મદૃષ્ટ્યા વિચક્ષણૈઃ ॥ ૩૫૦॥
રક્તિવિચ્છેદહેતુત્વં યસ્મિન્રાગે તુ યસ્ય તત્ ।
તદ્રાગસ્થસ્વરૈસ્તસ્ય વિવાદિત્વં ભવેદ્ધ્રુવમ્ ॥ ૩૫૧॥

સઙ્ગીતસમયસારે
સપ્તસ્વરાણાં મધ્યેઽપિ સ્વરે યસ્મિન્સુરાગતા ।
સ જીવસ્વર ઇત્યુક્તો હ્યંશો વાદીતિ કથ્યતે ॥ ૩૫૨॥
જીવસ્વરસ્ય સદૃશઃ સંવાદીસ્વર ઉચ્યતે ।

વિવાદી સ્યાદ્વિસદૃશઃ સોઽનુવાદી ત્રયાત્મકઃ ॥ ૩૫૩॥
અનુવાદિનિ સંવાદિનિ જીવસ્વરકે સદા કલાવિદ્ભિઃ ।
બહુતબહુતરબહવઃ કાર્યા રાગા વિલોમેન ॥ ૩૫૪॥
સુપ્રયોગે વિવાદી સઃ સ્વલ્પઃ કાર્યોઽથવા પુનઃ ।
પ્રચ્છાદનીયો લોપ્યો વા મનાક્ સ્પર્શઃ સ્વરસ્ય યઃ ॥
પ્રચ્છાદનં તદેવાહુર્લોપઃ સ્વરસ્ય નિકૃતિઃ  ॥ ૩૫૫॥
પુણ્ડરીકવિઠ્ઠલેન સ્વગ્રન્થે પ્રતિપાદિતમ્ ।
વિવાદી તુ સદા ત્યાજ્ય ઇતિ મતં સુનિશ્ચિતમ્ ॥ ૩૫૬॥
પ્રયોગે બહુધાવૃત્તઃ સ્વરો વાદીતિ નામકઃ ।
રાગસ્ય જીવભૂતોઽસૌ મન્યતે ગાનકોવિદૈઃ ॥ ૩૫૭॥
પ્રત્યેકસ્મિંસ્તુ   રાગેઽસૌ વાદી હ્યતિમહત્વવાન્ ।
નિશ્ચાયકો રાગનામ્નઃ સમયસ્યાપિ વ્યઞ્જકઃ ॥ ૩૫૮॥
વિદગ્ધા ગાયકા ગીતે વિવાદિનમપિસ્વરમ્ ।
ઈષત્સ્પર્શચાલનેન પ્રદર્શયન્તિ લક્ષ્યકે ॥ ૩૫૯॥
પ્રાયઃ સ્વરં વિવાદિનં યોજયન્ત્યવરોહણે ।
ન તચ્છાસ્ત્રેઽપિ દોષાર્હં ગ્રન્થેષુ નિયમોઽહ્યસૌ ॥ ૩૬૦॥
સુપ્રમાણયુતો મન્યે વિવાદ્યપિ સુરક્તિદઃ ।
યથેષત્કૃષ્ણવર્ણેન શુભ્રસ્યાતિવિચિત્રતા ॥ ૩૬૧॥

સઙ્ગીતસાધારણલક્ષણં
પ્રાતઃકાલે તથા સાયં ગેયા રાગાસ્તુ યે મતાઃ ।
સન્ધિપ્રકાશનામાનો હ્યસ્માભિરત્ર લક્ષિતાઃ ॥ ૩૬૨॥
એતાદૃશેષુ રૂપેષુ રમણીયત્વમિષ્યતે ।
કોમલત્વે રિધયોશ્ચ તીવ્રત્વે નિગયોરપિ ॥ ૩૬૩॥
સાયઙ્કાલસ્તીવ્રમેણ શુદ્ધમેન તથેતરઃ ।
પ્રદર્શ્યતે યથાયોગં નિયમોયં સુસમ્મતઃ ॥ ૩૬૪॥
સઙ્ગીતસ્ય  મુખ્યવર્ગાસ્ત્રયઃ કૈશ્ચિત્સમર્થિતાઃ   ।

સ્વરાણાં વિકૃત્યધીના મર્મજ્ઞૈઃ શાસ્ત્રકોવિદૈઃ ॥ ૩૬૫॥
શુદ્ધસ્વરસમ્મેલને પ્રથમો ભેદકો ભવેત્ ।
રિધયોશ્ચ કોમલત્વે દ્વિતીયોઽપિ સુરક્તિઃ ॥ ૩૬૬॥
મૃદુત્વે નિગયોર્નિત્યં  તૃતીયઃ સ્યાત્ સ્વતન્ત્રકઃ ।
દ્વિરૂપિણા મધ્યમેન તત્ર ભેદાસ્તુ ષડ્વિધાઃ ॥ ૩૬૭॥
ષટ્સ્વેતેષ્વપિ વર્ગેષુ લક્ષ્યસઙ્ગીતવિસ્તરઃ  ।
સમાવેશયિતું શક્ય ઇતિ નૂનં વદન્તિ તે ॥ ૩૬૮॥

તાનપ્રકરણં
વિસ્તાર્યતે યેન રાગઃ સ તાનઃ કથ્યતે બુધૈઃ ।
શુદ્ધકૂટવિભેદેન દ્વિવિધાસ્તે સુલક્ષિતાઃ ॥ ૩૬૯॥
શુદ્ધતાનરહસ્યં તલ્લક્ષ્યે નેહ પરિસ્ફુટમ્ ।
ઇતિ તેષાં સમાખ્યાનં મન્યેત્ર નિષ્પ્રયોજનમ્ ॥ ૩૭૦॥
કેચિદ્વદન્તિ તાનેભ્ય એતેભ્યો લક્ષ્યવર્ત્મનિ ।
પ્રસિદ્ધં રાગત્રૈવિધ્યં સમુત્થિતમસંશયમ્ ॥ ૩૭૧॥

ચતુર્દણ્ડિપ્રકાશિકાયામ્
તાનો દ્વિધા શુદ્ધતાનઃ કૂટતાન ઇતિ ક્રમાત્ ।
એકૈકરાગમાત્રાભિવ્યક્તિસમ્પાદકસ્તુ યઃ ॥ ૩૭૨॥
સ શુદ્ધતાન ઇત્યુક્તઃ કૂટતાનઃ સ ઉચ્યતે ।
યસ્તુ રાગદ્વયસ્ફૂર્તિઃ   સાધારણતયા સ્થિતઃ ॥ ૩૭૩॥
ગ્રન્થકારાસ્તુ પ્રાચીનાઃ કસ્માચ્ચિદપિ કારણાત્ ।
પ્રયોજનં લક્ષ્યગામિ ન વદન્તિ પરિસ્ફુટમ્ ॥ ૩૭૪॥
ચતુરશીતીતિ સઙ્ખ્યા સુવ્યક્તા સર્વસમ્મતા ।
પ્રસ્તારો મૂર્ચ્છનાયાઃ સ્યાત્કદાચિદેતદુત્થિતઃ ॥ ૩૭૫॥

કૂટતાનાઃ
રત્નાકરે
અસમ્પૂર્ણાશ્ચ સમ્પૂર્ણા વ્યુત્ક્રમોચ્ચારિતસ્વરાઃ ।
મૂર્ચ્છનાઃ કૂટતાનાઃ સ્યુસ્તત્સઙ્ખ્યામભિદધ્મહે ॥ ૩૭૬॥
પૂર્ણાઃ પઞ્ચસહસ્રાણિ ચત્વારિંશદ્યુતાનિ   તુ ।
એકૈકસ્યાં મૂર્છનાયાં કૂટતાનાઃ સહ ક્રમૈઃ ॥ ૩૭૭॥
સ્યુઃ ષાડવાનાં વિંશત્યા   સહ સપ્તશતાનિ તુ ।
ઔડુવાનાં તુ વિંશત્યા   સહિતં શતમિષ્યતે ॥ ૩૭૮॥
ચતુઃસ્વરાણાં કૂટાનાં ચતુર્વિંશતિરીરિતાઃ   ।
ત્રિસ્વરાઃ ષડ્દ્વિસ્વરૌ દ્વાવેકસ્ત્વેકસ્વરો મતઃ ॥ ૩૭૯॥
નિયમોઽયં યથાયોગ્યં કલ્પનીયો વિચક્ષણૈઃ ।
પ્રસ્તારેઽપિ મૂર્ચ્છનાયા ઉપર્યુક્તે સવિસ્તરમ્ ॥ ૩૮૦॥
અઙ્કાનેકાદિસપ્તાન્તાનૂર્ધ્વમૂર્ધ્વં લિખેત્ક્રમાત્ ।
હતે પૂર્વેણ પૂર્વેણ તેષુ ચાઙ્કે પરે પરે ॥
એકસ્વરાદિસઙ્ખ્યા સ્યાત્ક્રમેણ પ્રતિમૂર્ધનમ્ ॥ ૩૮૧॥

પ્રસ્તારનિયમઃ રત્નાકરે
ક્રમં ન્યસ્ય સ્વરઃ સ્થાપ્યઃ પૂર્વઃ પૂર્વઃ પરાદધઃ ।
સ ચેદુપરિ તત્પૂર્વઃ પુરસ્તૂપરિવર્તિનઃ   ।
મૂલક્રમક્રમાત્પૃષ્ઠે શેષાઃ પ્રસ્તાર ઈદૃશઃ ॥ ૩૮૨॥

ખણ્ડમેરુઃ દર્પણે
નષ્ટોદ્દિષ્ટપ્રબોધાર્થં ખણ્ડમેરુરથોચ્યતે ।
સપ્તકોષ્ઠાં લિખેદાદ્યાં પઙ્ક્તિમેકૈકકોષ્ઠતઃ  ॥ ૩૮૩॥
હીનં તુ પૂર્વપૂર્વં સ્યાત્પઙ્ક્તિષટ્કમધો  લિખેત્ ।
આદ્યપઙ્ક્ત્યાદિકોષ્ઠે તુ લિખેદેકં પરેષુ ખમ્ ॥ ૩૮૪॥
દ્વિતીયપઙ્ક્તાવપ્યેકમાદ્યકોષ્ઠે લિખેદ્બુધઃ ।

પરેષુ પૂર્વપૂર્વાઙ્કં કોષ્ઠસઙ્ખ્યાગુણં ન્યસેત્ ॥ ૩૮૫॥
એવમેવ લિખેદઙ્કમધોઽધઃ પઙ્ક્તિકોષ્ઠકે  ।
ખણ્ડમેરુરયં પ્રોક્તો નષ્ટોદ્દિષ્ટપ્રબોધકઃ ॥ ૩૮૬॥

તદુપયોગઃ
વેદ્યતાનસ્વરમિતાન્દત્વા તેષ્વેવ લોષ્ટકાન્ ।
મૂલક્રમં લિખિત્વાદાવુદ્દિષ્ટં તદધો લિખેત્ ॥ ૩૮૭॥
સ્વરાન્મૂલક્રમસ્યાન્ત્યાત્પૂર્વં યાવતિથઃ સ્વરઃ ।
ઉદ્દિષ્ટાન્ત્યસ્તાવતિથે કોષ્ઠેઽધો લોષ્ટકં ક્ષિપેત્ ॥ ૩૮૮॥
લોષ્ટચાલનમન્ત્યાત્સ્યાત્ત્યક્ત્વા લબ્ધં ક્રમો ભવેત્ ।
સમશ્ચેદન્તિમોઽન્તેન સોઽપિ ત્યાજ્યઃ પ્રયત્નતઃ ॥ ૩૮૯॥
લોષ્ટકાન્ત્યાઙ્કસંયોગાદુદ્દિષ્ટસ્ય મિતિર્ભવેત્ ।
સઙ્ખ્યયા તુ યદા રૂપે પૃષ્ઠે નષ્ટં તદુચ્યતે ॥ ૩૯૦॥
યૈરઙ્કૈર્નષ્ટસઙ્ખ્યા સ્યાન્મૌલિકાઙ્કસમન્વિતૈઃ ।
નષ્ટતાનસ્વરસ્થાનં તૈર્જ્ઞાત્વા તં સ્વરં લિખેત્ ॥ ૩૯૧॥
ક્રમોઽત્રાપિ ચ કર્તવ્યો લબ્ધત્યાગેન પૂર્વવત્ ।
તથૈવાત્ર લિખેચ્છિષ્ટમેવં નષ્ટોત્તરં વદેત્ ॥ ૩૯૨॥
તાનસ્વરમિતોર્ધ્વાધઃ પઙ્ક્તિગાન્ત્યાઙ્કમિશ્રણાત્  ।
એકસ્વરાદિતાનાનાં સઙ્ખ્યા સઞ્જાયતે સ્ફુટમ્ ॥ ૩૯૩॥

અલઙ્કારાઃ

દર્પણે
વિશિષ્ટં વર્ણસન્દર્ભમલઙ્કારં પ્રચક્ષતે ।
એકૈકસ્યાં મૂર્ચ્છનાયાં ત્રિષષ્ટિરુદિતા બુધૈઃ ॥ ૩૯૪॥

ભરતઃ (કલ્લિનાથટીકાયામ્)
શશિના રહિતેવ નિશા વિજલેવ નદી લતા વિપુષ્પેવ ।
અવિભૂષિતેવ કાન્તા ગીતિરલઙ્કારહીના સ્યાત્ ॥ ૩૯૫॥

તત્પ્રયોજનં રાગવિબોધે
અલમેતેઽલઙ્કારા રઞ્જનલબ્ધ્યૈ સ્વરાવબોધાય ।
વર્ણાઙ્ગવ્યાસાય  ચ તદવશ્યં પૂર્વમભ્યસ્યાઃ ॥ ૩૯૬॥

ગ્રન્થોક્તસપ્તતાલાઃ
ધ્રુવો મઠ્યો રૂપકચ ઝમ્પસ્ત્રિપુટ એવ ચ ।
અઠતાલ એકતાલઃ સપ્તતાલાઃ પ્રકીર્તિતાઃ   ॥ ૩૯૭॥

ઉપર્યુક્તતાલાશ્રિતાલઙ્કારાઃ
એતત્તાલસમાશ્રિતા હ્યલઙ્કારાસ્તુ સપ્ત તે ।
અહોબલેન સમ્પ્રોક્તા પારિજાતે સ્વનિર્મિતૌ   ॥ ૩૯૮॥
ઇન્દ્રનીલો મહાવજ્રો નિર્દોષઃ સીરકોકિલૌ ।
આવર્તકઃ સદાનન્દસ્તેષાં સંજ્ઞા ભવન્ત્વિમાઃ ॥ ૩૯૯॥

અન્યેઽપિ લક્ષ્યગતાલઙ્કારાઃ
અન્યેઽપિ સ્યુરલઙ્કારા નિયતમુપયોગિનઃ ।
નવ્યશિક્ષાર્થિવર્ગસ્ય   તાન્ પ્રવક્ષ્યામિ નામતઃ ॥ ૪૦૦॥
ભદ્રો નન્દો ગાત્રવર્ણો બિન્દુરભ્યુચ્છ્રયસ્તથા  ।
આક્ષિપ્તઃ પ્રેઙ્ખિતઃ  શ્યેનસ્ત્રિવર્ણો જવવારિદૌ ॥ ૪૦૧॥
શઙ્ખાક્ષેપૌ મતાહ્યેતે ત્રયોદશ સુલક્ષણાઃ ।
સમ્મત્યાહોબલસ્યૈવ સઙ્ગૃહીતા  માત્ર તે ॥ ૪૦૨॥
અલઙ્કારલક્ષણાનિ સુપ્રસિદ્ધાનિ ગ્રન્થકે ।
પારિજાતે યતસ્તેષાં પુનરુક્તિર્નિરર્થિકા     ॥ ૪૦૩॥

રાગજાતયઃ
રાગપ્રસક્તાંશકાદીન્ વિવાદિનઃ સ્વરાનપિ ।
વિચાર્ય શાર્ઙ્ગદેવેન  રાગજાતીઃ સુલક્ષિતાઃ ॥ ૪૦૪॥
તદેવ તત્ત્વમાલમ્બ્ય મન્યેઽત્ર શક્નુયાદ્બુધઃ ।
વર્ગીકર્તું વ્યવહારપ્રસિદ્ધાન્ રાગભેદકાન્ ॥ ૪૦૫॥
ઇતિ શ્રીલક્ષ્યસઙ્ગીતપ્રથમાધ્યાય  ઈરિતઃ ।
ચતુરાખ્યેન ભરતપૂર્વખણ્ડનિવાસિના ॥ ૪૦૬॥

lakShyasangItam.pdf 53



Shrimat Lakshyasangitam First edition

શ્રીમલ્લક્ષ્યસઙ્ગીતમ્  પ્રથમાવૃત્તિઃ

દ્વિતીયાધ્યાયઃ

અથ શ્રીલક્ષ્યસઙ્ગીતદ્વિતીયાધ્યાય  ઈર્યતે ।
ચતુરાખ્યેન ભરતપૂર્વખણ્ડનિવાસિના ॥ ૧॥

રાગપ્રકરણં

દર્પણે
યોઽયં ધ્વનિવિશેષસ્તુ સ્વરવર્ણવિભૂષિતઃ ।
રઞ્જકો જનચિત્તાનાં સ રાગઃ કથ્યતે બુધૈઃ ॥ ૨॥
ઔડવઃ પઞ્ચભિઃ પ્રોક્તઃ સ્વરૈઃ ષદ્ભિશ્ચ પાડવઃ ।
સમ્પૂર્ણઃ સપ્તભિર્જ્ઞેય એવં રાગસ્ત્રિધા મતઃ ॥ ૩॥

રાગજનકમેલસઙ્કેતઃ
દ્વિસપ્તતિમેલકેષુ ત્યક્ત્વા તાનનવશ્યકાન્ ।
દિઙ્માત્રાનેવ સ્વીકુર્મો લક્ષ્યમાર્ગોપયોગિનઃ ॥ ૪॥
પર્યાયો મેલશબ્દસ્ય ભાષાયાં થાટ ઈક્ષિતઃ ।
ગ્રન્થેષુ કેષુચિત્તત્ર સંસ્થિતિરપિ લક્ષ્યતે ॥ ૫॥
પ્રચરદ્રૂપસઙ્ગીતમખિલં  સ્યાત્પરિસ્ફુટમ્ ।
તન્મેલેષુ સમાવિષ્ટમિતિ મર્મવિદાં મતમ્ ॥ ૬॥
જન્યજનકમેલાનાં કલ્પનં નૈવ ગર્હિતમ્   ।
પ્રાક્પ્રસિદ્ધં ત્વિદમેવ તત્ત્વમાસીત્સુસમ્મતમ્ ॥ ૭॥

અસ્મિન્ ગ્રન્થે મેલકાનાં દશાનાં યત્પ્રયોજનમ્ ।
તત્સૌકર્યાય સઙ્ગીતદૃષ્ટ્યા  ચાકારિ કેવલમ્ ॥ ૮॥

દશમેલવર્ણનં
અથ વક્ષ્યે ક્રમાન્મેલાન્ દશસઙ્ખ્યાન્ સવિસ્તરમ્ ।
લક્ષ્યસઙ્ગીતપદ્ધત્યા  જીવભૂતાંશ્ચ તત્ત્વતઃ ॥ ૯॥
શુદ્ધસ્વરસમુદ્ભૂતો વેલાવલસ્ય મેલકઃ ।
શઙ્કરાભરણાખ્યોઽસૌ પૂર્વસૂરિવિનિશ્ચિતઃ ॥ ૧૦॥
તસ્મિન્નેવ તીવ્રમસ્ય સ્વરસ્ય પરિકલ્પનાત્ ।
શેષશુદ્ધસ્વરૈસ્તત્ર કલ્યાણીમેલસમ્ભવઃ ॥ ૧૧॥
રિધૌ તુ કોમલૌ યત્ર ગની તીવ્રૌ ચ તીવ્રમઃ ।
સ્યાત્પૌરવીનામકોઽસૌ સન્ધ્યાકાલોચિતો ધ્રુવમ્ ॥ ૧૨॥
ઉપર્યુક્તે તુ મેલે ચેન્મધ્યમઃ શુદ્ધસંજ્ઞકઃ ।
ભૈરવાખ્યો નિયતં સ્યાત્ પ્રથમપ્રહરોચિતઃ ॥ ૧૩॥
પ્રસિદ્ધા ભૈરવીમેલે કોમલા રિગધાનયઃ ।
સૂર્યોદયાત્પરં ગાનં તન્મેલસ્ય સુસમ્મતમ્ ॥ ૧૪॥
કોમલા રિગધાશ્ચાથ મની તીવ્રૌ સ્વરાવપિ ।
લક્ષ્યમાર્ગપ્રસિદ્ધે સ્યુર્મેલકે તોડિકાહ્વયે ॥ ૧૫॥
કોમલા નિધગા યત્ર શેષાસ્તે શુદ્ધસંજ્ઞિતાઃ ।
યસ્મિન્નાસાવરી મેલઃ સ પ્રોક્તો લક્ષ્યવેદિભિઃ ॥ ૧૬॥
કામ્ભોજીમેલને સન્તિ શુદ્ધાઃ સરિગમાપધાઃ ।
નિસ્વરે સ્યાત્કોમલત્વમપિ પ્રજ્ઞા બ્રુવન્તિ તે ॥ ૧૭॥
ઇત્યેવં દશ સમ્પ્રોક્તા લક્ષ્યલક્ષણસઙ્ગતાઃ  ।
સવિસ્તરં મયા મેલાઃ સુમતા રાગહેતવઃ ॥ ૧૮॥

દશમેલનામનિર્દેશઃ
કલ્યાણીમેલકસ્ત્વાદ્યો બિલાવલ્યા દ્વિતીયકઃ ।

ખમ્માજાખ્યસ્તૃતીયઃ સ્યાદ્ભૈરવસ્ય ચતુર્થકઃ ॥ ૧૯॥
પઞ્ચમો ભૈરવીનામા ષષ્ઠસ્ત્વાસાવરીરિતઃ ।
સપ્તમસ્તોડિકાહ્વોઽપિ પૂર્વ્યભિધોઽષ્ટમઃ સ્મૃતઃ ॥ ૨૦॥
નવમો મારવાભિજ્ઞો દશમઃ કાફિસંજ્ઞિતઃ ।
ઇત્યેતે દશ મેલાસ્તે રાગોત્પાદનહેતવઃ ॥ ૨૧॥

તેષામેવ ગ્રન્થસંજ્ઞાઃ
અત ઊર્ધ્વં પ્રવક્ષ્યામિ ગ્રન્થસંજ્ઞાઃ સવિસ્તરમ્ ।
જિજ્ઞાસૂનાં ભવેદ્યેન સૌકર્યમવિશઙ્કિતમ્ ॥ ૨૨॥
કલ્યાણીમેલકો લક્ષ્યે ગ્રન્થેષ્વપિ તથૈવ ચ ।
ભવેદ્વિલાવલીમેલઃ શઙ્કરાભરણાભિધઃ ॥ ૨૩॥
ખમ્માજીમેલકોઽસ્માકં ગ્રન્થે કામ્ભોજિનામકઃ ।
લક્ષ્યજ્ઞાનાં ભૈરવો યસ્તત્ર માલવગૌડકઃ ॥ ૨૪॥
ભૈરવ્યાસાવરીમેલૌ તોડીભૈરવિનામકૌ ।
તોડિવ્યપદિષ્ટમેલો વરાળીનામકઃ પુનઃ ॥ ૨૫॥
લક્ષ્યેઽત્ર પૂર્વિસંજ્ઞો   યસ્તત્ર સ્યાત્કામવર્દ્ધનઃ ।
મારવાખ્યો લક્ષ્યગતો ગ્રન્થેષુ ગમનશ્રમઃ ॥ ૨૬॥
કાફિનામાઽધુનિકોઽપિ તત્ર શ્રીરાગસંજ્ઞિતઃ ।
એવં જનકમેલાનાં સંજ્ઞાઃ સ્યુર્ગ્રન્થસમ્મતાઃ ॥ ૨૭॥

ટિપ્પની
શક્યા નેતું મેલસઙ્ખ્યા તત્રેષન્ન્યુનતામસૌ ।
તદૂનત્વં તુ રચનાકાઠિન્યાધિક્યમાવહેત્ ॥ ૨૮॥
સરિગમપધાખ્યેષુ શુદ્ધસ્વરેષુ કેવલમ્ ।
પ્રત્યેકં ષડ્જભાવેન કલ્પિતેષુ યથાક્રમમ્ ॥ ૨૯॥
બિલાવલી તથા કાફી ભૈરવી યમનોઽપ્યસૌ ।
ખમાજ આસાવરી ચેત્યેતે મેલાઃ સ્યુરઞ્જસા ॥ ૩૦॥

શુદ્ધવિકૃતભિદ્દ્વારા  હ્યેતેષુ સ્યાત્ સપાટવમ્ ।
ક્ષમં સમાવેશયિતુમસ્મત્સઙ્ગીતમુત્તમમ્  ॥ ૩૧॥
કદાચિદેવમેવાસ્મત્પણ્ડિતૈઃ સ્યુઃ પ્રકલ્પિતાઃ ।
કેવલં મુખ્યષડ્રરાગા યેન કેનાપિ વર્ત્મના ॥ ૩૨॥
સાદૃશ્યમપ્યસાદૃશ્યમન્યરાગગતં તતઃ ।
દૃષ્ટ્વા તત્સ્ત્ર્યાદિનિયમઃ કૃત એતૈરસંશયમ્ ॥ ૩૩॥
વ્યવસ્થૈવં સમીચીના કિન્ત્વાદાવેકવાક્યતા ।
રાગરૂપગતાભીષ્ટા યતઃ પ્રીતિઃ સતાં ભવેત્ ॥ ૩૪॥
પ્રાચીનગ્રન્થકારૈર્હિ  મુખ્યરાગાઃ ષડીરિતાઃ ।
દશમેલાન્વયં બ્રૂમો નાત્ર દોષોઽસ્તિ કશ્ચન ॥ ૩૫॥
તત્તદ્ગ્રન્થૈર્હિ  જનકસઙ્ખ્યા ભિન્નાઃ પ્રકલ્પિતાઃ ।
સારાસારવિચારજ્ઞૈરેતજ્જ્ઞેયં યથોચિતમ્ ॥ ૩૬॥
ગ્રન્થે ચત્વારિંશચ્છતરાગનિરૂપણાભિધે   ।
નારદોક્તે દશસઙ્ખ્યાઃ પુંરાગાઃ પરિકલ્પિતઃ ॥ ૩૭॥

જન્યરાગનામાનિ

કલ્યાણીમેલે
યમનઃ શુદ્ધકલ્યાણો ભૂપાલી હમ્મિરાહ્વયઃ ।
કેદારશ્છાયનાટશ્ચ કામોદઃ શ્યામસંજ્ઞિતઃ ॥ ૩૮॥
હિન્દોલો ગૌડસારઙ્ગો  માલશ્રીર્યમની તથા ।
ચન્દ્રકાન્તાદિકા એતે રાગાઃ કલ્યાણમેલજાઃ ॥ ૩૯॥

બિલાવલમેલે
બિલાવલો બિહાગશ્ચ દેશિકારઃ પહાડિકા ।
કકુભઃ શઙ્કરા નટ્ટો માડોદેવગિરી પુનઃ ॥ ૪૦॥
સર્પર્દાખ્યા ગુણકેલી શુક્લા નટબિલાવલી ।

હંસધ્વનિસ્તથૈવાપિ લચ્છાશાખો ગુણિપ્રિયઃ ॥ ૪૧॥
કલ્યાણો હેમપૂર્વઃ સ્યાદ્દુર્ગા  શુદ્ધસ્વરૈર્યુતા ।
ઇત્યેતે સમ્મતા લક્ષ્યે રાગા વેલાવલોત્થિતાઃ ॥ ૪૨॥

ખમ્માજીમેલે
ખમ્માજશ્ચાથ ઝિઞ્ઝૂટી  સોરટી દેશનામકઃ ।
ખમ્બાવતી તિલઙ્ગિકા  દુર્ગા રાગેશ્વરી તથા ॥ ૪૩॥
જયાવન્તી ગૌણ્ડસંજ્ઞઃ કામોદસ્તિલકાભિધઃ ।
બડહંસસ્તથા ગારા નારાયણી સુલક્ષણા ॥ ૪૪॥
પ્રતાપાદ્યવરાળી સ્યાન્નાગાદ્યાપિ સ્વરાવલિઃ ।
ઇત્યેતે કીર્તિતાસ્તજ્જ્ઞૈર્મેલે   ખમ્ભાજનામકે ॥ ૪૫॥

ભૈરવમેલે
ભૈરવશ્વ કલિઙ્ગશ્ચ  રઞ્જની મેઘપૂર્વિકા   ।
સૌરાષ્ટ્રી  જોગિયા ચૈવ રામકેલી પ્રભાતકઃ ॥ ૪૬॥
વિભાસો ગૌર્યહીરી સ્યાત્પઞ્ચમો લલિતાદ્યકઃ ।
સાવેરી ચાથ બઙ્ગાલો  ભૈરવઃ શિવપૂર્વકઃ ॥ ૪૭॥
આનન્દભૈરવોઽપ્યત્ર ગુણક્રિયા હિજેજકઃ ।
ઇત્યેતે ભૈરવાન્મેલાજાતા રાગા બુધૈર્મતાઃ ॥ ૪૮॥

ભૈરવીમેલે
ભૈરવી માલકોશશ્ચ હ્યાસાવરી ધનાશ્રિકા ।
ભૂપાલો ઝીલફો રાગો જઙ્ગૂલો  મોટકી તથા ॥ ૪૯॥
શુદ્ધસામન્તનામાપિ દાક્ષિણાત્યગુણિપ્રિયઃ ।
વસન્તાદ્યમુખાર્યેતેરાગા ભૈરવિમેલજાઃ ॥ ૫૦॥

58 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

આસાવરીમેલે
આસાવરી જૌનપૂરી દેવગાન્ધારઝીલફૌ ।
સિઙ્ઘભૈરવિકાસંજ્ઞા  હ્યડાણાખટકૌશિકાઃ ॥ ૫૧॥
દરબારીકાનડાખ્યા દેશિકા વિબુધપ્રિયા ।
આસાવરીસુમેલોત્થા રાગા એતે સુસમ્મતાઃ ॥ ૫૨॥

તોડીમેલે
તોડી ગુર્જરિકાપ્યન્યા મીયાન્તોડી તથૈવ ચ ।
દરબારી મૂલતાની તોડીમેલસમુદ્ભવાઃ ॥ ૫૩॥

પૂર્વીમેલે
પૂર્વી ગૌરી તથા રેવા વિભાસો દીપકઃ પુનઃ ।
ત્રિવેણી માલવી ટઙ્કી જેતશ્રીશ્ચ વસન્તિકા ॥ ૫૪॥
પરજા ક્ષુદ્રગીતાર્હા ધનાશ્રીઃ પૂરિયાદ્યકા ।
શ્રીરાગઃ સુમતાહ્યેતે રાગાઃ પૂર્વ્યાઃ સુમેલને ॥ ૫૫॥

મારુવામેલે
મારુવા પૂરિયા ચૈવ લલિતા સોહની તથા ।
વરાટીજેતભઙ્ખારા વિભાસો ભટ્ટિહારિકા ॥ ૫૬॥
સાજગીરી વિચિત્રાસૌ માલીગૌરા ગુણિપ્રિયા ।
મારુવાખ્યે મતા મેલે રામા ગાનવિશારદૈઃ ॥ ૫૭॥

કાફીમેલે
ધનાશ્રીસૈન્ધવીકાફીધાનીભીમપલાસિકાઃ ।
બહારો મધ્યમાદિશ્ચ વાગીશ્વરી હ્યડાણકઃ ॥ ૫૮॥
હુસેની મેઘમલ્લારો મીયામ્મલ્લારનામકઃ ।
સુહા નીલામ્બરી સૂરમલ્લારઃ પટમઞ્જરી ॥ ૫૯॥

પ્રદીપકી શહાણા ચ દેશાખ્યા હંસકઙ્કણી ।
વૃન્દાવનસ્તથા પીલુઃ કૌશિકો નાયકી પુનઃ ॥ ૬૦॥
મીયામ્પૂર્વકસારઙ્ગઃ  સુગ્રાહી સ્યાત્ ગુણિપ્રિયા ।
ઇત્યેતે કાફિમેલોક્તાઃ સ્મર્તવ્યા ગાયનોત્તમૈઃ ॥ ૬૧॥

કલ્યાણીમેલે

જન્યરાગાઃ
ઇમનઃ
કલ્યાણીમેલસઞ્જાતઃ કલ્યાણૈમનાભિધઃ ।
ગાન્ધારાંશગ્રહન્યાસઃ સાયઙ્કાલોચિતો મતઃ ॥ ૧॥
કેચિદેનં સઙ્ગિરન્તિ  પારશીકપ્રદેશજમ્ ।
અન્યેઽસ્મદ્દેશજમાહુર્બુધૈઃ કાર્યોઽત્ર નિર્ણયઃ ॥ ૨॥
પદ્ધત્યાં દાક્ષિણાત્યાનાં નૂનં તત્ર પ્રવર્તતે ।
કલ્યાણો યમુનાસંજ્ઞઃ સાયઙ્ગેયો  નિવર્જિતઃ   ॥ ૩॥
સ્વરે ગાન્ધારકેઽપ્યત્ર ન્યાસઃ સ્યાદતિરક્તિદઃ ।
ઈષત્સ્પર્શઃ શુદ્ધમસ્ય લક્ષ્યે દૃષ્ટોઽવરોહણે ॥ ૪॥
કલ્યાણે શાસ્ત્રગ્રન્થોક્તે શુદ્ધમસ્ય પ્રવેશનાત્ ।
કદાચિદિમનોત્પત્તિરિતિ નૈવ વિસઙ્ગતમ્  ॥ ૫॥
આલાપયોગ્યતા હ્યસ્ય રાગસ્ય બહુસમ્મતા ।
પૂર્ણત્વસરલત્વાભ્યાં ગાનં ચાસ્ય નિરર્ગલમ્ ॥ ૬॥
કલ્યાણીમેલકન્યસ્તરાગભ્રષ્ટાસ્તુ ગાયકાઃ ।
નિશ્ચયેન પતન્ત્યત્ર યતોઽસૌ સ્યાત્તદાશ્રયઃ ॥ ૭॥
કલ્યાણીમેલજા રાગા વિભજ્યન્તે ત્રિધા પુનઃ ।
અમૈકમદ્વિમા ઇતિ સૌકર્યાર્થં વિચક્ષણૈઃ ॥ ૮॥
દ્વિમધ્યમેષુ રાગેષુ મર્મજ્ઞૈસ્તત્ર દૃશ્યતે ।
ઈષદ્વેલાવલસ્પર્શઃ કૌશલ્યાપન્હુતો ધ્રુવમ્ ॥ ૯॥

સન્ધિપ્રકાશરાગાણાં મૃદુતા રિધયોસ્તતઃ ।
મેલમેનં સમારભ્ય તીવ્રત્વે પરિવર્તિતા   ॥ ૧૦॥
પરિવર્તનમપ્યેતન્નૂનં સન્તોષકારણમ્ ।
ભિન્નરસસમાસ્વાદાન્મનો હર્ષં પ્રપદ્યતે ॥ ૧૧॥
દ્રુતમધ્યવિલમ્બિતલયૈસ્ત્રિભિરલઙ્કૃતઃ ।
રાગોઽયં નિયતં લક્ષ્યે સર્વેષાં સુખમાવહેત્ ॥ ૧૨॥
પ્રાધાન્યં તત્ર પૂર્વાઙ્ગે  પૂર્વરાત્ર્યાં સુલક્ષિતમ્ ।
તતો ગીતમધ્યબિન્દુશ્ચલતીવ ક્રમાત્પુરઃ ॥ ૧૩॥
મધ્યરાત્રિગતૌ ગન્યૌ કોમલૌ સર્વરક્તિદૌ ।
અવગતં રહસ્યં તત્ સર્વૈશ્ચ મર્મવેદિભિઃ ॥ ૧૪॥
કોમલત્વં તદ્રિધયોસ્તીવ્રત્વં નિગયોરપિ ।
શેષયામસુપ્રસક્તમુષઃકાલસ્ય દર્શકમ્ ॥ ૧૫॥
તીવ્રમસ્ય સ્થિતિસ્તત્ર રાત્રિશેષપ્રસૂચિકા ।
અપનયસ્તુ તસ્યૈવ દિનોદયમુદીરયેત્ ॥ ૧૬॥
પ્રતિમેલં કેચિદ્રાગાઃ પરમેલપ્રસૂચકાઃ ।
દ્વિરૂપાણાં સ્વરાણાં ચ પ્રયોગેણ વ્યવસ્થિતાઃ ॥ ૧૭॥
પ્રાયો લક્ષ્યે સમીરિતં નૈવાંશત્વં તુ નિસ્વરે ।
સંવાદિત્વં ભવેત્તસ્ય નિયતં દૃષ્ટિગોચરમ્ ॥ ૧૮॥
પ્રકારા બહવોઽપ્યત્ર કલ્યાણસ્ય મતા બુધૈઃ ।
વ્યવહારપ્રસિદ્ધા યે સઙ્ગૃહીતા  મયા પુનઃ ॥ ૧૯॥

શુદ્ધકલ્યાણઃ
કલ્યાણીમેલકોત્પન્નો રાગોઽસૌ મન્યતે બુધૈઃ ।
શુચિકલ્યાણ ઇત્યાહ આરોહે મનિવર્જિતઃ   ॥ ૨૦॥
ગાન્ધારઃ સુમતો વાદી કૈશ્ચિદૃષભ ઈરિતઃ ।
મન્દ્રમધ્યસ્વરૈર્ગીતો નિયતં સ્યાત્ સુખાવહઃ ॥ ૨૧॥
ગવાદિત્વે સનિયમં ધૈવતો મન્ત્રિસન્નિભઃ ।
સત્યંશે રિષભે નૂનં સંવાદી પઞ્ચમો ભવેત્ ॥ ૨૨॥

ऱ્યંશો ગેયઃ સદા પૂર્વં યમનાદિતિ સમ્મતમ્ ।
ગાન્ધારાંશસ્તત્પરં સ્યાન્નિયમો હિ મનીષિણામ્ ॥ ૨૩॥
ભૂપાલ્યાઃ સ્ફુટભેદોઽસ્ય લક્ષ્યતે ગુણિસમ્મતઃ ।
મનીહીનાગાંશકાસાવેતસ્મિંસ્તદ્વિરુધ્યતે   ॥ ૨૪॥
સ્યાતાં વિલોમકે હ્યત્ર સ્વરૌ યદિ નિમધ્યમૌ ।
ઘર્ષણેનૈવ સુશ્રાવ્યં કર્તવ્યં તત્પ્રદર્શનમ્ ॥ ૨૫॥

ભૂપાલી
કલ્યાણીમેલસઞ્જાતા ભૂપાલી બુધસમ્મતા
આરોહે ચાવરોહેઽપિ મનિહીના ભવેત્ સદા ॥ ૨૬॥
ગાન્ધારઃ કેવલં વાદી ધૈવતોઽમાત્ય ઈરિતઃ ।
સ્યાદસ્યાઃ પ્રકૃતિઃ  શુદ્ધકલ્યાણસદૃશી ધ્રુવમ્ ॥ ૨૭॥
પૂર્વાઙ્ગસ્ય  પ્રધાનત્વાત્ સાયઙ્ગેયત્વમીક્ષિતમ્  ।
સમ્પૂર્ણાવરોહણોઽપિ કલ્યાણોઽસ્યા ભવેત્પૃથક્ ॥ ૨૮॥
સત્યુત્તરાઙ્ગપ્રાધાન્યે  દેશીકારઃ સમુદ્ભવેત્ ।
વાદિત્વાદ્ધૈવતસ્યૈવ વૈલક્ષણ્યં પ્રકાશયેત્ ॥ ૨૯॥
સ્વરયોર્નિમયોર્યત્ર   દૌર્બલ્યં લક્ષિતં ભવેત્ ।
સઙ્ગતિર્ગપયોઃ  પ્રાયસ્તત્ર રક્તિં  સમાવહેત્ ॥ ૩૦॥
મન્યૂનો મોહનઃ શાસ્ત્રે સન્ધ્યાકાલોચિતઃ સ્વયમ્ ।
કર્ણાટકીય પદ્ધત્યાં તન્નામૈવાધુનાપિ સઃ ॥ ૩૧॥
ભૂપાલી કુત્રચિત્પ્રોક્તા પ્રાતર્ગેયા ચ ગાંશકા ।
રિગધકોમલાન્યત્ર મન્યે લક્ષ્યવિરોધિ તત્ ॥ ૩૨॥
ગાન્ધારોદ્ગ્રાહસમ્પન્ન આલાપઃ સુમતો સતામ્ ।
વિવિધસ્વસ્થાનકેષુ સુગીતો રઞ્જયેન્મનઃ ॥ ૩૩॥

સકલરાગસાધારણાલાપલક્ષણં

રત્નાકરે
ગ્રહાંશમન્દ્રતારાણાં ન્યાસાપન્યાસયોસ્તથા ।
અલ્પત્વસ્ય બહુત્વસ્ય  ષાડવૌડુવયોરપિ ।
અભિવ્યક્તિર્યત્ર દૃષ્ટા સ રાગાલાપ ઉચ્યતે ॥ ૩૪॥
રૂપકલક્ષણં
રૂપકં તદ્વદેવ સ્યાત્પૃથગ્ભૂતવિદારિકમ્ ॥ ૩૫॥
આક્ષિપ્તિકાલક્ષણં
ચઞ્ચત્પુટાદિતાલેન માર્ગત્રયવિભૂષિતા ।
આક્ષિપ્તિકા સ્વરપદગ્રથિતા કથિતા બુધૈઃ ॥ ૩૬॥

કલ્લિનાથટીકાયાં
પૃથગ્ભૂતા વિચ્છિદ્ય વિચ્છિદ્ય પ્રયુક્તવિદાર્યો ગીતખણ્ડાનિ યસ્મિન્નિતિ રૂપકમ્ । અપન્યાસેષ્વવિરમ્યૈકાકારેણ પ્રવૃત્ત
આલાપઃ । સ એવાપન્યાસેષુ વિરમ્ય વિરમ્ય પ્રવૃત્તં રૂપકમ્ ।
ચઞ્ચત્પુટાદિમાર્ગતાલાઃ પ્રસિદ્ધાઃ । ચિત્રાદયસ્ત્રયો માર્ગા માર્ગસઙ્ગીતે  પ્રસિદ્ધાઃ ।
આલપ્તિલક્ષણં
રાગાલપનમાલપ્તિઃ પ્રકટીકરણં મતમ્ ।
સા દ્વિધા ગદિતા રાગરૂપકાભ્યાં વિશેષણાત્ ॥ ૩૭॥
રાગાલતિસ્તુ સા યા સ્યાદનપેક્ષ્યૈવ રૂપકમ્ ।
સ્વસ્થાનૈઃ સા ચતુર્ભિઃ   સ્યાદિતિ ગીતવિદો વિદુઃ ॥ ૩૮॥
પ્રાચીનશાસ્ત્રોક્તસ્વસ્થાનાનિ
યત્રોપવેશ્યતે રાગઃ સ્વરે સ્થાયી સ કથ્યતે ।
તતશ્ચતુર્થો દ્વ્યર્ધઃ સ્યાત્સ્વરે તસ્માદધસ્તને ॥ ૩૯॥
ચાલનં મુખચાલઃ સ્યાત્સ્વસ્થાનં પ્રથમં ચ તત્ ।
દ્વ્યર્ધસ્વરે ચાલયિત્વા ન્યસનં તદ્દ્વિતીયકમ્  ॥ ૪૦॥
સ્થાયિસ્વરાદષ્ટમસ્તુ દ્વિગુણઃ પરિકીર્તિતઃ   ।
વ્યર્ધદ્વિગુણયોર્મધ્યે સ્થિતા અર્ધસ્થિતાઃ સ્વરાઃ ॥ ૪૧॥

અર્ધસ્થિતે ચાલયિત્વા ન્યસનં તુ તૃતીયકમ્ ।
દ્વિગુણે ચાલયિત્વા તુ સ્થાયિન્યાસાચ્ચતુર્થકમ્ ॥
એભિશ્ચતુર્ભિઃ   સ્વસ્થાનૈ રાગાલપ્તિર્મતા સતામ્ ॥ ૪૨॥

રાગસ્થાપનાપ્રકારઃ
સ્તોકસ્તોકૈસ્તતઃ સ્થાયૈઃ પ્રસન્નૈર્બહુભઙ્ગિભિઃ  ।
જીવસ્વરવ્યાપ્તિમુખ્યૈ રાગસ્ય સ્થાપના ભવેત્ ॥ ૪૩॥

ટીકાયાં
જીવસ્વરોંઽશસ્વરઃ। ઉક્તસ્વસ્થાનચતુષ્ટયપ્રયુક્તાયામાલપ્તાવુક્તલક્ષણૈઃ સ્વલ્પૈ રાગાવયવૈર્વિસ્તાર્યમાણાયામાપાતતોઽભિવ્યક્તસ્ય 
રાગસ્ય રાગાન્તરસાધારણસ્થાયાદિપ્રયોગાત્સ્વરૂપતિરોભાવે સતિ કિઞ્ચિત્પ્રતીયમાનતા ભવેદિત્યભિપ્રાયઃ ।

ઉદાહરણં
યથા લોકે સભાં પ્રત્યાગચ્છતો દેવદત્તસ્ય સ્વરૂપેણાભિવ્યક્તસ્ય તતઃ સભાં પ્રવિશ્યોપવિષ્ટસ્ય તસ્ય
સ્વસદૃશરૂપવેષભાષાદિસાઙ્કર્યાત્સ્વરૂપતિરોભાવે સતિ યથા તસ્ય કિઞ્ચિત્પ્રતીયમાનત્વમ્ । યથા વા
પૃથગાનીય ભિન્નવર્ણેષુ મણિષુ પ્રોતસ્ય મુક્તામણેર્મણ્યન્તરચ્છાયોપરાગાત્સ્વરૂપતિરોભાવે સતિ યથા તસ્ય
કિઞ્ચિત્પ્રતીયમાનત્વં તદ્વત્ ।

હમ્મીરઃ
કલ્યાણીનામકે મેલે હમ્મીરઃ પ્રોચ્યતે બુધૈઃ ।
ગગ્રહઃ પાંશકઃ કૈશ્ચિદ્ધૈવતાંશોઽપિ લક્ષ્યતે ॥ ૪૪॥
ધૈવતેઽવધારણં યન્નૈતદ્વાદિત્વકારણમ્ ।
લક્ષ્યગતં સમાલોચ્ય બુધઃ કુર્યાત્સ્વનિર્ણયમ્ ॥ ૪૫॥
સ્યાદારોહે નિદૌર્બલ્યમવરોહેઽપિ ગસ્ય તત્ ।
સાયઙ્ગેયં  તથા પૂર્ણં વક્રં રૂપં સતાં મતમ્ ॥ ૪૬॥
મધ્યમાવત્ર દ્વૌ ગ્રાહ્યૌ રોહણ એવ તીવ્રમઃ ।
સરલત્વે રોહણસ્ય યમનઃ સ્યાત્સુનિશ્ચિતમ્ ॥ ૪૭॥
સઙ્ઘાતાદ્ગમધાનાં  સ્યાદેતદ્રૂપં પરિસ્ફુટમ્ ।

પ્રાયોઽનેનૈવ શ્રોતારઃ કુર્વન્તિ નામનિર્ણયમ્ ॥ ૪૮॥
દ્વિમધ્યમેષુ રાગેષુ નિયમઃ પ્રાયશો ભવેત્ ।
આરોહે સ્યાન્નિદૌર્બલ્યં ગદૌર્બલ્યં વિપર્યયે ॥ ૪૯॥
શુદ્ધકલ્યાણકેદારયમના મિશ્રિતા ઇહ ।
ઇતિ કેચિદ્વર્ણયન્તિ વ્યવહારાધ્વનિ ધ્રુવમ્ ॥ ૫૦॥

કેદારઃ
કલ્યાણીમેલકે પ્રોક્તઃ કેદારો બહુસમ્મતઃ ।
શઙ્કરાભરણેઽપ્યન્યે કેચિદાહુર્વિપશ્ચિતઃ    ॥ ૫૧॥
મદ્વન્દ્વમિહ સમ્પ્રોક્તં ગૌણત્વં તીવ્રમે યદિ ।
અંશત્વં શુદ્ધમેઽભીષ્ટં વ્યસ્તત્વં ચાપિ તત્સ્વરે ॥ ૫૨॥
રિગોનત્વં રોહણેસ્યાત્ પૂર્વાઙ્ગે  સમ્મતં સતામ્ ।
અસત્પ્રાયત્વમારોહે ચાવરોહે તુ ગસ્યતત્ ॥ ૫૩॥
પઙ્ગુત્વં  યદિ ગાન્ધારે નિષાદે નિયમેન તત્
સાધારણો દૃશ્યતેઽયં નિયમો લક્ષ્યવેદિનામ્ ॥ ૫૪॥
પ્રયોગેઽત્ર મધ્યમૌ દ્વૌ સુયુક્તાવતિરક્તિદૌ ।
લક્ષિતં નૈતદન્યેષુ બહુષુ લલિતં વિના ॥ ૫૫॥
ધમાર્દવં રિધાલ્પત્વં સોમનાથાદિકા વિદુઃ ।
રાગેઽસ્મિઁલ્લક્ષ્યરોધિ   તન્મતં નાસ્મત્સુસમ્મતમ્ ॥ ૫૬॥
પૂર્વાઙ્ગે  રિગદૌર્બલ્યં યથોપરિ નિરૂપિતમ્ ।
તથૈવ ચોત્તરાઙ્ગેઽપિ  નિધયોસ્તત્સુનિશ્ચિતમ્ ॥ ૫૭॥

હિન્દોલઃ
કલ્યાણીમેલકોત્થઃ સ્યાદ્ધિન્દોલઃ સર્વસમ્મતઃ ।
પ્રાતઃકાલપ્રગેયોઽપિ ધાંશકો ગાંશકોઽથવા ॥ ૫૮॥
વાદિત્વં તદ્ગસ્વરસ્ય પ્રાતર્નૈવ સુરક્તિદમ્ ।
ઇતિ કેચિદ્ધસ્ય પ્રાહુઃ  સમીચીનં હિ મે મતે ॥ ૫૯॥

રિપયોરત્ર લુપ્તત્વાદમાત્યો ગસ્વરો ભવેત્ ।
અવરોહેણ વર્ણેન પ્રાયો ગાનં સુખાવહમ્ ॥ ૬૦॥
લક્ષ્યે ક્રમાત્સગાસક્તા રિમચ્છાયાવરોહણે ।
ન તન્મન્યેઽતિદોષાર્હં તત્રાપિ યત્સશાસ્ત્રતા ॥ ૬૧॥
કેચિદેનં વર્ણયન્તિ ભૈરવસ્યૈવ મેલને ।
આસાવરીમેલનેઽન્યે લક્ષ્યમાર્ગવિરોધિ તત્ ॥ ૬૨॥
માલશ્રીઃ પૂરિયા ચૈવ વસન્તીનામિકા પુનઃ ।
અત્ર રૂપે સમ્મિલન્તિ મતમેતન્મનીષિણામ્ ॥ ૬૩॥
સાયઙ્ગેયત્વગાંશત્વે  પ્રોક્તે કૈશ્ચિદ્વિચક્ષણૈઃ ।
સુસઙ્ગતં  તદપિ સ્યાદ્બુધઃ કુર્યાત્સ્વનિર્ણયમ્ ॥ ૬૪॥

કામોદઃ
કલ્યાણીમેલકે તત્ર કામોદો વિબુધપ્રિયઃ ।
દ્વિમધ્યમપ્રયોગેણ લક્ષ્યેઽસૌ સ્યાદ્દ્વિમેલજઃ  ॥ ૬૫॥
પઞ્ચમસ્યૈવ વાદિત્વં વિદુષામત્ર સમ્મતમ્ ।
અમાત્યત્વં રિસ્વરે સ્યાદ્ભવક્રમવરોહણે ॥ ૬૬॥
તીવ્રમસ્ય પ્રયોગોઽપિ સ્વલ્પ એવાનુલોમકે ।
નિષાદઃ સ્યાદસત્પ્રાય આરોહે તદ્વિદાં મતે ॥ ૬૭॥
રિપયોઃ સઙ્ગતિર્નિત્યં   રાગમેનં પ્રકાશયેત્ ।
રાત્ર્યાં પ્રથમકે યામે ગાનં ચાસ્ય શુભં ભવેત્ ॥ ૬૮॥
ગૌડહમ્મીરસંયોગાદ્રૂપમેતત્સુલક્ષિતમ્ ।
કૈશ્ચિલ્લક્ષ્યે ન ચાપ્યેતદ્ભાતિ મેઽતિવિસઙ્ગતમ્  ॥ ૬૯॥
સોમનાથેન વિદુષા કામ્બોદી કીર્તિતા   પુનઃ ।
શઙ્કરાભરણે મેલે નિષાદેન વિવર્જિતા   ॥ ૭૦॥
મતે ચ દાક્ષિણાત્યાનાં કામોદઃ પધવર્જિતઃ   ।
લક્ષ્યરોધી ભવેદત્ર તેન નાઙ્ગીકૃતો  મયા ॥ ૭૧॥
રિવક્રત્વાન્મધયોશ્ચ સઙ્ગત્યૈવાપિ  રોહણે ।
હમ્મીરો નિશ્ચિતં લક્ષ્યે રાગોઽસ્માદ્ભેદમર્હતિ ॥ ૭૨॥

છાયાનટ્ટઃ
સ્યાત્ કલ્યાણીમેલકેઽપિ છાયાનટ્ટોઽતિરઞ્જકઃ ।
રિપસંવાદસમ્પન્નઃ સન્ધ્યાકાલોચિતઃ પુનઃ ॥ ૭૩॥
સુસઙ્ગતિરત્ર  પ્રોક્તા પર્યોશ્ચૈવ સુસમ્મતા ।
પઞ્ચમાદૃષભે પાતો નૂનં સ્યાત્ હૃદયઙ્ગમઃ  ॥ ૭૪॥
રાગેઽસ્મિન્ ગાયકૈઃ કૈશ્ચિદ્ધૈવતો ગ્રહ ઈરિતઃ ।
ન્યસનંષડ્જસ્વરેઽપિ મતે તેષાં સુનિશ્ચિતમ્ ॥ ૭૫॥
આરોહણે તીવ્રમસ્ય પ્રયોગો દૃશ્યતે કૃતઃ ।
ગવક્રં સ્યાદવરોહે નિયમેન સતાં મતે ॥ ૭૬॥
કલ્યાણગૌડહમ્મીરનટાલૈય્યાઃ સુરાગકાઃ ।
મિલન્તિ ચ્છાયનટ્ટેઽસ્મિન્નિતિ શંસન્તિ કેચન ॥ ૭૭॥
દ્વિમધ્યમેષુ રાગેષુ દ્વિતીયેઽવયવે પુનઃ ।
અન્તરાનામકે નિત્યં સાદૃશ્યમવગમ્યતે ॥ ૭૮॥
અતસ્તન્નિવારણાય કુર્વન્તિ લક્ષ્યવેદિનઃ ।
પૂર્વાઙ્ગસ્ય  પૌનરુક્ત્યં યથાન્યાયં સપાટવમ્ ॥ ૭૯॥

શ્યામઃ
કલ્યાણીમેલસમ્પ્રોક્તઃ શ્યામરાગઃ સુસમ્મતઃ ।
કલ્યાણસ્ય પ્રકારોયમિતિ કૈશ્ચિદુદીર્યતે ॥ ૮૦॥
મધ્યમાવત્ર દ્વૌ પ્રોક્તૌ લક્ષ્યમાર્ગે વિચક્ષણૈઃ ।
સ્યાત્ ષડ્જસ્યૈવ વાદિત્વં સંવાદિત્વં તુ મે સ્વરે ॥ ૮૧॥
ગાયને ચાસ્ય રાગસ્ય કામોદાઙ્ગં  સ્ફુટં ભવેત્ ।
નિગાલ્પત્વં તત્ર દૃષ્ટં નૈવમત્ર મતે સતામ્ ॥ ૮૨॥
રિપયો રિમયોર્વાપિ સઙ્ગતી  રક્તિદા ભવેત્ ।
આરોહણે ધૈવતસ્ય વર્જનં સુખમાવહેત્ ॥ ૮૩॥

કામં સઙ્ગત્યાત્ર  મર્યોચ્છાયામલ્લારિકોદ્ભવેત્ ।
પ્રસ્ફુટેન નિષાદેન ગાયકસ્તાં નિવારયેત્ ॥ ૮૪॥
ગ્રન્થેષુ સામસંજ્ઞોઽપિ ક્વચિદ્રાગો નિરૂપિતઃ ।
આરોહે ગનિહીનોસાવવરોહે નિવર્જિતઃ   ॥ ૮૫॥
હમ્મીરગૌડકેદારમેલનાત્ સમ્ભવેદયમ્ ।
ઇતિ કેચિત્ સઙ્ગિરન્તિ  પણ્ડિતા લક્ષ્યવેદિનઃ ॥ ૮૬॥
કેચિદન્યે રાગમેનં સમ્પૂર્ણં ધાંશકં વિદુઃ ।
સાયઙ્ગેયં  રૂપમેદતોઽગ્રાહ્યં મતં ત્વિદમ્ ॥ ૮૭॥

ગૌડસારઙ્ગઃ
કલ્યાણીમેલકે જ્ઞેયો ગૌડસારઙ્ગનામકઃ  ।
અતિવક્રસ્વરૂપોઽપિ દ્વાભ્યાં માભ્યાં સુભૂષિતઃ ॥ ૮૮॥
મધ્યાન્હાર્હો ભવેન્ન્યલ્પો ગવક્રશ્ચાવરોહણે ।
વાદિત્વં સ્યાદ્ધૈવતસ્ય સંવાદિત્વં તુ ગે પુનઃ ॥ ૮૯॥
નૂનં વિસઙ્ગતં  ચાસ્ય ગાનં માધ્યાહ્નિકં ભવેત્ ।
વાદિત્વં ચેન્મતં ગે તદિતિ ધાંશો મતો મયા ॥ ૯૦॥
તીવ્રમધ્યમસ્ય ચાસ્મિન્ ગૌણત્વં લક્ષ્યતે સ્ફુટમ્ ।
તેનૈવ સ્યાદયં કૈશ્ચિત્ શઙ્કરાભરણે મતઃ ॥ ૯૧॥
કેષુચિત્તત્ર ગ્રન્થેષુ વીરશાન્તિરસાશ્રિતઃ ।
સંર્પૂણો વર્ણ્યતે ગાંશો ગેયો મધ્યાહૃતઃ પરમ્ ॥ ૯૨॥
નાટકેદારપૂર્વીણાં મેલનાદયમુદ્ભવેત્ ।
ઇતિ કેચિત્ સઙ્ગિરન્તિ  લક્ષ્યમાર્ગવિચક્ષણાઃ ॥ ૯૩॥

માલશ્રીઃ
કલ્યાણીમેલકે તત્ર માલશ્રીર્ગીયતે બુધૈઃ ।
પઞ્ચમાંશગ્રહન્યાસા રિધહીનૌડવા મતા ॥ ૯૪॥
ત્રિસ્વરા સગપૈઃ કૈશ્ચિદુચ્યતે લક્ષ્યવર્ત્મનિ ।

નૈવ શાસ્ત્રાનુમતં તન્નાત્ર રાગસ્ય સમ્ભવઃ ॥ ૯૫॥
પઞ્ચોનેભ્યઃ સ્વરેભ્યશ્ચ ન સ્યાદ્રાગઃ કદાચન ।
જાનન્તિ પણ્ડિતાઃ સર્વે રહસ્યમિદમદ્ભુતમ્ ॥ ૯૬॥
યદ્યપ્યત્ર મની માન્યૌ સ્વરસઙ્ખ્યાપ્રપૂરણે ।
અસત્પ્રાયૌ નિશ્ચિતં તાવિતિ મતં તુ તદ્વિદામ્ ॥ ૯૭॥
ગપયોરેવ સઙ્ગત્યા  ભવેદ્રાગસ્ય વ્યક્તતા ।
બુધૈરસ્યાઃ સમાદિષ્ટં ગાનં પ્રથમયામકે ॥ ૯૮॥
ગ્રન્થેષુ માલવશ્ર્યાખ્યા કાફીમેલે સુલક્ષિતા ।
નાસાવસ્મલ્લક્ષ્યમાર્ગપ્રસિદ્ધેતિ પરિસ્ફુટમ્ ॥ ૯૯॥
ધન્યાશ્રીધવલાજેતા મિલન્ત્યસ્યામિતિ ક્વચિત્ ।
વર્ણયન્તિ પણ્ડિતાસ્તે લક્ષ્યલક્ષણકોવિદાઃ ॥ ૧૦૦॥

યમની
કલ્યાણીનામકે મેલે યમની લક્ષિતા બુધૈઃ ।
વેલાવલ્યાઃ પ્રકારોયં સ્વીકૃતો યમનાઙ્ગતઃ  ॥ ૧૦૧॥
સમ્પૂર્ણો ગીયતે પ્રાતર્દ્વિમધ્યમસુભૂષિતઃ   ।
મિથઃ સંવાદિનાવત્ર સપાવિતિ મતં સતામ્ ॥ ૧૦૨॥
આરોહણે તીવ્રમેણ યમનાઙ્ગં  સ્ફુટં ભવેત્ ।
અવરોહે શુદ્ધમેન બુધસ્તત્પરિમાર્જયેત્ ॥ ૧૦૩॥
અવરોહો બિલાવલ્યાઃ સુપ્રસિદ્ધો હિ લક્ષ્યકે ।
સાયઙ્ગેયેપિ  રાગે ચેત્ પ્રવિષ્ટો હાનિમાચરેત્ ॥ ૧૦૪॥
નિષાદે પ્રાયશો દૃષ્ટં વક્રત્વમનુલોમકે ।
અસ્યામપિ પ્રસક્તં તદ્ભવેદિતિ સુસમ્મતમ્ ॥ ૧૦૫॥

ચન્દ્રકાન્તઃ
કલ્યાણીમેલકે ખ્યાતશ્ચન્દ્રકાન્તો ગુણિપ્રિયઃ ।
આરોહે મધ્યમત્યક્તો હ્યવરોહે સમગ્રકઃ ॥ ૧૦૬॥

ગાન્ધારસ્યૈવ વાદિત્વં સન્ધ્યાકાલપ્રસૂચકમ્ ।
પ્રાધાન્યં સ્યાત્ સુનિશ્ચિતં પૂર્વાઙ્ગેઽત્ર  સતાં મતે ॥ ૧૦૭॥
અપ્રસિદ્ધં ત્વિદં રૂપમુદ્ધૃતં ગાયકૈઃ ક્વચિત્ ।
શુદ્ધકલ્યાણસાદૃશ્યં તત્રાવગમ્યતે બુધૈઃ ॥ ૧૦૮॥

ટિપ્પની
અભિન્નસ્વરસઙ્ઘાતે  કેવલં વાદિભેદતઃ ।
સ્યાદ્ભિન્નરૂપરાગાણાં સમ્ભવ ઇતિ મે મતિઃ ॥ ૧૦૯॥
પૂર્વાઙ્ગસ્યૈવ  પ્રાબલ્યં પૂર્વરાત્ર્યાં પ્રકીર્તિતમ્   ।
તીવ્રમસ્તુ સદૈવાત્ર હ્યધ્વદર્શિત્વમાચરેત્   ॥ ૧૧૦॥

બિલાવલમેલે

બિલાવલી
શઙ્કરાભરણે મેલે રાગો વેલાવલઃ સ્મૃતઃ ।
ષડ્જાંશકો  બુધૈઃ પ્રોક્તો ધૈવતાંશોઽપિ સમ્મતઃ ॥ ૧॥
આરોહણં ભવેત્તત્ર મન્યલ્પસ્વરસંયુતમ્ ।
અસ્ય ગાનં મતં પ્રાતરુત્તરાઙ્ગપ્રધાનકમ્  ॥ ૨॥
પ્રાતઃકાલીયકલ્યાણ ઇતિ કેચિદ્વદન્ત્યમુમ્ ।
અવરોહે ગદૌર્બલ્યં કલ્યાણં ચ નિવારયેત્ ॥ ૩॥
ધમયોઃ સઙ્ગતિસ્તત્ર  નિત્યં વૈચિત્ર્યકારિણી ।
આરોહે તુ નિવઋત્વં કેષાઞ્ચિત્સુમતં સતામ્ ॥ ૪॥
ઉત્તરાઙ્ગપ્રધાનત્વાદ્વૈચિત્ર્યમપિ  તત્ર તત્ ।
પ્રાયેણોત્તરરાગાસ્તે પ્રભવન્ત્યવરોહણે ॥ ૫॥
પ્રકારા બહવસ્તત્ર વેલાવલસ્ય કીર્તિતાઃ   ।
પ્રસિદ્ધા લક્ષ્યમાર્ગે યે સઙ્ગૃહીતા  મયાત્ર તે ॥ ૬॥

બિહાગઃ
વેલાવલસ્ય સમ્મેલાજ્જાતો રાગઃ સુનામકઃ ।
બિહાગ ઇતિ વિખ્યાતો ગાન્ધારાંશગ્રહો મતઃ ॥ ૭॥
આરોહે રિધવર્જં સ્યાદવરોહે સમગ્રકમ્ ।
રાત્ર્યાં દ્વિતીયકે યામે ગાનં તસ્ય સુસમ્મતમ્ ॥ ૮॥
રિધયોઃ સતિ પ્રાબલ્યે સ્યાદ્બિલાવલશઙ્કનમ્ ।
અતો ગાયકોત્તમૈસ્તૌ લક્ષિતૌ દુર્બલૌ સ્વરૌ ॥ ૯॥
અપન્યાસો નિસ્વરસ્ય નૂનં સ્યાદતિરક્તિદઃ ।
પ્રાયસ્તત્રાપિ કુર્વન્તિ શ્રોતારો રાગનિર્ણયમ્ ॥ ૧૦॥
બિહાગડે મતઃ કૈશ્ચિત્પ્રયોગઃ કોમલસ્ય નેઃ ।
વિલોમકે પ્રાહુરન્યે  દ્વિમધ્યમપ્રયોજનમ્ ॥ ૧૧॥

શઙ્કરા
શઙ્કરા ષાડવા પ્રોક્તા મસ્વરેણ વિવર્જિતા   ।
શઙ્કરાભરણે મેલે રાજ્યાં દ્વિતીયયામકે ॥ ૧૨॥
રિમવર્જા ચૌડવાપિ દૃશ્યતે લક્ષ્યવર્ત્મનિ ।
ષડ્જો ગો વા ભવેદ્વાદી બિહાગાઙ્ગેન  મણ્ડનમ્ ॥ ૧૩॥
ઉત્તરાઙ્ગપ્રધાનત્વે  કેચિદેનાં સુરાગિણીમ્ ।
પ્રાતર્ગેયામપિ પ્રાહુસ્તારષડ્જસુભૂષિતામ્  ॥ ૧૪॥
ગાનમસ્યા યતો દૃષ્ટં રાજ્યામધિકસમ્મતમ્ ।
માનમર્હેત્તદેવાત્ર લક્ષ્યમાર્ગાનુવર્તનાત્ ॥ ૧૫॥
મધ્યમસ્ય લઙ્ઘનેન  બિહાગાદ્ભિત્પરિસ્ફુટા ।
ગાન્ધારસ્યાપિ વાદિત્વે ગાનં રાત્ર્યાં ન દૂષિતમ્ ॥ ૧૬॥

દેશીકારઃ
શઙ્કરાભરણાન્મેલાદ્દેશીકારઃ પ્રજાયતે ।
ઔડવો મનિવર્જઃ સ્યાત્પ્રથમે યામકે દિને ॥ ૧૭॥

ધૈવતસ્યાત્ર વાદિત્વં પઞ્ચમે ન્યાસ ઉચ્યતે ।
ઉત્તરાઙ્ગપ્રધાનોઽયં  પ્રાતઃકાલે પ્રગીયતે ॥ ૧૮॥
કેચિદાહૂ રૂપમેતદ્વિભાસસ્ય સુનિશ્ચિતમ્ ।
વિભાંશુકો મતોઽસ્મદ્ભિર્મેલે માલવગૌડકે ॥ ૧૯॥
વિભાંશુક ઇતિ નામ પ્રસ્ફુટં સવિતુર્યતઃ ।
ગાનં તસ્યાપિ રાગસ્ય મતં ભાનૂદયાત્પરમ્ ॥ ૨૦॥
સન્ધ્યાકાલે યથા પ્રોક્તા ભૂપાલી ગાંશકા બુધૈઃ ।
દેશીકારો ભવેદત્ર પ્રાતઃકાલે સુધાંશકઃ ॥ ૨૧॥
કેચિદન્યે વદન્ત્યેનં પૂર્વીમેલસમાશ્રિતમ્ ।
મધ્યાહ્લાર્હં કમ્પ્રમનિં  વયં લક્ષ્યાનુવર્તિનઃ   ॥ ૨૨॥

પાહાડિઃ
શઙ્કરાભરણે મેલે પાહાડિર્ગીયતેઽધુના ।
મન્દ્રમધ્યસ્વરૈશ્ચાપિ સમ્મતા સાર્વકાલિકા ॥ ૨૩॥
ષડ્જપઞ્ચમયોરત્ર સંવાદો રુચિરો મતઃ ।
મન્દ્રસ્થો ધૈવતો નૂનં વૈચિત્ર્યં પ્રતનોતિ સઃ ॥ ૨૪॥
ભૂપાલ્યાઃ પ્રકૃતિં   ધત્તે ગાનમસ્યા યતોંઽશતઃ ।
સ્પર્શઃ શુદ્ધમધ્યમસ્યાનુમતો લક્ષ્યવેદિનામ્ ॥ ૨૫॥
ગ્રન્થેષુ કેષુચિત્પાડી પ્રોક્તા માલવગૌડકે ।
વ્યવહારાધ્વનિ નૈષા તત્સ્વરૈરત્ર ગીયતે ॥ ૨૬॥
ખમ્માજી મેલકેઽપ્યેનાં કેચિદાહુર્નિકોમલામ્    ।
ન તન્મન્યે સુસઙ્ગતં  લક્ષ્યમાર્ગવિચારતઃ ॥ ૨૭॥

માડઃ
વેલાવલાખ્યસમ્મેલાન્માડસ્યોત્પત્તિરીરિતા ।
મારૂમેવાડદેશેઽસ્ય જન્મભૂઃ શ્રૂયતે ક્વચિત્ ॥ ૨૮॥
પ્રાબલ્યં સમપાનાં સ્યાન્નિષાદસ્યાત્ર કમ્પનમ્ ।

ગાનમનુમતં તજ્જ્ઞૈઃ રઞ્જકં સાર્વકાલિકમ્ ॥ ૨૯॥
આરોહે રિધદૌર્બલ્યં વક્રત્વમવરોહણે ।
મધ્યમસ્યાપિ વ્યસ્તત્વં સર્વત્રાતિમનોહરમ્ ॥ ૩૦॥
કેચિદત્રારોહણેઽપિ વક્રત્વમાદિશન્તિ તત્ ।
મન્યે નૂનમુપપન્નં લક્ષ્યમાર્ગવિચારતઃ ॥ ૩૧॥

દેવગિરિઃ
શુદ્ધસ્વરસમાયોગાજ્જાતો દેવગિરિસ્તથા ।
બિલાવલપ્રભેદોઽયં કલ્યાણાઙ્ગેન  મણ્ડિતઃ ॥ ૩૨॥
ષડ્જસ્તત્ર ભવેદ્વાદી વિલોમે દુર્બલૌ ધગૌ ।
નાતિદીર્ઘસ્તીવ્રમોઽપિ ક્વચિલક્ષ્યે પ્રદૃશ્યતે ॥ ૩૩॥
બિલાવલપ્રભેદેષુ નિયમોઽતિમનોહરઃ ।
અવરોહક્રમે નિત્યં તદઙ્ગં  પ્રકટીભવેત્ ॥ ૩૪॥
અભ્યાસાત્તીવ્રમસ્યાત્ર યમનીરાગસમ્ભવઃ ।
સ તુ પૃથગ્મતો રાગઃ સર્વૈશ્ચ ગાયકોત્તમૈઃ ॥ ૩૫॥
અવરોહે ધૈવતેન સહ કોમલનેર્લવઃ ।
વેલાવલસ્વરૂપં તત્પ્રદર્શયેદસંશયમ્ ॥ ૩૬॥
આરોહણે રાત્રિગેયા યથા રાગાઃ પરિસ્ફુટાઃ ।
તથૈવાવરોહણે તે દિનગેયાઃ પ્રકીર્તિતાઃ   ॥ ૩૭॥
પૂર્વાઙ્ગસ્ય  પ્રધાનત્વાત્પૂર્વરાગવિચિત્રતા ।
સા ચૈવોત્તરરાગાણાં સામાન્યતોઽવરોહણે ॥ ૩૮॥
કેચિદત્ર વિકલ્પેન હ્યાદિશન્તિ પવર્જનમ્ ।
ન તલ્લક્ષ્યાધ્વનિ પ્રાપ્તમિતિ નાઙ્ગીકૃતં  મયા ॥ ૩૯॥

નટઃ
શઙ્કરાભરણાન્મેલાન્નટરાગસમુદ્ભવઃ ।
મધ્યમાંશન્યાસકશ્ચ રસે વીરે પ્રયુજ્યતે ॥ ૪૦॥

આરોહણે સુસમ્પૂર્ણો વિલોમે ધગવર્જિતઃ   ।
ગાનમસ્ય સમીચીનં રાત્ર્યાં યામે દ્વિતીયકે ॥ ૪૧॥
ગ્રન્થેષુ કેષુચિત્તત્ર કોમલો ગોઽપિ લક્ષિતઃ ।
પ્રતીતં નેહ લક્ષ્યે યત્તન્માનં નાર્હતિ ધ્રુવમ્ ॥ ૪૨॥
છાયાકામોદસંયુક્તો હ્યલય્યામિશ્રિતઃ ક્વચિત્ ।
રાગોઽયં દૃશ્યતે ગીતો લક્ષ્યમાર્ગવિચક્ષણૈઃ ॥ ૪૩॥
પૂર્વાઙ્ગસ્ય  પ્રધાનત્વાદ્બિલાવલો ન સમ્ભવેત્ ।
મધ્યમસ્ય ચ વ્યસ્તત્વાચ્છાયાકામોદવારણમ્ ॥ ૪૪॥

શુક્લબિલાવલી
યા શુદ્ધસ્વરમેલાત્સા શુક્લા વેલાવલી મતા ।
વેલાવલ્યાઃ પ્રભેદોઽયં પ્રાતઃકાલોચિતો મતઃ ॥ ૪૫॥
શુદ્ધમોઽત્ર ભવેદ્વાદી સંવાદી ષડ્જ ઈરિતઃ ।
આરોહે સ્યાદ્રિદૌર્બલ્યં ન્યાસો મધ્યમ એવ ચ ॥ ૪૬॥
ઉત્તરાઙ્ગપ્રધાનત્વાદવરોહે  વિચિત્રતા ।
વ્યસ્તત્વં શુદ્ધમસ્યાત્ર વિશિષ્ટાં રક્તિમાચરેત્ ॥ ૪૭॥
વેલાવલ્યા અવરોહઃ સુપ્રસિદ્ધઃ સતામ્મતે ।
તસ્યૈવાત્ર સુપ્રયોગઃ શ્રોતૃચિત્તં પ્રહર્ષયેત્ ॥ ૪૮॥
કોમલસ્ય નિષાદસ્ય સ્પર્શો ધૈવતસંયુતઃ ।
અવરોહે સુપ્રવિષ્ટો નૂનં સ્યાદ્રક્તિદઃ સદા ॥ ૪૯॥

નટબિલાવલી
શઙ્કરાભરણાન્મેલાજ્જાતો રાગઃ સુનામકઃ ।
બિલાવલો નટ્ટપૂર્વો મધ્યમાંશો ગુણિપ્રિયઃ ॥ ૫૦॥
પૂર્વાઙ્ગે  નટ્ટયોગેન ધત્તે ગૌડસ્વરૂપકમ્ ।
બિલાવલસ્યાવરોહે ભવેદઙ્ગં  સુનિશ્ચિતમ્ ॥ ૫૧॥
સ્યાન્મધ્યમસ્ય વ્યસ્તત્વં પ્રસિદ્ધં નટ્ટગાયને ।

અત્રાપિ તદ્યોજનીયં યથાયોગ્યં વિચક્ષણૈઃ ॥ ૫૨॥
રિધયોઃ સઙ્ગતિશ્ચાપિ  ભવેદ્વૈચિત્ર્યકારિણી ।
સમીચીનં ગાનમસ્ય પ્રથમપ્રહરે દિને ॥ ૫૩॥

મલુહાકેદારઃ
કેદારો મલુહાનામા શઙ્કરાભરણસ્વરૈઃ ।
શ્યામકામોદસંયોગાદુદ્ભૂતો લોકવિશ્રુતઃ ॥ ૫૪॥
કેદારસ્ય પ્રભેદોઽયં મન્યતે લક્ષ્યવેદિભિઃ ।
ગાનમપ્યસ્ય રાગસ્ય રાત્ર્યાં પ્રથમયામકે ॥ ૫૫॥
જલધારશ્ચાન્દનિશ્ચ મલુહોઽયં તૃતીયકઃ ।
આધુનિકા મતા એતે પ્રભેદા લક્ષ્યવર્ત્મનિ ॥ ૫૬॥
કેદારે પ્રબલા નિત્યં ષડ્જમધ્યમપઞ્ચમાઃ ।
મતમેતત્ સુપ્રસિદ્ધં રાગેઽસ્મિન્નપિ યુજ્યતે ॥ ૫૭॥
મન્દ્રસ્થાનસ્વરૈઃ કુર્યાદસ્ય રાગસ્ય રોપણમ્ ।
તત્રૈવાસૌ પ્રશોભેત લયઃ સ્યાત્સુવિલમ્બિતઃ ॥ ૫૮॥
મન્દ્રસ્થો મધ્યમો નૂનં રાગે વૈચિત્ર્યમાવહેત્ ।
નિષાદાત્ષડ્જસંસ્પર્શઃ કસ્ય નો હૃદયઙ્ગમઃ  ॥ ૫૯॥
ગુણકલી ।
શઙ્કરાભરણે મેલે સઞ્જાતો રાગ ઉત્તમઃ ।
ગુણકેલીતિનામાસૌ કલ્યાણાઙ્ગસુશોભિતઃ  ॥ ૬૦॥
બિલાવલસ્યાઙ્ગભૂતઃ  ષડ્જાંશશ્ચાતિરક્તિદઃ  ।
ઉત્તરાઙ્ગપ્રધાનત્વાત્પ્રાતર્ગેયો  બુધૈર્મતઃ ॥ ૬૧॥
યદ્વા હ્યુત્તરરાગાણાં પ્રકૃતિર્નિયતા    મતા ।
અવરોહેણ વર્ણેન સમાકર્ષન્તિ તે મનઃ ॥ ૬૨॥
ગ્રન્થેષુ દૃશ્યતે યાન્યા ગુણ્ડક્રી રાગિણી પુનઃ ।
સા મતા ગુણિભિસ્તત્ર મેલે માલવગૌડકે ॥ ૬૩॥

lakShyasangItam.pdf 75



શ્રીમલ્લક્ષ્યસઙ્ગીતમ્  પ્રથમાવૃત્તિઃ

કકુભઃ
સ્યાચ્છુદ્ધસ્વરસમ્મેલાદ્રાગઃ  કકુભનામકઃ ।
વેલાવલપ્રભેદોઽયં રિપસંવાદશોભનઃ ॥ ૬૪॥
રિપયોઃ સઙ્ગતિશ્ચિત્રા  સર્વેષાં સ્યાન્મનોહરા ।
બેલાવલાવરહેણ ભવેદ્રાગપ્રસૂચનમ્ ॥ ૬૫॥
કમ્પનમૃષભેહ્યત્ર જયાવન્તીં  પ્રદર્શયેત્ ।
અભાવે તુ કોમલસ્ય ગાન્ધારસ્ય ન સા ભવેત્ ॥ ૬૬॥
અલય્યાઝિઞ્ઝુટીયોગાત્  કકુભોત્પત્તિરીરિતા ।
કૈશ્ચિદપિ લક્ષ્યવિદ્ભિર્બુધઃ કુર્યાત્સ્વનિર્ણયમ્ ॥ ૬૭॥

દુર્ગા
દ્રાક્શુદ્ધસ્વરસમ્મેલાદ્દુર્ગાનામ્ની  પ્રજાયતે ।
ઔડવા ગનિહીનાસૌ મધ્યમાંશેન મણ્ડિતા ॥ ૬૮॥
અત્રેષદ્વિલસેચ્છાયા શુદ્ધમલ્લારિકા પુનઃ ।
પણ્ડિતૈર્ગાનમેતસ્યા દ્વિતીયપ્રહરે મતમ્ ॥ ૬૯॥
ગાન્ધારસ્ય વિલુપ્તત્વાત્પ્રતીતઃ સોરટો ભવેત્ ।
આરોહે ધૈવતઃ સ્પષ્ટસ્તદ્રૂપમપસારયેત્ ॥ ૭૦॥
રિપયોઃ સઙ્ગતિશ્ચાત્ર  મલ્લાર્યઙ્ગં  નિવારયેત્ ।
વ્યસ્તમધ્યમયોગોઽપિ શ્રોતૃચિત્તહરો ભવેત્ ॥ ૭૧॥
નિષાદસ્ય પ્રલુપ્તત્વે કુતઃ સારઙ્ગસમ્ભવઃ  ।
અવરોહે ગસંયોગે સોમરાગસ્ય નોદ્ભવઃ ॥ ૭૨॥
ગ્રન્થેષુ કથિતં રૂપં શુદ્ધસાવેરિનામકમ્ ।
ઇદમેવ કદાચિત્સ્યાદ્બુધઃ કુર્યાદ્યથોચિતમ્ ॥ ૭૩॥

હંસધ્વનિઃ
હંસધ્વન્યાહ્વયો રાગઃ સ્યાત્ શુદ્ધસ્વરમેલનાત્ ।
આરોહેઽપ્યવરોહે ચ મધહીનો ભવેત્સદા ॥ ૭૪॥

સ્વરઃ ષડ્જો મતો વાદી કૈશ્ચિદ્ગાન્ધારકો હ્યસૌ ।
ગાનમસ્ય સમાદિષ્ટં રાત્ર્યાં પ્રથમયામકે ॥ ૭૫॥
હિન્દુસ્થાનીયપદ્ધત્યાં પ્રાચુર્યં નાસ્ય દૃશ્યતે ।
સઙ્ગીતે  દાક્ષિણાત્યાનાં સ તુ સાધારણો મતઃ ॥ ૭૬॥

હેમકલ્યાણઃ
શઙ્કરાભરણે મેલે હેમકલ્યાણનામકઃ ।
સાયં ગેયઃ સાંશકોઽપિ લક્ષ્યવિદ્ભિઃ પ્રકીર્તિતઃ   ॥ ૭૭॥
ષડ્જસ્વરો ભવેદ્વાદી સંવાદી પઞ્ચમો મતઃ ।
મન્દ્રમધ્યસ્વરૈરેવ સર્વેષાં રક્તિદો ભવેત્ ॥ ૭૮॥
કલ્યાણે મિશ્રણાત્તત્ર કામોદસ્ય સમુદ્ભવેત્ ।
રાગોઽયમિતિ કેષાઞ્ચિત્સમ્મતં લક્ષ્યવેદિનામ્ ॥ ૭૯॥
આરોહણે ધહીનઃ સ્યાન્મન્દ્રપોદ્ગ્રાહકો ભવેત્ ।
વિલમ્બિતલયે ગીતો વિશિષ્ટં સુખમાવહેત્ ॥ ૮૦॥
ક્ષેમકલ્યાણનામાપિ રાગોઽન્યો વર્ણિતઃ   ક્વચિત્ ।
લક્ષ્યે પ્રસિદ્ધિવૈધુર્યાદસ્માભિર્નાત્ર લક્ષિતઃ ॥ ૮૧॥

સર્પર્દા
શુદ્ધસ્વરસમ્મેલને સર્પર્દા રાગિણી મતા ।
બિલાવલપ્રકારોઽયં પ્રાતઃકાલોચિતઃ પુનઃ ॥ ૮૨॥
સપયોરત્ર સંવાદઃ સ્વીકૃતો બહુસમ્મતઃ ।
અવરોહે સનિશ્ચયં બિલાવલપ્રદર્શનમ્ ॥ ૮૩॥
ગાન્ધારસ્ય કેચિદિહ વાદિત્વમાદિશન્તિ તત્ ।
મતે તેષાં ધૈવતોઽપિ મહત્વમાપ્નુયાદ્ભૃશમ્ ॥ ૮૪॥
યદ્યપ્યત્ર બિહાગસ્ય કિઞ્ચિદ્રૂપંસમુદ્ભવેત્ ।
આયતો રિષભો નૂનં શ્રોતૃભ્રાન્તિં  નિવારયેત્ ॥ ૮૫॥
યમનાલાયિકાગૌડા રાગિણ્યામત્ર મિશ્રિતાઃ ।

ઇતિ કેચિત્સઙ્ગિરન્તિ  લક્ષ્યસઙ્ગીતકોવિદાઃ  ॥ ૮૬॥
રાગે કર્ણાટગૌડે તુ બિલાવલીસુમિશ્રણાત્ ।
સર્પર્દા સમ્ભવેદિતિ સોમનાથેન લક્ષિતમ્ ॥ ૮૭॥

લચ્છાશાખઃ
શઙ્કરાભરણે મેલે લચ્છાશાખો બુધૈર્મતઃ ।
બિલાવલાઙ્ગભૂતત્વાત્પ્રાતઃકાલઃ  પરિસ્ફુટઃ ॥ ૮૮॥
ધગયોશ્ચૈવ સંવાદઃ સમ્મતો લક્ષ્યવેદિનામ્ ।
યતોઽત્ર દૃશ્યતે સ્પષ્ટા ઝિઞ્ઝૂટીસઙ્ગતિર્ધ્રુવમ્   ॥ ૮૯॥
ગાન્ધારસ્ય પ્રયોગે ચેદ્ગૌડસારઙ્ગશઙ્કનમ્  ।
બિલાવલસ્ય પ્રાધાન્યાત્સ્યાચ્છઙ્કાપરિમાર્જનમ્ ॥ ૯૦॥
નૂનં બિલાવલસ્યૈતે પ્રકારા વાદમૂલકાઃ ।
કેવલં લક્ષ્યમાશ્રિત્ય બુધાઃ કુર્વન્તિ નિર્ણયમ્ ॥ ૯૧॥
રાગોઽયં સ્યાત્સુસમ્પૂર્ણો નિષાદદ્વયમણ્ડિતઃ ।
અવરોહે નિશ્ચયેન બિલાવલં પ્રદર્શયેત્ ॥ ૯૨॥

ખમ્માજીમેલે

ઝિઞ્ઝૂટિઃ
કામ્ભોજીમેલકો ગ્રન્થે ખમ્માજીનામકોઽધુના ।
તદુદ્ભવાશ્ચ યે રાગા નિકોમલાઃ સુસમ્મતાઃ ॥ ૧॥
ઝિઞ્ઝૂટિં   પ્રથમં વક્ષ્યે મેલરાગસમાશ્રયામ્ ।
ગાન્ધારાંશાદિકાં પૂર્ણાં સાયઙ્ગેયાં  સુશોભનામ્ ॥ ૨॥
સુગમં સરલં રૂપં કામ્ભોજીમેલકે ત્વિદમ્ ।
ક્ષુદ્રગીતક્ષમમાહુઃ  સર્વેષામપિ રઞ્જકમ્ ॥ ૩॥
આશ્રયીભૂતરાગત્વાન્નિયમઃ કથ્યતે બુધૈઃ ।
ભ્રષ્ટશ્ચેદન્યરાગેભ્ય એતસ્યાં ગાયકો વિશેત્ ॥ ૪॥

આરોહે રિસ્વરસ્પર્શઃ ખમ્માજમપસારયેત્ ।
સરલારોહણત્વાચ્ચ ગૌડસારઙ્ગકોઽપિ  નો ॥ ૫॥

ખમ્માજઃ
કામ્ભોજીમેલસઞ્જાતો રાગઃ ખમાજનામકઃ ।
આરોહે તુ રિવર્જં સ્યાદવરોહે સમગ્રકમ્ ॥ ૬॥
યદા હિ ધૈવતો દીર્ઘસ્તદા મધ્યમસઙ્ગતિઃ  ।
આરોહે પઞ્ચમાલ્પત્વં નિષાદો રક્તિવ્યઞ્જકઃ ॥ ૭॥
પ્રયોગસ્તીવ્રનેરેવમારોહે સર્વસમ્મતઃ ।
દૃશ્યતે નિયમોઽપ્યેષ લક્ષ્યજ્ઞાનાં વિપશ્ચિતામ્ ॥ ૮॥
ગાન્ધારઃ સમ્મતો વાદી નિષાદોઽમાત્યસંજ્ઞિતઃ ।
ગાનમેતસ્ય રાગસ્ય રાત્ર્યાં યામે દ્વિતીયકે ॥ ૯॥
સઙ્ગતિર્ધમયોરત્ર  વિશેષેણ સુખપ્રદા ।
અવસાનં ગેસ્વરેતદ્વદેદ્રાગં પરિસ્ફુટમ્ ॥ ૧૦॥

તિલઙ્ગિકા
જાતા કામ્ભોજિમેલે યા રાગિણી સા તિલઙ્ગિકા  ।
આરોહે ચાવરોહેઽપિ રિધહીનૈવ સમ્મતા ॥ ૧૧॥
ગાન્ધારોઽત્ર ભવેદ્વાદી નિષાદોઽમાત્યસન્નિભઃ ।
ખમ્માજીં પ્રકૃતિં   ધત્તે નીપયોઃ સઙ્ગતિઃ  સદા ॥ ૧૨॥
ધૈવતસ્ય વિલુપ્તત્વે સિદ્ધા ખમ્માજભિન્નતા ।
રિધહીના યતો ગીતા ઝિઞ્ઝૂટિર્નૈવ  સર્વથા ॥ ૧૩॥
પઞ્ચમેન પ્રસ્ફુટેન દુર્ગાયા નૈવ સમ્ભવઃ ।
ગાનમસ્યાઃ સમીચીનં ભૂયાદ્યામે દ્વિતીયકે ॥ ૧૪॥

ખમ્બાવતી
ખમ્માજીમેલકે પ્રોક્તા ખમ્બાવત્યાહ્વયા શુભા ।

ખમ્માજનિયમાનાં સા ભવેન્નૂનં વિપર્યયાત્ ॥ ૧૫॥
આરોહે રિષભઃ સ્પૃષ્ટસ્ત્યક્તોઽસૌ ચાવરોહણે ।
મધ્યમાત્ષડ્જસંસ્પર્શઃ સર્વથૈવ મનોહરઃ ॥ ૧૬॥
મધયોઃ સઙ્ગતિઃ  પ્રોક્તા હ્યવરોહે પવક્રતા ।
ઉત્તરાર્ધસ્વરૈઃ કિઞ્ચિદ્વાગીશ્વર્યઙ્ગમાવહેત્  ॥ ૧૭॥
પ્રાચુર્યેરિધયોરત્ર ખમ્માજાઙ્ગં  કથં ભવેત્ ।
ગાનમસ્યાઃ સમાદિષ્ટં રાત્ર્યાં યામે દ્વિતીયકે ॥ ૧૮॥
ગ્રન્થેષુ કેષુચિદસ્યાં ધકોમલત્વમીરિતમ્ ।
પહીનત્વમપિ પ્રોક્તં ન તલ્લક્ષ્યે સુસમ્મતમ્ ॥ ૧૯॥

દુર્ગા
કામ્ભોજી મેલકેઽપ્યન્યા દુર્ગા સ્યાલ્લક્ષ્યવર્ત્મનિ ।
ઔડવા રિપહીનાઽસૌ ગાન્ધારાંશેન ભૂષિતા ॥ ૨૦॥
મધયોરત્ર સઙ્ગત્યા  વાગીશ્વર્યઙ્ગસમ્ભવઃ  ।
ગાન્ધારઃ કોમલસ્તત્ર સચાત્રૈવાસ્તિ તીવ્રકઃ ॥ ૨૧॥
ઋષભસ્ય પ્રલુપ્તત્વે ઝિઞ્ઝૂટિર્નૈવ  સમ્ભવેત્ ।
ધસંયોગાત્પલુપ્તત્વાદ્વિભિન્નાપિ તિલઙ્ગિકા  ॥ ૨૨॥
સમ્પૂર્ણેનાવરોહેણ ખમ્માજો ભિન્નતાં ભજેત્ ।
ગાનમસ્યા મતં નિત્યં રાત્ર્યાં યામે દ્વિતીયકે ॥ ૨૩॥
ઈષત્સ્પર્શોરિસ્વરે ચેદ્ગ્રન્થોક્તા રાગિણી ભવેત્ ।
નાટકુરઞ્જિકાનામ્ની ગાન્ધારાંશમનોહરા ॥ ૨૪॥
ગનીહીના દ્વિતીયાપિ દુર્ગા લક્ષ્યાધ્વનિ શ્રુતા ।
શઙ્કરાભરણે મેલે વર્ણિતા   પૂર્વમેવ સા ॥ ૨૫॥

રાગેશ્વરી
કામ્ભોજીમેલકે તત્ર રાગેશ્વરી બુધૈર્મતા ।
આરોહેચાવરોહેઽપિ પહીના ષાડવા પુનઃ ॥ ૨૬॥

ષડ્જાંશા  મધ્યમાંશા વા ગીયતે લક્ષ્યવર્ત્મનિ ।
સઙ્ગતિર્મધયોર્નૂનં  વિશેષેણાઽત્ર રક્તિદા ॥ ૨૭॥
આરોહણે રિવર્જં સ્યાદ્ધવક્રં ચાવરોહણે ।
ગાન્ધારસ્ય હિ તીવ્રત્વાદ્વાગીશ્વર્યાઃ પ્રભિન્નતા ॥ ૨૮॥
રિસ્વરસ્યાત્ર યોગેન દુર્ગાયા નૈવ સમ્ભવઃ ।
ગ્રન્થેષુ કેષુચિત્ત્વેષા સંજ્ઞિતા રવિચન્દ્રિકા ॥। ૨૯॥
ખમ્બાવત્યાં રિવર્જત્વમવરોહે સમીરિતમ્ ।
ખમ્માજતિલઙ્ગિકયોઃ  પઞ્ચમસ્ય ન લઙ્ઘનમ્  ॥ ૩૦॥
મતે કેષાઞ્ચિદપ્યેષા ખમ્માજપ્રકૃતિર્યતઃ  ।
પ્રશસ્તં ગાયનં તસ્યા નિત્યં યામે દ્વિતીયકે ॥ ૩૧॥

સોરટી
કામ્ભોજીમેલકોત્પન્ના સોરટીનામિકા પુનઃ ।
આરોહે રિધવર્જં સ્યાદવરોહે સમગ્રકમ્ ॥ ૩૨॥
ઋષભોઽત્ર મતો વાદી સર્વવૈચિત્ર્યકારણમ્ ।
સંવાદી ધૈવતો માન્યો રક્તિનિર્વાહકસ્તતઃ ॥ ૩૩॥
કેચિદ્વદન્તિ સોરટ્યાં ગસ્પર્શાદ્દેશિકા ભવેત્ ।
લક્ષણં તત્સમીચીનં દેશીભિન્નત્વસૂચકમ્ ॥ ૩૪॥
અવરોહે ગસ્વરસ્ય પ્રયોગોઘર્ષણાન્વિતઃ ।
કાર્યોયસ્માદ્ભવેદ્વ્યક્તા સારઙ્ગસ્ય  પ્રભિન્નતા ॥ ૩૫॥
મધ્યમાદૃષભે પાતઃ સોરટ્યાં જીવભૂતકઃ ।
તત્રૈવહિ નિર્ણયન્તિ શ્રોતારો રાગિણીમિમામ્ ॥ ૩૬॥
કેચિત્પઞ્ચમકે ન્યાસં કૃત્વા  દેશીં  પરિસ્ફુટામ્ ।
દર્શયન્તિ ન તન્મન્યે દોષાર્હમિહ સર્વથા ॥ ૩૭॥

તિલકકામોદઃ
ખમ્માજીમેલકે પ્રોક્તઃ કામોદસ્તિલકાન્વિતઃ ।

lakShyasangItam.pdf 81



શ્રીમલ્લક્ષ્યસઙ્ગીતમ્  પ્રથમાવૃત્તિઃ

સમ્પૂર્ણઃ સાંશકો ગીતો રાત્ર્યાં યામે દ્વિતીયકે ॥ ૩૮॥
આરોહે ધૈવતસ્ત્યક્તો રિવક્રમવરોહણે ।
સોરટીદેશિકાઙ્ગેન  ગાયના ઉદ્ધરન્ત્યમુમ્ ॥ ૩૯॥
ગાન્ધારાત્ષડ્જસંસ્પર્શો નૂનં સ્યાદતિરક્તિદઃ ।
અપન્યાસો નિષાદેઽસૌ સર્વદાભ્રાન્તિહારકઃ ॥ ૪૦॥
આરોહણે રિપ્રયોગાત્ખમ્માજઃ સમ્ભવેત્કથમ્ ।
ગાન્ધારસ્યપ્રસ્ફુટત્વાત્સોરટ્યઙ્ગં  ભવેત્કુતઃ ॥ ૪૧॥
ઝિઞ્ઝૂટ્યાદિમિશ્રણેઽત્ર  રાગો બિહારિસંજ્ઞકઃ ।
સમુદ્ભવેદિતિ કેચિત્ કથયન્તિ વિચક્ષણાઃ ॥ ૪૨॥

જયાવન્તી
કામ્ભોજીમેલકે જાતા જયાવન્તી સુખપ્રદા ।
ઋષભાંશા સુસમ્પૂર્ણા સોરટ્યઙ્ગેન  મણ્ડિતા ॥ ૪૩॥
તીવ્રગસ્ય પ્રયોગોઽત્ર સોરટીમપસારયેત્ ।
અવરોહે રિસંલગ્નં કોમલં ગં બુધઃ સ્પૃશેત્ ॥ ૪૪॥
મન્દ્રસ્થસ્ય પઞ્ચમસ્ય રિસ્વરેણ સુસઙ્ગતિઃ  ।
છાયાનટ્ટસ્વરૂપસ્ય ક્વચિત્સન્દેહકારિણી ॥ ૪૫॥
છાયાનટ્ટે મતઃ પાતઃ પઞ્ચમાદૃષભે શુભઃ ।
મધ્યસ્થાનગતસ્તજ્ઞૈરવશ્યં રાગવ્યઞ્જકઃ ॥ ૪૬॥
કોમલસ્ય તત્ર ગસ્ય પ્રયોગો નોપલભ્યતે ।
ન ચાપિ સોરટીરૂપમિતિતસ્ય સ્ફુટા ભિદા ॥ ૪૭॥
સાધારણો નિયમોઽપિ જયાવન્ત્યાં મતો બુધૈઃ ।
ગની તીવ્રાવનુલોમે કોમલૌ તુ વિપર્યયે ॥ ૪૮॥
વેલાવલી તથા ગૌડઃ સોરટીનામિકા પુનઃ ।
ત્રયોઽપ્યત્ર સમ્મિલન્તિ યથાયોગ્યં વદન્તિ તે ॥ ૪૯॥
કામ્ભોજીમેલજાતેષુ રાગેષુ રિષભાંશકઃ
મતોઽયં માર્મિકૈર્નૂનં   પરમેલપ્રવેશકઃ ॥ ૫૦॥

ગૌણ્ડમલ્લારઃ
ખમ્માજીમેલકે ખ્યાતો ગૌણ્ડમલ્લારનામકઃ ॥
શઙ્કરાભરણેઽપ્યેનં કેચિદાહુર્વિપશ્ચિતઃ    ॥ ૫૧॥
સમ્પૂર્ણોઽયં મધ્યમાંશો ગીયતે લક્ષ્યવર્ત્મનિ ।
આરોહણે નિદુર્બલો વર્ષાસુ સુખદાયકઃ ॥ ૫૨॥
ગન્યોરત્ર પરિત્યાગાચ્છુદ્ધમલ્લારસમ્ભવઃ  ।
મધ્યમાદૃષભે પાતો વિશિષ્ટાં રક્તિમાવહેત્ ॥ ૫૩॥
ન્યલ્પો મધ્યાન્હપ્રગેયો ધાંશકો લક્ષિતઃ પુનઃ ।
સોમનાથેન સ્વગ્રન્થે ગૌડરાગ ઇતિ સ્ફુટમ્ ॥ ૫૪॥
નટમલ્લારરાગોઽપિ ધાંશકો ગનિવર્જિતઃ   ।
વર્ણિતસ્તેન   કાર્યોત્ર લક્ષ્યવિદ્ભિઃ સુનિર્ણયઃ ॥ ૫૫॥
ઈષચ્છાયાનટસ્પર્શાન્મલ્લારે મન્યતે ક્વચિત્ ।
નટમલ્લારસમ્પ્રાપ્તિર્મૃદુગસ્ય લવાદપિ ॥ ૫૬॥
દ્વિગાન્ધારપ્રયોગેણ રામદાસ્યાખ્યસમ્ભવઃ ।
ઇતિ કેચિદ્વદ્વન્ત્યન્યે બુધઃ કુર્યાદ્યથોચિતમ્ ॥ ૫૭॥
મેઘસોરટદેશાખ્યા જયાવન્તી તથૈવ ચ ।
સ્યાદ્ધુણ્ડિયા સૂરદાસી નાયકીનટશુદ્ધકાઃ ॥ ૫૮॥
તાનસેની તથા ગૌણ્ડો હ્યરુણી ઝાઞ્ઝનામિકા ।
ઇતિ મલ્લારિકાભેદા વ્યવહારે બુધૈર્મતાઃ ॥ ૫૯॥

ગારા
હરિકામ્ભોજિમેલેઽપિ ગારાનામ્ની સુરાગિણી ।
પ્રકીર્તિતા   લક્ષ્યવિદ્ભિઃ સમ્પૂર્ણા સાંશકા સદા ॥ ૬૦॥
મન્દ્રમધ્યસ્વરૈર્ગીતા સદૈવ સ્યાત્સુખપ્રદા ।
ગાનમસ્યાઃ સમીચીનં સુમતં સાર્વકાલિકમ્ ॥ ૬૧॥
ગાન્ધારી દ્વૌ તથૈવાત્ર નિષાદૌ દ્વૌ સમીરિતૌ ।

અવરોહે કોમલૌ તૌ રોહણે તીવ્રકૌ નિગૌ ॥ ૬૨॥
કલ્યાણીઝિઞ્ઝુટીયોગઃ  કૌશલ્યેન સુસાધિતઃ ।
આરોહે પ્રથમા વ્યક્તા દ્વિતીયા ચાવરોહણે ॥ ૬૩॥
ક્ષુદ્રગીતાર્હતાપ્યસ્ય સર્વેષામસ્તિ સમ્મતા ।
અતઃ સાધારણં રૂપમિદં તજ્ઞૈઃ સુનિશ્ચિતમ્ ॥ ૬૪॥
મન્દ્રમે ષડ્જમારોપ્ય પ્રાયશો ગાયકા અમુમ્ ।
આમધ્યમધ્યમં નૂનં ગાયન્તિ ભૂરિરક્તિદમ્ ॥ ૬૫॥

બડહંસઃ
કામ્ભોજીમેલકેઽપ્યત્ર બડહંસો મતો બુધૈઃ ।
કૈશ્ચિદન્યૈર્વર્ણિતોઽસૌ   શઙ્કરાભરણે પુનઃ ॥ ૬૬॥
વાદિત્વં પઞ્ચમે પ્રોક્તમમાત્યત્વં તુ ષડ્જકે ।
ગાનમસ્ય સમીચીનં દ્વિતીયપ્રહરે દિને ॥ ૬૭॥
સારઙ્ગસ્ય  વિશેષોઽયં સમ્મતઃ સર્વતોઽધુના ।
ગાન્ધારસ્યૈવ લોપોઽત્ર સ્વીકૃતસ્તેન હેતુના ॥ ૬૮॥
ગ્રન્થેષુ ધગલોપ્યત્વે મતૈક્યં નોપલભ્યતે ।
લઙ્ઘનં  તુ તયોર્લક્ષ્યે સુમતં તદ્વિદાં ધ્રુવમ્ ॥ ૬૯॥
સ્યાદ્વ્યસ્તત્વં મધ્યમે તન્નૂનં રક્તિપ્રદાયકમ્ ।
ગલુપ્તત્વાદ્ભવેત્સદ્યઃ સૂહાયાઃ પ્રસ્ફુટાભિદા ॥ ૭૦॥
સારઙ્ગસ્ય  વિભેદાસ્તે મેલેઽસ્મિન્ કૈશ્ચિદીરિતાઃ ।
અસ્માભિસ્તુ મતા એતે હરપ્રિયાખ્યમેલને ॥ ૭૧॥

નારાયણી
કામ્ભોજીમેલસઞ્જાતા નારાયણી પ્રકીર્તિતા   ।
આરોહે ગનિહીનાસાવવરોહે ગવર્જિતા   ॥ ૭૨॥
કૈશ્ચિત્સૈવ મનીત્યક્તા શઙ્કરાભરણે મતા ।
મતભેદાસ્તત્ર સન્તુ ગ્રન્થેઽત્ર પ્રથમા મતા ॥ ૭૩॥

ઋષભં વાદિનં મત્વા ભવેત્સારઙ્ગસન્નિભા  ।
નિવર્જત્વે ધસંયોગે ભક્તદ્રૂપવારણમ્ ॥ ૭૪॥

પ્રતાપવરાળી
કામ્ભોજીમેલકાત્તત્ર સઞ્જાતો રાગ ઉત્તમઃ ।
પ્રતાપાદ્યવરાળ્યાખ્યો રિષભાંશગ્રહો મતઃ ॥ ૭૫॥
આરોહણેનિગૌનસ્તોઽવરોહેસ્યાન્નિવર્જનમ્ ।
ગાનમસ્ય સમાદિષ્ટં દ્વિતીયપ્રહરે નિશિ ॥ ૭૬॥
કેચિદત્ર તીવ્રમસ્ય પ્રયોગમાદિશન્ત્યુત ।
ન તદ્યુક્તમહં મન્યે નિષાદઃ કોમલો યતઃ ॥ ૭૭॥
મતીવ્રેષુ તુ રાગેષુ કોમલો નિર્ન યુજ્યતે ।
નિયમોયં મતસ્તજ્જ્ઞૈર્વ્યવહારે સુસઙ્ગતઃ  ॥ ૭૮॥

નાગસ્વરાવલી
કામ્ભોજીમેલકે ચાપિ જાતા નાગસ્વરાવલી ।
આરોહેપ્યવરોહે ચ નિરિવર્જં તથૌડવમ્ ॥ ૭૯॥
ષડ્જાંશા  મધ્યમાંશા વા ગીતાઽસૌ લક્ષ્યપણ્ડિતૈઃ ।
ગાનં તસ્યાઃ સમાદિષ્ટં રાત્ર્યાં યામે દ્વિતીયકે ॥ ૮૦॥
દાક્ષિણાત્યામતારાગાસ્ત્રયોઽન્તિમા અસંશયમ્ ।
દૃષ્ટા લક્ષ્યે યતોઽસ્માભિરત્ર ગ્રન્થે સુલક્ષિતાઃ ॥ ૮૧॥

ટિપ્પની
કામ્ભોજીમેલજા રાગા વિભક્તાસ્તે દ્વિધા બુધૈઃ ।
ગાંશકાऱ્યંશકાશ્ચેતિ રહસ્યં ગુણિસમ્મતમ્ ॥ ૮૨॥
ખમ્માજ્યઙ્ગા  મતા ગાંશાઃ સોરટ્યઙ્ગાસ્તુ  ऱ્યંશકાઃ ।
તત્ત્વં ત્વિદં સ્મરેન્નિત્યં લક્ષ્યમાર્ગવિશારદઃ ॥ ૮૩॥
ખમ્માજી રાગશ્રીર્દૂર્ગા ખમ્બાવતી તિલઙ્ગિકા  ।

ગાન્ધારાંશે મતા વર્ગે મર્મજ્ઞૈર્ગીતવેદિભિઃ ॥ ૮૪॥
સોરટી દેશિકા ચૈવ કામોદસ્તિલકાન્વિતઃ ।
જયાવન્ત્યાદિકા વર્ગે દ્વિતીયે લક્ષિતાઃ પુનઃ ॥ ૮૫॥
જયાવન્તીહસા નૂનં દ્વિગાન્ધારસુયોગતઃ ।
સૂચયેત્પરમેલં તં કર્ણાટાખ્યમસંશયમ્ ॥ ૮૬॥
મિશ્રરાગાંસ્ત્વનન્તાંસ્તાન્ કોવા વર્ણયિતું ક્ષમઃ ।
કેવલં તે સમુન્નીતા લક્ષ્યમાલમ્બ્ય કોવિદૈઃ ॥ ૮૭॥
ગ્રન્થે રત્નાકરાભિખ્યે ભાવભટ્ટકૃતે ધ્રુવમ્ ।
દૃશ્યન્તે બહવો ભેદા નામમાત્રેણ કીર્તિતાઃ   ॥ ૮૮॥
લક્ષણાનિ પુનસ્તેષાં તત્ર નોક્તાનિ સર્વશઃ ।
પ્રસઙ્ગાન્મદભિપ્રાયં  પ્રવક્ષ્યામિ યથોચિતમ્ ॥ ૮૯॥
વેલાવલ્યથ કલ્યાણો નટસારઙ્ગગૌડકાઃ  ।
મલ્હારઃ કાનડાપ્યેતે હ્યુપાઙ્ગજનકાઃ  સ્વયમ્ ॥ ૯૦॥

ભૈરવમેલે

ભૈરવઃ
લક્ષ્યે ભૈરવમેલો યઃ સ ગ્રન્થે ગૌડમાલવઃ ।
તદુત્પન્નઃ સુવિખ્યાતો ભૈરવો ગીયતે બુધૈઃ ॥ ૧॥
ધૈવતાંશગ્રહઃ પ્રોક્તઃ સમ્પૂર્ણઃ સર્વસમ્મતઃ ।
આરોહણેભવેદ્યલ્પઃ પ્રાતઃકાલોચિતઃ પુનઃ ॥ ૨॥
અસ્માન્મેલાત્સમુત્પન્નાઃ પ્રસિદ્ધા બહવોઽપિ તે ।
પ્રાતર્ગેયપ્રકારા યે હ્યુત્તરાઙ્ગપ્રધાનકાઃ  ॥ ૩॥
રિધયોરત્ર વૈચિત્ર્યં યથા ગન્યોઃ પ્રદોષકે ।
આન્દોલનં તયોરેવ કુરુતે ચિત્તરઞ્જનમ્ ॥ ૪॥
ગ્રન્થેષુ કેષુચિત્પ્રોક્તો નિષાદઃ કોમલોઽપિ યત્ ।
અવરોહપ્રસઙ્ગેઽસૌ  રક્તિઘ્નો નૈવ મે મતે ॥ ૫॥

યત્ર મસ્ય પ્રધાનત્વં ગસ્ય તત્રાલ્પતા ભવેત્ ।
ઇતિ સાધારણો લક્ષ્યે નિયમો બહુસમ્મતઃ ॥ ૬॥
ભૈરવોઽયં યથા પ્રાતઃ સાયં શ્રીરાગ ઈરિતઃ ।
એકસ્મિન્ધૈવતો રાજા દ્વિતીયે રિસ્વરસ્તથા ॥ ૭॥
સન્ધિપ્રકાશરાગાણાં પ્રાયેણેદંહિ  વ્યઞ્જનમ્ ।
કોમલત્વં ભવેદ્ધર્યોર્ગન્યોસ્તીવ્રત્વમીક્ષિતમ્ ॥ ૮॥
ભૈરવસ્ય રિધૌ યસ્માદ્વિશેષેણાતિરક્તિદૌ ।
ઉત્તમા ગાયકા નૂનં પ્રથમં સાધ્નુવન્તિ તૌ ॥ ૯॥

મેઘરઞ્જની
ભૈરવસ્યૈવ સમ્મેલાદ્રાગિણી મેઘરઞ્જની ।
ઔડવા પધહીનાઽસૌ મધ્યમેન સુભૂષિતા ॥ ૧૦॥
વ્યસ્તમધ્યમયોગોઽત્ર લલિતાઙ્ગં  પ્રદર્શયેત્ ।
ધૈવતસ્ય પ્રલુપ્તત્વે તદપિ નૈવ સમ્ભવેત્ ॥ ૧૧॥
તીવ્રમસ્ય લવં કેચિદાદિશન્તિ વિચક્ષણાઃ ।
વિલોમે રાત્રિગેયે તદ્દોષાર્હં નૈવ મે મતે ॥ ૧૨॥
અથવા સમ્મતો લક્ષ્યે નિયમો હિ મનીષિણામ્ ।
દ્રુતગીતો વિવાદ્યપિ ક્ષમ્યઃ સ્યાદવરોહણે ॥ ૧૩॥
ધૈવતસ્ય પરિત્યાગાદ્ભૈરવાઙ્ગમસમ્ભવમ્  ।
વિલમ્બિતં ભવેદ્ગાનં શેષયામેઽતિરક્તિદમ્ ॥ ૧૪॥

ગુણક્રી
ભૈરવાન્મેલકાજ્જાતા ગુણકી રાગિણી પુનઃ ।
આરોહે ચાવરોહેઽપિ ગનીહીના સુસમ્મતા ॥ ૧૫॥
ધૈવતસ્તુ ભવેદ્વાદી યતોઽસૌ ભૈરવાઙ્ગિકા  ।
મન્દ્રમધ્યસ્વરૈર્ગીતા નિત્યં શ્રોતૃસુખાવહા ॥ ૧૬॥
રિમયોઃ સઙ્ગતેસ્તત્ર  જોગિયાશઙ્કનં ભવેત્ ।

નિષાદસ્યાપ્યપાહારાદ્બુધસ્તદપસારયેત્ ॥ ૧૭॥
સન્ધ્યાકાલપ્રગેયેષુ રાગેષુ નૈવ યુજ્યતે ।
નિગયોર્લઙ્ઘનં  પ્રાતર્ગેયેષુ રિધયોસ્તથા ॥ ૧૮॥
ગુણ્ડક્રીનામિકાપ્યન્યા ધરિક્તા સાંશકા પુનઃ ।
યા દિનાન્તે મતા કૈશ્ચિત્તસ્યાભિત્સ્યાત્પરિસ્ફુટા ॥ ૧૯॥

જોગિયા
ગૌડમાલવમેલોત્થા જોગિયા કથ્યતે બુધૈઃ ।
ઉત્તરાઙ્ગ  પ્રધાનત્વાત્પ્રાતઃકાલોઽપિ પ્રસ્ફુટઃ ॥ ૨૦॥
સમયોરત્ર સંવાદો ભૈરવેરિધયોરસૌ ।
નિષાદાકલનાત્પ્રજ્ઞૈર્ગુણક્રીભેદ ઉચ્યતે ॥ ૨૧॥
ગાન્ધારઃ સર્વથા ત્યાજ્યો નિસ્ત્યક્તશ્ચાધિરોહણે ।
રિમયોર્ધમયોર્વા સ્યાત્સઙ્ગતિઃ  સર્વરક્તિદા ॥ ૨૨॥
અવરોહક્રમે પોઽલ્પો નિષાદે ઘર્ષણં સ્મૃતમ્ ।
મધ્યમસ્ય સુવ્યસ્તત્વં કસ્ય ન સ્યાન્મનોહરમ્ ॥ ૨૩॥
આસાવર્યા મિશ્રણેન ભૈરવે રૂપકં ત્વિદમ્ ।
કદાચિત્સ્યાત્સમુત્પન્નમિતિકેચિદ્વિદોવિદુઃ ॥ ૨૪॥

પ્રભાતઃ
ભૈરવે મેલકે પ્રોક્તઃ પ્રભાતો લક્ષ્યવેદિભિઃ ।
મધ્યમાંશઃ પ્રભાતાર્હો લલિતાઙ્ગવિભૂષિતઃ  ॥ ૨૫॥
ભૈરવસ્થરિધાવત્ર પ્રાતઃકાલપ્રસૂચકૌ ।
વાદિત્વાન્મધ્યમસ્યૈવ તદ્ભિન્નત્વં પરિસ્ફુટમ્ ॥ ૨૬॥
પ્રયોગઃ પઞ્ચમસ્યાસ્મિન્ લલિતાઙ્ગનિવારકઃ  ।
ભક્તિમાર્ગસુપ્રયુક્તો નૂનં સ્યાદ્ભુક્તિમુક્તિદઃ ॥ ૨૭॥
અનુલોમે મનીયોગા દ્રામકલ્યાનસમ્ભવઃ ।
ગુણત્ર્યાં તુ ગનીત્યક્તાવતસ્તસ્યાઃ સ્ફુટા ભિદા ॥ ૨૮॥

વિચિત્રતા સદૈવાત્ર વિલમ્બિતલયે મતા ।
દ્રુતલયે કદાચિત્સ્યાત્ કલિઙ્ગેન  વિમિશ્રણમ્ ॥ ૨૯॥

કલિઙ્ગડા
ગૌડમાલવકે મેલે બુધૈઃ ખ્યાતા કલિઙ્ગડા  ।
ગાન્ધારો મધ્યમો વાપિ તત્ર સ્યાદ્બહુલઃ સ્વરઃ ॥ ૩૦॥
ऱ્હસ્વત્વાદ્રિધયોશ્ચૈવ ભૈરવસ્ય ન સમ્ભવઃ ।
ગાનં સુસમ્મતં તસ્યા રાત્ર્યાં યામે તૃતીયકે ॥ ૩૧॥
પ્રકૃતિર્લક્ષિતૈતસ્યાશ્ચઞ્ચલા  પણ્ડિતાસ્તતઃ ।
ક્ષુદ્રગીતોપપન્નત્વમપિ તસ્યા વદન્તિ તે ॥ ૩૨॥
સમ્પૂર્ણં સરલં રૂપમેતત્સર્વગુણિપ્રિયમ્ ।
અસંશયં સુપ્રગીતં ભવેદ્વૈચિત્ર્યકારણમ્ ॥ ૩૩॥

સૌરાષ્ટ્રઃ
ભૈરવે મેલકે તત્ર સૌરાષ્ટ્રો  વર્ણ્યતે બુધૈઃ ।
મધ્યમાંશશ્ચ સમ્પૂર્ણઃ પ્રાતર્ગેયો નિદુર્બલઃ ॥ ૩૪॥
ધૈવતાવત્ર દ્વૌ યુક્તાવિતિ લક્ષ્યવિદાં મતમ્ ।
તીવ્રાખ્યસ્ત્વનુલોમે સ્યાદ્વિલોમે કોમલઃ પુનઃ ॥ ૩૫॥
ઉત્તરાઙ્ગે  ક્વચિચ્છાયા ભટ્ટિહારસ્ય લક્ષિતા ।
સઙ્ગત્યા  મધયોસ્તત્ર પૂર્વાઙ્ગે  ભૈરવસ્ય સા ॥ ૩૬॥
કલિઙ્ગડોઽથ  બઙ્ગાલસ્તૃતીયઃ  પઞ્ચમાહ્વયઃ ।
એતત્સમ્મિશ્રણોદ્ભૂતં સ્વરૂપં મન્યતે ક્વચિત્ ॥ ૩૭॥
કેચિદન્યેહ્યુત્તરાઙ્ગે  બિલાવલસ્ય સઙ્ગતિમ્  ।
સમર્થયન્તિ લક્ષ્યજ્ઞા બુધઃ કુર્યાત્ સ્વનિર્ણયમ્ ॥ ૩૮॥

રામકલી
મેલે માલવગૌડીયે રાગો જાતઃ સુમઙ્ગલઃ  ।

lakShyasangItam.pdf 89



શ્રીમલ્લક્ષ્યસઙ્ગીતમ્  પ્રથમાવૃત્તિઃ

રામકેલીતિ વિખ્યાતઃ પ્રાતર્ગેયો બુધપ્રિયઃ ॥ ૩૯॥
ધૈવતસ્યૈવ વાદિત્વં સંવાદિત્વં તુ રેઃ સ્મૃતમ્ ।
આરોહે મનિવર્જં સ્યાદવરોહે સમગ્રકમ્ ॥ ૪૦॥
કેચિદત્ર નિર્દિશન્તિ   મધ્યમૌ દ્વૌ વિપશ્ચિતઃ ।
શુદ્ધમધ્યમવ્યસ્તત્વં ગર્હણીયં ન તન્મતે ॥ ૪૧॥
નિષાદયોર્દ્વયોરેવ પ્રયોગો દૃશ્યતે ક્વચિત્ ।
ભૈરવાઙ્ગપ્રભૂતત્વં  તથાપિ બહુસમ્મતમ્ ॥ ૪૨॥
યથા રામકલી પ્રાતઃસાયં રામક્રિયા મતા ।
શુદ્ધમધ્યમયુક્તાદ્યા દ્વિતીયા તીવ્રમાન્વિતા ॥ ૪૩॥

વિભાસઃ
મેલે ભૈરવકે તત્ર મનિહીનો વિભાંશુકઃ ।
ઔડવો ધૈવતાંશોપિ પઞ્ચમન્યાસમણ્ડિતઃ ॥ ૪૪॥
વિચિત્રો ગપસઙ્ગત્યા  સુશાન્તપ્રકૃતિઃ  પુનઃ ।
ઉત્તરાઙ્ગપ્રધાનોઽયં  પ્રભાતે હર્ષયેન્મનઃ ॥ ૪૫॥
યત્ર યત્ર મનિત્યાગઃ સઙ્ગતિર્ગપયોર્ભવેત્  ।
નિયમોઽયં સુપ્રસિદ્ધઃ પૂર્વમેવ મયોદિતઃ ॥ ૪૬॥
પઞ્ચમસ્વરકે ન્યાસો ધૈવતાત્ક્રિયતે યદા ।
ન કોઽપિ શક્નુયાત્ ખ્યાતું શ્રોતૃચિત્તગતં સુખમ્ ॥ ૪૭॥
તીવ્રમેણ તથા તીવ્રધેનાપિ શ્રૂયતે ક્વચિત્ ।
ઉત્તરાઙ્ગપ્રધાનત્વં  તત્રાપિ દૃશ્યતે સ્ફુટમ્ ॥ ૪૮॥
અવરોહે મનિત્યાગે રામકેલી કુતો ભવેત્ ।
ન કોપ્યન્યો મનીહીનો રાગઃ પ્રાતઃ સુલક્ષ્યતે ॥ ૪૯॥
સન્ધ્યાકાલે યથા રેવા તથા પ્રાતર્વિભાંશુકઃ   ।
ગાંશકાદ્યા મતા તજ્જ્ઞૈર્દ્વિતીયો   ધાંશકો મતઃ ॥ ૫૦॥
ભૈરવસ્તુ સુસમ્પૂર્ણો ગુણક્રી સ્યાન્નિગોજ્ઝિતા ।
રામકેલી મનીહીના ત્વનુલોમે સુસમ્મતા ॥ ૫૧॥

90 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

ગૌરી
મેલે માલવગૌડસ્ય ગૌરી શાસ્ત્રેષુ લક્ષિતા ।
ઋષભાંશગ્રહા નિત્યં સાયઙ્ગેયૈવ  સમ્મતા ॥ ૫૨॥
આરોહણે ધગોના સ્યાત્ સમ્પૂર્ણા ચ વિલોમકે ।
મન્દ્રમધ્યસ્વરૈસ્તસ્યા ગાનં સ્યાદતિરક્તિદમ્ ॥ ૫૩॥
કેચિદત્ર નિર્દિશન્તિ   તીવ્રમસ્યાપિ યોજનમ્ ।
સાયઙ્ગેયે  સ્વરૂપેઽસ્મિન્ ભાતિ મે ન વિસઙ્ગતમ્  ॥ ૫૪॥
મન્દ્રસ્થસ્ય નિષાદસ્ય વૈચિત્ર્યમદ્ભુતં મતમ્ ।
શ્રોતારઃ પ્રાયશસ્તત્ર કુર્વન્તિ રાગનિર્ણયમ્ ॥ ૫૫॥
કલિઙ્ગાઙ્ગા   મતા ગૌરી પૂરિયાઙ્ગા  તથૈવ ચ ।
મતં ત્વિદં સુપ્રસિદ્ધં નિયતં લક્ષ્યવેદિનામ્ ॥ ૫૬॥
મતભેદા યદ્યપ્યેતે વ્યવહારે સમીક્ષિતાઃ ।
શ્રીરાગાઙ્ગસ્ય  પ્રાબલ્યં સર્વત્ર દૃશ્યતે સ્ફુટમ્ ॥ ૫૭॥
કેચિદાહુર્ગસ્વરસ્ય સર્વથૈવ વિવર્જનમ્ ।
યતઃ સ્યાત્ પ્રસ્ફુટા ગૌર્યાઃ શ્રીરાગાદપિ ભિન્નતા ॥ ૫૮॥

લલિતપઞ્ચમઃ
ગૌડમાલવમેલોત્થો રાગો લલિતપઞ્ચમઃ ।
આરોહે તુ પવર્જં સ્યાત્ પૂર્ણવક્રાવરોહકમ્ ॥ ૫૯॥
મધ્યમસ્યૈવ બાહુલ્યાન્નિશ્ચિતં ચિત્તરઞ્જનમ્ ।
ગાનં ચાનુમતં રાત્ર્યાં તૃતીયે યામકે સદા ॥ ૬૦॥
લલિતાઙ્ગાલઙ્કૃતોઽયં  સ્વીકૃતો ગાયનોત્તમૈઃ ।
મધ્યમાવપ્યુભૌ ગ્રાહ્યાવિતિ લક્ષ્યવિદાં મતમ્ ॥ ૬૧॥
અવરોહે યથાયોગ્યં પઞ્ચમસ્ય પ્રયોગતઃ ।
ગોપનં લલિતાઙ્ગસ્ય  કુર્વન્તે ગાનકોવિદાઃ ॥ ૬૨॥

સાવેરી
ગૌડમાલવમેલાઞ્ચ ખ્યાતા સાવેરિનામિકા ।
આરોહે ગનિવર્જં સ્યાદવરોહે સમગ્રકમ્ ॥ ૬૩॥
પઞ્ચમોઽત્ર મતો વાદી સંવાદી ષડ્જ ઈરિતઃ ।
ગાનમસ્યાઃ સમાદિષ્ટં પ્રભાતે ગાયનોત્તમૈઃ ॥ ૬૪॥
પ્રચારોઽસ્યાશ્ચ રાગિણ્યાઃ કર્ણાટકેઽધિકોમતઃ ।
કર્હિચિત્સાશ્રુતાઽત્રાપિ   સઙ્ગૃહીતેહ  ગ્રન્થકે ॥ ૬૫॥
પૂર્ણત્વાદવરોહસ્ય રાગિણ્યાવપવારયેત્ ।
ગુણક્રીજોગિયે ચૈવ સ્ફુટમેતત્તુ તદ્વિદામ્ ॥ ૬૬॥

બઙ્ગાલઃ
ભૈરવે મેલકે તત્ર બઙ્ગાલોત્પત્તિરીરિતા  ।
ભૈરવસ્યૈવ ભેદોઽસાવિતિ તજ્જ્ઞૈઃ સુનિશ્ચિતમ્ ॥ ૬૭॥
આરોહે ચાવરોહેઽત્ર નિષાદો વર્જિતઃ   સ્વરઃ ।
અવરોહે પુનર્દૃષ્ટા ગાન્ધારસ્વવક્રતા ॥ ૬૮॥
ભૈરવસ્ય પ્રભેદત્વાત્તદઙ્ગં  સ્યાત્સુસમ્મતમ્ ।
નિવર્જત્વાદ્ગવક્રત્વાદ્ભૈરવસ્ય પ્રભિન્નતા ॥ ૬૯॥
ગાન્ધારસ્ય પરિત્યાગે સ્વર્ણાકર્ષણનામકઃ ।
ભૈરવસ્યૈવ ભેદઃ સ્યાત્ષાડવો મધ્યમાંશકઃ ॥ ૭૦॥
સધયોઃ સઙ્ગતિર્નૂનં  બઙ્ગાલે  રક્તિદાયિની ।
ગાનમસ્યાપિ રાગસ્ય પ્રથમપ્રહરોચિતમ્ ॥ ૭૧॥

શિવમતભૈરવઃ
ભૈરવસ્યૈવ મેલેઽસૌ ભૈરવઃ શિવપૂર્વકઃ ।
નિયુક્તો નિત્યમાચાર્યૈર્મિશ્રમેલસમુદ્ભવઃ   ॥ ૭૨॥
આરોહે ગનિતીવ્રત્વં ભૈરવાઙ્ગં  પ્રદર્શયેત્ ।
અવરોહે તન્મૃદુત્વં ભવેત્તોડ્યાદિકારણમ્ ॥ ૭૩॥

પ્રસિદ્ધિવિધુરત્વાત્તુ રાગોઽયં વાદમૂલકઃ ।
લક્ષ્યમાર્ગમનુસૃત્ય કુર્યાદિહ સ્વનિર્ણયમ્ ॥ ૭૪॥
ભૈરવસ્ય રિધૌ યોજ્યૌ સદૈવ ગાયકોત્તમૈઃ ।
તદઙ્ગં  તત્ત્વતસ્તેન સુવ્યક્તં પ્રકટીભવેત્ ॥ ૭૫॥

આનન્દભૈરવઃ
મેલાન્માલવગૌળીયાજ્જાતો રાગો ગુણિપ્રિયઃ ।
આનન્દભૈરવાખ્યાતઃ સમ્પૂર્ણઃ સાંશકઃ પુનઃ ॥ ૭૬॥
પૂર્વાઙ્ગે  ભૈરવો મેલઃ શઙ્કરાભરણાહ્વયઃ ।
ઉત્તરાઙ્ગે  પ્રસક્તઃ સ્યાદિતિ લક્ષ્યવિદાં મતમ્ ॥ ૭૭॥
મિશ્રણાદ્ભૈરવે તત્ર બિલાવલ્યાઃ સમુદ્ભવેત્ ।
ગાયનં તસ્ય સમ્પ્રોક્તં પ્રાતઃકાલે મનીષિભિઃ ॥ ૭૮॥
પ્રયોગાત્તીવ્રધસ્યેહ સૂર્યકાન્તાભિધઃ પુનઃ ।
ગ્રન્થોક્તો મેલકો ભૂયાદિતિ કેચિદ્વદન્તિ તે ॥ ૭૯॥ ૧૨

શ્રીમહક્ષ્યસઙ્ગીતમ્
ભૈરવાઙ્ગસ્ય  પ્રાધાન્યાદ્રાગોઽયં પરિકલ્પિતઃ ।
ભૈરવસ્યૈવ મેલેઽત્ર સૌકર્યાર્થં મયા પુનઃ ॥ ૮૦॥

હિજેજઃ
ભૈરવાભિધમેલે તુ હિજેજો ગીયતે બુધૈઃ ।
યાવનિકમિદં રૂપં સ્વીકૃતં ગ્રન્થકર્તૃભિઃ ॥ ૮૧॥
સમ્પૂર્ણો મગ્રહાંશશ્ચ સાયઙ્ગેયસ્તથૈવ  ચ ।
દ્વિધૈવતો નિહીનોઽપિ કેષાઞ્ચિત્કથ્યતે મતે ॥ ૨॥
ધૈવતો મૃદુરારોહે હ્યવરોહે તુ તીવ્રકઃ ।
આદિશન્તિ ક્રમં ભદ્રં લક્ષ્યમાર્ગવિચક્ષણાઃ ॥ ૮૩॥
ભૈરવે મેલનં કેચિદ્ભૈરવ્યાઃ સઙ્ગિરન્ત્યુત  ।
ગ્રન્થેષુ તૂપરિખ્યાતં વર્ણનં દૃશ્યતે ધ્રુવમ્ ॥ ૮૪॥

સાયઙ્ગેયેષુ  રૂપેષુ માંશત્વમપવાદકમ્ ।
ઇતિ મન્યે સુરાગોઽયં પ્રથમપ્રહરે દિને ॥ ૮૫॥

અહીરી, (અહીરભૈરવઃ)
ભૈરવસ્યૈવ મેલાચ્ચ જાતાઽહીરી સુનામિકા ।
સમ્પૂર્ણા ભૈરવાઙ્ગાઽપિ  ષડ્જાંશા  વ્યસ્તમધ્યમા ॥ ૮૬॥
પૂર્વાઙ્ગે  ભૈરવો દૃષ્ટો હ્યુત્તરાઙ્ગે  હરપ્રિયઃ ।
વૈચિત્ર્યમસ્ય રાગસ્ય તેનૈવ સ્યાત્સુરક્તિદમ્ ॥ ૮૭॥
ગ્રન્થેષુ કેષુચિત્પ્રોક્તા ભૈરવીમેલનોત્થિતા ।
આભીરી નામિકાપ્યન્યા નટભૈરવિમેલકે ॥ ૮૮॥

ભાવભટ્ટમતે
ઔડવઃ ષાડવશ્ચૈવ સમ્પૂર્ણશ્ચ ત્રિધા મતઃ ।
વસન્તનન્દકાનન્દસ્વર્ણાકર્ષણપૂર્વકાઃ ॥ ૮૯॥
ગાન્ધારપઞ્ચમાદ્યશ્ચ બહુલીપૂર્વકસ્તતઃ ।
રામભૈરવ ઇત્યેવં ભૈરવો દશધા સ્મૃતઃ ॥ ૯૦॥
ગુણકી પારિજાતોક્તા ભૈરવીમેલનેઽપ્યુત ।
અભાવે નિગયોઃ કૈશ્ચિત્સુગીતા ભૈરવાવ્હયે ॥ ૯૧॥

ભૈરવીમેલે

ભૈરવી
લક્ષ્યે ભૈરવિમેલો યો ગ્રન્થાનાં તોડિસંજ્ઞકઃ ।
અસ્માન્મેલાત્સમુત્પન્ના ભૈરવી લોકવિશ્રુતા ॥ ૧॥
આરોહેઽપ્યવરોહે સા સમ્પૂર્ણૈવ સદા મતા ।
ઉત્તરાઙ્ગપ્રધાનત્વે  પ્રાતઃકાલોચિતા ભવેત્ ॥ ૨॥

કેચિદત્ર વર્ણયન્તિ સમૌ સંવાદિનૌ સ્વરૌ ।
ધગાવન્યે જગુઃ કેચિદ્બુધઃ કુર્યાદ્યથોચિતમ્ ॥ ૩॥
ગ્રન્થેષુ ભૈરવી પ્રોક્તા હ્યાસાવરીસુમેલકે ।
ઋષભઃ કોમલો લક્ષ્યે ગૃહ્યતે નાત્ર સંશયઃ ॥ ૪॥
પ્રત્યક્ષે તીવ્રરિશ્ચાપિ દૃશ્યતે રોહણે ક્વચિત્ ।
લક્ષ્યદૃષ્ટ્યા ભવેન્નૈતદોષાસ્પદં સતાં મતે ॥ ૫॥
દાક્ષિણાત્યાસ્ત્વધુનાપિ હિન્દુસ્થાનીયભૈરવીમ્ ।
તોડિનામ્નૈવ મન્યતે કિં  ન જાનન્તિ પણ્ડિતાઃ ॥ ૬॥
નટભૈરવિમેલે હિ ભૈરવીં સ્થાપયન્તિ તે ।
ગ્રન્થસઙ્ગીતદૃષ્ટ્યા  તન્ન ચાપિ સ્યાદ્વિસઙ્ગતમ્  ॥ ૭॥

માલકોશઃ
ભૈરવીમેલસઞ્જાતઃ સ્મૃતો રાગઃ સુનામકઃ ।
માલકોશો ગુણિખ્યાતો રિપવર્જિત   ઓડવઃ ॥ ૮॥
આલાપનાર્હતાપ્યસ્ય સમ્મતા ગાનવેદિનામ્ ।
ગમ્ભીરપ્રકૃતિર્ગીતસ્તૃતીયપ્રહરાત્પરમ્  ॥ ૯॥
શુદ્ધમધ્યમવાદિત્વં પ્રાયો ગામ્ભીર્યવાચકમ્ ।
વ્યસ્તત્વં તત્સ્વરેનિષ્ઠં રાગજાતિં  પ્રકાશયેત્ ॥ ૧૦॥
વિદગ્ધા ગાયકા અત્ર કુર્વન્તિ બુદ્ધિપૂર્વકમ્ ।
રિપયોગમલ્પશસ્તે રક્તિદમવરોહણે ॥ ૧૧॥
કલ્યાણીમેલકે તત્ર હિન્દોલો રિપવર્જિતઃ   ।
ભૈરવી મેલકેપ્યત્ર રિપહીનો ભવેદયમ્ ॥ ૧૨॥
કેષુચિચ્છાસ્ત્રગ્રન્થેષુ રાગો મઙ્ગલકૌશિકઃ  ।
દૃશ્યતે લક્ષિતશ્ચાસૌ મેલે માલવગૌડકે ॥ ૧૩॥

ભૂપાલઃ
ભૈરવીમલકે પ્રોક્તો રાગો ભૂપાલનામકઃ ।

ઔડવો મનિહીનોઽસૌ ધગસંવાદભૂષિતઃ ॥ ૧૪॥
લક્ષ્યે પ્રસિદ્ધિવૈધુર્યાદ્રાગોઽયં નાતિવિશ્રુતઃ ।
ગાનં ચાસ્ય સમાખ્યાતં પ્રાતર્નિત્યં  મનીષિભિઃ ॥ ૧૫॥
અભ્યાસાત્પગયોઃ કિઞ્ચિત્ તોડીરૂપં સમુદ્ભવેત્ ।
નિમયોસ્ત્વપકર્ષાચ્ચ બુધસ્તદપવારયેત્ ॥ ૧૬॥
સાયઙ્ગેયા  તુ ભૂપાલી પ્રાતર્ગેયો ભવેદયમ્ ।
ઇતિ સઙ્ગીતવૈચિત્ર્યં  જનયેત્કૌતુકં મહત્ ॥ ૧૭॥

આસાવરી
ભૈરવીમેલસઞ્જાતા રાગિણ્યાસાવરી મતા ।
નટભૈરવિમેલેઽપિ ગુણિભિઃ કૈશ્ચિદીરિતા ॥ ૧૮॥
આરોહે ગનિહીના સ્યાદવરોહે સમગ્રકા ।
મગ્રહાધાંશિકાપાન્તા દ્વિતીયપ્રહરે દિને ॥ ૧૯॥
ગ્રન્થેષુ કેષુચિત્સૈવ ભૈરવે મેલકે સ્થિતા ।
લક્ષ્યમાર્ગવિરોધિત્વાન્ન ગ્રાહ્યં તન્મતં ધ્રુવમ્ ॥ ૨૦॥

ધનાશ્રીઃ
ભૈરવીમેલકે ક્વાપિ ધનાશ્રીર્ગ્રન્થસમ્મતા ।
આરોહે રિધવર્જં સ્યાદવરોહે સમગ્રકમ્ ॥ ૨૧॥
લક્ષ્યે ધન્યાશ્રિકા પ્રોક્તા હરપ્રિયાહ્વમેલકે ।
ગાનં તસ્યાઃ સમાદિષ્ટં તૃતીયપ્રહરે દિને ॥ ૨૨॥
ષડ્જપઞ્ચમયોરત્ર સંવાદો બહુસમ્મતઃ ।
સમુદ્ગ્રાહો મન્દ્રનિના દૃશ્યતે બહુશઃ કૃતઃ ॥ ૨૩॥
ભૈરવ્યુદ્ભૂતધન્યાશ્રીઃ પ્રાતર્ગેયૈવ યુજ્યતે ।
તન્મેલસ્યોપપન્નત્વં પ્રાતરેવ પરિસ્ફુટમ્ ॥ ૨૪॥

ઝીલફઃ, જઙ્ગૂલા  ચ
ભૈરવ્યાસાવરીયોગાજ્ઝીલફો ગુણિસમ્મતઃ ।
આધુનિકસ્તુરાગોઽયં યાવનિકઃ પરિસ્ફુટઃ ॥ ૨૫॥
ઉત્તરાઙ્ગ  પ્રાધાન્યમુપપન્નં સુનિશ્ચિતમ્ ।
યતોઽયં ગીયતે પ્રાતર્ગાયનૈર્લક્ષ્યવેદિભિઃ ॥ ૨૬॥
જઙ્ગૂલામિશ્રમેલોત્થા  પ્રાતર્ગેયા નિરૂપિતા ।
કેવલં લક્ષ્યમાદૃત્ય તત્ર સ્યાદ્રાગનિર્ણયઃ ॥ ૨૭॥
રાગે કર્ણાટગૌડાખ્યે સમૃદ્ધ્યા ભૈરવસ્ય તુ ।
જુલુફોત્પત્તિરાખ્યાતા સોમનાથેન સૂરિણા ॥ ૨૮॥
ભૈરવાસાવરીયોગે લક્ષિતો ઝીલફઃ ક્વચિત્ ।
ભૈરવ્યાસાવરીસન્ધૌ જઙ્ગૂલોત્પત્તિરીરિતા  ॥ ૨૯॥

મોટકી
ભૈરવીમેલજા પ્રોક્તા લક્ષ્યે મોટકિરાગિણી ।
આરોહે ચર્ષભો ऱ્હસ્વો ધૈવતસ્ત્વવરોહણે ॥ ૩૦॥
ધૈવતૌ દ્વૌ પ્રયોગે તો મધ્યમો જીવકઃ સ્વરઃ ।
વાગીશ્વર્યઙ્ગતો  ગીતા શ્રોતૃચિત્તસુખાવહા ॥ ૩૧॥
દુર્લભં રક્તિદં રૂપં મિશ્રમેલોત્થિતં ત્વિદમ્ ।
વ્યવહારેઽલ્પશો ગીતં વિવાદાસ્પદમઞ્જસા ॥ ૩૨॥
ગ્રન્થેષુ મોટકી પ્રોક્તા તા પઞ્ચમાહ્વયાત્ ।
સોઽપિ હરપ્રિયે મેલે વર્ણિતઃ   પણ્ડિતૈઃ ક્વચિત્ ॥ ૩૩॥

શુદ્ધસામન્તઃ
ભૈરવીમેલકે પ્રોક્તઃ શુદ્ધસામન્તનામકઃ ।
આરોહે ગનિહીનઃ સ્યાદવરોહે નિવર્જિતઃ   ॥ ૩૪॥
મધ્યમસ્યાત્ર વાદિત્વં હ્યાસાવર્યાન્તુ ધસ્ય તત્ ।
ષડ્જસ્યાપિ વદન્ત્યન્યે પ્રાતઃકાલોચિતં પુનઃ ॥ ૩૫॥

કર્ણાટકીયપદ્ધત્યાં પ્રચારોઽસ્ય મતોઽધિકઃ ।
દૃશ્યતેઽત્ર યતો ગીતઃ સઙ્ગૃહીતો  મયાપ્યસૌ ॥ ૩૬॥

વસન્તમુખારી
મેલનાદ્ભૈરવીમેલે ભૈરવાખ્યસ્ય તત્ત્વતઃ ।
વસન્તાદ્યમુખારી સા પ્રાતઃકાલોચિતા ભવેત્ ॥ ૩૭॥
પૂર્વાઙ્ગે  ભૈરવઃ સ્પષ્ટ ઉત્તરાઙ્ગેતુ  ભૈરવી ।
અતિમનોહરં રૂપં નિર્મિતં   ગીતવેદિભિઃ ॥ ૩૮॥
ધૈવતસ્યાત્ર વાદિત્વં પ્રાતઃકાલપ્રબોધકમ્ ।
અપ્રસિદ્ધં ભવેન્નૂનં રૂપમેતત્સુરક્તિદમ્ ॥ ૩૯॥
કેચિદેતદ્વર્ણયન્તિ હિજાજસ્યૈવ લક્ષણમ્ ।
ગ્રન્થેષુ સમ્મતં તસ્માદ્બુધઃ કુર્યાત્સ્વનિર્ણયમ્ ॥ ૪૦॥

આસાવરીમેલે;

આસાવરી
ગ્રન્થાનાં ભૈરવીમેલો લક્ષ્યે ત્વાસાવરીરિતઃ ।
આસાવરી ભવેત્તજ્જા દ્વિતીયપ્રહરોચિતા ॥ ૧॥
આરોહે ગનિહીના સ્યાદવરોહે સમગ્રકા ।
ધૈવતસ્યૈવ વાદિત્વં સુમતં તત્ર તદ્વિદામ્ ॥ ૨॥
મધ્યમેન ગ્રહઃ પ્રોક્તઃ પઞ્ચમે ન્યસનં ભવેત્ ।
ઉત્તરાઙ્ગપ્રધાનત્વાદ્ગ્રહઃ  પૂર્વાઙ્ગગોચરઃ  ॥ ૩॥
અવરોહક્રમે કેચિદ્રિઙ્કોમલં સ્પૃશન્તિ તત્ ।
મન્યે દોષાસ્પદં નૈવ નિયમઃ શાસ્ત્રસમ્મતઃ ॥ ૪॥
ગૌડમાલવમેલેઽપિ ગ્રન્થેષુ કેષુચિત્પુનઃ ।
આસાવરી સમાખ્યાતા લક્ષ્યમાર્ગવિરોધિ તત્ ॥ ૫॥
અઙ્ગમસ્યાશ્ચ  રાગિણ્યાઃ પ્રસ્ફુટમવરોહણે ।

મધ્યમસ્તત્ર સ્યાદલ્પઃ પગયોઃ સઙ્ગતિસ્તથા  ॥ ૬॥

જૌનપૂરી
આસાવર્યાઃ સ્થિતા મેલે જૌનપૂરી બુધૈર્મતા ।
આરોહણે ગવર્જં સ્યાદવરોહે સમગ્રકમ્ ॥ ૭॥
નિષાદોઽત્રોલ્લસેદ્વાદી કૈશ્ચિદ્ધૈવત ઈરિતઃ ।
ગાનમસ્યાઃ સમીચીનં દ્વિતીયપ્રહરે દિને ॥ ૮॥
ઋષભેણાત્ર તીવ્રેણ હ્યાસાવર્યાઃ પ્રભેદનમ્ ।
તસ્યા અપિ સમીપત્વાત્તદઙ્ગા  બહુસમ્મતા ॥ ૯॥
આધુનિકમિદં રૂપમાસાવરીસુમેલનાત્ ।
સૂલતાનહુસેનેન નિર્મિતમિતિ   કથ્યતે ॥ ૧૦॥
આસાવરીમધ્યમાદ્યોર્યોગમિચ્છન્તિ કેચન ।
દ્વિતીયપ્રહરે નૂનં ન ચાપ્યેત દ્વિસઙ્ગતમ્  ॥ ૧૧॥

દેવગાન્ધારઃ
આસાવરીસુમેલાઞ્ચ દેવગાન્ધાર ઈરિતઃ ।
આરોહે રિધવર્જં સ્યાદવરોહે સમગ્રકમ્ ॥ ૧૨॥
મધ્યમેન ગ્રહો ન્યાય્યઃ ષડ્જે ન્યાસઃ સમુઞ્ચરેત્ ।
દ્વિતીયપ્રહરે ગાનમસ્ય રાગસ્ય યુજ્યતે ॥ ૧૩॥
સપોરત્ર સંવાદો વિશેષેણ સુખાવહઃ ।
ધનાશ્ર્યાસાવરીરૂપે પ્રદર્શ્યેતે સપાટવમ્ ॥ ૧૪॥
ધનાશ્ર્યઙ્ગં  રોહણે સ્યાદ્વિતીયમવરોહણે ।
ઉત્તરાઙ્ગસ્ય  પ્રાધાન્યાત્તદેવ પ્રભવેત્પુનઃ ॥ ૧૫॥
ગ્રન્થેષુ કેષુચિચ્ચૈષ ભૈરવે મેલકે મતઃ ।
અગનિઃ પાંશકઃ સાન્તો લક્ષ્યે નૈતત્સુસઙ્ગતમ્  ॥ ૧૬॥
કેચિદેનં સઙ્ગિરન્તિ  હરપ્રિયાખ્યમેલકે ।
વિરુધ્યતે યતો લક્ષ્યે નૈવસ્યાત્સમ્મતં સતામ્ ॥ ૧૭॥

કર્ણાટકીયપદ્ધત્યાં શઙ્કરાભરણસ્વરૈઃ ।
ગાનમસ્ય સમાદિષ્ટં ન તલ્લક્ષ્યેઽત્ર દૃશ્યતે ॥ ૧૮॥
વિદગ્ધા ગાયકાઃ કેચિદ્ભૈરવસ્ય સુમિશ્રણાત્ ।
આસાવર્યામુદ્ધરન્તિ રાગમેનં ચ કામતઃ ॥ ૧૯॥

સિન્ધભૈરવી
આસાવરીસુમેલાચ્ચ ભૈરવી સિન્ધપૂર્વિકા   ।
આરોહે ચાવરોહેઽપિ સમ્પૂર્ણા મધ્યમાંશિકા ॥ ૨૦॥
અવરોહે વિકલ્પેનં રિકોમલાપિ દૃશ્યતે ।
દ્વિતીયપ્રહરે ગાનમસ્યાઃ સર્વસુસમ્મતમ્ ॥ ૨૧॥
પઞ્ચમે ષડ્જમારોપ્ય ભૈરવી ગીયતે યદિ ।
સિન્ધભૈરવિકોત્પત્તિર્નૂનં સ્યાત્તત્ર પ્રસ્ફુટા ॥ ૨૨॥
મન્દ્રમધ્યસ્વરૈઃ પ્રાયો ગાયન્તિ ગાનકોવિદાઃ ।
તત્રૈવાસ્યા ભવેચ્છોભા કથિતં તદ્વિદાં મતમ્ ॥ ૨૩॥

દેશી
આસાવરી સમ્મેલને જાતા દેશી ગુણિપ્રિયા ।
આરોહે ગધવર્જં સ્યાદવરોહે સમગ્રકમ્ ॥ ૨૪॥
સમયોરત્ર સંવાદો ગકમ્પનં મનોહરમ્ ।
ગાનં ચાપિ સમાખ્યાતં દ્વિતીયહરે દિને ॥ ૨૫॥
સઙ્ગતિઃ  સ્વરયો રિન્યોઃ સારઙ્ગાઙ્ગં   પ્રદર્શયેત્ ।
મધ્યાહ્નાત્પૂર્વકં તસ્માદ્ગાનમસ્યાઃ સુસમ્મતમ્ ॥ ૨૬॥
આસાવરી હ્યુત્તરાઙ્ગે  પૂર્વાઙ્ગે  વિલસેત્પુનઃ ।
સારઙ્ગો  મધુરો રાગ ઇતિ લક્ષ્યવિદાં મતમ્ ॥ ૨૭॥
કેચિદ્દેશ્યામાદિશન્તિ તીવ્રધૈવતયોજનમ્ ।
અન્યેતુ ધૈવતદ્વન્દ્વં બુધઃ કુર્યાદ્યથોચિતમ્ ॥ ૨૮॥

દરબારઃ
મેલાદાસાવરીનામ્નોદરબારઃ સુસમ્મતઃ ।
આલાપાર્હઃ પ્રિયો લોકે નિશિયામે દ્વિતીયકે ॥ ૨૯॥
સ્યાદ્વૈચિત્ર્યમત્ર રૂપે હ્યખિલં મન્દ્રસ્થાનકે ।
દુર્બલો ગો રોહણે સ્યાદ્ધૈવતો વર્જિતોઽન્યકે   ॥ ૩૦॥
મધ્યસ્થો રિર્મતો વાદી નીપયોઃ સઙ્ગતિઃ  શુભા ।
આન્દોલનં તુ ગાન્ધારે વિલમ્બિતો લયઃ પુનઃ ॥ ૩૧॥
કર્ણાટસ્યાપભ્રંશાત્સ્યાત્કાનડાનામસમ્ભવઃ ।
દરબારઃ સ્વયં શબ્દઃ સ્પષ્ટો યાવનિકો મતઃ ॥ ૩૨॥
આરોહણે ગદૌર્બલ્યાત્કાફીરાગાદિકા નહિ ।
અવરોહે ધવર્જનાદાસાવરી ન કર્હિચિત્   ॥ ૩૩॥

અડ્ડાણઃ
આસાવર્યાઃ સુમેલાચ્ચ રાગોઽડ્ડાણોઽપિ નિશ્ચિતઃ ।
કેચિદેનં વર્ણયન્તિ હરપ્રિયસમાશ્રિતમ્ ॥ ૩૪॥
ગ્રન્થેષુ ધૈવતસ્તીવ્રઃ શ્રૂયતે શાસ્ત્રસમ્મતઃ ।
લક્ષ્યે તુ કોમલસ્યાપિ પ્રયોગોઽસ્તિ ન સંશયઃ ॥ ૩૫॥
મગ્રહસ્તારષડ્જાંશો  હ્યવરોહમનોહરઃ ।
રાત્ર્યાં તૃતીયકે યામે ગીતોઽસૌ ગાયકોત્તમૈઃ ॥ ૩૬॥
ગધયોર્દુર્બલત્વેન સારઙ્ગાઙ્ગં   સુસમ્ભવેત્ ।
વિલોમે પગસઙ્ગત્યા  બુધસ્તદપવારયેત્ ॥ ૩૭॥
રાગોઽડ્ડાણઃ ક્વચિદ્ દૃષ્ટો હરિકામ્ભોજિમેલકે ।
કર્ણાટકીયપદ્ધત્યાં સ ચાસ્માદ્ભેદમર્હતિ ॥ ૩૮॥
દરવારે યથા પ્રોક્તા મન્દ્રમધ્યવિચિત્રતા ।
તારમધ્યગતા સૈવ પ્રોચ્યતેઽત્ર વિચક્ષણૈઃ ॥ ૩૯॥
અર્દ્ધરાત્ર્યાઃ પરં ગાનં તારષડ્જવિચિત્રકમ્ ।
રાગા એતાદૃશાસ્તત્ર ભવેયુઃ સુપ્રવેશકાઃ ॥ ૪૦॥

કૌશિકઃ
સંયોગો માલકોશસ્ય કાનડાયાં ભવેદ્યદા ।
તદા સ્યાત્કૌશિકોત્પત્તિરિતિ કૈશ્ચિત્સુનિશ્ચિતમ્ ॥ ૪૧॥
માલકોશગતો મસ્તુ કસ્ય ન સ્યાત્સુખાવહઃ ।
તસ્યૈવાત્ર સુવાદિત્વાદ્વૈચિત્ર્યં નિયતં સ્ફુટમ્ ॥ ૪૨॥
પઞ્ચમસ્ય પ્રયોગાચ્ચ ધનાશ્ર્યઙ્ગં  શુભં ભવેત્ ।
માલકોશસ્ય સંસ્પર્શાદ્બુધસ્તત્પરિમાર્જયેત્ ॥ ૪૩॥
કેચિદેનં મધ્યમાંશં હરપ્રિયાહ્વજં જગુઃ ।
લક્ષ્યાધ્વનિ તથૈવાપિ પ્રયુક્તો દૃશ્યતે ક્વચિત્ ॥ ૪૪॥

ખટઃ
નટભૈરવિમેલાઞ્ચ ખટરાગસ્ય સમ્ભવઃ ।
ધૈવતાંશો મગ્રહોઽસૌ પઞ્ચમન્યાસ ઉચ્યતે ॥ ૪૫॥
સઙ્કીર્ણત્વાત્કૈશ્ચિદત્ર મિશ્રમેલત્વમીરિતમ્ ।
શઙ્કરાભરણસ્યૈવ મિશ્રણં બહુસમ્મતમ્ ॥ ૪૬॥
પ્રકૃત્યા ચપલઃ પૂર્ણો બહુભિર્ગમકૈર્યુતઃ  ।
ઉત્તરાઙ્ગપ્રધાનત્વે  પ્રાતઃકાલઃ પરિસ્ફુટઃ ॥ ૪૭॥
તીવ્રગાન્ધારસાહિત્યં ભૈરવાઙ્ગપ્રદર્શકમ્  ।
તીવ્રધસ્ય પ્રયોગેણ તસ્યાપિ સ્યાન્નિવારણમ્ ॥ ૪૮॥
પૂર્વાઙ્ગે  ભૈરવાઙ્ગં  સ્યાદાસાવર્યઙ્ગમન્યકે  ।
મિશ્રરૂપં સુપ્રગીતં સર્વેષામતિરક્તિદમ્ ॥ ૪૯॥
પ્રતિપન્નં પુનઃ કૈશ્ચિદત્ર ષડ્રાગમિશ્રણમ્ ।
યાથાર્થ્યં ખટનામ્નોઽપિ તૈરેવ હ્યુપક્રમ્યતે ॥ ૫૦॥

ઝીલફઃ
આસાવરીમેલકેઽન્યો ઝીલફઃ પરિકીર્તિતઃ   ।

રાગ આધુનિકો હ્યેષ મિશ્રમેલસમુત્થિતઃ ॥ ૫૧॥
કલિઙ્ગડો  ભૈરવો વા ન્યાસે સ્યાદતિશોભનઃ ।
જૌનપૂરી ખટશ્ચાપિ તત્ર ચાવયવૌ મતૌ ॥ ૫૨॥
પ્રાતઃકાલપ્રગેયત્વાદુત્તરાઙ્ગસુભૂષિતઃ  ।
ધૈવતસ્ય સુવાદિત્વં નૂનં સ્યાદત્ર રક્તિદમ્ ॥ ૫૩॥

તોડીમેલઃ

તોડી
મેલે પન્તુવરાળ્યાખ્યે લક્ષ્યે તોડી પ્રકીર્તિતા   ।
ધૈવતાંશા સુસમ્પૂર્ણા ગમ્ભીરપ્રકૃતિર્મતા  ॥ ૧॥
આરોહણે રિદૌર્બલ્યં પ્રાતઃકાલપ્રસૂચકમ્ ।
ગાનમસ્યા મતં તજ્જ્ઞૈર્દ્વિતીયપ્રહરે   દિને ॥ ૨॥
ધૈવતસ્યાત્ર વાદિત્વે ગેયત્વં દિવસે સ્ફુટમ્ ।
ગાન્ધારં વાદિનં પ્રાહુઃ  કેચિલ્લક્ષ્યવિશારદાઃ ॥ ૩॥
પ્રાતઃકાલોચિતં ન સ્યાત્તીવ્રમસ્ય પ્રયોજનમ્ ।
લોકે તસ્ય પ્રસક્તત્વાત્સ્વીકૃતમપવાદકમ્ ॥ ૪॥
તીવ્રમાલઙ્કૃતા રાગાઃ પ્રાતઃકાલે મતા બુધૈઃ ।
ગૌડસારઙ્ગહિન્દોલતોડ્યાદ્યા  લક્ષ્યવર્ત્મનિ ॥ ૫॥
શાસ્ત્રગ્રન્થેષુ તે સર્વે શુદ્ધમાલઙ્કૃતાઃ પુનઃ ।
કુર્વન્તિ મહદાશ્ચર્યં નિશ્ચિતં મર્મવેદિનામ્ ॥ ૬॥
લક્ષ્યેઽધુના પ્રગીયન્તે કૈશ્ચિત્પ્રખ્યાતગાયકૈઃ ।
પ્રકારાસ્તત્ર તોડ્યાસ્તે શુદ્ધમધ્યમસંયુતાઃ ॥ ૭॥
મૂલતાની નામિકાસૌ રાગિણી ચાત્ર મેલકે ।
દિનશેષે મતા તજ્જ્ઞૈઃ પરમેલપ્રવેશિકા ॥ ૮॥
તત્રાપિ ચ રિધત્યાગાદારોહે દૃશ્યતે સ્ફુટમ્ ।
સન્ધ્યાકાલસમીપત્વમિતિ સર્વં સુસઙ્ગતમ્  ॥ ૯॥

ગુર્જરીતોડી
વરાળીમેલકે ખ્યાતા ગુર્જરીતોડિકા તથા ।
આરોહે ચાવરોહેઽપિ પઞ્ચમો વર્જિતો   ભવેત્ ॥ ૧૦॥
વાદી સ્યાદ્ધૈવતસ્તત્ર રિસ્વરોઽમાત્યસન્નિભઃ ।
ગાનમનુમતં તસ્યા દિને યામે દ્વિતીયકે ॥ ૧૧॥
ગ્રન્થેષુ ગુર્જરી પ્રોક્તા ભૈરવે મેલકે તુ સા ।
સ્વતન્ત્રરૂપિણીત્યત્ર વિરોધો નૈવ શઙ્ક્યતામ્ ॥ ૧૨॥
સમ્પૂર્ણા ગુર્જરી ગીતા કૈશ્ચિલ્લક્ષ્યેઽપિ સામ્પ્રતમ્ ।
રાગભ્રાન્તિકરા નિત્યં નાસાવત્ર સુસમ્મતા ॥ ૧૩॥

મીયાઁતોડી
વરાળીમેલકે ચૈવ પ્રોક્તા તત્ર સુનૂતના ।
વ્યવહારગતા તોડી મીયાઙ્ખ્યયા સુસંસ્કૃતા ॥ ૧૪॥
ધૈવતસ્યૈવ વાદિત્વં સંવાદી રિસ્વરો ભવેત્ ।
મન્દ્રમધ્યસ્વરૈર્લોકે નિરન્તરં સુરક્તિદા ॥ ૧૫॥
વિલમ્બિતલયેનાસ્યા વિસ્તારઃ સ્યાન્મનોહરઃ ।
અલ્પત્વં તુ પઞ્ચમસ્ય કુર્યાદ્ભાગપ્રભેદનમ્ ॥ ૧૬॥
અઙ્ગીકૃતઃ  પ્રકારોઽયં તોડ્યા લક્ષ્યે વિચક્ષણૈઃ ।
ઉપપન્નં હિ તદ્ગાનં દ્વિતીયપ્રહરે દિને ॥ ૧૭॥

દરબારીતોડી
દરબારી તથા તોડી યત્રસ્યાતાં સુમિશ્રિતે ।
દરબારીતોડિકાખ્યા ભવેત્તત્ર સ્ફુટા સ્વયમ્ ॥ ૧૮॥
મનિસ્વરસ્થિત્યધીનાસ્તોડીભેદાશ્ચ સામ્પ્રતમ્ ।
પ્રાયશો લક્ષ્યમાર્ગેસ્યુ રિતિપ્રજ્ઞા બ્રુવન્તિ તે ॥ ૧૯॥
દરબારીતોડિકાયામાસાવરીપ્રવેશનાત્ ।

તોડી વિલાસખાન્યાદ્યા કથ્યતે લક્ષ્યપણ્ડિતૈઃ ॥ ૨૦॥
યાવનિકાઃ પ્રકારાસ્તે લક્ષ્યેઽનેકે પ્રકીર્તિતાઃ   ।
ભિન્નરાગમિશ્રણોત્થા અનિશં વાદમૂલકાઃ ॥ ૨૧॥
આસાતોડી ગુર્જરી ચ ગાન્ધાર્યપિ બહાદુરી ।
લક્ષ્મી દેશી તથૈવાન્યે લાચારીખટતોડિકે ॥ ૨૨॥
સુગ્રાહી મુદ્રિકા સૂહા જૌનપૂરી તથાપરા ।
તોડીભેદા ગીતવિજ્ઞૈઃ સ્વીકૃતા લક્ષ્યવર્ત્મનિ ॥ ૨૩॥
મિશ્રણં સ્યાત્કૃતં યેષાં તન્નામ ચેત્પરિસ્ફુટમ્ ।
નકિઞ્ચિદપિ દોષાય તત્રેતિ પ્રતિભાતિમે ॥ ૨૪॥
રાગાણાં નિયમા વ્યક્તા દૃશ્યન્તે યત્ર નિર્મિતૌ   ।
ઉપપન્નં ભવેત્તત્ર રાગત્વં નૈવસંશયઃ ॥ ૨૫॥
રઞ્જનાદ્રાગતા પ્રોક્તા સર્વેષામિતિ સમ્મતમ્ ।
યદ્યત્સ્યાત્તદ્ગુણોપેતં માનમપ્યર્હયેત્ સતામ્ ॥ ૨૬॥
મિશ્રરાગપ્રપઞ્ચોઽયં વાદમૂલો યતો ભવેત્ ।
ગ્રન્થેઽત્રાપિ તદુત્સર્ગો બુદ્ધિપૂર્વં કૃતો મયા ॥ ૨૭॥
કૈશ્ચિદ્યાવનિકૈઃ પ્રજ્ઞૈરુન્નીતમવિશઙ્કિતમ્ ।
અસ્મત્સઙ્ગીતભાણ્ડારમિતિ  મતં નચાદ્ભુતમ્ ॥ ૨૮॥
સર્પર્દા તુરુષ્કતોડી હિજેજો બાખરેજકઃ ।
પુષ્ક ઈરાખજૂલૂફૌ નવરોજી હુસેનિકા ॥ ૨૯॥
ઉજ્વલો મૂસલી ચૈવ ગ્રહપઞ્ચસુગાદુગાઃ ।
સન્તો યાવનિકા રાગાઃ સોમનાથેન લક્ષિતાઃ ॥ ૩૦॥
કેદારગૌડરૂપે હિ નાનારૂપવિમિશ્રણાત્ ।
ઉપર્યુક્તાઃ સમુન્નીતા ઇતિ તેન સમર્થ્યતે ॥ ૩૧॥
પદ્ધત્યાં દાક્ષિણાત્યાનામદ્યાપિ લક્ષિતાઃ પુનઃ ।
યાવનિકા મતા રાગા લોકે રક્તિપ્રદાઃ સ્વયમ્ ॥ ૩૨॥
ન મે દોષાસ્પદં ભાતિ તત્ર કિઞ્ચિદ્ધિ ન્યાયતઃ ।
મતે મમ ભવેન્નૂનં સઙ્ગીતોન્નતિરેવ  સા ॥ ૩૩॥

મૂલતાની
તોડીમેલસમુત્પન્ના મૂલતાની નિરૂપિતા ।
આરોહે રિધહીના સ્યાત્ પઞ્ચમાંશા સુસમ્મતા ॥ ૩૪॥
મગયોઃ સઙ્ગતિશ્ચિત્રા  તયોરેવ સુદોલનમ્ ।
ભવેદ્રક્તિકરં નિત્યં તૃતીયપ્રહરોત્તરમ્ ॥ ૩૫॥
આરોહે રિધહીનત્વાદપરાહ્ણત્વમીરિતમ્ ।
પ્રસિદ્ધો નિયમોઽપ્યેષ સૂરીણાં પૂર્વવર્તિનામ્   ॥ ૩૬॥
મધ્યાહ્નાર્હાન્ ધગાલ્પાંસ્તાન્ ગીત્વા રાગાન્ યથોચિતમ્ ।
પ્રવર્તતે રિધત્યક્તાન્ ગાતું ગાતુર્મનઃ સ્વયમ્ ॥ ૩૭॥
મૂલતાનીગતે ગેતુ તીવ્રત્યારોપણે પુનઃ ।
ઝટિત્યુત્પત્સ્યતે તત્ર શ્રીરાગસ્યૈવ રૂપકમ્ ॥ ૩૮॥
શેષયામે દિને પ્રાયઃ સમપાઃ સબલા ધ્રુવમ્ ।
રહસ્યં તન્નિરવદ્યં કો ન વેત્તીહ મર્મવિત્ ॥ ૩૯॥
ધન્યાઃ ખલુ પણ્ડિતાસ્તે યૈરિદં કૌતુકં મહત્ ।
નિર્મિતં   બુદ્ધિસામર્થ્યાત્ સન્તતં વિશ્વમોહનમ્ ॥ ૪૦॥

ભાવભટ્ટમતે
પ્રથમા શુદ્ધતોડી સ્યાદ્દેશીતોડી દ્વિતીયકા ।
બહાદુરી તૃતીયા સ્યાદ્ગુર્જરી ચ ચતુર્થિકા   ॥ ૪૧॥
છાયાતોડી પઞ્ચમી સ્યાત્ ષષ્ઠી તોડી વરાટિકા ।
હુસેની સપ્તમી પ્રોક્તા જૌનપૂરી તથાષ્ટમી ॥
આસાતોડી ચ નવમી નવધા કીર્તિતા   બુધૈઃ ॥ ૪૨॥

પૂર્વીમેલે

પૂર્વી
શાસ્ત્રે રામક્રિયામેલો લક્ષ્યે પૂર્વીતિ કીર્તિતઃ   ।
કર્ણાટકીયપદ્ધત્યાં ભાષિતઃ કામવર્દ્ધની ॥ ૧॥
એતન્મેલાત્સમુત્પન્ના પૂર્વી સર્વગુણિપ્રિયા ।
સાયં ગેયાઽથ સમ્પૂર્ણા ગાન્ધારાંશપરિષ્કૃતા ॥ ૨॥
વ્યવહારે પ્રસિદ્ધૈષા શ્રીરાગસ્યૈવ રાગિણી ।
ગાનં સુનિશ્ચિતં તસ્યાઃ સાયઙ્કાલે મનોહરમ્ ॥ ૩॥
શ્રીરાગે રિષભો વાદી ગાન્ધારોઽત્ર સમીરિતઃ ।
ઉદ્ધારોઽસ્યા ભવેદ્યુક્તઃ શ્રીરાગાનન્તરં સદા ॥ ૪॥
પ્રયોગઃ શુદ્ધમસ્યાપિ સહ ગેન મતો મનાક્ ।
અવરોહે ન મે ભાતિ શાસ્ત્રદૃષ્ટ્યાતિબાધકઃ ॥ ૫॥
કેષુચિચ્છાસ્ત્રગ્રન્થેષુ રાગિણીયં નિરૂપિતા ।
પ્રસ્ફુટા ભૈરવે મેલે મધ્યમસ્તેન કોમલઃ ॥ ૬॥
તીવ્રમોઽપેક્ષિતોઽવશ્યં સાયઙ્ગેયત્વસૂચકઃ  ।
અતો મન્યે પ્રયુક્તૌ તૌ વિદગ્ધૈર્મધ્યમાવુભૌ ॥ ૭॥
વૈચિત્ર્યં તીવ્રમસ્યૈવ દિનાન્તે નિત્યરક્તિદમ્ ।
ઉપકારી શુદ્ધમઃ સ્યાચ્છ્રોતૄણાં  રાગનિર્ણયે ॥ ૮॥
મધ્યમયોઃ સુસંયોગઃ સાયં નાન્યત્ર ચેદૃશઃ ।
પ્રાયો ભવેત્તત્સુબોધં રાગનિર્ણયસાધનમ્ ॥ ૯॥
તીવ્રત્વં ધૈવતેઽભીષ્ટં સમ્પ્રદાયે તુ દક્ષિણે ।
લક્ષ્યમાર્ગમનુલ્લઙ્ઘ્ય  કાર્યમત્ર યથોચિતમ્ ॥ ૧૦॥
રાગચન્દ્રોદયે ગ્રન્થે પુણ્ડરીકમહાત્મના ।
ગૌડમાલવકે મેલે પૂર્વી સાંશા પ્રકીર્તિતા   ॥ ૧૧॥।
સન્ધિપ્રકાશગેયેષુ સામીપ્યં નિયતં મહત્ ।
ભેદકં પઞ્ચમં લિઙ્ગં  સ્વીકુર્વન્તિ વિચક્ષણાઃ ॥ ૧૨॥
રામક્રિયા મતા સાયં મનિત્યક્તાધિરોહણે ।
રામકેલીં  પ્રગે ચાહુર્યતોઽસૌ શુદ્ધમધ્યમા ॥ ૧૩॥

ઉત્તરાઙ્ગપ્રધાનેષુ  રાગેષ્વપિ તથૈવચ ।
દૃશ્યતે ચરમે યામે પરજાખ્યો દ્વિમધ્યમઃ ॥ ૧૪॥
સુબોધં સરલં રૂપં સાયઙ્ગેયં  સુરક્તિદમ્ ।
રાગાશ્રયત્વમાપ્નોતિ લક્ષ્યાધ્વનિ મતે સતામ્ ॥ ૧૫॥
અથવૈતન્મયા પ્રોક્તં રહસ્યં સકલં પુરા ।
પુનરુક્તિર્ન ચાપિ સ્યાત્ પ્રાપ્તકાલેતિ ભાતિ મે ॥ ૧૬॥
કેચિદુચ્ચતરાવૂચુઃ સ્વરાવત્ર રિધૌ મનાક્ ।
શ્રીરાગસ્થાભ્યાં પ્રપઞ્ચઃ સમ્ભવેદ્વાદમૂલકઃ ॥ ૧૭॥
યથા જનપદે પ્રાયો રાજમાર્ગા વ્યવસ્થિતાઃ ।
તથૈવ સ્યુર્મેલરાગાઃ સઙ્ગીતનગરે  હ્યમી ॥ ૧૮॥
ક્ષુદ્રમાર્ગપરિભ્રષ્ટાઃ પ્રમુખેષુ પતન્તિ તે ।
જન્યરાગપરિભ્રાન્તા મેલરાગેષુ કેવલમ્ ॥ ૧૯॥

શ્રીરાગઃ
પૂર્વીમેલસમુત્પન્નઃ શ્રીરાગો લક્ષ્યસમ્મતઃ ।
શાસ્ત્રે ખ્યાતા તદુત્પત્તિર્હરપ્રિયાખ્યમેલકે ॥ ૨૦॥
આરોહે ગધહીનત્વં રાગેઽત્ર બહુસમ્મતમ્ ।
પૂર્ણત્વમવરોહે સ્યાન્નિયમેનાતિરક્તિદમ્ ॥ ૨૧॥
ઋષભોઽત્ર ભવેદ્વાદી સંવાદી પઞ્ચમો ભવેત્ ।
કેચિદ્વિપર્યયં પ્રાહુર્ન તત્રાપિ વિસઙ્ગતિઃ  ॥ ૨૨॥
દાક્ષિણાત્યા સદૈવૈનમઙ્ગીકુર્વન્તિ  મેલને ।
હરપ્રિયાવ્હયે નૂનં શાસ્ત્રગ્રન્થાનુસારિણઃ ॥ ૨૩॥
ગમ્ભીરપ્રકૃતિર્નિત્યં   વિલમ્બિતલયોદ્ધૃતઃ ।
અવશ્યં સ્યાદ્દિનાન્તેઽસૌ ભુક્તિમુક્તિપ્રદાયકઃ ॥ ૨૪॥
શ્રીરાગાઙ્ગં  કેવલં તત્ સ્વતન્ત્રં મન્યતે યતઃ ।
સાવધાનં યથાન્યાયમભ્યસ્યં ગાયનાર્થિભિઃ   ॥ ૨૫॥
જનકસન્નિભો લોકે હ્યાદિરાગઃ સમીરિતઃ ।
ઔડવઃ સન્ વિધાનં તદ્વિચાર્યં માર્મિકૈર્જનૈઃ   ॥ ૨૬॥

અથવા લોકપ્રિયાસ્તે પુંરાગા ઔડવાહિ ષટ્ ।
સ્વયમુત્પાદકા લક્ષ્યે પૂર્ણાનામિતિ વિશ્રુતમ્ ॥ ૨૭॥
સંવાદિત્વં ધૈવતસ્ય ક્વચિત્સમર્થિતં   પુનઃ ।
ન યુક્તં તત્સમારોહે તત્સ્વરસ્યૈવ ગોપનાત્ ॥ ૨૮॥

ગૌરી (દ્વિતીયા)
પૂર્વીમેલે સમાદિષ્ટા દ્વિતીયા ગૌરિકા પુનઃ ।
આરોહે ગધહીના સ્યાદવરોહે ગવર્જિતા   ॥ ૨૯॥
ઋષભોઽત્ર ભવેદ્વાદી સહચારી તુ પઞ્ચમઃ ।
ગાનમસ્યાઃ સમીચીનં લોકે સાયં સમીરિતમ્ ॥ ૩૦॥
શ્રીરાગસ્ય પ્રસિદ્ધાઙ્ગં  રૂપેઽસ્મિન્નપિ પ્રસ્ફુટમ્ ।
નિષાદો મન્દ્રભાગસ્થો નૂનં રક્તિપ્રદો નૃણામ્ ॥ ૩૧॥
અથ પ્રસઙ્ગતો  વક્ષ્યે મતભેદાન્ યથાયથમ્ ।
પુરાવૃત્તં ચ રાગિણ્યા અસ્યાઃ સ્યાદ્યેન પ્રસ્ફુટમ્ ॥ ૩૨॥
શ્રીરાગઃ પણ્ડિતૈઃ પૂર્વૈઃ કાફીમેલે સુલક્ષિતઃ ।
આરોહણે ગધત્યક્તઃ સમ્પૂર્ણોઽપ્યવરોહણે ॥ ૩૩॥
ગૌરી પુનર્મતા તૈશ્ચ મેલે ભૈરવનામકે ।
ધગોનારોહણે નિત્યમવરોહે સમગ્રિકા ॥ ૩૪॥
યુક્તં નુ વર્ણનં ચૈતત્તત્કાલવર્તિલક્ષ્યતઃ   ।
મેલભેદે હ્યવશ્યં સ્યાદ્રૂપભેદસ્ય સમ્ભવઃ ॥ ૩૫॥
મતે તૂત્તરકાલીને સઙ્ગીતે  પરિવર્તનાત્ ।
રાગાવેતાવુભાવુક્તૌ પૂર્વીમેલસમાશ્રિતૌ ॥ ૩૬॥
એકમેલાશ્રિતત્વે સ્યાત્ સમાને લક્ષણે પુનઃ ।
અવશ્યં ગાયનં કષ્ટં તતો વૈમત્યસમ્ભવઃ ॥ ૩૭॥
કેચિદ્ગૌર્યામાદિશન્તિ સમૂલં ગધવર્જનમ્ ।
અન્યે પુનઃ સઙ્ગિરન્તિ  પઞ્ચમસ્યૈવ લઙ્ઘનમ્  ॥ ૩૮॥
ગૌડ્યધગા તથા ऱ્યંશા સોમનાથેન ભાષિતા ।

તલ્લક્ષણાઽપરા ચૈતી સાયઙ્ગેયેતિ  કીર્તિતા   ॥ ૩૯॥
નિપુણા ગાયકાઃ કેચિદ્દ્વિમધ્યમપ્રયોજનાત્  ।
શ્રીરાગાઙ્ગમનુવૃત્ય  રાગિણીમુદ્ધરન્તિ તે ॥ ૪૦॥
ભાવભટ્ટકૃતે ગ્રન્થે રત્નાકરે પ્રકથ્યતે ।
અષ્ટધા રાગિણી ગૌરી નાનારૂપસમાશ્રિતા ॥ ૪૧॥

દીપકઃ
કામવર્દ્ધનિકામેલાદ્દીપકો ગુણિસમ્મતઃ ।
આરોહણે રિવર્જં સ્યાદવરોહે નિવર્જિતમ્   ॥ ૪૨॥
ષડ્જસ્યૈવ પ્રધાનત્વં સમ્મતં શાસ્ત્રવેદિનામ્ ।
ગાનં સુસમ્મતં મન્યે દિને યામે તુરીયકે ॥ ૪૩॥
કેચિદેનં નિર્દિશન્તિ   સમ્પૂર્ણં સાંશકં પુનઃ ।
કલ્યાણીમેલજં પ્રાહુર્નિહીનં    કુત્રચિદ્બુધાઃ ॥ ૪૪॥
માલવાખ્યે મતો મેલે મનિહીનોઽપિ સાંશકઃ ।
પારિજાતે મતે મેતુ પ્રથમો હિ સુસઙ્ગતઃ  ॥ ૪૫॥
લુતોઽયં રાગ ઇત્યેતદ્યદુક્તં લક્ષ્યપણ્ડિતૈઃ ।
ન મે માતિ મતં તેષાં કેવલં યુક્તિસઙ્ગતમ્  ॥ ૪૬॥
દીપકાનાં પ્રજ્વલનં સ્વયં દૃષ્ટ્વા સુદુષ્કરમ્ ।
ગાયને સ્યાદ્વિલોપન મસ્યાદિષ્ટં વિચક્ષણૈઃ ॥ ૪૭॥
દીપકસ્ય તિરોભાવે શ્રીરાગે પરિવર્તનમ્ ।
રિધયોઃ કોમલત્વેન કદાચિદ્વિબુધૈઃ કૃતમ્ ॥ ૪૮॥

રેવા
પૂર્વીમેલસમુદ્ભૂતા ખ્યાતા રેવા સુખપ્રદા ।
આરોહે ચાવરોહેઽપિ મનિહીનૈવ સમ્મતા ॥ ૪૯॥
વર્જને નિમયોઃ સિદ્ધા ગપયોઃ સઙ્ગતિઃ  સ્વયમ્ ।
ષડ્જાંશા  ગાંશિકા ચાઽપિ સાયઙ્ગેયા  બુધૈર્મતા ॥ ૫૦॥

ઉત્તરાઙ્ગપ્રધાનત્વે  વિભાસાઙ્ગં  પરિસ્ફુટમ્ ।
પરિત્યાગો મતો તત્ર નિમયોરિતિ વિશ્રુતમ્ ॥ ૫૧॥
ભૈરવે મેલકે પ્રોક્તા રેવગુપ્તિર્નિરન્તરમ્   ।
સૈવેયં સ્યાદિતિ કેચિચ્છઙ્કયન્તિ વિચક્ષણાઃ ॥ ૫૨॥
વાદિત્વે સતિ પૂર્વાઙ્ગે  સાયઙ્ગેયત્વમીપ્સિતમ્  ।
તત્પુનશ્ચેદુત્તરાઙ્ગે  પ્રાતર્ગેયત્વસૂચકમ્ ॥ ૫૩॥

વિભાસઃ (દ્વિતીયઃ)
પૂર્વીમેલાત્સમુત્પન્નો રાગોઽપરો બુધૈર્મતઃ ॥
વિભાસો યોગ્યનામાઽસૌ પ્રાતર્ગેયઃ સુરક્તિદઃ ॥ ૫૪॥
ધૈવતસ્યૈવ વાદિત્વં પ્રાબલ્યમુત્તરાઙ્ગકે  ।
વિભાંશુકસ્યાપભ્રંશે વિભાસ ઇતિ યુજ્યતે ॥ ૫૫॥
સારામૃતે શાસ્ત્રગ્રન્થે વિભાંશુકઃ પ્રકીર્તિતઃ   ।
મનિહીનઃ પ્રભાતાર્હસ્તન્મયા ધ્વનિતં પુરા ॥ ૫૬॥
ગપયોઃ સઙ્ગતિર્નિત્યં   નિયમેન ભવેચ્છુભા  ।
શુદ્ધભાવસુસઙ્ગીતો  હ્યવશ્યં દ્રાવયેન્મનઃ ॥ ૫૭॥
યથા સાયં મતા રેવા તથૈવાયં ભવેત્ પ્રગે ।
સાદૃશ્યે મનિવર્જત્વે વાદિભેદેન ભિત્સ્ફુટા ॥ ૫૮॥
કેચિદેનં નિર્ણયન્તિ મારવામેલને બુધાઃ ।
અહોબલાદિકાસ્ત્વન્યે પૂર્વીમેલે વદન્ત્યમુમ્ ॥ ૫૯॥
લક્ષ્યાધ્વનિ પુનઃ કૈશ્ચિદ્ગીતોઽયં શુદ્ધમેલકે ।
રૂપમેતત્સુવિખ્યાતં દેશકારસ્ય કેવલમ્ ॥ ૬૦॥
ધૈવતાત્પઞ્ચમે ન્યાસો માર્મિકેણ   સુસાધિતઃ ।
ભ્રાન્તિવિચ્છેદકો ભૂયાદવશ્યં રાગનિર્ણયે ॥ ૬૧॥

માલવી
પૂર્વીમેલે સમાદિષ્ટા માલવી રાગિણી બુધૈઃ ।
આરોહે સ્યાન્નિદૌર્બલ્યમવરોહે તુ ધસ્ય તત્ ॥ ૬૨॥
શ્રીરાગાઙ્ગા  યતો ગેયા વૈચિત્ર્યં રિસ્વરે સ્ફુટમ્ ।
ગાનમસ્યા ભવેત્ સાયં સર્વરક્તિપ્રદાયકમ્ ॥ ૬૩॥
સન્ધિપ્રકાશગેયેષુ સઙ્ગતૌ  મધુરૌ ગપૌ ।
રાગેઽત્રાપિ સમ્પ્રયુક્તૌ ગાયકૈસ્તૌ સપાટવમ્ ॥ ૬૪॥
અપૂર્વં રૂપકં ત્વેતલ્લક્ષ્યપણ્ડિતનિર્મિતમ્   ।
રક્તિદં સમ્મતં યસ્માદ્ગ્રાહ્યમેવ મનીષિણામ્ ॥ ૬૫॥
ગ્રન્થવાક્યોલ્લઙ્ઘનેઽપિ  યે રાગાઃ સ્યુર્જનપ્રિયાઃ ।
મન્યે તેષામુપાઙ્ગત્વં  દેશ્યાં નૈવાતિબાધકમ્ ॥ ૬૬॥
અથવા માર્ગમેનં હિ સમાલમ્બ્ય પુરાતનૈઃ ।
સમુન્નીતં તદાચાર્યૈઃ સઙ્ગીતમિતિ  ભાતિ મે ॥ ૬૭॥
માલવીં  રાગિણીં  કેચિદાહુર્મારુવમેલને ।
ગ્રન્થે સારામૃતે દૃષ્ટા મેલકે ગૌડમાલવે ॥ ૬૮॥
પૂર્વી ગૌરી માલવી ચ લલિતાહ્વા પરાજિકા ।
વસન્તી રેવગુપ્તિશ્ચ શાસ્ત્રે ભૈરવમેલજાઃ ॥ ૬૯॥
તથાપ્યેતેષુ રૂપેષુ સર્વેષુ દૃશ્યતેઽધુના ।
તીવ્રમસ્ય પ્રયોગસ્તદ્વિચાર્યં મર્મવેદિભિઃ ॥ ૭૦॥
ગ્રન્થેષુ કેષુચિત્તત્ર કામ્ભોજી મેલગા મતા ।
અતિવક્રસ્વરૂપાઽપિ માલવી રાગિણી ધ્રુવમ્ ॥ ૭૯॥
માલવો ભૈરવોત્થોઽસૌ તથા માલવગૌડકઃ ।
માલવીરૂપભિન્નત્વાદ્ભિન્નાવેવ સતાં મતે ॥ ૭૨॥
ટક્કભાષા માલવી યા શાસ્ત્રેષુ પરિકીર્તિતા   ।
તસ્યા એવ ભવેદેતત્કદાચિત્પરિવર્તનમ્ ॥ ૭૩॥
શ્રીરાગાઙ્ગાશ્ચ  પૂર્વ્યઙ્ગા  રાગાઃ સાયં વિશેષતઃ ।
રિપસંવાદયુક્તાદ્યા ગનિસંવાદજાઽન્તિમાઃ ॥ ૭૪॥

112 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

ત્રિવેણી
પૂર્વીમેલસમુદ્ભૂતા ત્રિવેણી લક્ષ્યસમ્મતા ।
આરોહે ચાવરોહેઽપિ મધ્યમો વર્જિતસ્વરઃ   ॥ ૭૫॥
શ્રીરાગાઙ્ગા  યતોઽભીષ્ટા લક્ષ્યજ્ઞાનાં ચ સામ્પ્રતમ્ ।
રિસ્વરસ્યૈવ વાદિત્વં સુગ્રાહ્યમિતિ ભાતિ મે ॥ ૭૬॥
સઙ્ગતિર્ગપયોઃ  સિદ્ધા મધ્યમસ્ય વિવર્જનાત્ ।
અવરોહેણ વર્ણેન કુર્યાન્માનસરઞ્જનમ્ ॥ ૭૭॥
સમ્પૂર્ણા રિગ્રહાંશાઽસૌ સન્યાસાપિ મતા ક્વચિત્ ।
મદુર્બલા હિ લક્ષ્યેસ્યાત્સર્વલોકપ્રિયા ભૃશમ્ ॥ ૭૮॥
અન્યે તાં મારવામેલે પઞ્ચમાંશાં બ્રુવન્તિ તે ।
સાયઙ્ગેયા  વિકલ્પેન બુધઃ કુર્યાત્સ્વનિર્ણયમ્ ॥ ૭૯॥
યત્કિઞ્ચિદપ્યઙ્ગીકૃતં  ભવેદ્રૂપં સતાં મતે ।
સુવ્યક્તનિયમાબદ્ધં નૈવ સ્યાદ્દોષજં પુનઃ ॥ ૮૦॥
દેશિકારસ્તથા ગૌરી તૃતીયા પૂર્વિકા   સદા ।
રાગિણ્યામત્ર સંયુક્તા ઇતિ લક્ષ્યવિદાં મતમ્ ॥ ૮૧॥

ટઙ્કિરા
પૂર્વીમેલે સુપ્રસિદ્ધા રાગિણી ટઙ્કિકા મતા ।
ભાર્યા પ્રોક્તા લક્ષ્યવિદ્ભિઃ શ્રીરાગસ્યૈવ પાંશિકા ॥ ૮૨॥
શ્રીરાગાઙ્ગેન  સા લક્ષ્યે નૂનં સર્વત્ર લક્ષિતા ।
ગાનં ચાભિમતં તસ્યાઃ સાયઙ્કાલે પ્રતિષ્ઠિતમ્ ॥ ૮૩॥
માલવી ત્રિવણા ગૌરી પૂર્વી ટઙ્કી તથૈવ ચ ।
મતા એતા બુધૈઃ પઞ્ચ શ્રીરાગસ્ય વરાઙ્ગનાઃ  ॥ ૮૪॥
પઞ્ચમો યત્ર વાદી સ્યાત્ સંવાદી ષડ્જકો ભવેત્ ।
શ્ર્યઙ્ગસમ્ભૂષિતત્વાત્તુ  રિષભોઽમાત્યકો ભવેત્ ॥ ૮૫॥
મહીનામથવા પૂર્ણાં કેચિદન્યે વિદો વિદુઃ ।

ત્રિવેણ્યાં રિસ્વરો વાદી હ્યતસ્તસ્યા ભિદા સ્ફુટા ॥ ૮૬॥
વાદિભેદાદ્રાગભેદ ઇતિ લક્ષ્યવિદાં મતમ્ ।
સર્વત્રૈવ સુપ્રસિદ્ધં મહદ્વૈચિત્ર્યકારકમ્ ॥ ૮૭॥
તથાપિ સ્પૃશ્યતે કૈશ્ચિત્ ત્રિવેણ્યાં મધ્યમો મનાક્ ।
વિલોમે રાગભેદાર્થં ભાત્યેવં યુક્તિસઙ્ગતમ્  ॥ ૮૮॥
રાગબોધે મતષ્ટક્કઃ સાંશન્યાસગ્રહઃ સ્વયમ્ ।
વસન્તમેલને સાયં સમ્પૂર્ણો ગુણિસમ્મતઃ ॥ ૮૯॥
પ્રદોષે ગીયતે યસ્માત્ તીમધ્યમયોજનમ્ ।
સુસઙ્ગતં  તત્ત્વમેતત્ પૂર્વમેવોદિતં મયા ॥ ૯૦॥
આરોહે ન ધગોનત્વં શ્રીગૌર્યૌ તેન પ્રસ્ફુટે ।
પૂર્વી દ્વિમધ્યમા પ્રોક્તા માલવી ધનિદુર્બલા ॥ ૯૧॥

જેતાશ્રીઃ
કામવર્દ્ધનિકામેલે જેતાશ્રીઃ કીર્ત્યતે સદા ।
આરોહે રિધવર્જં સ્યાદવરોહે સમગ્રકમ્ ॥ ૯૨॥
ગાન્ધારાંશા તથા સાન્તા સાયઙ્કાલોચિતા મતા ।
કૈશ્ચિત્સૈવોદિતા પ્રાતર્નૈવં ભાતિ સુસઙ્ગતમ્  ॥ ૯૩॥
અન્યે તાં તીવ્રધાં મત્વા મારવામેલને જગુઃ ।
અપસાર્ય મતાન્યન્યાન્યુપર્યુક્તૈવ સ્વીકૃતા ॥ ૧૪॥
વરાટી દેશકારશ્ચ ધવલાખ્યા તતઃ પુનઃ ।
મિલન્ત્યત્ર સપ્રમાણમિતિ લક્ષ્યવિદો વિદુઃ ॥ ૯૫॥
રિધત્યક્તા યતો નાન્યા રાગિણ્યેતાદૃશી મતા ।
સાયઙ્ગેયા  તતસ્તસ્યા દૃશ્યતે પ્રસ્ફુટા ભિદા ॥ ૯૬॥

પૂરિયાધનાશ્રીઃ
કામવર્દ્ધનિકામેલાજ્જાતા પૂર્યાધનાશ્રિકા ।
આરોહે ચાવરોહેઽપિ સમ્પૂર્ણા ગુણિસમ્મતા ॥ ૯૭॥

પૂર્વી ધનાશ્રિકા યોગાદ્રૂપમેતત્સમુત્થિતમ્ ।
ભવેદિતિ મતં તત્ર કેષાઞ્ચિલ્લક્ષ્યવેદિનામ્ ॥ ૧૮॥
શુદ્ધમધ્યમહીનત્વાદ્વાદિત્વાત્પઞ્ચમસ્ય ચ ।
સ્યાત્પૂર્વીનામિકાયાસ્તુ રાગિણ્યા ભિત્પરિસ્ફુટા ॥ ૯૯॥
શ્રીરાગસ્ય પ્રસિદ્ધાઙ્ગં  નચૈવાત્રોપલભ્યતે ।
અતસ્તદઙ્ગભૂતાસ્તે  વિવિક્તાઃ સુખમઞ્જસા ॥ ૧૦૦॥
ઉત્તરાઙ્ગપ્રધાનેષુ  વસન્તપરજાદિષુ ।
દ્વિમધ્યમપ્રયોગત્વાદ્વ્યર્થં તત્રાપિ શઙ્કનમ્ ॥ ૧૦૧॥
સ્વીકુર્વન્તિ પુનઃ કેચિદેનાં ધનાશ્રિકાં સ્વયમ્ ।
કાફીમેલોદ્ભવા તેષાં મતે ભીમપલાસિકા ॥ ૧૦૨॥
મતભેદા ભવન્ત્વેતે વયં લક્ષ્યાનુવર્તિનઃ   ।
પૂર્યાધનાશ્રિકામેવ સત્કુર્મો રાગિણીમિમામ્ ॥ ૧૦૩॥

પરજઃ
પૂર્વીમેલોત્થિતઃ પ્રોક્તઃ પરજો વિબુધપ્રિયઃ ।
આરોહે ચાવરોહેઽપિ સમ્પૂર્ણો લક્ષ્યસઙ્ગતઃ  ॥ ૧૦૪॥
ઉત્તરાઙ્ગપ્રધાનત્વાત્તારષડ્જાંશશોભિતઃ   ।
ગાનમભીપ્સિતં તસ્ય નક્તં યામેઽન્તિમે સદા ॥ ૧૦૫॥
ગ્રન્થેષુ લક્ષ્યતે સ્પષ્ટો નિર્દિષ્ટઃ   શુદ્ધમધ્યમઃ ।
વ્યવહારે તુ તીવ્રોઽપિ યુજ્યતે નાત્ર સંશયઃ ॥ ૧૦૬॥
અથવા રાત્રિગેયેઽસ્મિન્ સ્વરૂપે તત્પ્રયોજનમ્ ।
વિસઙ્ગતં  કથં ભૂયાત્ નિયમો હ્યેષ તદ્વિદામ્ ॥ ૧૦૭॥
ચપલપ્રકૃતિશ્ચાયં  ક્ષુદ્રગીતસમાશ્રયઃ ।
વિલમ્બિતલયે ગીતો વાસન્તીમિશ્રિતો ભવેત્ ॥ ૧૦૮॥
લક્ષ્યાધ્વનિ દૃશ્યતેઽસૌ કલિઙ્ગેન  વિમિશ્રિતઃ ।
મિશ્રણં તન્નિશ્ચયેન રક્તિઘ્નં નૈવ સર્વથા ॥ ૧૦૯॥
પૂર્વાઙ્ગસ્ય  દુર્બલત્વે સાયઙ્કાલપ્રસૂચનમ્ ।
ન કર્હિચિચ્છઙ્કનીયં   નૈસર્ગિકં   હિ કૌતુકમ્ ॥ ૧૧૦॥

વસન્તઃ
પૂર્વીમેલસુસઞ્જાતો વસન્તાખ્યો બુધૈર્મતઃ ।
સમ્પૂર્ણસ્તારષડ્જાંશો  વસન્તર્તૌ સુખપ્રદઃ ॥ ૧૧૧॥
મગયોઃ પુનરાવૃત્ત્યા વિશિષ્ટાં રક્તિમાવહેત્ ।
પરજસ્યાપિ ભિન્નત્વં તત્રૈવ પ્રકટીભવેત્ ॥ ૧૧૨॥
રાગેઽસ્મિન્ ગાયનૈઃ કૈશ્ચિલ્લલિતાઙ્ગં  સમર્થ્યતે ।
યેનાપિ સ્યાન્મતે તેષાં રૂપસ્યાસ્ય પ્રભેદનમ્ ॥ ૧૧૩॥
ગ્રન્થેષુ કીર્તિતો   દૃષ્ટો મેલે માલવગૌડકે ।
રાત્રિગેયો યતસ્તસ્મિંસ્તીવ્રમે   ન વિસઙ્ગતિઃ  ॥ ૧૧૪॥
પ્રયોગો ધૈવતસ્યાપિ તીવ્રસ્ય લક્ષ્યતે ક્વચિત્ ।
કુત્રચિત્પઞ્ચમસ્ત્યક્તો બુધઃ કુર્યાદ્યથોચિતમ્ ॥ ૧૧૫॥
વસન્તે પઞ્ચમો નૈવ હ્યારોહે રક્તિદો ભવેત્ ।
પરજાખ્યે પુનઃ સોઽપિ વિશિષ્ટાં રક્તિમાવહેત્ ॥ ૧૧૬॥
નિષાદસ્યાપિ ચાધિક્યં પરજાહ્વે યથા મતમ્ ।
ન તદત્ર વસન્તાખ્યે સમ્ભવેદિતિ સમ્મતમ્ ॥ ૧૧૭॥

મારવામેલે

મારવા
ગમનશ્રમમેલોઽસૌ લક્ષ્યગો મારવાભિધઃ ।
ધૈવતસ્યાત્ર તીવ્રત્વાત્ પૂર્વીમેલભિદા સ્ફુટા ॥ ૧॥
એતન્મેલસમુત્પન્ના પ્રસિદ્ધા મારવા મતા ।
આરોહે ચાવરોહેઽપિ પઞ્ચમસ્વરવર્જિતા   ॥ ૨॥
ધૈવતસ્થિતવાદિત્વં દૃશ્યતે બહુસમ્મતમ્ ।
ન મેઽભીષ્ટં ભવેદેતત્ સાયઙ્ગેયસ્વરૂપકે  ॥ ૩॥

વાદિત્વે ધૈવતે નિષ્ઠે પ્રાતર્ગેયત્વસૂચનમ્ ।
હિન્દોલાઙ્ગગતં  સિદ્ધં દ્વયોઃ પઞ્ચમલઙ્ઘનાત્  ॥ ૪॥
સુસઙ્ગતં  પ્રધાનત્વં પૂર્વાઙ્ગે  સાયમીરિતમ્ ।
ગ્રન્થગા મારવા પ્રોક્તા સાંશા ગાંશાથવા પુનઃ ॥ ૫॥
પારિજાતોક્તમાર્વાવ્હઃ કાફીમેલસમુદ્ભવઃ ।
વસન્તભૈરવીજાતઃ સોમનાથેન ભાષિતઃ ॥ ૬॥
સારામૃતેઽપિ ષડ્જાંશો  મારુવઃ સાયમીક્ષિતઃ ।
લોકેઽસૌ તીવ્રમોઽપશ્ચ તીવ્રધો નૈવ સંશયઃ ॥ ૭॥
વ્યવહારે રિવક્રત્વં વિશેષેણ સુખપ્રદમ્ ।
પ્રચ્છાદનં નિષાદસ્ય હ્યનુલોમે ગુણિપ્રિયમ્ ॥ ૮॥
અત્ર કેચિન્નિર્દિશન્તિ   રોહણે રિધલઙ્ઘનમ્  ।
સુપ્રતીતં ન તલ્લક્ષ્યે યતો ગ્રાહ્યં ન તદ્વિદામ્ ॥ ૯॥
મારવા પૂરિયા ચેતિ દ્વે સાયં પોજ્ઝિતે યથા ।
લલિતા સોહની ચેતિ દ્વે યામેઽન્તે પુનર્નિશિ   ॥ ૧૦॥

પૂરિયા
ગમકક્રિયમેલેઽપિ પૂરિયા બહુસમ્મતા ।
ષાડવા પઞ્ચમત્યક્તા ગાન્ધારાંશેન મણ્ડિતા ॥ ૧૧॥
મન્દ્રાવધિલક્ષ્યવિદ્ભિર્ગાન્ધારોઽત્ર નિયોજિતઃ ।
મન્દ્રમધ્યસ્વરૈરેષા નિત્યં રક્તિપ્રદા ભવેત્ ॥ ૧૨॥
સાયઙ્ગેયા  યતઃ સિદ્ધા પૂર્વાઙ્ગપ્રબલા  સ્વયમ્ ।
ઉત્તરાઙ્ગપ્રધાનત્વે  સોહન્યેવ ન સંશયઃ ॥ ૧૩॥
નિર્યોશ્ચ નિમયોશ્ચાપિ સઙ્ગતિઃ  સુભગા પુનઃ ।
મન્દ્રનિધનિસ્વરાણાં સંહતી રાગદર્શિની   ॥ ૧૪॥
ઈષત્કોમલધો લક્ષ્યે પ્રયુક્તો ગાયનૈઃ ક્વચિત્ ।
એકશ્રુતિચ્યુતસ્તેષાં મતે ધઃ પ્રતિપાદ્યતે ॥ ૧૫॥
યતઃ શાસ્ત્રે વિધાનં તત્ કુત્રાપિ ન સમર્થિતમ્   ।
ગ્રાહ્યત્વં તન્મતસ્યાપિ લોકરુચ્યવલમ્બિતમ્ ॥ ૧૬॥

મન્દ્રન્યાદિસ્વરાભ્યાસાન્મારવા દૂરતાં વ્રજેત્ ।
રિધૌ તત્ર નિગાવત્ર ભવેતાં માર્ગદર્શકૌ ॥ ૧૭॥

ભાવભટ્ટમતે પૂરિયાભેદાઃ
પૂર્વિકાલલિતાયુક્તા   હિન્દોલાન્તા તદા ભવેત્ ।
લલિતાભૈરવાભ્યાં તુ ભૈરવાન્તા પ્રકીર્તિતા   ॥ ૧૮॥
લલિતાબિહઙ્ગડાભ્યાં  સ્યાત્ પૂરિયાબિહઙ્ગડા  ।
યુતા પૂર્યાધનાશ્રીઃ સા હિન્દોલેન ધનાશ્રિકા ॥ ૧૯॥
લલિતેમનસંયોગે ભવેત્પૂર્યેમનીરિતા ।
સપ્તમી શુદ્ધપૂર્યા સ્યાદેવં સપ્તવિધા સ્મૃતા ॥ ૨૦॥
વિશિષ્ટલક્ષણાન્યેષાં રાગાણાં નૈવ ચાબ્રવીત્ ।
ગ્રન્થકારો યથાયોગ્યં વિચાર્યં તદ્વિચક્ષણૈઃ ॥ ૨૧॥
પ્રવચનં પુનસ્તેષાં ક્લિષ્ટમેવ ભવેત્ સદા ।
અતસ્તેન ધૃતં મૌનં ન મે હ્યાશ્ચર્યકારણમ્ ॥ ૨૨॥
રાગાવયવભૂતાનામુત્તમાંશાન્ વિવૃત્ય તે ।
મુખ્યરાગાન્ પુરસ્કૃત્ય ગાયન્તિ લક્ષ્યવેદિનઃ ॥ ૨૩॥

વરાટી
મારવામેલકે પ્રોક્તા વરાટી બુધસમ્મતા ।
આરોહેઽપ્યવરોહે ચ સમ્પૂર્ણા પરિકીર્તિતા   ॥ ૨૪॥
ગાન્ધારોઙ્ગીઽકૃતો  વાદી ધૈવતોઽમાત્યસન્નિભઃ ॥
સાન્દોલનં મતં ગાનં પ્રદોષે સુખદં સતામ્ ॥ ૨૫॥
પ્રાચુર્યાન્મારવાઙ્ગસ્ય  ક્વચિત્તચ્છઙ્કનં ભવેત્ ।
મારવાયાં તુ પોનત્વમિતિ તસ્યાઃ સ્ફુટા ભિદા ॥ ૨૬॥
કેચિદુપદિશન્ત્યત્ર કોમલત્વં તુ ધૈવતે ।
વાદિત્વમપિ તત્રસ્થં ન તદ્ભાતિ સુસઙ્ગતમ્  ॥ ૨૭॥

મૃદુત્વં ધૈવતે નિષ્ઠં પ્રદોષે નૈવ બાધિતમ્ ।
વાદિત્વં તત્સ્વરે પ્રાપ્તં રાગહાનિકરં સ્ફુટમ્ ॥ ૨૮॥
ગપયોઃ સઙ્ગતિઃ  કેચિન્નિર્દિશન્તિ   વિચક્ષણાઃ ।
ન તદ્દોષાસ્પદં ભૂયાદ્દૌર્બલ્યાન્મધ્યમસ્ય ચ ॥ ૨૯॥
પૂર્ણા સાંશા રિગ્રહાઽપિ પૂર્વીમેલે પ્રકીર્તિતા   ।
સોમનાથેન સા ગ્રન્થે રાગબોધે પરિસ્ફુટા ॥ ૩૦॥
ગ્રન્થેષુ બહવો ભેદા વરાટ્યાઃ પરિકીર્તિતાઃ   ।
હિન્દુસ્થાનીયપદ્ધત્યાં ન તે સર્વે જનપ્રિયાઃ ॥ ૩૧॥

વરાટયુપભેદાઃ
આદ્યા શુદ્ધવરાટી સ્યાદ્દ્વિતીયા  કૌતલી મતા ।
તૃતીયા દ્રાવિડી પ્રોક્તા ચતુર્થી સૈન્ધવી મતા ॥ ૩૨॥
અપસ્વરા પઞ્ચમી સ્યાત્ ષષ્ઠી હતસ્વરા પુનઃ ।
પ્રતાપાદ્યા સપ્તમી સ્યાદષ્ટમી તોડિકાદિકા ॥ ૩૩॥
નાગવરાટી નવમી પુન્નાગા દશમી સ્મૃતા ।
એકાદશી તુ શોકાદ્યા કલ્યાણા દ્વાદશી મતા ॥ ૩૪॥
જાને ભેદા ઉપર્યુક્તાઃ પ્રચરન્તિ ન લક્ષ્યકે ।
અહોબલેન નિર્દિષ્ટાસ્તે   સર્વે પારિજાતકે ॥। ૩૫॥
રત્નાકરોક્તરૂપાણિ વાદમૂલાનિ યન્મથા ।
નિરૂપણં કૃતં તેષામન્યત્રૈવ યથામતિ ॥ ૩૬॥

લલિતા
મારવામેલને ગીતા રાગિણી લલિતાઽધુના ।
આરોહે ચાવરોહેઽપિ પઞ્ચમેન વિવર્જિતા   ॥ ૩૭॥
વિશ્લિષ્ટત્વં મધ્યમસ્ય કસ્ય નો દ્રાવયેન્મનઃ ।
સઙ્ગતિર્મધયોર્નિત્યમપૂર્વાં   રક્તિમાવહેત્ ॥ ૩૮॥
શુદ્ધમધ્યમવાદિત્વં સર્વત્ર બહુસમ્મતમ્ ।

અમાત્યત્વં ભવેત્ ષડ્જે શાસ્ત્રોક્તનિયમાગતમ્ ॥ ૩૯॥
ઉત્તરાઙ્ગપ્રધાનત્વે  તારષડ્જવિચિત્રતા ।
અત્રાપિ સ્યાત્ સુપ્રસક્તા રજન્યાં પ્રહરેઽન્તિમે ॥ ૪૦॥
મધ્યરાત્રિપરં ખ્યાતં લલિતાઙ્ગં  સ્વતન્ત્રકમ્ ।
પઞ્ચમાદ્યાસ્તુ રાગાસ્તે તદઙ્ગા  ગુણિસમ્મતાઃ ॥ ૪૧॥
રાગલક્ષ્માભિધે ગ્રન્થે રાગોઽયં પઞ્ચમોજ્ઝિતઃ ।
ભૈરવે મેલને પ્રોક્તઃ ષડ્જન્યાસગ્રહાંશકઃ ॥ ૪૨॥
કોમલરિધસંયુક્તો તીવ્રગન્યન્વિતઃ પુનઃ ।
રામામાત્યેન સમ્પ્રોક્તઃ સ્વરમેલકલાનિધૌ ॥ ૪૩॥
તથૈવાહ રાગમેનં ચતુર્દણ્ડિપ્રકાશિકા ।
શુદ્ધરામક્રિયામેલે સોમનાથો વદત્યમુમ્ ॥ ૪૪॥

જેતઃ (જયન્તઃ)
મારવામેલને તત્ર રાગઃ સ્યાજ્જેતનામકઃ ।
આરોહે ચાવરોહેઽપિ મનિવર્જો ગુણિપ્રિયઃ ॥ ૪૫॥
સ્યાદ્વાદી પઞ્ચમો હ્યત્ર સંવાદી ષડ્જ ઈરિતઃ ।
ગાનમસ્ય સમીચીનં ભવેત્સાયં નિરન્તરમ્ ॥ ૪૬॥
રેવાયાં મનિવર્જત્વં નૂનં મયા પુરોદિતમ્ ।
તથૈવાપિ વિભાસે તદિતિ સ્યાચ્છઙ્કનં ક્વચિત્ ॥ ૪૭॥
વાદિભેદે રાગભેદઃ પ્રસ્ફુટઃ સર્વસમ્મતઃ ।
ગીતવૈચિત્ર્યમેવૈતદિતિ શઙ્કા નિરર્થિકા   ॥ ૪૮॥
તથાપ્યત્ર સમાદિષ્ટં તીવ્રમસ્ય પ્રયોજનમ્ ।
અવરોહે ભવેદ્યેન સૌકર્યં રાગભેદને ॥ ૪૯॥
મતે કેષાઞ્ચિદપ્યુક્તો જેતઃ કલ્યાણમેલજઃ ।
કોમલત્વં રિસ્વરસ્ય ભાતિ મે યુક્તિસઙ્ગતમ્  ॥ ૫૦॥
સન્ત્યન્યે તે મતે યેષાં જેતો ધૈવતવર્જિતઃ   ।
પૂર્વીમેલેઽપિ તદ્ગાનં નિયુક્તં તૈઃ સુરક્તિદમ્ ॥ ૫૧॥

રિવર્જને ભવેત્પૂર્વ્યાં ટઙ્કિકાયાઃ સમુદ્ભવઃ ।
ત ઇત્યાહુરનાયાસં  વિચાર્યં તન્મનીષિભિઃ ॥ ૫૨॥
રાગભેદવ્યઞ્જકત્વં યન્મતે સ્યાત્પરિસ્ફુટમ્ ।
ન તસ્ય ગ્રહણે દોષઃ શાસ્ત્રાભાવે સતાં મતે ॥ ૫૩॥

ભટ્ટિહારઃ
ગમનશ્રમમેલોત્થો ભટ્ટિહારઃ પ્રકીર્તિતઃ   ।
સમ્પૂર્ણો મધ્યમાંશોઽસૌ ચરમાઙ્ગવિભૂષિતઃ  ॥ ૫૪॥
મધ્યમોઽત્ર ભવેન્મુક્તસ્તત્રૈવ ન્યસનં પ્રિયમ્ ।
વિધાનં લક્ષ્યવિજ્ઞાનાં ભાતિ મે તત્સુસઙ્ગતમ્  ॥ ૫૫॥
અનુલોમે તીવ્રમસ્ય પ્રયોગો રાત્રિસૂચકઃ ।
પાતો મે ધૈવતાન્નૂનં સર્વેષાં હ્લાદયેન્મનઃ ॥ ૫૬॥
લલિતશ્ચ કલિઙ્ગશ્ચ  પરજોઽપિ તૃતીયકઃ ।
અવયવા ભવન્ત્યસ્ય નૈતન્મતં નિરાશ્રયમ્ ॥ ૫૭॥
ઉત્તરાઙ્ગપ્રસક્તં  સ્યાત્ ક્વચિન્માડાખ્યરૂપકમ્ ।
રિસ્તુ તત્ર ભવેત્તીવ્રો હ્યત્રાઽસૌ કોમલઃ સદા ॥ ૫૮॥
કેચિદાહુરિમં  રાગં ભર્તૃહરિવિનિર્મિતમ્   ।
અસ્તુ તત્સમ્મતં લોકે રૂપમેતદ્ગુણિપ્રિયમ્ ॥ ૫૯॥
ગપયોર્મધયોશ્ચાત્ર સઙ્ગતિર્બહુસમ્મતા  ।
અનુલોમે નિદૌર્બલ્યં વિલોમે વક્રતા શુભા ॥ ૬૦

ભઙ્ખારઃ
મારવામેલકે પ્રોક્તો રાગો ભઙ્ખારનામકઃ  ।
આધુનિકં વદન્તીમં કેચિલ્લક્ષ્યવિચક્ષણાઃ ॥ ૬૧॥
સમ્પૂર્ણઃ પઞ્ચમાંશઃ સ્યાદુત્તરાઙ્ગપ્રધાનકઃ  ।
યામે તૃતીયકે રાત્ર્યાં ગાનમસ્ય સુખપ્રદમ્ ॥ ૬૨॥
સમાવેશાન્નિમયોશ્ચ વિભાસો માલવોત્થિતઃ ।
ભિન્નત્વમાપ્નુયાત્સ્પષ્ટમિતિ તત્ર ન શઙ્કનમ્ ॥ ૬૩॥

lakShyasangItam.pdf 121



શ્રીમલ્લક્ષ્યસઙ્ગીતમ્  પ્રથમાવૃત્તિઃ

ઈષત્સ્પર્શો ભવેદિષ્ટઃ શુદ્ધમસ્યાભિવ્યક્તયે ।
રાગસ્યાસ્ય સમુદ્ધારે પ્રવદન્તિ મનીષિણઃ ॥ ૬૪॥
તિરોભાવે મુક્તમસ્ય કથં પુનઃ સમુદ્ભવેત્ ।
તત્સ્વરાંશયુતો રાગો ભટ્ટિહારઃ સુલક્ષણઃ ॥ ૬૫॥

પઞ્ચમઃ
મારવામેલકે જાતઃ પઞ્ચમો લોકવિશ્રુતઃ ।
સમ્પૂર્ણો મધ્યમાંશોઽપિ નક્તં યામે તતોઽન્તિમે ॥ ૬૬॥
ઉત્તરાઙ્ગપ્રધાનોઽયં  દ્વિમધ્યમવિભૂષિતઃ ।
પરજાનન્તરં ગીતો હ્યવશ્યં રઞ્જયેન્મનઃ ॥ ૬૭॥
મુક્તત્વાન્મધ્યમસ્યાત્ર લલિતાઙ્ગં  પરિસ્ફુટમ્ ।
પ્રકૃતિર્ભટ્ટિહારસ્ય  ધારયેન્નૈવ સંશયઃ ॥ ૬૮॥
કેચિદસ્મિન્વર્જયન્તિ રિષભં વાઽથ પઞ્ચમમ્ ।
ભવેલ્લક્ષ્યવિરુદ્ધં તન્ન વયં લક્ષ્યરોધિનઃ ॥ ૬૯॥
રિષભસ્ય વર્જને સ્યાદ્ભટ્ટિહારપ્રભેદનમ્ ।
અનાયાસં પરન્ત્વત્ર બુધઃ કુર્યાદ્યથોચિતમ્ ॥ ૭૦॥
લલિતાઙ્ગપ્રધાનોઽન્યો  રાગો લલિતપઞ્ચમઃ ।
ધકોમલો મયા પ્રોક્તો ભૈરવે મેલને પુરા ॥ ૭૧॥
સોહન્યઙ્ગાન્વિતં  કેચિત્ પઞ્ચમં પણ્ડિતા વિદુઃ ।
પરિક્તં શુદ્ધમત્યક્તં ન તન્મે રોચતે મતમ્ ॥ ૭૨॥
સોમનાથમતે રાગઃ પઞ્ચમો રિષભોજ્ઝિતઃ ।
ભૈરવે મેલકે પ્રોક્તઃ પઞ્ચમાંશેન ભૂષિતઃ ॥ ૭૩॥
રાત્રિગેયો યતસ્તસ્મિન્ કદાચિત્પણ્ડિતૈઃ કૃતમ્ ।
તીવ્રમેણ તથા તીવ્રધેનાપિ પરિવર્તનમ્ ॥ ૭૪॥
પૂર્ણપઞ્ચમકોઽપ્યન્યો ભૈરવે મેલને મતઃ ।
નિષાદો વર્જિતસ્તત્ર   ભવેત્તસ્ય ભિદા સ્ફુટા ॥ ૭૫॥

સોહની
મારવામેલસઞ્જાતા સોહની લક્ષ્યસમ્મતા ।
આરોહે ચાવરોહેઽપિ પરિક્તા કીર્ત્યતે સદા ॥ ૭૬॥
ઉત્તરાઙ્ગપ્રધાનત્વે  વાદિત્વં ધૈવતે ભવેત્ ।
અમાત્યસન્નિભો ગઃ સ્યાદ્ગાયનં શેષયામકે ॥ ૭૭॥
પ્રયોગો દૃશ્યતે શુદ્ધમધ્યમસ્ય ક્વચિત્ કૃતઃ ।
સઙ્ગતિર્ધગયોર્નિત્યં   રૂપં પ્રસ્ફુટમાદિશેત્ ॥ ૭૮॥
અન્ત્યયામપ્રગેયત્વાત્તારષડ્જે વિચિત્રતા ।
સમ્ભવેત્તત્ર સઙ્ગીતકેન્દ્રસ્થાનં  ક્રમાગતમ્ ॥ ૭૯॥
મન્દ્રમધ્યસ્વરૈઃ પૂર્યા સોહન્યપ્યુત્તરૈઃ સ્વરૈઃ ।
ઇતિ સઙ્ગીતવૈચિત્ર્યમદ્ભુતં  હૃદયઙ્ગમમ્  ॥ ૮૦॥
સુપ્રસિદ્ધેષુ ગ્રન્થેષુ રાગિણીયં ન લક્ષિતા ।
આધુનિકા મતા તસ્માલ્લક્ષ્યમાર્ગવિચક્ષણૈઃ ॥ ૮૧॥
વદન્તિ ધૈવતં કેચિત્કોમલમત્ર રૂપકે
ન મે ભાતિ સુયુક્તં તદ્બુધઃ કુર્યાત્સ્વનિર્ણયમ્ ॥ ૮૨॥

વિભાસઃ
મારવામેલકોત્પન્નો વિભાસઃ શ્રૂયતે ક્વચિત્ ।
સમ્પૂર્ણો ગીયતે પ્રાતરન્તિમાઙ્ગપ્રધાનકઃ  ॥ ૮૩॥
ધૈવતસ્યાત્ર વાદિત્વં સંવાદિત્વં તુ ગસ્ય તત્ ।
ગપયોર્મધયોશ્ચાપિ સઙ્ગતી  રક્તિકારણમ્ ॥ ૮૪॥
ન્યસનં પઞ્ચમે નિત્યં ગામ્ભીર્યં દર્શયેન્મહત્ ।
વિલમ્બિતલયે ગીતે રાગેઽસ્મિન્ વિધિસંયુતે ॥ ૮૫॥
ગ્રન્થેષુ વર્ણિતં   નૂનં રોહણે મનિવર્જનમ્ ।
ગપયોઃ સઙ્ગતિઃ  શ્રેષ્ઠા સુગ્રાહ્યં ભાતિ તન્મતમ્ ॥ ૮૬॥
પૂર્વાઙ્ગે  લક્ષિતા ગૌરી હ્યુત્તરાઙ્ગે  તતઃ પુનઃ ।
દેશિકારી ભવેદેતલ્લક્ષ્યે કૈશ્ચિત્સમર્થ્યતે ॥ ૮૭॥

માલીગૌરા
મારવામેલજન્યોક્તા માલીગૌરા મનીષિભિઃ ।
સમ્પૂર્ણા રિગ્રહાંશાઽસૌ સન્ધ્યાકાલોચિતા સદા ॥ ૮૮॥
પૂરિયાશ્રીમિશ્રણેન રૂપમેતત્સમુદ્ભવેત્ ।
મન્દ્રમધ્યસ્વરૈરેષા પ્રાયો લક્ષ્યે સમીરિતા ॥ ૮૯॥
અથ વક્ષ્યે લક્ષ્યગતમતભેદાન્યથાયથમ્ ।
જિજ્ઞાસૂનાં યતોઽપિ સ્યાદ્રાગનિર્ણયસાધનમ્ ॥ ૯૦॥
કેચિદત્ર વર્ણયન્તિ વિવાદિત્વં તુ ધૈવતે ।
યેન સ્યાદ્વિશદો ભેદ એતસ્યા લક્ષ્યવર્ત્મનિ ॥ ૯૧॥
અન્યે પુનઃ સઙ્ગિરન્તિ  દ્વિધૈવતપ્રયોજનમ્ ।
ગૌર્યઙ્ગેનયુતં  ગાનમાહુસ્તે  ऱ્યંશકં શુભમ્ ॥ ૯૨॥
પૂરિયાયાં પ્રવિષ્ટશ્ચેત્પઞ્ચમો હ્યપરે જગુઃ ।
અવશ્યં તત્ર જાયેત ગૌરારૂપં ન સંશયઃ ॥ ૯૩॥

સાજગિરી
મારવામેલને ખ્યાતા સાજગિરી જનપ્રિયા ।
આધુનિકા મતા તજ્જ્ઞૈઃ સમ્પૂર્ણા ગાંશમણ્ડિતા ॥ ૧૪॥
ધૈવતદ્વન્દ્વમત્રાહુઃ  સઙ્ગતિર્નિમયોઃ    શુભા ।
ગાનં ગુણિમાદિષ્ટં સાયઙ્કાલેઽતિશોભનમ્ ॥ ૯૫॥
ઈષત્સ્પર્શઃ શુદ્ધમસ્ય નૈવ સ્યાદ્રક્તિઘાતકઃ ।
પૂર્યાયાઃ પૂર્વિકાયાશ્ચ   તેન સ્યાત્પ્રસ્ફુટા ભિદા ॥ ૯૬॥
પૂરિયાઙ્ગભૂષિતેયં  રાગિણી યત્સુસમ્મતા ।
મન્દ્રમધ્યસ્વરૈર્ગાનમવશ્યં સુખમાવહેત્ ॥ ૯૭॥
પૂર્વીપૂર્યામિશ્રણેન સાજગિર્યા જનિઃ સ્મૃતા ।
રૂપમેતન્મતં પ્રાયો વિરલં લક્ષ્યવર્ત્મનિ ॥ ૯૮॥
કેષાઞ્ચિત્તુ મતે તત્ર તીવ્રધો નૈવ સમ્મતઃ ।

રિવર્જનમપિ પ્રાહુસ્તે  તન્નાસ્તીહ લક્ષ્યકે ॥ ૯૯॥

ટિપ્પની
એવં ચ મારવામેલે રાગા દ્વાદશ લક્ષિતાઃ ।
સાયઙ્ગેયા  ભવેયુઃ ષટ્ પ્રાતર્ગેયાઃ ષડીરિતાઃ ॥ ૧૦૦॥
પૂરિયા મારવા જેતા ગૌરા સાજગિરી તથા ।
વરાટીસહિતા રાગાઃ સાયઙ્ગેયા  બુધૈર્મતાઃ ॥ ૧૦૧॥
લલિતશ્ચ પઞ્ચમશ્ચ ભટ્ટિયારો વિભાંશુકઃ ।
ભઙ્ખારઃ સોહની ચેતિ રાગાઃ પ્રાતર્મતા બુધૈઃ ॥ ૨॥
ગૌર્યઙ્ગા  પૂરિયાઙ્ગાશ્ચ  સાયઙ્ગેયા  વ્યવસ્થિતાઃ ।
લલિતાઙ્ગાસ્તથા  ચોક્કાઃ સોહન્યઙ્ગાઃ  પ્રભાતગાઃ ॥ ૩॥
સાયઙ્ગેયેષુ  પૂર્વાઙ્ગં  પ્રબલં ગુણિસમ્મતમ્ ।
પ્રાતર્ગેયેષુ પ્રાબલ્યં હ્યુત્તરાઙ્ગસ્ય  નિશ્ચિતમ્ ॥ ૪॥
સ્થૂલદૃષ્ટ્યા મતા એતે નિયમા માર્ગદર્શકાઃ ।
વિશેષાસ્તુ તત્ર તત્ર દ્રષ્ટવ્યા મર્મવેદિભિઃ ॥ ૫॥

મતાન્તરે સાયઙ્ગેયરાગનિર્ણયસુલભોપાયઃ
સમ્પૂર્ણા પૂર્વિકા   ખ્યાતા રિવર્જા તત્ર ટઙ્કિકા ।
શ્રીરાગે લઙ્ઘનં  ગસ્ય ત્રિવણા મસ્વરોજ્ઝિતા ॥ ૬॥
અપઞ્ચમા ભવેદ્ગૌરી ધૈવતત્યક્તજેતકઃ ।
માલવી લક્ષિતા તજ્જ્ઞૈર્નિહીના   પ્રહરેઽન્તિમે ॥ ૭॥
નિયમા મુખ્યતસ્ત્વેતે સઙ્ગતા  રોહણે સદા ।
ભવેયુર્નવ્યશિક્ષાર્થિવર્ગસ્યાપ્યુપકારિણઃ   ॥ ૮॥

કાફીમેલે

કાફી
હરપ્રિયાખ્યમેલોઽસૌ લક્ષ્યે કાફીતિ સંજ્ઞિતઃ ।
કાફીરાગસ્તદુત્થઃ સ્યાદિતિ લક્ષ્યવિદાં મતમ્ ॥ ૧॥
પઞ્ચમોઽત્ર મતો વાદી સંવાદી ષડ્જનામકઃ ।
કેચિદ્ગાન્ધારમાહુસ્તે  વાદિનં ગાનકોવિદાઃ ॥ ૨॥
મધ્યરાત્ર્યુચિતો મેલો યથાઽયં ગનિકોમલઃ ।
મધ્યાહ્નાર્હસ્તથૈવેતિ કો ન જાનાતિ મર્મવિદ્ ॥ ૩॥
દરબારાદિકાન્નક્તં ગીત્વા ધૈવતકોમલાન્ ।
તીવ્રધૈવતસંયુક્તાન્ ગાયન્તિ ગાયકાઃ ક્રમાત્ ॥ ૪॥
આસાવર્યાદિકાન્ ગીત્વા દિવસે તાન્ ધકોમલાન્ ।
લોકે સારઙ્ગધનાશ્રીપ્રમુખાન્  ક્રમશો જગુઃ ॥ ૫॥
અપવાદા ભવેયુસ્તે સન્તિ વા લક્ષ્યવર્ત્મનિ ।
સાધારણો મયા પ્રોક્તો નિયમસ્તત્વવેદિનામ્ ॥ ૬॥
કાફીમેલે યતો દૃષ્ટમારોહે ચાવરોહણે ।
સરલત્વં તતોઽસૌ સ્યાત્તન્મેલોત્થસમાશ્રયઃ ॥ ૭॥
કાફીત્યાધુનિકં નામ યાવનિકં પરિસ્ફુટમ્ ।
અઙ્ગીકૃતં  યતઃ શાસ્ત્રે નૈવાસ્માભિરૂપેક્ષિતમ્ ॥ ૮॥
કેચિદાહુરિમં  મેલં શ્રીરાગાખ્યં મનીષિણઃ ।
ગ્રન્થેષુ લભ્યતે યસ્માદ્રાગોઽસૌ તત્ર લક્ષિતઃ ॥ ૯॥
દાક્ષિણાત્યમતેઽદ્યાપિ કાફીમેલસમુદ્ભવઃ ।
શ્રીરાગો ગીયતે લોકે સ્મરણીયં સદૈવ તત્ ॥ ૧૦॥
હિન્દુસ્થાનીયપદ્ધત્યાં સ રાગઃ પૂર્વિકાગતઃ   ।
ઇતિ મયા સમાખ્યાતં પૂર્વમેવ સવિસ્તરમ્ ॥ ૧૧॥
ન્યાસઃ પઞ્ચમકે કાફ્યાં કેવલં રાગવાચકઃ ।
શ્રોતારોઽપિ સુખં તત્ર કુર્વન્તિ રાગનિર્ણયમ્ ॥ ૧૨॥
આરોહણે ભવેત્ ક્ષમ્યઃ પ્રયોગસ્તીવ્રનેર્મનાક્ ।
કાફીમેલોત્થરાગેષુ ગાનસૌકર્યહેતવે ॥ ૧૩॥

ક્ષુદ્રગીતાર્હતા કાફ્યાઃ સર્વત્ર સમ્મતા ભવેત્ ।
શ‍ૃઙ્ગારરસભૂયિષ્ઠાં  કેચિત્તાં પણ્ડિતા વિદુઃ ॥ ૧૪॥

ધાની
હરપ્રિયાહ્વમેલાચ્ચ રાગિણી બહુસમ્મતા ।
ધાનીસંજ્ઞા સુબોધાઽસૌ સુરસા સાર્વકાલિકા ॥ ૧૫॥
આરોહે ચાવરોહેઽપિ રિધયોરેવ વર્જનમ્ ।
ગાન્ધારો નિયતો વાદી નિષાદોઽમાત્યસન્નિભઃ ॥ ૧૬॥
ઔડવધન્નાસિકેયં વર્ણિતા   પારિજાતકે ।
શુદ્ધધન્નાસિકેત્યાહુઃ  કેચિદન્યે વિપશ્ચિતઃ ॥ ૧૭॥
ધનાશ્રીભેદસિદ્ધ્યર્થં કદાચિલ્લક્ષ્યકોવિદૈઃ ।
અઙ્ગીકારઃ  કૃતો ધાનીનામ્નો નૈતદ્વિસઙ્ગતમ્  ॥ ૧૮॥
વાદમૂલે તથાપ્યત્ર વિષયે તત્ત્વદર્શિભિઃ   ।
લક્ષ્યગતમનુલ્લઙ્ઘ્ય  કાર્યં નિત્યં પ્રવર્તનમ્ ॥ ૧૯॥
સમપાનાં દુર્બલત્વે હ્યભાવે રિધયોરપિ ।
કુતો ગામ્ભીર્યસમ્પ્રાપ્તિર્ભવેન્નૈવ સતાં મતે ॥ ૨૦॥

સૈન્ધવી
કાફીમેલસમુત્પન્ના સૈન્ધવી કીર્ત્યતે જને ।
આરોહણે ગનિત્યક્તા સમ્પૂર્ણાપ્યવરોહણે ॥ ૨૧॥
સપયોરેવ સંવાદઃ કૈશ્ચિત્તુરિધયોર્મતઃ ।
ગાનં ગુણિસમાદિષ્ટં કથ્યતે સાર્વકાલિકમ્ ॥ ૨૨॥
મતૈક્યં નૈવ લક્ષ્યે યન્નિષાદપરિવર્જને ।
પ્રયોગસ્તત્સ્વરસ્યેહ ક્ષમ્યતે રોહણે મનાક્ ॥ ૨૩॥
અગનિઃ સૈન્ધવી પ્રોક્તા સોમનાથેન સૂરિણા ।
વિલોમે પૂર્ણતા તસ્યા અહોબલસુસમ્મતા ॥ ૨૪॥
પ્રત્યક્ષે ગાયનાઃ પ્રાયઃ કાફીમિશ્રિતરૂપકમ્ ।

સદૈવાસ્યા દર્શયન્તિ લોકરઞ્જનવાઞ્છિનઃ ॥ ૨૫॥
સિન્ધોડાનામિકાસૈવ સૈન્ધવીતિ પ્રકીર્તિતમ્   ।
સુવ્યક્તં રાગબોધે તદ્વિચાર્યં તત્ત્વશોધકૈઃ  ॥ ૨૬॥
યદ્યપ્યાસાવરી પ્રોક્તા ગનિવર્જા પુરામયા ।
ભેદમર્હેદસૌ યસ્માત્તત્ર ધઃ કોમલો મતઃ ॥ ૨૭॥
અત્રોક્તદશમેલેષુ નિગયોઃ પરિવર્જનાત્ ।
આરોહે ભિન્નરાગાણામુત્પત્તિઃ સમ્ભવેત્સ્ફુટા ॥ ૨૮॥

ધનાશ્રીઃ (દ્વિતીયા)।
કાફીમેલસમુદ્ભૂતા ધનાશ્રીઃ કથિતા પુનઃ ।
આરોહે રિધહીનાઽસૌ સમ્પૂર્ણા પ્રતિલોમકે ॥ ૨૯॥
પઞ્ચમઃ સમ્મતો વાદી મન્ત્રી ષડ્જઃ સમીરિતઃ ।
લક્ષ્યાધ્વનિ મતં ગાનં તૃતીયપ્રહરે દિને ॥ ૩૦॥
ગ્રહઃ પ્રાયો નિષાદેન ભવેન્ન્યાસસ્તુ પઞ્ચમે ।
પગયોઃ સઙ્ગતિર્મિષ્ટા    વિલોમે વિબુધૈર્મતા ॥ ૩૧॥
મધ્યમસ્યૈવ વાદિત્વે લસદ્ભીમપલાસિકા ।
આરોહણે રિધત્યક્તા મધ્યમાંશસમન્વિતા ॥ ૩૨॥
તૃતીયયામગેયેષુ પ્રાયો રાગેષુ દૃશ્યતે ।
દૌર્બલ્યં સ્વરયોર્ધऱ્યોરારોહે તદ્વિદો વિદુઃ ॥ ૩૩॥
દુર્બલત્વાત્તયોરેવ સમપાઃ પ્રભવન્તિ તે ।
પવાદિત્વે ધનાશ્રીઃ સ્યાન્મવાદિત્વે પલાશિકા ॥ ૩૪॥
કાફીમેલે રિધત્યક્તમારોહેઽહોબલસ્તથા ।
રાગમેનં યથાન્યાયમાદિદેશ જનપ્રિયમ્ ॥ ૩૫॥
વ્યક્તા સારામૃતે ગ્રન્થે ધનાશ્ર્યાખ્યા સદૌડવા ।
પ્રાતર્ગેયા રિધત્યક્તા કાફીમેલે પ્રકીર્તિતા   ॥ ૩૬॥।
કેચિન્મર્મવિદઃ પ્રાહુઃ  પૂર્વીમેલે રિધોજ્ઝિતમ્ ।
રાગમેનં વિલોમે તત્ સ્મરણાર્હં મતં પુનઃ ॥ ૩૭॥

નિત્યં પમુદ્રિતા પ્રોક્તા રિધોના સાંશિકા તથા ।
ધનાશ્રી ધવલાદ્યાસૌ સોમનાથેન સૂરિણા ॥ ૩૮॥

ભીમપલાસી
કાફીમેલસુસઞ્જાતા મતા ભીમપલાસિકા ।
આરોહે રિધહીનં સ્યાદવરોહે સમગ્રકમ્ ॥ ૩૯॥
મધ્યમાંશગ્રહન્યાસા મુક્તમધ્યમમણ્ડિતા ।
અપરાહ્ણે સમીચીનં ગાનમસ્યાઃ સુનિશ્ચિતમ્ ॥ ૪૦॥
મધ્યમસ્યૈવ વાદિત્વાદ્ધનાશ્રીર્નૈવ સમ્ભવેત્ ।
પ્રતિલોમે યતઃ પૂર્ણા ધાની શઙ્કા કુતો ભવેત્ ॥ ૪૧॥
એકૈકશ્રુત્યપકૃષ્ટૌ ક્વચિદ્રિધૌ સમીરિતૌ ।
અન્યે રિવર્જનં પ્રાહુઃ  સમૂલં રાગભેદકમ્ ॥ ૪૨॥
સમ્મતં શ્રુતિભિન્નત્વે રક્તિભિન્નત્વમઞ્જસા ।
મતે મે વાદિભિન્નત્વં પર્યાપ્તં લક્ષ્મ ભેદકમ્ ॥ ૪૩॥
ગ્રન્થેષુ રાગભેદાસ્તે શ્રુત્યાયત્તા ન લક્ષિતાઃ ।
ન ચાવશ્યં તદ્વિધાનં રાગભેદોપલબ્ધયે ॥ ૪૪॥
દાક્ષિણાત્યમતે પ્રોક્તા ધનાશ્રી રિધકોમલા ।
મયોક્તાઽસૌ વિસ્તરેણ ભૈરવીમેલને પુરા ॥ ૪૫॥
ધાની ધનાશ્રિકા ચૈવ મૂલતાની પલાસિકા ।
પ્રદીપકી મતા એતા રાગિણ્યા રિધદુર્બલાઃ ॥ ૪૬॥

હંસકઙ્કણી
કર્ણાટસ્યૈવ મેલે સા રાગિણી હંસકઙ્કણી ।
લક્ષ્યાધ્વનિ બુધૈર્ગીતા તૃતીયપ્રહરોચિતા ॥ ૪૭॥
રિધહીના મતા રોહે સમ્પૂર્ણા ચ વિલોમકે ।
ધનાશ્ર્યઙ્ગપ્રગીતાઽસૌ  સર્વરક્તિપ્રદાયિકા ॥ ૪૮॥
ગાન્ધારદ્વયયોગોઽત્ર કૌશલ્યેન સુસાધિતઃ ।

રોહણે તીવ્રગઃ સ્પૃષ્ટો વિલોમે કોમલાહ્વયઃ ॥ ૪૯॥
તૃતીયપ્રહરોક્તાનાં રાગાણાં પ્રકૃતિર્મતા  ।
સન્તતં રિધદૌર્બલ્યં મહત્વં સમપેષુ તત્ ॥ ૫૦॥
શઙ્કરાભરણાખ્યસ્ય કર્ણાટાભિધમેલકે ।
મિશ્રણાદિદમુદ્ભૂતં સ્વરૂપમિતિ કથ્યતે ॥ ૫૧॥
પઞ્ચમસ્યૈવ વાદિત્વં યોગ્યમન્ત્રેતિ મે મતમ્ ।
ધનાશ્ર્યઙ્ગપ્રધાનત્વં  યાવલ્લોકપ્રિયં ભવેત્ ॥ ૫૨॥
અપ્રસિદ્ધં રૂપમેતદ્વિચિત્રમવિશઙ્કિતમ્ ।
ગીયતે લક્ષ્યમાર્ગેઽપિ કેવલં ગાયકોત્તમૈઃ ॥ ૫૩॥

પટમઞ્જરી
હરપ્રિયાહ્વયે મેલે મઞ્જરી પટપૂર્વિકા   ।
રાગિણી શ્રૂયતે ગીતા વિરલા ગુણિસમ્મતા ॥ ૫૪॥
આરોહે ધગદૌર્બલ્યં ભવેત્સારઙ્ગસન્નિભમ્  ।
સારઙ્ગેઃ  લઙ્ઘનં  પ્રોક્તં સમૂલં સ્વરયોસ્તયોઃ ॥ ૩૫॥
વાદિત્વં ષડ્જકે નિષ્ઠં સંવાદિત્વં તુ પઞ્ચમે ।
સારઙ્ગાનન્તરં  ગાનં ભવેદસ્યાઃ સુસમ્મતમ્ ॥ ૫૬॥
દુર્લભં રૂપમેતદ્યદવશ્યં સમ્ભવેત્ તતઃ ।
લક્ષ્યાધ્વનિ મતાનૈક્યં બુધઃ કુર્યાદ્યથોચિતમ્ ॥ ૫૭॥
મતે કેષાઞ્ચિદપ્યત્ર દ્વિગાન્ધારપ્રયોજનમ્ ।
પઞ્ચમસ્યૈવ વાદિત્વં ન તન્મે ભાતિ સઙ્ગતમ્  ॥ ૫૮॥
મેલે શુદ્ધસ્વરાણાં તાં કેચિદન્યે વિદો વિદુઃ ।
લક્ષ્યદૃષ્ટ્યા ન મે ભાતિ તન્મતં ચાપિ સઙ્ગતમ્  ॥ ૫૯॥
શુદ્ધસ્વરગતં રૂપં રાત્રિગતં ભવેત્પ્રિયમ્ ।
મયા પ્રપઞ્ચિતં ભૂયાત્તૃતીયપ્રહરે દિને ॥ ૬૦॥

130 sanskritdocuments.org



શ્રીમલ્લક્ષ્યસઙ્ગીતમ્  પ્રથમાવૃત્તિઃ

પ્રદીપકી
સ્યાત્કાફીમેલસઞ્જાતા પ્રદીપકી સુસમ્મતા ।
આરોહે રિધહીનં સ્યાદવરોહે સમગ્રકમ્ ॥ ૬૧॥
મઞ્જરીં રાગિણીં  ગીત્વા યદૈષારભ્યતે પુનઃ ।
કિઞ્ચિદવર્ણનીયં તદ્વૈચિત્ર્યં ચાનુભૂયતે ॥ ૬૨॥
મન્દ્રમધ્યસ્વરૈઃ સૈવ પલાશિકાં પ્રસૂચયેત્ ।
માંશિકાઽસૌ સદૈવેયં સાંશિકેતિ ભિદા સ્ફુટા ॥ ૬૩॥
યદ્યપ્યત્રાવરોહે નો રિષભો વર્જિતસ્વરઃ   ।
અસત્પ્રાયસ્તુ લક્ષ્યેઽસૌ ધનાભ્યાં તદ્વિરુધ્યતે ॥ ૬૪॥
ઈષન્મૃદૂ સમાદિષ્ટૌ કૈશ્ચિદત્ર રિધૌ સ્વરૌ ।
એતન્મર્મપરિજ્ઞાનં કેવલં વિદુષાં ભવેત્ ॥ ૬૫॥
ક્વચિલ્લક્ષ્યેઽનુલોમે સ્યાત્તીવ્રગસ્ય યુજેક્ષિતા ।
વિશ્લિષ્ટો મો ભવેત્તત્ર કઙ્કણીભેદદર્શકઃ ॥ ૬૬॥

બાહારઃ
હરપ્રિયાખ્યમેલાચ્ચ જાતો રાગઃ સુસમ્મતઃ ।
આધુનિકો બહારાખ્યશ્ચઞ્ચલપ્રકૃતિઃ  સદા ॥ ૬૭॥
સમયોરેવ સંવાદઃ સ્વીકૃતોઽત્ર વિચક્ષણૈઃ ।
વસન્તર્તૌ મતં ગાનં સઙ્ગત્યા  મધયોર્ભૃશમ્ ॥ ૬૮॥
આરોહણે રિહીનત્વં પ્રતિલોમે ધલોપનમ્ ।
ઇતિ મર્મવિદામેતન્મતં ભાતિ સુસઙ્ગતમ્  ॥ ૬૯॥
આરોહે મધસઙ્ગત્યા  વાગીશ્વર્યઙ્ગમાશ્રયેત્  ।
અવરોહે ધલુપ્તત્વાદડાણાઙ્ગં  પ્રદર્શયેત્ ॥ ૭૦॥
અડાણાખ્યે તુ યે કેચિત્સન્તિ ધૈવતવાદિનઃ ।
કોમલત્વં તથાલ્પત્વં તત્સ્વરે સઙ્ગિરન્તિ  તે ॥ ૭૧॥
સમાગમો બહારસ્ય નાનારૂપેષુ યુજ્યતે ।
યથાસંજ્ઞં બુધઃ કુર્યાત્તત્ર લક્ષ્યસ્ય નિર્ણયમ્ ॥ ૭૨॥

નીલામ્બરી
કાફીમેલોદ્ભવા ખ્યાતા નીલામ્બરી ગુણિપ્રિયા ।
સમ્પૂર્ણા પઞ્ચમાંશાઽસૌ ચપલપ્રકૃતિઃ  પુનઃ ॥ ૭૩॥
સપયોઃ સઙ્ગતિઃ  પ્રોક્તા ગાન્ધારે કમ્પનં મતમ્ ।
ધૈવતોનાઽનુલોમે સ્યાદિતિ તજ્જ્ઞા વદન્તિ તે ॥ ૭૪॥
તીવ્રગસ્ય સમાદિષ્ટઃ પ્રયોગો રોહણે ક્વચિત્ ।
સપાટવં નિવિષ્ટોઽસૌ ન રક્તિઘ્નોઽપિ મે મતે ॥ ૭૫॥
મધ્યમાદિસ્તથા ભીમપલાસી હ્યત્ર મિશ્રિતે ।
ઇતિ યન્મન્યતે લોકે તન્ન ભાતિ વિસઙ્ગતમ્  ॥ ૭૬॥
ગ્રન્થેષુ કેષુચિત્પ્રોક્તા કામ્બોજીમેલનોદ્ભવા ।
લભ્યતે ન યતો લક્ષ્યે તદ્રૂપં ભાતિ બાધિતમ્ ॥ ૭૭॥

પીલુઃ
કાફીમેલે સમ્પ્રયુક્તઃ પીલુરાગસ્તતઃ પુનઃ ।
આધુનિકો ભવેલક્ષ્યે યાવનિકોઽપિ નિશ્ચિતમ્ ॥ ૭૮॥
સમ્પૂર્ણો ગાંશકઃ પ્રોક્તો મિશ્રમેલસમુત્થિતઃ ।
ગાનં તસ્ય સમીચીનં સુપ્રિયં સાર્વકાલિકમ્ ॥ ૭૯॥
તીવ્રાશ્ચ કોમલાઃ સર્વે સ્વરા રૂપેઽત્ર યોજિતાઃ ।
સઙ્કીર્ણં રૂપમિત્યેવં સર્વેષાં સુખદાયકમ્ ॥ ૮૦॥
ગૌરી ભીમપલાસી ચ ભૈરવ્યપિ તૃતીયકા ।
ગાયનેઽસ્ય મિલન્ત્યેતે યથાયોગં સતાં મતે ॥ ૧॥
આરોહે તીવ્રસંજ્ઞાનાં સ્વરાણાં સ્યાત્પ્રયોજનમ્ ।
વિલોમે કોમલાનાં તન્નિયમ ઇતિ ભાતિ મે ॥ ૮૨॥
ક્ષુદ્રગીતાર્હતાપ્યસ્ય લક્ષ્યાધ્વનિ બુધૈર્મતા ।
ઝટિત્યેવ સમાકર્ષેત્ શ્રોતૃગણસ્ય માનસમ્ ॥ ૮૩॥

ભાવભટ્ટવિરચિતે સઙ્ગીતાનૂપાઙ્કુશે  ગ્રન્થે

કર્ણાટભેદાઃ
શુદ્ધકર્ણાટરાગશ્ચ કર્ણાટો નાયકી તતઃ ।
વાગીશ્વર્યાદિકર્ણાટઃ કર્ણાટોઽડ્ડાણપૂર્વકઃ ॥ ૮૪॥
તતઃ સાહાનાકર્ણાટઃ પૂર્યાદિકસ્તથૈવ ચ ।
તતો મુદ્રિકકર્ણાટો ગારાકર્ણાટકસ્તતઃ ॥ ૮૫॥
હુસેનીપૂર્વકર્ણાટઃ કાફીકર્ણાટકઃ પુનઃ ।
સોરટીપૂર્વકશ્ચૈવ ખમ્બાવત્યાદિકસ્તતઃ ॥
તતઃ કર્ણાટગૌડઃ સ્યાત્ કર્ણાટીતિ ચતુર્દશ ॥ ૮૬॥

વાગીશ્વરી
હરપ્રિયાખ્યમેલાઞ્ચ વાગીશ્વરી મતા બુધૈઃ ।
આરોહણે પહીનં સ્યાત્ પ્રતિલોમે સમગ્રકમ્ ॥ ૮૭॥
મધ્યમો નિશ્ચિતો વાદી સંવાદી ષડ્જ ઈરિતઃ ।
અલ્પત્વં પઞ્ચમે પ્રોક્તં વિલોમે તદ્વિદાં મતે ॥ ૮૮॥
લઙ્ઘનં  પઞ્ચમસ્યૈવ કૈશ્ચિલ્લક્ષ્યે સમર્થિતમ્   ।
સંયોગતો યતસ્તસ્ય ધનાશ્ર્યઙ્ગસ્ય  સમ્ભવઃ ॥ ૮૯॥
ત્યક્તે તુ પઞ્ચમે સદ્યો ગ્રન્થોક્તા રાગિણી ભવેત્ ।
પવર્જિતા   મધ્યમાંશા શ્રીરઞ્જનીતિનામિકા ॥ ૯૦॥
દાક્ષિણાત્યમતે ત્વેષા રીતિગૌડાહ્વયા સ્વયમ્ ।
વાગીશ્વરી મતે તેષાં મુખારીમેલસમ્ભવા ॥ ૯૧॥
ગ્રન્થેષુ કેષુચિદ્ દૃષ્ટા વાગીશ્વરી દ્વિગા પુનઃ ।
અનુલોમે ગતીવ્રૈવ પ્રતિલોમે ગકોમલા ॥ ૯૨॥
અદ્યાપિ નિપુણા લક્ષ્યે તીવ્રગસ્ય લવં ક્વચિત્ ।
પ્રચ્છન્નં દર્શયન્તસ્તે લક્ષિતા નૈવ સંશયઃ ॥ ૯૩॥
ધનાશ્રીકાનડાયોગાદ્વાગીશ્વરી સુકીર્તિતા   ।

રાગતરઙ્ગિણીગ્રન્થે  લક્ષ્યે તદ્ભાતિ સઙ્ગતમ્  ॥ ૯૪॥

ટિપ્પની
બહુષુ કાનડાખ્યેષુ ભેદેષુ તેષુ નિશ્ચિતમ્ ।
મતાનૈક્યં સદા દૃષ્ટં વિતણ્ડામૂલકં ભૃશમ્ ॥ ૯૫॥
પ્રાયો ધગૌ સ્વરાવેવ સર્વત્ર વાદકારણમ્ ।
કેવલં લક્ષ્યમાદૃત્ય ભવેત્તત્ર પ્રવર્તનમ્ ॥ ૯૬॥
નિરક્ષરા ગાયકાસ્તે રાગવ્યાખ્યાનિરૂપણે ।
અવશ્યમેવ નો શક્તાઃ સર્વસમ્ભ્રમકારકાઃ ॥ ૯૭॥
ત્રિષ્વઙ્ગેષુ  વિભક્તાસ્તે રાગાઃ કાફીસમુદ્ભવાઃ ।
સ્થૂલદૃષ્ટ્યા વિભાગાસ્તે ભવેયુર્યુક્તિસઙ્ગતાઃ  ॥ ૯૮॥
કાફ્યઙ્ગં  પ્રથમં તત્ર કાનડાઙ્ગં  દ્વિતીયકમ્ ।
સારઙ્ગાઙ્ગં   તૃતીયં સ્યાદિતિ મતિમતાં મતમ્ ॥ ૯૯॥
કાફી ધાની સૈન્ધવી ચ ધનાશ્રીશ્ચ પલાસિકા ।
પિલ્વાખ્યાદ્યા મતાસ્તજ્જ્ઞૈ રાગાઃ કાફ્યઙ્ગમણ્ડિતાઃ  ॥ ૧૦૦॥
અડાણઃ સાહના સૂહા સુઘ્રાયી સ્યાદ્ધુસેનિકા ।
સારઙ્ગસ્યોપભેદાશ્ચ  સારઙ્ગાઙ્ગવિભૂષિતાઃ   ॥ ૧૦૧॥
કાનડાઙ્ગા  મતાઃ કેચિન્મલ્લારસ્યોપભેદકાઃ ।
સારઙ્ગાઙ્ગાઃ   કેચિદન્યે યે તદઙ્ગેન  શોભિતાઃ ॥ ૧૦૨॥

અડ્ડાણઃ
કાફીમેલસમુદ્ભૂતો રાગોઽડ્ડાણો મતઃ પુનઃ ।
તારષડ્જાંશકન્યાસો  મધ્યરાત્ર્યુચિતસ્તથા ॥ ૧૦૩॥
કર્ણાટસ્ય વિશેષોઽયં પ્રાયો લક્ષ્યે સમીરિતઃ ।
તારસ્થાનવિચિત્રઃ સન્નૂનં રક્તિપ્રદો નૃણામ્ ॥ ૧૦૪॥
દૌર્બલ્યે ધગયોરત્ર સારઙ્ગે  ભ્રાન્તિરુદ્ભવેત્ ।
ગાન્ધારસ્ય સમાવેશે તદઙ્ગં  દૂરતાં વ્રજેત્ ॥ ૧૦૫॥

વ્યસ્તત્વં મધ્યમે નિષ્ઠં ભવેત્સૂહાપ્રદર્શકમ્ ।
તત્ર કર્ણાટપૂર્વાઙ્ગં  સુવ્યક્તં નાત્ર તત્પુનઃ ॥ ૧૦૬॥
ગાધારસ્ય સમાયોગે સૂરદાસ્યપ્યસમ્ભવા ।
ન સારઙ્ગો  ન કોઽપ્યન્ય એતલ્લક્ષણલક્ષિતઃ ॥ ૧૦૭॥
મેઘશ્ચ મધ્યમાદિશ્ચ રૂપકેઽસ્મિન્નિયોજિતૌ ।
ઇતિ કેચિત્તર્કયન્તિ લક્ષ્યલક્ષણકોવિદાઃ ॥ ૧૦૮॥
હુસેનીસન્નિભં રૂપમેતદ્ભાતિ યતો જને ।
અડાણે સ્યાન્મતં કૈશ્ચિત્કોમલત્વં નુ ધૈવતે ॥ ૧૦૯॥

સાહાના
હરપ્રિયાહ્વમેલાચ્ચ સાહાનોત્પત્તિરીરિતા ।
આધુનિકં રૂપમેતત્પાંશકં ગુણિસમ્મતમ્ ॥ ૧૧૦॥
રાત્રિગેયા રાગિણીયં મન્યતે લક્ષ્યવર્ત્મનિ ।
અડાણાખ્યસ્ય સામીપ્યમપ્યસ્યા બહુસમ્મતમ્ ॥ ૧૧૧॥
ધૈવતસ્ય પ્રયોગોઽત્ર વિલોમે ક્ષમ્યતે મનાક્ ।
તેન વ્યક્તા ભવેત્તસ્યા અડાણાખ્યાત્પુનર્ભિદા   ॥ ૧૧૨॥
ઉપસ્થિત્યા ગસ્વરસ્ય કથં સારઙ્ગસમ્ભવઃ  ।
આરોહણે ત્યક્તધેન કાફ્યાદિકા નિવારિતાઃ ॥ ૧૧૩॥
પ્રતિરૂપં દિવા તસ્યાઃ સુઘ્રાઈનામિકા ભવેત્ ।
ગીતવૈચિત્ર્યમેવૈતદ્વિદગ્ધપ્રતિપાદિતમ્ ॥ ૧૧૪॥
કાનડાયાઃ પ્રભેદોઽયમઙ્ગીકૃતો  યતો બુધૈઃ ।
પ્રયોગો ગધયોશ્ચાપિ નૈવોદ્વેગકરો ભવેત્ ॥ ૧૧૫॥
દરબારમેઘયોશ્ચ સમ્મિશ્રણાદિયં ભવેત્ ।
ઉદ્ભૂતા રાગિણીત્યાહુઃ  કેચિદ્ગાનવિશારદાઃ ॥ ૧૧૬॥

હુસેની
કાફીમેલે મતા તજ્જ્ઞૈર્હુસેની  રાગિણી સ્વયં

સાક્ષાદ્યાવનિકં રૂપં પ્રસિદ્ધં લક્ષ્યવર્ત્મનિ ॥ ૧૧૭॥
ઉત્થાનં સ્યાન્મધ્યમેન યથાડ્ડાણે પુરોદિતમ્ ।
પ્રાચુર્યાત્કાનડાઙ્ગસ્ય  હ્યડાણાદ્ભેદમર્હયેત્ ॥ ૧૧૮॥
અડાણો મેઘરાગશ્ચ હુસેની સાહના સુહા ।
સુઘ્રાયીસૂરમલ્લારૌ સારઙ્ગાઙ્ગા   ઇમે મતાઃ ॥ ૧૧૯॥
તારષડ્જસ્ય વૈચિત્ર્યં બહુષ્વેતેષુ  લક્ષિતમ્ ।
પ્રામાણ્યં ગધયોર્યુક્તં કેવલં ભેદદર્શકમ્ ॥ ૧૨૦॥
ગ્રન્થે સારામૃતે પૂર્ણા હુસેની સાયમીરિતા ।
કાફીમેલે પ્રગેયા તદ્વિચાર્યં સુવિચક્ષણૈઃ ॥ ૧૨૧॥
તુરુષ્કાદ્યા મતા તોડી હુસેની સોમસૂરિણા ।
ભૈરવી મેલજા પૂર્ણા સઙ્ગવે  ગાંશમણ્ડિતા ॥ ૧૨૨॥
કાફીમેલોત્થિતા જ્ઞેયા હુસેનીકાનડા સ્વયમ્ ।
હુસેનીતોડિકાપ્યેકસ્તોડીભેદ ઇતિ સ્ફુટમ્ ॥ ૧૨૩॥
હુસેનીકાનડા ખ્યાતા રાત્રિગેયા સદા બુધૈઃ ।
હુસેનીતોડિકાપ્યુક્તા પ્રાતર્ગેયા સુનિશ્ચિતમ્ ॥ ૧૨૪॥
રાગલક્ષ્માભિધે ગ્રન્થે હુસેની કીર્તિતા   પુનઃ ।
આરોહણે સુસમ્પૂર્ણાપ્યવરોહે નિવર્જિતા   ॥ ૧૨૫॥

નાયકીકાનડઃ
કાફીમેલસમુત્પન્નો નાયકીકાનડો મતઃ ।
ષાડવો ધૈવતત્યક્તો લક્ષ્યાધ્વનિ સમીક્ષિતઃ ॥ ૧૨૬॥
પૂર્વાઙ્ગે  સ્યાત્સુહાયોગઃ સારઙ્ગસ્યોત્તરાઙ્ગકે   ।
મધ્યમો નિશ્ચિતો વાદી ષડ્જોઽમાત્યનિભઃ સ્વયમ્ ॥ ૧૨૭॥
દેવશાખસ્તથા સૂહા કૌશિકો નાયકી તતઃ ।
સારઙ્ગાઙ્ગા   યતો ગ્રાહ્યા અવશ્યં ગાલ્પકા ઉત ॥ ૧૨૮॥
ધકોમલં સુસમ્પૂર્ણં વક્રરૂપં તથૈવ ચ ।
અપ્યેનં નિર્દિશન્ત્યેકે   ન તલ્લક્ષ્યેઽત્ર યુજ્યતે ॥ ૧૨૯॥

વાગીશ્વરી તથા કૌંસી મિલિતેઽસ્મિન્યથોચિતમ્ ।
ઇતિ કેચિન્નિર્ણયન્તિ ગીતશાસ્ત્રવિશારદાઃ ॥ ૧૩૦॥

કૌશિકકાનડઃ
હરપ્રિયાખ્યમેલે સ્યાત્ કર્ણાટઃ કૌશિકાભિધઃ ।
સમ્પૂર્ણો મધ્યમાંશશ્ચ મુક્તમધ્યમમણ્ડિતઃ ॥ ૧૩૧॥
રાગસ્યાસ્યાપરં રૂપં પૂર્વમેવ મયોદિતમ્ ।
ઇતિ તત્કથનં ચાત્ર કેવલં સ્યાન્નિરર્થકમ્ ॥ ૧૩૨॥
સઙ્ગતિર્મધયોઃ  પ્રાયો વિચિત્રા રાગદર્શિની   ।
તત્રૈવ સ્વાન્નિશ્ચયેન મલ્લાર્યઙ્ગનિવારણમ્  ॥ ૧૩૩॥
કાનડાયા વિશેષોઽયં યતઃ સર્વસુસમ્મતઃ ।
તદઙ્ગતો  ભવેદ્ગાનં નૂનં નૈવ વિસઙ્ગતમ્  ॥ ૧૩૪॥

સુહા
મેલાત્કર્ણાટિકાખ્યાચ્ચ સુહોત્પત્તિઃ પ્રકીર્તિતા   ।
આરોહે ચાવરોહેઽપિ ધૈવતો વર્જિતસ્વરઃ   ॥ ૧૩૫॥
મધ્યમઃ સમ્મતો વાદી સંવાદી ષડ્જનામકઃ ।
ગાનં સમીરિતં લોકે દ્વિતીયપ્રહરે દિને ॥ ૧૩૬॥
યદ્યપ્યુત્તરભાગે સ્યાદ્રૂપં સારઙ્ગસન્નિભમ્  ।
પૂર્વાઙ્ગે  વ્યક્તગાન્ધારઃ કુર્યાત્તસ્ય નિવારણમ્ ॥ ૧૩૭॥
વિશ્લિષ્ટત્વં મધ્યમસ્ય નૂનં સ્યાદ્રક્તિદાયકમ્ ।
નિપયોઃ સઙ્ગતિર્ન્યાસઃ  સમીચીનો હિ મસ્વરે ॥ ૧૩૮॥
દરબારમેઘયોશ્ચ મિશ્રણાદિયમુદ્ભવેત્ ।
વદન્તિ પણ્ડિતાઃ કેચિલ્લક્ષ્યલક્ષણકોવિદાઃ ॥ ૧૩૯॥
યથાડ્ડાણો મતો રાત્ર્યાં તથૈવૈષા મતા દિવા ।
અત્ર સારઙ્ગપૂર્વાઙ્ગં   તત્ર ચાન્ત્યં સુલક્ષિતમ્ ॥ ૧૪૦॥
સારઙ્ગસ્ય  પ્રકારેષુ ભવેદ્ગસ્ય વિવર્જનમ્ ।

ન તત્કર્ણાટભેદેષુ તતસ્તદ્ભિત્પરિસ્ફુટા ॥ ૧૪૧॥

સુઘરાયી (સુઘરાઈ)
હરપ્રિયાખ્યમેલે ચ સુઘરાયીસમાહ્વયા ।
આરોહે ધૈવતોનાઽસૌ દ્વિતીયપ્રહરે દિને ॥ ૧૪૨॥
સ્યાતાં સંવાદિનાવત્ર સ્વરૌ સપૌ સતાં મતે ।
કર્ણાટસ્યૈવ ભેદોઽયં સારઙ્ગાઙ્ગવિભૂષિતઃ   ॥ ૧૪૩॥
સાહાના રાત્રિગેયોક્તા ગેયૈષા નિત્યશો દિવા ।
યથાઽડ્ડાણો મતો રાત્ર્યાં દિનગેયા પુનઃ સુહા ॥ ૧૪૪॥
વાગીશ્વરીમધ્યમાદિમેલનેઽસ્યા ભવેજ્જનુઃ ।
ઇતિ કેચિદ્વદન્તીહ લક્ષ્યલક્ષણકોવિદાઃ ॥ ૧૪૫॥
અડ્ડાણઃ કાનડશ્ચાપિ વૃન્દાવનસ્તથૈવ ચ ।
મિલન્ત્યત્ર યથાન્યાયમપરેષાં મતં ત્વિદમ્ ॥ ૧૪૬॥
પ્રાચીનં રૂપમપ્યેતદવશ્યં રક્તિદાયકમ્ ।
તરઙ્ગિણ્યાદિષુ  વ્યક્તં દૃશ્યતે લક્ષણાન્વિતમ્ ॥ ૧૪૭॥
સુહાયાં ધૈવતાભાવો વૃન્દાવને ન ગસ્વરઃ ।
તારષડ્જવિચિત્રઃ સન્નડાણોઽપિ ધકોમલઃ ॥ ૧૪૮॥

દેશાખ્યઃ (દેવશાખઃ)
હરપ્રિયાખ્યમેલાચ્ચ જાતસ્તત્ર સુનામકઃ ।
દેશાખ્ય ઇતિ વિખ્યાતો રાગઃ સર્વજનપ્રિયઃ ॥ ૧૪૯॥
સમયોરેવ સંવાદો દૌર્બલ્યં ધગયોસ્તથા ।
કાનડામેઘસંયુક્તં સ્વરૂપં બુધસમ્મતમ્ ॥ ૧૫૦॥
ધૈવતસ્ય પરિત્યાગં કેચિદાહુઃ  સમૂલકમ્ ।
પ્રચ્છાદનં તત્સ્વરસ્ય વિશિષ્ટરક્તિદાયકમ્ ॥ ૧૫૧॥
આન્દોલનં ગસ્વરે સ્યાન્ન્યાસો મે રુચિરઃ પુનઃ ।
કારયેત્સર્વશ્રોતૄણાં સુહાયાઃ શઙ્કનં સ્વયમ્ ॥ ૧૫૨॥

દેવશાખ ઇતિ ખ્યાતો ગીયતે લક્ષ્યવર્ત્મનિ ।
પ્રાતઃકાલે સદા પ્રજ્ઞૈઃ સારઙ્ગાઙ્ગેન   મણ્ડિતઃ ॥ ૧૫૩॥
ગ્રન્થે સારામૃતે તત્ર દ્વિગાન્ધારપ્રયોજનમ્ ।
તથા રિવર્જનં શિષ્ટં ન તલ્લક્ષ્યેત્ર સમ્મતમ્ ॥ ૧૫૪॥

ટિપ્પની
સર્વેષ્વેતેષુ રૂપેષુ મપયોઃ પરિવર્જનમ્ ।
ન ચાનુમોદિતં નૈવ સ્મરણાર્હમિદં સદા ॥ ૧૫૫॥
નિપયોઃ સઙ્ગતિઃ  પ્રાયઃ સર્વગતોત્તરાઙ્ગકે  ।
તથૈવ મગયોઃ પ્રોક્તા યત્ર શક્યા તુ પૂર્વકે ॥ ૧૫૬॥
ગૌણત્વં ધૈવતે દૃષ્ટં રાત્રિગેયેષુ મુખ્યશઃ ।
ગાન્ધારાન્દોલનં નિત્યં વિલોમે મરિસઙ્ગતિઃ  ॥ ૧૫૭॥
અડાણઃ સાહના નક્તં હુસેની નાયકી યદિ ।
સુહા સુઘ્રાયિકા કૌંસી દેવશાખસ્તથા દિવા ॥ ૧૫૮॥
યથોચિતપ્રમાણેન ધગયોસ્તત્ર નિર્ણયઃ ।
ઇતિ તત્ત્વં સુપ્રસિદ્ધં સ્મરણીયમહર્નિશમ્   ॥ ૧૫૯॥
ગરિસેતિ સમાસેન પ્રત્યક્ષઃ કાનરો ભવેત્ ।
તન્નિવૃત્ત્યર્થમાહુસ્તે  ગમરિસેતિ સઙ્ગતિઃ  ॥ ૧૬૦॥

મેઘમલ્લારઃ
હરપ્રિયાખ્યમેલાચ્ચ મેઘમલ્લારનામકઃ ।
સુધીભિર્નિશ્ચિતો   નિત્યં ષાડવઃ સાંશકઃ પુનઃ ॥ ૧૬૧॥
આરોહે ચાવરોહે સ્યાદ્ગાન્ધારસ્ય સુગોપનમ્ ।
આન્દોલનં સમાદિષ્ટં રિષભે રક્તિદાયકમ્ ॥ ૧૬૨॥
કેચિદુપદિશન્ત્યત્ર ધગયોઃ પરિવર્જનમ્ ।
યેન સ્યાત્પ્રકટં સદ્યઃ સૂરદાસીપ્રભેદનમ્ ॥ ૧૬૩॥
સૂરદાસી પ્રેયસી યત્ સારઙ્ગાઙ્ગા   વિશેષતઃ ।

સુયુક્તં મે મતે નૂનં તત્રૈવ ધગલઙ્ઘનમ્  ॥ ૧૬૪॥
પ્રસિદ્ધો ધગવર્જોઽપિ રાગો લક્ષ્યે ન સંશયઃ ।
તત્રેષદ્ધસ્ય યોગેન સૂરદાસી વિભિદ્યતે ॥ ૧૬૫॥
મધ્યમાદૃષભે પાતો મેઘે સ્યાદ્રાગવાચકઃ ।
અવશ્યં શિક્ષણીયોઽસૌ નવ્યશિક્ષાર્થિભિઃ   સદા ॥ ૧૬૬॥
ગમ્ભીરપ્રકૃતી રાગો વિલમ્બિતલયોદ્ધૃતઃ ।
ઉત્તાલસ્વરસઙ્ગીતો  વર્ષાસુ જનયેત્સુખમ્ ॥ ૧૬૭॥

સૂરમલ્લારઃ
કાફીમેલસમુત્પન્નઃ સૂરમલ્લારનામકઃ ।
નિર્મિતઃ   સૂરદાસેનેત્યાહુર્લક્ષ્યવિદો જનાઃ ॥ ૧૬૮॥
આરોહે ચાવરોહેઽપિ ધગયોર્ગોપનં મતમ્ ।
સમયોરેવ સંવાદઃ વ્યસ્તત્વં મધ્યમસ્ય તત્ ॥ ૧૬૯॥
દૌર્બલ્યાદ્ધગયોર્નૂનં સારઙ્ગાઙ્ગસ્ય   સમ્ભવઃ ।
અતઃ સ્પર્શો મતો ધસ્ય બાધકો ન પુનર્મનાક્ ॥ ૧૭૦॥
મધ્યમાદૃષભે પાતઃ સોરટીં  દર્શયેદ્યદિ ।
અભાવો ધૈવતસ્યૈવ તદઙ્ગં  દૂરતાં નયેત્ ॥ ૧૭૧॥
સુહાનામ્ન્યાં તથાઽડ્ડાણે ગાન્ધારસ્ય યતો વિધિઃ ।
તદ્રૂપયોઃ પ્રભિન્નત્વે નો સ્યાત્કસ્યાપિ સંશયઃ ॥ ૧૭૨॥
મલ્લારો મધ્યમાદિશ્ચ મિશ્રિતાવત્ર રૂપકે ।
ઇતિ લક્ષ્યવિદાં તાવન્મતં ભાતિ સુસઙ્ગતમ્  ॥ ૧૭૩॥

મીયાઁમલ્લારઃ
હરપ્રિયાભિધે મેલે જાયતે વિબુધપ્રિયઃ ।
મીયાઁમલ્લારનામાઽસૌ વર્ષાસુ સુખદાયકઃ ॥ ૧૭૪॥
સંવાદિનૌ સપૌ પ્રોક્તૌ ગાન્ધારે દોલનં શુભમ્ ।
નિધયોરેવ સંયોગાદ્ભવેદ્રાગસ્ય મણ્ડનમ્ ॥ ૧૭૫॥

મન્દ્રસ્થાનગતં ગાનં સર્વેષાં હૃદયઙ્ગમમ્  ।
વિલમ્બિતલયાલાપો નૂનમાકર્ષયેન્મનઃ ॥ ૧૭૬॥
નિષાદદ્વયસંયોગઃ સ્વતન્ત્રો રાગવાચકઃ ।
પ્રચ્છન્નધૈવતઃ કુર્યાદ્વાહારસ્યાપવારણમ્ ॥ ૧૭૭॥
કમ્પ્રગાન્ધારકે સ્પષ્ટઃ કર્ણાટો વ્યઞ્જિતો ભવેત્ ।
મધ્યમાદૃષભે પાતો મલ્લાર્યઙ્ગં  સુનિર્ણયેત્ ॥ ૧૭૮॥
કર્ણાટગૌડસંયોગાદ્યદયમુત્થિતો મતઃ ।
પ્રશસ્તો મધ્યમો વ્યસ્તો નિપયોઃ સઙ્ગતિઃ  સદા ॥ ૧૭૯॥

મધ્યમાદિઃ (મધ્યમાવતી)
કાફીમેલસમુત્પન્ના મધ્યમાદિઃ પ્રકીર્તિતા   ।
વ્યવહારે મતા નિત્યમૌડવા ધગવર્જિતા   ॥ ૧૮૦॥
સ્વીકૃતો હ્યુપભેદોઽયં સારઙ્ગસ્યૈવ  સર્વથા ।
ગાનં ચાભિમતં નૂનં મધ્યાહ્ને સર્વરક્તિદમ્ ॥ ૧૮૧॥
ઋષભસ્યાત્ર વાદિત્વં લક્ષ્યે લોકસુસમ્મતમ્ ।
નિષાદસ્યાપિ તત્પ્રોક્તમહોબલમનીષિણા ॥ ૧૮૨॥
બહુલત્વં રિસ્વરસ્ય જ્ઞાત્વા દિનેઽપવાદકમ્ ।
વિકલ્પેન નિષાદસ્ય કદાચિત્સ્યાત્ પ્રસૂચિતમ્ ॥ ૧૮૩॥
ઉત્તરાઙ્ગે  સમાદિષ્ટા નિપયોઃ સઙ્ગતિઃ  પ્રિયા ।
મધ્યરાત્રિપ્રગેયેષુ કર્ણાટેષ્વપ્યસૌ તથા ॥ ૧૮૪॥
પ્રકારા બહવો લક્ષ્યે સારઙ્ગસ્ય  સમીરિતાઃ ।
તત્રાપિ સુપ્રસિદ્ધા યે સઙ્ગૃહીતા  મયાઽત્ર તે ॥ ૧૮૫॥
સંવાદિત્વં તુ ભિન્નેષુ સ્વરેષુ પરિકલ્પનાત્ ।
નિર્મિતિર્ભિન્નરૂપાણાં     સમ્ભવેદિતિ મે મતિઃ ॥ ૧૮૬॥

ટિપ્પની
મધ્યાહ્ને મધ્યરાત્ર્યાં ચ સારઙ્ગાઙ્ગં   સ્વતન્ત્રકમ્ ।

તત્કાલગેયરૂપેષુ મહદ્વૈચિત્ર્યકારણમ્ ॥ ૧૮૭॥
સુહાસુઘ્રીમુખાઃ પ્રોક્તા દિનગેયાસ્તદઙ્ગજાઃ  ।
સાહાનાડ્ડાણકાદ્યાસ્તે રાત્રિગેયાસ્તથૈવ ચ ॥ ૧૮૮॥
વૃન્દાવની મધ્યમાદિઃ સારઙ્ગઃ  શુદ્ધપૂર્વકઃ ।
સામન્તો બડહંસશ્ચ મીયાઁસારઙ્ગનામકઃ  ।
તથાલઙ્કાદહનાખ્ય એતે ભેદા બહુશ્રુતાઃ ॥ ૧૮૯॥

શુદ્ધસારઙ્ગઃ
હરપ્રિયાહ્વમેલે સ્યાચ્છુદ્ધસારઙ્ગસમ્ભવઃ   ।
આરોહે ચાવરોહેપિ ગાન્ધારો વર્જિતસ્વરઃ   ॥ ૧૯૦॥
રિષભોઽત્ર મતો વાદી સંવાદી પઞ્ચમો ભવેત્ ।
દ્વિતીયપ્રહરે ગાનં સર્વરક્તિપ્રદં ભવેત્ ॥ ૧૯૧॥
ધૈવતસ્ય પ્રયોગોઽસ્મિન્ વ્યક્તો યત્પરિકીર્તિતઃ   ।
મધ્યમાદેઃ પ્રભિન્નત્વં સ્ફુટમેવ ન સંશયઃ ॥ ૧૯૨॥
ગ્રન્થેષુ દાક્ષિણાત્યાનાં ગમૌ તીવ્રૌ સમીરિતૌ ।
ન તલ્લક્ષ્યે સુપ્રતીતં યતો ન મે સુસમ્મતમ્ ॥ ૧૯૩॥
મધ્યમૌ દ્વૌ નિષાદૌ દ્વૌ પારિજાતે સમીરિતૌ ।
તદપિ ન યતો દૃષ્ટં લક્ષ્યે ન સ્યાત્ સુસઙ્ગતમ્  ॥ ૧૯૪॥
કેચિદત્ર મતીવ્રત્વં પ્રકલ્પ્ય ગાનકોવિદાઃ ।
કામોદસન્નિભં રૂપં સ્વતન્ત્રં મેનિરે ધ્રુવમ્ ॥ ૧૯૫॥
તીવ્રમધ્યમસંયુક્તં ધગસ્વરવિવર્જિતમ્   ।
સૂરસારઙ્ગનામાનં  કેચિદન્યે પુનર્જગુઃ ॥ ૧૯૬॥
એવં મયા સમાખ્યાતા મતભેદા અમાયયા ।
યથાયોગ્યં વિમૃશ્યૈતાન્ બુધૈઃ કાર્યઃ સ્વનિર્ણયઃ ॥ ૧૯૭॥

ટિપ્પની
સારઙ્ગે  ગધવર્જત્વં મતં સામાન્યલક્ષણમ્ ।

તથાપિ ચ ગવર્જત્વં રાગવ્યજનમીરિતમ્ ॥ ૧૯૮॥
તાનસેનપ્રિયા રાગાઃ કાનડાઙ્ગેન  મણ્ડિતાઃ ।
શ્રૂયન્તે યલ્લક્ષણં તત્ સારઙ્ગેઽપિ  સુસઙ્ગતમ્  ॥ ૧૯૯॥

વૃન્દાવનસારઙ્ગઃ
કર્ણાટસ્યૈવ મેલાચ્ચ વૃન્દાવન ઇતીરિતઃ ।
સારઙ્ગઃ  શોભનો રાગઃ સર્વત્ર ગુણિસમ્મતઃ ॥ ૨૦૦॥
ગધયોઃ સ્યાત્પરિત્યાગ આરોહે બહુસમ્મતઃ ।
ધૈવતસ્યાવરોહેઽસાવીષત્સ્પર્શો ન બાધકઃ ॥ ૨૦૧॥
રિષભો નિયતો વાદી સંવાદી પઞ્ચમો ભવેત્ ।
મધ્યમાદૌ નિષાદે સ્યાદમાત્યત્વં સુસઙ્ગતમ્  ॥ ૨૦૨॥
કેચિદ્વૃન્દાવનેઽપ્યાહુર્નિષાદં     તીવ્રસંજ્ઞિતમ્ ।
યતસ્તસ્ય સદૈવ સ્યાલ્લોકે વ્યક્તા સુખં ભિદા ॥ ૨૦૩॥
ગધયોર્ગોપનં લક્ષ્યે મુખ્યં સારઙ્ગલક્ષણમ્  ।
યથાયોગ્યપ્રમાણેન પ્રાયઃ સર્વત્ર લક્ષિતમ્ ॥ ૨૦૪॥

મીયાઁકૃતસારઙ્ગઃ
હરપ્રિયાહ્વયે મેલે મીયાઁસારઙ્ગ  ઉચ્યતે ।
અન્વિષ્ટસ્તાનસેનેનેત્યાહુર્લક્ષ્યે વિચક્ષણાઃ ॥ ૨૦૫॥
યતઃ સારઙ્ગભેદોઽયં  મહત્વં રિસ્વરે સ્ફુટમ્ ।
મન્દ્રમધ્યસ્વરૈર્ગીતો રક્તેઃ કુર્યાદ્વિવર્ધનમ્ ॥ ૨૦૬॥
ઈષદ્ધન્યોઃ સઙ્ગતિઃ  સ્યાન્મન્દ્રે રાગોપલબ્ધયે ।
મીયાઁમલ્લારિકાચ્છાયા તત્રૈવ સ્યાત્ સુલક્ષિતા ॥ ૨૦૭॥
કાનડઃ સુપ્રિયો રાગસ્તાનસેનસ્ય વિશ્રુતઃ ।
અત્રાપિ સઙ્ગતિસ્તસ્ય  કેષાઞ્ચિત્સમ્મતા ધ્રુવમ્ ॥ ૨૦૮॥
યાવનિકેષુ રૂપેષુ હ્યેતાદૃશેષુ નિત્યશઃ ।
કેવલં લક્ષ્યમાદૃત્ય સત્કાર્યં તત્ર વર્તનમ્ ॥ ૨૦૯॥

વૃન્દાવને કોમલસ્ય નિષાદસ્યૈવ લઙ્ઘનાત્  ।
પ્રત્યક્ષ સમ્ભવેદ્ભેદઃ સુબોધોઽપિ સતાં મતે ॥ ૨૧૦॥
ધૈવતસ્ય સમાયોગે શુદ્ધસારઙ્ગ  નામકઃ ।
સુભિન્નમાપ્નુયાદ્રૂપં નિદૌર્બલ્યાત્તથૈવ ચ ॥ ૨૧૧॥
કામોદાઙ્ગેન  વિખ્યાતઃ સૂરસારઙ્ગસંજ્ઞિતઃ  ।
ન ભેદં દર્શયેત્તીવ્રમધ્યમેન સ્વરેણ કિમ્ ॥ ૨૧૨॥
મધ્યમાદૌ રિધૌ નસ્ત આરોહે ચાવરોહણે
પૂર્ણઃ સ્યાલ્લૂમસારઙ્ગ  એવં ભેદાઃ પરિસ્ફુટાઃ ॥ ૨૧૩॥

સુગાયનલક્ષણમ્

રત્નાકરે
હૃદ્યશબ્દઃ સુશારીરો ગ્રહમોક્ષવિચક્ષણઃ ।
રાગરાગાઙ્ગભાષાઙ્ગક્રિયાઙ્ગોપાઙ્ગકોવિદઃ     ॥ ૧॥
પ્રબન્ધગાનનિષ્ણાતો વિવિધાલપ્તિતત્વવિત્ ।
સર્વસ્થાનોચ્ચગમકેષ્વનાયાસલસદ્ગતિઃ ॥ ૨॥
આયત્તકણ્ઠસ્તાલજ્ઞઃ સાવધાનો જિતશ્રમઃ ।
શુદ્ધચ્છાયાલગાભિજ્ઞઃ સર્વકાકુવિશેષવિત્  ॥ ૩॥
અપારસ્થાયસઞ્ચારઃ સર્વદોષવિવર્જિતઃ   ।
ક્રિયાપરોઽજસ્રલયઃ સુઘટો ધારણાન્વિતઃ ॥ ૪॥
સ્ફૂર્જન્નિર્જવનો હારિરહઃકૃદ્ભજનોદ્ધુરઃ ।
સુસમ્પ્રદાયો ગીતજ્ઞૈર્ગીયતે ગાયનાગ્રણીઃ ॥ ૫॥

સદોષગાયનલક્ષણમ્
સન્દષ્ટોદ્ઘૃષ્ટસૂત્કારિભીતશઙ્કિતકમ્પિતાઃ  ।
કરાલી વિકલઃ કાકી વિતાલકરભોદ્વડાઃ ॥ ૬॥
ઝોમ્બકસ્તુમ્બકી વક્રી પ્રસારી વિનિમીલકઃ ।

વિરસાપસ્વરાવ્યક્તસ્થાનભ્રષ્ટાવ્યવસ્થિતાઃ ॥ ૭॥
મિશ્રકોઽનવધાનશ્ચ તથાઽન્યઃ સાનુનાસિકઃ ।
પઞ્ચવિંશતિરિત્યેતે   ગાયના નિન્દિતા મતાઃ ॥ ૮॥

સુશારીરલક્ષણમ્
રાગાભિવ્યક્તિશક્તત્વમનભ્યાસેઽપિ યદ્ધ્વનેઃ ।
તચ્છારીરમિતિ પ્રોક્તં શરીરેણ સહોદ્ભવાત્ ॥ ૯॥
તારાનુધ્વનિમાધુર્યરક્તિગામ્ભીર્યમાર્દવૈઃ ।
ઘનતાસ્નિગ્ધતાકાન્તિપ્રાચુર્યાદિગુણૈર્યુતમ્ ॥ ૧૦॥
તત્સુશારીરમિત્યુક્તં લક્ષ્યલક્ષણકોવિદઃ ।
અનુધ્વાનવિહીનત્વં રુક્ષત્વં ત્યક્તરક્તિતા ॥ ૧૧॥
નિઃસારતા વિસ્વરતા કાકિત્વં સ્થાનવિચ્યુતિઃ ।
કાર્શ્યં કાર્કશ્યમિત્યાદ્યૈઃ કુશારીરં કુદૂષણૈઃ ॥ ૧૨॥

પ્રસ્તુતસઙ્ગીતસ્થિતિઃ
અસ્મત્સઙ્ગીતં  સ્વાયત્તીકૃતમશિક્ષિતૈર્જનૈઃ ।
અતોઽત્ર દોષબાહુલ્યં સ્વભાવાદુપલભ્યતે ॥ ૧૩॥
સઙ્ગીતસ્ય  સુશિક્ષિતશિક્ષકાભાવતોઽધુના ।
તારતમ્યપરિજ્ઞાનસાધનં નૈવ વિદ્યતે ॥ ૧૪॥
સમ્યક્તયાઽન્યથા વૈતદત એવાભિમન્યતે ।
સઙ્ગીતં  મોહિનીરૂપમિત્યાહુઃ  સત્યમેવ તત્ ॥ ૧૫॥
યોગ્યરસભાવભાષારાગપ્રભૃતિસાધનૈઃ ।
ગાયકઃ શ્રોતૃમનસિ નિયતં જનયેત્ફલમ્ ॥ ૧૬॥
અસ્મદીયેષ્વાધુનિકગાયકેષુ સમન્તતઃ ।
યથોક્તનિયમાન્ જ્ઞાત્વા ગાયન્તો વિરલા જનાઃ ॥ ૧૭॥
ભાષાઽવ્યક્તા હાવભાવાઃ પ્રતીયન્તે વિસઙ્ગતાઃ  ।
વ્યસ્તાશ્ચેષ્ટાસ્તથાઽઽક્રોશાઃ કેવલં કર્કશા મતાઃ ॥ ૧૮॥

એતાદૃગ્ગાયનાન્ન સ્યાત્પરિણામો હ્યભીપ્સિતઃ ।
તતો હાસ્યરસસ્યૈવ કેવલં સ્યાત્ સમુદ્ભવઃ ॥ ૧૯॥
અર્થં વિના હાવભાવા વીરરસસ્ય યે સદા ।
દૃશ્યન્તે ગાયકે તેભ્યઃ કથં સ્યાદુત્તમં ફલમ્ ॥ ૨૦॥
અનુસૃત્યૈવ શબ્દાર્થં ધ્વનેઃ સઙ્ક્રમણં  ભવેત્ ।
ગાયકાસ્તાદૃશા દૃષ્ટાઃ સ્વપદ્યાર્થં ન યે વિદુઃ ॥ ૨૧॥
કથમેતે વિજાનીયૂ રસભાવરહસ્યકમ્ ।
તથૈવ તે કથં વિદ્યુઃ સઙ્ગીતસ્વરસઙ્ક્રમમ્   ॥ ૨૨॥

ઉપસંહારઃ
ભિદ્યતેઽનેકધાદેશી સઙ્ગીતમિતિ  વિશ્રુતમ્ ।
યયોઃ કયોરપિ ભવેદ્ગ્રન્થયોર્નૈકવાક્યતા ॥ ૨૩॥
અત એવાતિકઠિનં તાદૃગ્ગ્રન્થસ્ય લેખનમ્ ।
યઃ સર્વત્રોપયુજ્યેત સમભાવેન કેવલમ્ ॥ ૨૪॥
નૈવ દ્રવ્યાર્જનોદ્દેશઃ શઙ્કનીયોઽત્ર કશ્ચન ।
સઙ્ગીતેષ્ટાધ્વશિક્ષાર્થં  યત્નસ્ત્વેષ મયા કૃતઃ ॥ ૨૫॥
નૂનં પદ્ધત્યનુગુણશિક્ષણાભ્યાસતઃ સતામ્ ।
આવશ્યકતયા તાદૃગ્ગ્રન્થાપેક્ષાઽપિ વિદ્યતે ॥ ૨૬॥
કીદૃગ્ગ્રન્થા ઇષ્ટા ઇતિ પ્રતીયેત સતાં યદા ।
તદાપિ સ્યાન્મદાયાસસાફલ્યમિતિ મે મતિઃ ॥ ૨૭॥
નૂત્નશિષ્યાપેક્ષયાદૌ સ્યુરિષ્ટા યોગ્યશિક્ષકાઃ ।
અધ્યાપયિષ્યન્તિ તેઽમું વિષયં સમ્યગેવ હિ ॥ ૨૮॥
ગ્રન્થસ્યોદ્દેશ આદૌ સ્યાદસ્ય શિક્ષકનિર્મિતિઃ   ।
શિષ્યાનધ્યાપયિષ્યન્તિ તાદૃશાઃ શિક્ષકાસ્તતઃ ॥ ૨૯॥
ઇતિ શ્રીલક્ષ્યસઙ્ગીતદ્વિતીયાધ્યાય  ઈરિતઃ ।
ચતુરાખ્યેન ભરતપૂર્વખણ્ડનિવાસિના ॥ ૩૦॥
એવં શ્રીમલ્લક્ષ્યસઙ્ગીતનામ્નઃ  ।
યત્નૈર્નૂત્નો નિર્મિતોઽયં   પ્રબન્ધઃ ।

પ્રાચીનાર્વાચીનસઙ્ગીતભક્તપ્રીત્યૈ  યાતઃ પૂર્ણતામત્ર સદ્યઃ ॥ ૩૧॥
॥ ઇતિ શ્રીમલ્લક્ષ્યસઙ્ગીતં  સમ્પૂર્ણમ્ ॥
ભરતખણ્ડનિવાસિચતુરાખ્યપણ્ડિતેન
(અર્વાચીનસઙ્ગીતપદ્ધતિપરિચયસૌકર્યસમેતમ્ )
નિર્મિતમ્   ।
૧૭૭૯
તચ્ચ
મુમ્બય્યાં
નિર્ણયસાગરયન્ત્રાલયે મુદ્રાક્ષરૈરઙ્કયિત્વા પ્રાકાશ્યં નીતમ્ ।
શકે ૧૮૩૧, સન ૧૯૧૦
॥ અથ શ્રીમદર્પણશ્લોકઃ ॥
ચતુરાખ્યેન ભરત-પૂર્વખણ્ડનિવાસિના ।
લક્ષ્યસઙ્ગીતગ્રન્થોઽયં  સત્પદાબ્જયુગેઽર્પિતઃ   ॥ ૧॥
મુમ્બય્યાં
નિર્ણયસાગરાખ્યમુદ્રણાલયે પ્રકાશયિત્યર્થં બાળકૃષ્ણ રામચન્દ્ર ઘાણેકર
ઇત્યનેન મુદ્રિતમ્ ।

This book was published under the pseudonymChatur pandit, to make this cultural heritage

